
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

XIII SESSİYASI İCLASININ 

 

PROTOKOLU № 133 
 

Milli Məclisin iclas salonu. 

6 iyun 2023-cü il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 108 deputatı iştirak etmişdir. 
 

Qeydiyyat (saat 11.03 dəq.) 

İştirak edir 98 

Yetərsay 83 

 

 İclasa dəvət olunmuşlar: 

 

Samir Şərifov, Azərbaycan Respublikasının maliyyə 

naziri. 

Elnur Əliyev, Azərbaycan Respublikası iqtisadiyyat 

nazirinin birinci müavini. 

Anar Əliyev, Azərbaycan Respublikası əmək və əhali-

nin sosial müdafiəsi nazirinin müavini. 

İsmayıl Hüseynov, Azərbaycan Respublikası Dövlət 

Gömrük Komitəsi sədrinin birinci müavini. 

Yusif Yusifov, Azərbaycan Respublikası Dövlət Statis-

tika Komitəsi sədrinin müavini. 

Himalay Məmişov, Azərbaycan Respublikası Əmək və 

Əhalinin Sosial Müdafiəsi Nazirliyinin tabeliyində Dövlət 

Sosial Müdafiə Fondunun direktoru. 

Elşən Rəhimli, Azərbaycan Respublikasının İqtisadiy-

yat Nazirliyi yanında Dövlət Vergi Xidmətinin baş idarə 

rəisinin müavini. 

Yalçın Əzizov, Azərbaycan Respublikası İqtisadiyyat 

Nazirliyinin şöbə müdiri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Nəsir Sadıqov, Azərbaycan Respublikası Hesablama 

Palatası sədrinin müavini. 

Tamerlan Yusif-zadə, Azərbaycan Respublikası He-

sablama Palatası Aparatının rəhbəri. 

Fazil Fərəcov, Azərbaycan Respublikası Maliyyə Na-

zirliyinin şöbə müdiri. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

Gülnar Hacıyeva, Azərbaycan Respublikası Hesabla-

ma Palatasının şöbə müdirinin müavini. 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının 2023-cü il dövlət büd-

cəsi haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

2. “Dövlət Sosial Müdafiə Fondunun 2023-cü il büdcəsi 

haqqında” Azərbaycan Respublikasının Qanununda də-

yişiklik edilməsi barədə Azərbaycan Respublikası qanunu-

nun layihəsi (birinci oxunuş). 

3. “İşsizlikdən sığorta fondunun 2023-cü il büdcəsi 

haqqında” Azərbaycan Respublikasının Qanununda də-

yişiklik edilməsi barədə Azərbaycan Respublikası qanunu-

nun layihəsi (birinci oxunuş). 

4. Azərbaycan Respublikasının 2022-ci il dövlət büdcə-

sinin icrası haqqında Azərbaycan Respublikası qanununun 

layihəsi (ikinci oxunuş). 

5. “Kəşfiyyat və əks-kəşfiyyat fəaliyyəti haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(ikinci oxunuş). 

6. “Hərbi vəzifə və hərbi xidmət haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

7. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

8. “Məhkəmə-Hüquq Şurası haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

9. “İstehsalat və məişət tullantıları haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

10. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

11. Azərbaycan Respublikasının Gömrük Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

12. “Yol hərəkəti haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş).  

14. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir: Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.04 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

1. “Azərbaycan Respublikasının 2023-cü il dövlət 

büdcəsi haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (birinci oxunuş). 
 

Çıxış etmişlər: Sahibə Qafarova, Tahir Mirkişili, Samir 

Şərifov, Fazil Mustafa, Sevil Mikayılova, Rafael Hü-

seynov, Şahin İsmayılov, Əminə Ağazadə, Tahir Kərimli, 

Nurlan Həsənov, Elşən Musayev, Siyavuş Novruzov, 

Vahid Əhmədov, Qüdrət Həsənquliyev, Razi Nurullayev  

Təklif: Layihə birinci oxunuşda qəbul edilsin 

Səsvermənin nəticələri (saat 12.23 dəq.) 

Lehinə 101 

Əleyhinə 1 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

2. “Dövlət Sosial Müdafiə Fondunun 2023-cü il büd-

cəsi haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Musa Quliyev, Tahir 

Mirkişili  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.23 dəq.) 

Lehinə 99 

Əleyhinə 3 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

3. “İşsizlikdən sığorta fondunun 2023-cü il büdcəsi 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişdir: Sahibə Qafarova 

Təklif: Layihə birinci oxunuşda qəbul edilsin 

Səsvermənin nəticələri (saat 12.24 dəq.) 

Lehinə 100 

Əleyhinə 1 

Bitərəf 1 

Səs vermədi 0 

İştirak edir 102 

Nəticə: Qəbul edildi 

 

4. Azərbaycan Respublikasının 2022-ci il dövlət 

büdcəsinin icrası haqqında Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Tahir Mirkişili, Vü-

qar Bayramov, Etibar Əliyev, Tahir Kərimli, Sabir Rüs-

təmxanlı, Rüfət Quliyev, Samir Şərifov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.30 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.07 dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi 

Təklif: 2-ci maddə qəbul edilsin 

Səsvermənin nəticələri (saat 13.07 dəq.) 

Lehinə 106 

Əleyhinə 1 

Bitərəf 1 

Səs vermədi 0 

İştirak edir 108 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 13.08 dəq.) 

Lehinə 105 

Əleyhinə 1 

Bitərəf 1 

Səs vermədi 0 

İştirak edir 107 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.08 dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

5. “Kəşfiyyat və əks-kəşfiyyat fəaliyyəti haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Ziyafət Əsgərov, 

Siyavuş Novruzov  

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.11 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 
  
Təklif: 1-ci və 2-ci maddələr qəbul edilsin 

Səsvermənin nəticələri (saat 13.18 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

Təklif: 3-cü və 4-cü maddələr qəbul edilsin 

Səsvermənin nəticələri (saat 13.18 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

6. “Hərbi vəzifə və hərbi xidmət haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun la-

yihəsi (ikinci oxunuş). 

 

Çıxış etmişlər: Sahibə Qafarova, Ziyafət Əsgərov, 

Ülviyyə Həmzəyeva 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.11 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 13.19 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Təklif: 4-cü və 5-ci maddələr qəbul edilsin 

Səsvermənin nəticələri (saat 13.19 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

7. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Nurlan Həsənov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.21 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 
Təklif: Layihə qəbul edilsin 

Səsvermənin nəticələri (saat 13.21 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

8. “Məhkəmə-Hüquq Şurası haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 
 

Çıxış etmişlər: Sahibə Qafarova, Nizami Səfərov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.24 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: 1–3-cü maddələr qəbul edilsin 

Səsvermənin nəticələri (saat 13.24 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

Təklif: 4-cü və 5-ci maddələr qəbul edilsin 

Səsvermənin nəticələri (saat 13.24 dəq.) 

Lehinə 92 

Əleyhinə 1 

Bitərəf 0 

Səs vermədi 1 

İştirak edir 94 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.25 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

9. “İstehsalat və məişət tullantıları haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun la-

yihəsi (birinci oxunuş). 
 

Çıxış etmişlər: Sahibə Qafarova, Sadiq Qurbanov, 

Vüqar Bayramov, Emin Hacıyev, Etibar Əliyev, İltizam 

Yusifov 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.54 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 



 15 

10. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Kamal Cəfərov  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.54 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

11. Azərbaycan Respublikasının Gömrük Məcəllə-

sində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Sadiq 

Qurbanov 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.55 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

12. “Yol hərəkəti haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.55 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş).  

 

Çıxış etmişlər: Sahibə Qafarova, Musa Quliyev, Fazil 

Mustafa  

 
Təklif: Layihə birinci oxunuşda qəbul edilsin 

Səsvermənin nəticələri (saat 14.01 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

14. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Kamal Cəfərov  

 
Təklif: Layihə birinci oxunuşda qəbul edilsin 

Səsvermənin nəticələri (saat 14.03 dəq.) 

Lehinə 97 

Əleyhinə 0 

Bitərəf 1 

Səs vermədi 0 

İştirak edir 98 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

6 iyun 2023-cü il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli qonaqlar, hörmətli media nümayəndələri. Hörmətli 

həmkarlar, Azərbaycan Respublikası Milli Məclisinin 

növbədənkənar sessiyasını açıq elan edirəm.   

(Azərbaycan Respublikasının Dövlət Himni səslənir.) 

Sədrlik edən. Hörmətli həmkarlar, xahiş edirəm, qey-

diyyatdan keçin. Buyurun.  
 

Qeydiyyat (saat 11.03 dəq.) 

İştirak edir 98 

Yetərsay 83 
 

Çox sağ olun, yetərsay  var, biz iclasa başlaya bilərik.   

Hörmətli həmkarlar, gündəlik sizə paylanıb. Xahiş edi-

rəm, gündəliyə də münasibət bildirin.  

 
Səsvermənin nəticələri (saat 11.01  dəq.) 

Lehinə                          103 

Əleyhinə                              0 

Bitərəf                              0 

Səs vermədi                              0 

İştirak edir                          103 

Nəticə: Qəbul edildi  

 

Çox sağ olun, gündəlik qəbul edildi. 

Hörmətli həmkarlar, qeyd edim ki, bu gün bizim 14 

məsələmiz var. Biz onları müzakirə edəcəyik.  

Hörmətli həmkarlar, Azərbaycan Respublikasının Pre-

zidenti cənab İlham Əliyevin rəhbərliyi ilə həyata keçi-

rilən uğurlu inkişaf strategiyası ötən 5 ayda makroiqtisadi 

sabitliyi və maliyyə dayanıqlığını daha da möhkəmləndir-

məyə, iqtisadi inkişaf sahəsində dövlət siyasətinin prio-

ritetlərini və məqsədlərini əldə etməyə imkan yaratmışdır. 

Bu gün Azərbaycan dünyanın ən dinamik inkişaf edən öl-

kələrindən biridir.  

İqtisadi göstəricilərin artımı, nəzərdə tutulan hədəflərin 

əldə edilməsi, o cümlədən işğaldan azad olunmuş bölgə-

lərdə bərpa-quruculuq işlərinin sürətləndirilməsi, müdafiə 

və təhlükəsizlik vəzifələrinin yerinə yetirilməsi bu ilin 

dövlət büdcəsi haqqında qanunda və büdcə zərfinə daxil 

olan digər 2 qanunda dəyişiklik edilməsinə imkan yarat-

mışdır.   

Bununla əlaqədar olaraq, möhtərəm cənab Prezident 

müvafiq qanun layihələrini qanunvericilik təşəbbüsü qay-

dasında Milli Məclisə təqdim etmişdir və gündəliyin ilk üç 

məsələsi məhz bu qanun layihələridir.   

Onu da deyim ki, hər 3 qanun layihəsi birinci oxunuşda 

müzakirə ediləcək və çıxışlar zamanı birinci oxunuşun tə-

ləblərini nəzərə almağınızı da xahiş edirəm. 

İndi isə, hörmətli həmkarlar, hər 3 qanun layihəsi büdcə 

zərfi ilə bağlı olduğuna görə, təklif edirəm ki, məsələlərin 

təqdimatları ayrılıqda edilsin, amma müzakirə birlikdə 

aparılsın. Səsverməni isə, bildiyiniz kimi, biz ayrılıqda ke-

çirəcəyik.  

Beləliklə, gündəliyin 1-ci məsələsinə, “Azərbaycan Re-

spublikasının 2023-cü il dövlət büdcəsi haqqında” Qanun-

da dəyişiklik edilməsi barədə qanun layihəsinə dair məlu-

mat vermək üçün mən İqtisadi siyasət, sənaye və sa-

hibkarlıq komitəsinin sədri hörmətli Tahir Mirkişiliyə söz 

verirəm. Buyurun.     

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli xanım sədr, hörmətli həmkarlar, hörmətli hö-

kumət üzvləri. Azərbaycan Respublikasının Prezidenti 

möhtərəm cənab İlham Əliyev tərəfindən “Azərbaycan 

Respublikasının 2023-cü il dövlət büdcəsi haqqında” Qa-

nunda dəyişiklik edilməsi barədə qanun layihəsi Milli 

Məclisə təqdim edilmişdir. 

“Büdcə sistemi haqqında” Azərbaycan Respublikasının 

Qanununun 23-cü maddəsində dövlət büdcəsinin gəlirləri 

və xərcləri arasında tarazlığın təmin olunması, onun tərti-

binin və icrasının, həmçinin gəlir və xərclərinin məbləği-

nin dəyişdirilməsi dövlət büdcəsinə yenidən baxılmasının 

mühüm şərti kimi göstərilmiş və burada dövlət büdcəsinə 

yenidən baxılma halları müəyyən edilmişdir. 

Qanun layihəsinə dair bizə təqdim edilmiş izahatda 

2023-cü il ərzində ölkənin müdafiə qabiliyyətinin və təh-

lükəsizliyinin gücləndirilməsinin, “Azərbaycan Respubli-

kasının işğaldan azad edilmiş ərazilərinə Böyük Qayıdışa 

dair I Dövlət Proqramı”nın icrasının, dövlət borcunun ida-

rə edilməsi üzrə yeni yanaşmanın tətbiqinin və digər zəruri 

tədbirlərin dövlət büdcəsi qarşısında əlavə maliyyə tələba-

tını formalaşdırdığı, həmin tələbatın dövlət büdcəsinin 

neft-qaz və qeyri-neft-qaz sektoru üzrə əlavə gəlirləri, 

mövcud ehtiyatları və kəsirin genişləndirilməsi hesabına 

maliyyələşdirilməsi üçün “Büdcə sistemi haqqında” Qa-

nunun 23-cü maddəsinə uyğun olaraq, dövlət büdcəsinə 

yenidən baxılması ehtiyacının yarandığı qeyd edilmişdir. 

Qanuna uyğun olaraq, dövlət büdcəsinin icrası prose-

sində dövlət büdcəsinə yenidən baxılması zərurəti yaran-

dıqda və bu zərurətin cari il üçün dövlət büdcəsi layihəsi-

nin tərtibi və təsdiqi zamanı nəzərə alınması mümkün ol-

mamışdırsa, qanunvericilik təşəbbüsü qaydasında və Azər-

baycan Respublikası Konstitusiyasının 109-cu maddəsinin 

2-ci bəndi nəzərə alınmaqla, may ayının 15-dən tez və okt-

yabr ayının 15-dən gec olmayaraq cari ilin dövlət büdcə-

sinə yenidən baxılması barədə Azərbaycan Respublika-

sının Milli Məclisi qarşısında məsələ qaldırıla bilər və bu 

məsələ artıq dövlət başçısı tərəfindən qaldırılmışdır. 

“Büdcə sistemi haqqında” Qanunun 23.7-ci maddəsinə 

əsasən dövlət büdcəsinə yenidən baxılarkən, onun gəlir və 

xərcləri üzrə məbləğinin büdcə gəlirləri təsnifatının, büdcə 

xərclərinin funksional, iqtisadi və inzibati təsnifatlarının 

paraqrafları səviyyəsində dəyişdirilməsi nəzərdə tutularsa, 

qanunvericilik təşəbbüsü qaydasında və Konstitusiyanın 

109-cu maddəsinin 2-ci bəndi nəzərə alınmaqla, qanunda 

göstərilmiş 8 sənəd Milli Məclisə təqdim edilməlidir və 

artıq həmin 8 sənəd Milli Məclisə təqdim edilmişdir. Əla-

və olaraq maliyyə naziri hörmətli Samir müəllimin təşəb-

büsü ilə komitə üzvlərinə layihə ilə bağlı əlavə təqdimat 

da təqdim edilmişdir.  

Qanun layihələri haqqında Hesablama Palatasının rəyi 

Milli Məclis üzvlərinə təqdim edilmişdir. Milli Məclisin 

İqtisadi siyasət, sənaye və sahibkarlıq komitəsinin iclasın-

da hökumət üzvlərinin, Hesablama Palatasının və müvafiq 

dövlət orqanlarının nümayəndələrinin iştirakı ilə qanun 

layihələri geniş müzakirə olunmuşdur. 

Hörmətli həmkarlar, 2023-cü ildə beynəlxalq təşkilatlar 

tərəfindən yenilənmiş proqnozlara əsasən, əvvəlki ilə 

nisbətən iqtisadi artımın zəifləyəcəyi gözlənilir. Belə ki, 

ilkin proqnozlarda qlobal iqtisadi artımın təxminən 2,5-3 

faiz ətrafında olacağı gözlənilsə də, yenilənən yeni proq-

nozlarda yeni artımın 2-2,5 faiz ətrafında olacağı göz-

lənilir. Neft qiymətlərində azalma tendensiyasının müşahi-

də edilməsi beynəlxalq təşkilatların bu xammal üzrə proq-

nozlarına düzəliş etmələrini şərtləndirmişdir. Belə ki, 

Beynəlxalq Valyuta Fondunun məlumatlarına əsasən, 

2023-cü ildə orta illik neft qiymətinin ilkin versiyada 85,5 

ABŞ dolları olacağı güman edilsə də, cari ilin aprel 

hesabatına əsasən bu göstəricinin 73,1 ABŞ dolları olacağı 

gözlənilir. Beynəlxalq Valyuta Fondu ilə yanaşı, Dünya 

Bankı da neftin qiymətinə dair proqnozunu 4 ABŞ dolları 

azaldaraq 88 ABŞ dollarına endirmişdir. 

2023-cü ilin dövlət büdcəsi haqqında qanun layihəsi qə-

bul olunarkən dövlət büdcəsi gəlirlərinin 30 milyard 774 

milyon, xərclərinin 33 milyard  353,3 milyon, kəsirinin isə 

2 milyard 579,3 milyon manat olacağı planlaşdırılmışdır. 

Eyni zamanda,  bizə təqdim edilmiş göstəricilərdə 2023-cü 

ildə ümumi daxili məhsulun real artım tempinin 2,7 faiz, 

qeyri-neft-qaz ÜDM-in real artım tempinin 4,5 faiz, in-

flyasiyanın orta illik səviyyəsinin 6,9 faiz olacağı proq-

nozlaşdırılmış, dövlət büdcəsində hesablamalara əsasən 

neftin bir barelinin orta illik qiyməti 50 dollar səviyyə-

sində həyata keçirilmişdir. 

Bu ilin yanvar-aprel aylarında Azərbaycan iqtisadiy-

yatında yaradılmış əlavə dəyər 40 milyard manat olmuş, 

iqtisadi artım tempi 0,1 faiz təşkil etmişdir. Artım tama-

milə qeyri-neft-qaz sektoru hesabına təmin edilmiş, bu 

sektorun 1,5 faiz artırıcı təsiri neft-qaz sektorunun 1,4 faiz 

azaldıcı təsirini üstələmişdir. Qeyri-neft-qaz sektorunun 

artımına müsbət töhfəni, əsasən, turizm və tikinti sektoru 

vermişdir. 

Dünyada gedən qlobal iqtisadi və geosiyasi proseslər, 

enerji daşıyıcılarının qiyməti, 2022-ci ilin faktiki nəticələri 

və cari il üzrə müşahidə olunan tendensiyalar nəzərə alın-

maqla, 2023-cü ilin may ayında Azərbaycan Respublika-

sının İqtisadiyyat Nazirliyi tərəfindən cari il üzrə makroiq-

tisadi proqnozlar yenilənmişdir. 2023-cü ilin dövlət büd-

cəsinə yenidən baxılma zamanı təqdim edilmiş məlumat-

larda ümumi daxili məhsulun 111,6 milyard manatadək 

artırılması, iqtisadi artım tempinin isə 1,8 faizə endirilməsi 

nəzərdə tutulur. ÜDM-də nominal məbləğdə nəzərdə tu-

tulan artımın həm neft-qaz, həm də qeyri-neft-qaz sektoru 

hesabına təmin olunacağı proqnozlaşdırılır. Belə ki, dü-

rüstləşdirilmiş proqnozda ümumi daxili məhsulda göz-

lənilən 5,6 milyard manat artımın 4,4 milyard manatı 

qeyri-neft-qaz, 1,2 milyard manatı isə neft-qaz sektorunun 

hesabına təmin ediləcəkdir. Qeyri-neft-qaz sektorunda real 

artım proqnozu 2023-cü il üçün 4,5 faizdən 4,9 faizə qədər 

artırılmışdır. Yenidən baxılan büdcə zərfində hesablama-

lara əsasən neftin bir barelinin orta illik qiyməti 10 dollar 

artırılaraq 60 dollar səviyyəsinə uyğun həyata keçirilmişdir. 

2023-cü ilin yanvar-aprel aylarında orta illik inflyasiya 

13,5 faizə bərabər olmuş, istehlak səbətinin hər 3 alt qrupu 

üzrə ikirəqəmli qiymət artımı izlənmişdir. Qiymətləri 

dövlət tərəfindən tənzimlənən məhsullar və xidmətlər, 

həmçinin mövsümi xarakter daşıyan kənd təsərrüfatı 

məhsulları nəzərə alınmadan hesablanan bazis inflyasiyası 

orta illik qiymətləndirmədə 12,9 faiz təşkil etmişdir. 

Təqdim edilmiş məlumatlara əsasən, ilkin proqnozlar za-

manı 2023-cü ildə orta illik inflyasiyanın 6,9 faiz olacağı 

nəzərdə tutulsa da, yenidən baxılma zamanı bu göstəriciyə 

artım istiqamətində düzəlişlər edilmiş və  2023-cü ildə 

orta illik inflyasiyanın 10,4 faiz olacağı təqdim edilmişdir. 

Qeyd etmək istərdim ki, dünyada inflyasiya ilə mü-

barizə fonunda monetar siyasətin sərtləşməsi bəzi təşkilat-

ların iqtisadi artım proqnozlarının azalması ilə nəticələn-

miş, inflyasiya proqnozları nisbətən azaldılsa da, dünyada 

yüksək olaraq qalmaqda davam etmişdir. 2023-cü ildə sərt 

monetar siyasət və zəifləyən məcmu tələb şəraitində dün-

yada qiymət artımının nisbətən zəif olacağının proqnozlaş-

dırılmasına baxmayaraq, beynəlxalq təşkilatlar tərəfindən 

bu göstəricinin hələ də yüksək olduğu vurğulanır. Belə ki, 

2022-ci ildə dünya üzrə qeydə alınmış 8,7 faiz inflyasi-

yanın Beynəlxalq Valyuta Fondunun proqnozlarına əsa-

sən, cari ilin sonunda 7 faizə enəcəyi gözlənilir. 

Hörmətli həmkarlar, cari ilin 4 ayı ərzində dövlət büd-

cəsi gəlirlərinin proqnoz və icra göstəriciləri arasında fərq-

lər müşahidə edilmiş, əksər gəlir inzibatçıları üzrə proqnoz 

artıqlaması ilə icra edilmişdir. Dövlət Neft Fondundan 

transfert istisna olmaqla, dövlət büdcəsinin gəlirləri 4 ay 

ərzində proqnozdan 2 milyard 412 milyon manat artıq icra 

edilmişdir. Artıq gəlirlərin 1 milyard 77 milyon manatını 

qeyri-neft gəlirləri, 1 milyard 315 milyon manatını isə neft 

gəlirləri təşkil etmişdir. Bu dövrdə idxalımız 37,6 faiz 

artmışdır. 

Cari dövr ərzində ölkənin müdafiə qabiliyyətinin və 

təhlükəsizliyinin gücləndirilməsi, Böyük Qayıdışa dair 

dövlət proqramının icrası, dövlət borcunun idarə edilməsi 

üzrə yeni yanaşmanın tətbiqi və digər zəruri xərclərlə 

bağlı dövlət büdcəsi qarşısında yeni maliyyələşmə tələbatı 

yaranmışdır. Mühüm dövlət vəzifələrinin icrası üçün döv-

lət büdcəsi qarşısında bu il əlavə olaraq 4 milyard 338,4 

milyon manat məbləğində maliyyə tələbatı yaranmışdır. 

Yuxarıda qeyd olunan maliyyə tələbatının gözlənilən 

artımı dövlət büdcəsinin yenilənmiş proqnozlarına əsasən 

gəlirlərinin, həmçinin Dövlət Neft Fondunun dövlət 

büdcəsinə transfertinin artırılması, dövlət büdcəsi kəsirinin 

böyüdülməsi, təsdiq olunmuş dövlət büdcəsinin bəzi 

xərclərinin optimallaşdırılması və yerdəyişməsi nəticəsin-

də formalaşan sərbəst vəsait hesabına qarşılanması nəzər-

də tutulur. 

Bütün bu deyilənləri nəzərə alaraq, yenidən baxılan 

dövlət büdcəsinin gəlirlərinin 3 milyard 5,5 milyon manat 

artırılaraq 33 milyard 779,5 milyon manata, xərclərinin 3 

milyard 215,5 milyon manat artırılaraq 36 milyard 568,8 

milyon manata, kəsirin 210 milyon manat artırılaraq 2 

milyard 789,3 milyon  manata çatdırılması təklif olunur. 

2023-cü il üzrə icmal büdcənin qeyri-neft baza kəsirinin 

qeyri-neft ümumi daxili məhsula nisbətinin 25,4 faiz ol-

ması proqnozlaşdırılmışdır.  

Hörmətli həmkarlar, bir neçə gün bundan öncə 

möhtərəm Prezident cənab İlham Əliyevin Laçın şəhərinə 

səfəri və bu səfər çərçivəsində şəhərin ilk sakinlərinə yeni-

dən tikilmiş və bərpa edilmiş evlərin açarlarının təqdim 

edilməsi mühüm tarixi hadisə idi. Dövlət başçısının ira-

dəsi, Azərbaycan dövlətinin gücü və dövlət büdcəsindən 

xərclənən vəsaitlər hesabına əldə olunan bu tarixi nəticələr 

vətəndaşlarımızı qürurlu gələcəyə ümidləndirən ən mü-

hüm amillərdir. İşğaldan azad olunmuş ərazilərdə aparılan 

bərpa-quruculuq işlərinə yalnız infrastruktur layihələri 

kimi baxmaq doğru deyildir. Bu ərazilərdə həm də 

Azərbaycan dövlətinin və xalqının sarsılmaz və uğurlu gə-

ləcəyi inşa edilir. Eyni zamanda, özəl sahibkarlığa investi-

siya yatırılması üçün əlverişli mühit yaradılır. Ona görə bu 

istiqamətə xərclənəcək hər 1 manat gələcəyimizə ən doğru 

investisiyadır.  

Eyni zamanda, qeyd etmək istərdim ki, regionda baş 

verən çağırışlar fonunda və Ermənistan ilə sülh müqavi-

ləsinin bağlanması üzərində danışıqların getdiyi bir za-

manda müdafiə və təhlükəsizliyin gücləndirilməsi həyati 

əhəmiyyət kəsb edir. Bu istiqamətdə atılan addımlar həm 

də beynəlxalq aləmdə və regionda diplomatiyamızın gü-

cünü və kəsərini artırır.  

Bir neçə gün bundan öncə Moldovanın paytaxtı Kişin-

yov şəhərində danışıqlar  zamanı Azərbaycan dövlət baş-

çısının bir deyil, bir neçə dövlət başçısı ilə apardığı milli 

maraqlara xidmət edən danışıqların mənzərəsi Azərbaycan 

dövlətinin və dövlət başçısının hansı çağırışlarla mübarizə 

apardığını göstərir. Bu zaman kəsiyində bizim hər birimiz 

həm iqtisadi, həm siyasi, həm də mənəvi olaraq döv-

lətimizə və dövlət başçımıza dəstəyimizi artırmalı və bunu 

öz işimizdə göstərməliyik. Bu gün təqdim edilən bu layihə 

də məhz bu dəstəyin maliyyə formasıdır. 

Bütün bunları nəzərə alaraq, İqtisadi siyasət, sənaye və 

sahibkarlıq komitəsi “Azərbaycan Respublikasının 2023-cü 

il dövlət büdcəsi haqqında” Qanunda edilən dəyişiklikləri 

dəstəkləyir və sizdən, deputat həmkarlarımdan da bu 

layihələri dəstəkləməyinizi xahiş edirəm. Diqqətinizə görə 

minnətdaram. 

Sədrlik edən. Çox sağ olun, Tahir müəllim.  

Hörmətli həmkarlar, indi isə çıxış etmək üçün mən 

Azərbaycan Respublikasının maliyyə naziri hörmətli 

Samir Şərifova söz vermək istəyirəm. Samir müəllim, 

buyurun.   

S.Şərifov, Azərbaycan Respublikasının maliyyə naziri.  

Hörmətli xanım sədr, hörmətli millət vəkilləri, xanımlar 

və cənablar. Sonsuz ehtiramla 100 illik yubileyini qeyd 

etdiyimiz Azərbaycan xalqının böyük oğlu, Ümummilli 

Liderimiz Heydər Əliyevin Qarabağın erməni işğalından 

azad edilməsi, doğma torpaqlarından didərgin düşmüş 

soydaşlarımızın tezliklə təhlükəsiz və ləyaqətli şəkildə öz 

ata-baba yurdlarına qayıtması arzusu və amalı bu gün 

həqiqətə çevrilib. Ulu Öndərin bu müqəddəs arzusunu 

həyata keçirən və Vətən müharibəsində erməni işğalçıları 

üzərində parlaq qələbə qazanaraq  2020-ci ilin noyabr 

ayında Azərbaycanın tarixi torpaqlarının işğaldan azad 

edilməsi, ölkəmizin ərazi bütövlüyünün və dövlət 

sərhədlərinin bərqərar olması missiyasını şərəflə yerinə 

yetirən Azərbaycan Respublikasının Prezidenti, müzəffər 

Ali Baş Komandan cənab İlham Əliyev qalib dövlətin 

məğrur lideri kimi hazırda yeni tarixi missiyasının həyata 

keçirilməsinə Azərbaycan xalqını səfərbər etmişdir. Bu 

yeni tarixi missiya Qarabağ və Şərqi Zəngəzurda işğaldan 

azad edilmiş ərazilərimizin yenidən qurulması, dağıntı-

ların miqyası nəzərə alınaraq, şəhər və kəndlərin faktiki 

olaraq yenidən salınması, müasir zəruri infrastrukturların, 

o cümlədən öz doğma yurdlarına qayıdacaq vətəndaşları-

mızın yaşayışı və işgüzar fəaliyyəti üçün hər cür şəraitin 

yaradılması, bu regionun ölkə iqtisadiyyatına reinteqrasi-

yasının sürətlə təmin edilməsi, bir sözlə, Böyük Qayıdış 

kimi nəhəng proqramın icra olunmasından ibarətdir.     

Azərbaycan Prezidentinin siyasi iradəsi və dövlətimizin 

iqtisadi qüdrəti hesabına 2021–2022-ci illərdə işğaldan 

azad olunmuş ərazilərdə bərpa, yenidənqurma və tikinti 

işlərinin aparılmasına təkcə dövlət büdcəsindən 6,4 mil-

yard manat vəsait yönəldilmişdir. Nəticədə Qarabağ və 

Şərqi Zəngəzurda həyati əhəmiyyət daşıyan kritik infra-

struktur layihələrinin, nəhəng yol-nəqliyyat qovşaqlarının, 

tunel və körpülərin, zəruri kommunal xidmət infrastruk-

turlarının və yaşayış məntəqələrinin təməli qoyulmuş, bu 

layihələrin bir qisminin icrası başa çatdırılaraq artıq 

istifadəyə verilmiş, digərlərinin tikintisi isə sürətlə davam 

etdirilməkdədir. 2023-cü ilin dövlət büdcəsində Böyük 

Qayıdış proqramında nəzərdə tutulan layihələrin icrası 

üçün 3 milyard manat vəsait təsdiq olunub. Artıq həmin 

vəsaitin 60 faizə yaxın hissəsi cari ilin ötən 5 ayı ərzində 

istifadə olunmuşdur. Cari ilin birinci rübünün fiskal, ələl-

xüsus dövlət büdcəsinə daxilolma göstəricilərinin olduqca 

müsbət dinamikası, habelə 2023-cü il üzrə ötən il tərtib 

olunmuş sosial-iqtisadi inkişaf proqnozunun 2022-ci ilin 

faktiki icra göstəricilərinə nisbətdə artıma doğru yenilən-

məsi nəzərə alınaraq, Azərbaycan Respublikasının Pre-

zidenti cənab İlham Əliyev tərəfindən büdcədə yaranmış 

əlavə gəlirlərin ilk növbədə Böyük Qayıdış proqramı üzrə 

layihələrin maliyyələşdirilməsinə, həmçinin ölkəmizin 

müdafiə qabiliyyətinin daha da gücləndirilməsinə yönəl-

dilməsi vəzifələri müəyyən edilmişdir. Müvafiq olaraq, 

Azərbaycan Respublikasının Prezidenti Azərbaycan Res-

publikasının 2023-cü il dövlət büdcəsində dəyişikliklərin 

edilməsi haqqında qanun layihəsini Azərbaycan Respubli-

kasının Milli Məclisinə təqdim etmişdir. Dövlət büdcəsinə 

dəyişikliklər layihəsi 2023-cü ildə əlavə xərclərin qarşılan-

ması üçün maliyyə təminatının yaradılması, bu zaman cari 

və orta müddətli makroiqtisadi və fiskal dayanıqlığa xələl 

gətirilməməsi, Dövlət Neft Fondunun aktivlərinin münbit 

qiymət konyunkturası şəraitində artımının davam etdi-

rilməsi hədəfləri gözlənilməklə tərtib olunmuşdur.  

Hörmətli millət vəkilləri, təqdim olunmuş qanun layi-

həsi ilə 2023-cü il üçün dövlət büdcəsi xərclərinin 3 

milyard 215,5 milyon manat və 10 faizə yaxın artırılaraq 

mövcud 33 milyard 353 milyon manatdan 36 milyard 569 

milyon manata çatdırılması nəzərdə tutulub. Qeyd olunan 

xərc artımının maliyyə təminatı olaraq, 2023-cü il dövlət 

büdcəsinin gəlirləri Dövlət Neft Fondundan dövlət 

büdcəsinə transfertin əlavə 457,7 milyon manatlıq artımı 

daxil olmaqla, 3 milyard 5,5 milyon manat, kəsiri isə 210 

milyon manat artırılacaqdır. Bununla yanaşı, dövlət büd-

cəsinin təsdiq olunmuş bəzi xərclərinin optimallaşdırıl-

ması və yerdəyişməsi hesabına  büdcə xərcləri daxilində 1 

milyard 123 milyon manat məbləğində əlavə maliyyə 

təminatı yaradılmışdır. Qeyd etmək yerinə düşər ki, cari 

ilin ilk beş ayında Dövlət Neft Fondunun dövlət büdcəsinə 

transferti üzrə daxilolmalar nəzərə alınmadan, dövlət 

büdcəsinin əlavə gəlirləri 2,6 milyard manat təşkil etmiş-

dir. Həmin vəsaitin təxminən 50 faizi qeyri-neft sektoru 

hesabına, yerdə qalan daxilolmalar isə neft sektorundan 

daxilolmalar hesabına təmin edilmişdir.  

Bütövlükdə, yuxarıda qeyd olunan 4,3 milyard manat 

maliyyə resurslarının 2 milyard 260 milyon manatlıq his-

səsi işğaldan azad olunmuş Qarabağ və Şərqi Zəngəzurda 

yenidənqurma işlərinin aparılmasına yönəldilməklə, cari 

ildə Böyük Qayıdış proqramı üçün ayrılan dövlət büdcəsi-

nin vəsaiti 5 milyard 260 milyon manata yüksəldiləcəkdir. 

Digər prioritet xərc istiqaməti olan ölkəmizin müdafiə 

qabiliyyətinin və milli təhlükəsizliyin daha da artırılması 

üçün əlavə ayrılacaq 1 milyard manat vəsait nəzərə alın-

maqla, xüsusi müdafiə təyinatlı xərclərə yönəldilən vəsai-

tin ümumi məbləği 3 milyard 70 milyon manat məbləğinə 

çatdırılacaqdır.  

Yuxarıda qeyd olunan prioritet xərclərlə yanaşı, aşağı-

dakı digər istiqamətlər üzrə əlavə xərclərə vəsaitin yönəl-

dilməsi də təklif olunur. Birinci, Azərbaycanın həmtəsis-

çisi olduğu beynəlxalq investisiya və inkişaf fondlarının 

nizamnamə kapitalında Azərbaycan tərəfinin payının 

maliyyələşdirilməsi və ölkəmizin yeni “Azersky-2” peyki-

nin orbitə çıxarılması ilə əlaqədar “Azərkosmos” Səhmdar 

Cəmiyyətinin nizamnamə kapitalının artırılması üçün cəm 

olaraq 297,5 milyon manat.  

İkinci, beynəlxalq münasibətlər və digər beynəlxalq 

fəaliyyətlə bağlı xərclər üçün əlavə 139,6 milyon manat, o 

cümlədən xarici ölkəyə maliyyə yardımı olaraq 100 

milyon manat, Azərbaycan Respublikasının xaricdəki dip-

lomatik və digər nümayəndəliklərinin əmək haqqı siste-

minin təkmilləşdirilməsi ilə bağlı, habelə, bir sıra xarici 

ölkələrdə yeni səfirlik və diplomatik nümayəndəliklərin 

fəaliyyətə başlaması ilə əlaqədar 26 milyon manat, Birləş-

miş Millətlər Təşkilatının iqlim dəyişməsi üzrə çərçivə 

konsepsiyasına uyğun olaraq, Azərbaycan Respublikasının 

qəbul etdiyi öhdəliklərin yerinə yetirilməsi üçün 13,6 mil-

yon manat.  

Üçüncü, dəmiryolu sahəsində ölkə ərazisində elektrik 

enerji təchizatı və digər infrastruktur layihələri üzrə ye-

nidənqurma və əsaslı təmir xərcləri üçün 128 milyon ma-

nat, sahibkarlıq fəaliyyəti ilə məşğul olan şəxslərə verilən 

kreditlərin dövlət zəmanəti ilə təmin edilməsi və kredit 

faizlərinin subsidiyalaşdırılması   üçün 50 milyon manat, 

bəzi büdcə təşkilatlarının maddi-texniki təminatının yaxşı-

laşdırılması və digər zəruri tədbirlərin maliyyə təminatı 

üçün 102 milyon manat, dövlət borcuna xidmətlə bağlı 

xərclər üçün əlavə 177,5 milyon manat. Dövlət büdcəsin-

dən maliyyələşən bəzi təşkilatların əlavə büdcədənkənar 

gəlirləri hesabına xərclərinin artırılması üçün 79 milyon 

manat vəsait nəzərdə tutulmuşdur.  

Yenidən baxılma ilə 2023-cü il üzrə dövlət büdcəsinin 

33 milyard 780 milyon manat məbləğində gəlirlərinin 52,5 

faizi, yaxud 17 milyard 740 milyon manatı neft sekto-

runun, 47,5 faizi və yaxud 16 milyard 40 milyon manatı 

isə qeyri-neft sektorunun payına düşəcəkdir. Dövlət büd-

cəsinin əlavə gəlirlərinin 1 milyard 442,7 milyon manatı 

və yaxud 48 faizi neft sektorundan, o cümlədən 457,7 mil-

yon manatı Dövlət Neft Fondundan əlavə transfert hesa-

bına, 1 milyard 562,8 milyon manatı isə qeyri-neft sekto-

rundan daxilolmalar hesabına formalaşacaqdır.  

Qeyri-neft sektoru üzrə daxilolmaların 924,7 milyon 

manatının Dövlət Gömrük Komitəsinin xətti ilə, 545 mil-

yon manatının isə İqtisadiyyat Nazirliyinin yanında Dövlət 

Vergi Xidmətinin xətti ilə, 74,5 milyon manatının büdcə 

təşkilatlarının büdcədənkənar daxilolmaları, 18,6 milyon 

manatının isə sair daxilolmalar hesabına təmin edilməsi 

nəzərdə tutulub. Dövlət Vergi Xidmətinin xətti ilə əlavə 

daxilolmaların məbləği cari ilin təsdiq olunmuş göstə-

ricisinə nisbətən 1 milyard 530 milyon manat və ya 11,4 

faiz artırılaraq 14 milyard 932 milyon manat, Dövlət 

Gömrük Komitəsinin xətti ilə daxilolmalar cari ilin təsdiq 

olunmuş göstəricisinə nisbətən 19,3 faiz artırılaraq 5 mil-

yard 728 milyon manat səviyyəsində proqnozlaşdırılır.  

Dövlət Neft Fondunun gözlənilən əlavə daxilolmaları 

nəzərə alınmaqla, fonddan dövlət büdcəsinə ediləcək 

transfert məbləği təsdiq olunmuş göstəriciyə nisbətən, əv-

vəldə qeyd etdiyim kimi, 457,7 milyon manat və ya 4,1 

faiz artırıldıqdan sonra 11 milyard 737 milyon manata çat-

dırılacaqdır. Cari ilin ötən dövrü üzrə neft bazarında mü-

şahidə olunan müsbət qiymət konyunkturasının dövlət 

büdcəsində nəzərdə tutulmuş qiymətdən 35,8 dollar artıq 



 32 

olması və ilin sonuna bu tendensiyanın saxlanılması göz-

lənilir. Yəni burada qeyd olunduğu kimi, bir sıra proq-

nozlarda neft qiymətinin azalması nəzərə alınsa da, bizim 

təklif etdiyimiz yeni qiymət də həmin proqnozlardan ən 

azı 10-15 dollar aşağıdır. Dövlət və icmal büdcələrinin 

daxilolmaları üzrə proqnoz göstəricilərinin hesablanması 

üçün 1 barel xam neftin ixrac qiyməti 10 ABŞ dolları artı-

rılaraq 60 ABŞ dolları səviyyəsində götürülmüşdür. 

Bununla belə, Dövlət Neft Fondunun 2023-cü ilin əvvə-

linə olan 49 milyard  ABŞ dolları məbləğində aktivlərinin 

Dövlət Neft Fondunun transfertinin artırılmasına baxma-

yaraq, artaraq 51 milyard ABŞ dollarını üstələyəcəyi göz-

lənilir.  

Dövlət büdcəsinin kəsiri 2 milyard 789 milyon manat 

məbləğində, 8,1 faizlik artım və cari ilin sonuna göz-

lənilən ümumdaxili məhsulun 2,5 faiz həcmində proq-

nozlaşdırılır.  

Hörmətli millət vəkilləri, yenidənbaxılma ilə icmal 

büdcənin parametrlərini də sizin diqqətinizə çatdırmaq 

istərdim. Yenidənbaxılma ilə icmal büdcənin gəlirləri 42 

milyard 949 milyon manat, xərcləri 41 milyard 214 mil-

yon manat proqnozlaşdırılır. Bu, təsdiq olunmuş göstə-

riciyə nisbətən gəlirlər üzrə 9 milyard 923 milyon manat, 

yaxud 30 faiz, xərclər üzrə isə 3 milyard 249,4 milyon 

manat və yaxud 8,15 faiz çoxdur. İcmal büdcə 4 milyard 

944 milyon manat kəsirlə təsdiq olunsa da, ilin sonuna 

gözlənilən əlavə 6 milyard 680 milyon manat gəlirlər 

hesabına icmal büdcədə 1 milyard 735 milyon manat 

məbləğində profisit gözlənilir. İcmal büdcəyə daxil olan 

Dövlət Neft Fondunun gəlirləri 16 milyard 338 milyon 

manat və cari ilin təsdiq olunmuş göstəricisi ilə 

müqayisədə 7 milyard 347 milyon manat, xərcləri isə 11 

milyard 813 milyon manat və ya təsdiq olunmuş göstərici 

ilə müqayisədə 458 milyon manat çox proqnozlaşdırılır.  

Dövlət Sosial Müdafiə Fondunun büdcəsinin gəlir və 

xərcləri bərabər olmaqla 4 milyon manat artırılaraq 6 

milyard 268 milyon manat, İşsizlikdən sığorta fondunun 

gəlir və xərcləri isə 5 milyon manat artırılaraq 218 milyon 

manat təşkil edəcəkdir. Bu barədə daha ətraflı məlumatı 

məndən sonra çıxış edən natiqlər təqdim edəcəkdir.  

Naxçıvan Muxtar Respublikasının büdcəsinin öz gəlir-

lərinin 20 milyon manat artırılması və struktur islahatları 

ilə bağlı bəzi dövlət orqanlarının maliyyələşdirilməsinin 

muxtar respublikanın büdcəsindən dövlət büdcəsinin mər-

kəzləşdirilmiş xərclərinə yönəldilməsi hesabına dövlət 

büdcəsindən Naxçıvan Muxtar Respublikasının büdcəsinə 

ayrılan dotasiya 29,8 milyon manat və yaxud 6,2 faiz azal-

dılacaqdır. Bu dəyişikliklər nəzərə alınmaqla, Naxçıvan  

Muxtar Respublikası büdcəsinin gəlirləri və xərcləri təsdiq 

olunmuş göstəriciyə nisbətən 9,8  milyon manat və ya 1,6 

faiz azaldılmaqla 605 milyon manat təşkil edəcəkdir.  

Yuxarıda qeyd olunan dəyişikliklərə uyğun olaraq, 

2023-cü il üçün dövlət büdcəsi, Dövlət Sosial Müdafiə və 

İşsizlikdən sığorta fondlarının büdcələrinin təsdiqi haq-

qında Azərbaycan Respublikasının qanunlarında müvafiq 

dəyişikliklərin edilməsi də nəzərdə tutulub. Eyni zamanda, 

büdcə ili ərzində qeyri-neft sektoru üzrə proqnozlaşdırılan 

artım dinamikası, həmçinin dövlət və icmal büdcələrinin 

icrası zamanı xərclərin prioritetliyi gözlənilməklə, onların 

effektivliyinin daha da artırılması istiqamətində atılacaq 

addımlar hesabına büdcə qaydasının tələbləri üzrə müəy-

yən edilmiş yuxarı hədlər təmin olunacaqdır.  

Hörmətli millət vəkilləri, göründüyü kimi, 2023-cü il 

dövlət və icmal büdcələrinə yenidən baxılmasının əsas 

hədəfi Azərbaycan Respublikasının Prezidenti möhtərəm 

cənab  İlham Əliyevin  prioritet vəzifə olaraq, işğaldan 

azad olunmuş ərazilərdə bərpa və yenidənqurma işlərinin 

sürətləndirilməsi, Böyük Qayıdış proqramının icrası, 

dövlətin milli təhlükəsizliyinin və müdafiə qabiliyyətinin 

artırılması, ordumuzun hərbi qüdrətinin gücləndirilməsi və 

daha da möhkəmləndirilməsi üçün əlavə maliyyə təminatı-

nın yaradılmasından ibarətdir. Bu mühüm dövlət proqram-

larının icrasının təmin edilməsi məqsədi ilə hörmətli millət 

vəkillərini 2023-cü il dövlət büdcəsində təklif olunan 

dəyişiklikləri əks etdirən Azərbaycan Respublikasının 

qanununa səs verməyə çağırıram. Diqqətinizə görə təşək-

kür edirəm.  

Sədrlik edən. Çox sağ olun, Samir müəllim.  

Hörmətli həmkarlar, gündəliyin 2-ci məsələsi “Dövlət 

Sosial Müdafiə Fondunun 2023-cü il büdcəsi haqqında” 

Qanunda dəyişiklik edilməsi barədə, gündəliyin 3-cü 

məsələsi isə “İşsizlikdən  sığorta fondunun 2023-cü il büd-

cəsi haqqında” Qanunda dəyişiklik edilməsi barədə qanun 

layihələridir. Bu qanun layihələrini Əmək və sosial siyasət 

komitəsinin sədri hörmətli Musa Quliyev təqdim edəcək. 

Musa müəllim, buyurun. 

M.Quliyev, Milli Məclisin Əmək və  sosial siyasət 

komitəsinin sədri.  

Çox hörmətli Sahibə xanım, hörmətli millət vəkilləri, 

hörmətli hökumət üzvləri, qonaqlar və mətbuat nümayən-

dələri. Postmüharibə və postpandemiya dövründə dövlət 

büdcəsinin profisiti ilə bağlı dürüstləşdirilməsinə baxıl-

ması faktının özü ölkəmizin iqtisadi gücünün göstəricisi, 

cənab Prezident İlham Əliyevin rəhbərliyi altında sosial-

iqtisadi, maliyyə-büdcə siyasəti sahəsində aparılan da-

vamlı və ardıcıl islahatların uğurlu nəticəsidir. Cari ildə 

dövlət büdcəsinin gəlirlərinin 3 milyard manat, xərclərinin 

3,2 milyard manat artırılması təklif edilir ki, bu da sosial-

iqtisadi həyatımızın real mənzərəsinə tam uyğundur. 

Dövlət büdcəsi gəlirlərinin artımının təxminən yarısı 

qeyri-neft sektorunun payına düşür ki, bu da qeyd olunan 

sahədə inkişaf potensialının və tempinin kifayət qədər 

yüksək olmasının göstəricisidir. Dürüstləşdirilən büdcənin 

xərclərinin əsas istiqamətləri də məndən öncəki natiqlərin 

söylədiyi kimi, prioritet milli maraqlara xidmət edən 

istiqamətlərə yönəlmişdir. Azərbaycanın və bölgənin yeni 

tarixini və coğrafiyasını yazan şanlı milli ordumuzun 

döyüş qabiliyyətinin, qüdrətinin daha da artırılmasına 

xərclərin yönəldilməsi, əlbəttə, təqdirəlayiqdir və hər 

birimiz bu xərcləri dəstəkləyəcəyik.   

Eyni zamanda, cənab Prezident İlham Əliyevin rəhbər-

liyi altında Şərqi Zəngəzurun və Qarabağın   bərpa olun-

ması  və yenidənqurulması, məcburi köçkün soydaşlarımı-

zın ata-baba  yurdlarına dönməsi, orada yeni iş yerlərinin 

açılması istiqamətində xərcləri də biz dəstəkləyirik. Bu-

nunla yanaşı, bizim beynəlxalq siyasətimizin gücləndiril-

məsinə xidmət edən xərclərin artırılmasını, strateji əhə-

miyyət daşıyan su, enerji, dəmiryolu layihələrinin həyata 

keçirilməsinə yönələn layihələri də təqdir edirik və 

ümumiyyətlə, dürüstləşdirilmiş dövlət büdcəsinə Əmək  

və sosial siyasət komitəsinin münasibəti müsbətdir və dəs-

təkləyirik. 

Hörmətli həmkarlar, komitəmizin profilinə uyğun ola-

raq, dürüstləşdirilmiş büdcədə Dövlət Sosial Müdafiə Fon-

dunun və İşsizlikdən  sığorta fondunun gəlir və xərclərinin 

istiqaməti barədə sizə yığcam məlumat vermək istəyirəm. 

Dövlət Sosial Müdafiə Fondunun və İşsizlikdən sığorta 

fondunun dürüstləşdirilmiş büdcə layihəsi “Büdcə sistemi 

haqqında” Azərbaycan Respublikasının Qanununa  və bu 

sahəyə aid digər normativ hüquqi aktlara uyğun olaraq 

hazırlanmışdır. Dürüstləşdirilmiş büdcədə Dövlət Sosial 

Müdafiə Fondunun gəlirləri və xərclərinin bərabər olaraq 

4 milyon manat artırılaraq 6 milyard 268 milyon manat 

təşkil etməsi təklif olunur. Fondun büdcəsinin 4 milyon 

manat həcmində gəlirləri əvvəlki illərdə istifadə olunma-

mış vəsaitdən formalaşacaqdır. Dövlət Sosial Müdafiə 

Fondunun dürüstləşdirilmiş büdcəsinin xərc hissəsində 

nəzərdə tutulmuş 4 milyon manat uşağın anadan olmasına 

görə müavinətin məbləğinin 2023-cü ilin yanvar ayının 1-

dən 300 manatdan 500 manata qaldırılması xərclərini 

qarşılamaq üçün nəzərdə tutulmuşdur. Eyni zamanda, 

postpandemiya dövründə ölüm hallarının azalması səbə-

bindən dəfn üçün müavinətin 2023-cü ilin büdcəsində təs-

diq edilmiş 41 milyon manatdan 4 milyon manat azal-

dılaraq 37 milyon manata endirilməsi təklif olunur.  

Fondun mərkəzi aparatının və yerli struktur bölmə-

lərinin saxlanılması xərclərinin 4 milyon manat və yaxud 

3,9 faiz artırılaraq 106,7 milyon manat səviyyəsində ol-

ması nəzərdə tutulur. Bu vəsait bu ilin yanvarından cənab 

Prezidentin sərəncamları ilə əmək haqlarının artırılması ilə 

əlaqədar yaranan əlavə xərclərin qarşılanmasına yönəldilə-

cəkdir.  

İşsizlikdən sığorta fondunun dürüstləşdirilmiş büdcə-

sində gəlir və xərclərin 5 milyon manat artırılaraq 212,7 

milyon manatdan 217,7 milyon manata çatdırılması nəzər-

də tutulmuşdur. Büdcə gəlirlərinin 5 milyon manatlıq ar-

tımı İşsizlikdən sığorta fondunun 2022-ci ilin sonuna isti-

fadə olunmamış vəsaiti hesabına təmin ediləcəkdir. İşsiz-

likdən sığorta fondunun büdcə xərclərinin dürüstləşdiril-

miş büdcədə 7 parametri üzrə dəyişiklik təklif edilir. 

İşsizliyə görə sığorta ödənişləri, haqqı ödənilən ictimai 

işlərin təşkili, sosial müəssisələrin yaradılması və məq-

sədli proqramların həyata keçirilməsi, Dövlət Məşğulluq 

Agentliyi Aparatının yerli orqanlarının və Sosial Müdafiə 

Məsələləri üzrə Milli Observatoriyanın saxlanılması xərc-

ləri istiqamətində artımlar nəzərdə tutulur. Artımlar bu ilin 

yanvarında cənab Prezidentin fərman və sərəncamları ilə 

təsdiq olunmuş IV sosial islahatlar zərfi çərçivəsində 

əmək haqlarının yüksəlməsi, yeni sosial müəssisələrin ya-

radılması və əlavə iş yerlərinin açılması ilə əlaqədardır.  

İşsizlikdən sığorta fondunun dürüstləşdirilmiş büdcə 

layihəsində peşə hazırlığı və əlavə təhsilin təşkili, sosial iş 

yerlərində işçilərin əmək haqqının bir hissəsinin maliy-

yələşdirilməsi, peşə yönümünə dair məsləhət xidmətlə-

rinin göstərilməsi bəndləri üzrə xərclərin azaldılması təklif 

olunur. Bu təklif qeyd olunan xidmətlərin bir hissəsinin 

Elm və Təhsil Nazirliyi tərəfindən həyata keçirilməsi və 

işəgötürənlər tərəfindən vakansiyanın az təklif edilməsi, 

yeni tikinti layihələrinin və avadanlığın alınmasının bir 

qisminin növbəti ilə keçirilməsi ilə əlaqədardır.  

Son olaraq 2023-cü ilin dürüstləşdirilmiş dövlət büdcə-

sinin hazırlanmasında başda Maliyyə Nazirliyinin əmək-

daşları olmaqla hökumətdə əməyi olan hər kəsə komitəmiz 

adından minnətdarlığımı bildirirəm. Həmişə olduğu kimi, bu 

dəfə də büdcə layihələrinə mükəmməl təhlilə əsaslanan rəy 

hazırlamış və vaxtında millət vəkillərinin istifadəsinə vermiş 

Hesablama Palatasına ayrıca təşəkkür etmək istəyirəm.  

Hörmətli millət vəkilləri, qeyd olunan hər iki fondun 

dürüstləşdirilmiş büdcə layihələrinə Əmək və sosial 

siyasət komitəsinin rəyi müsbətdir, dəstəkləyirik və sizi də 

hər iki layihəni dəstəkləməyə dəvət edirəm. Diqqətinizə 

görə təşəkkür edirəm.  

Sədrlik edən. Çox sağ olun, Musa müəllim.  

Hörmətli həmkarlar, hər iki məsələyə İqtisadi siyasət, 

sənaye və sahibkarlıq komitəsində baxılıb. Tahir müəllim, 

mən Sizdən xahiş edirəm, komitənin rəyini bildirin. Bu-

yurun.  

T.Mirkişili. Hörmətli xanım sədr, Musa müəllim kifa-

yət qədər ətraflı məlumat verdi. Bəli, birgə komitə iclası 

keçirilib və İqtisadi siyasət, sənaye və sahibkarlıq komitə-

sinin də hər iki layihə üzrə rəyi müsbətdir. Həmkarlarım-

dan dəstəkləmələrini xahiş edirəm. Çox sağ olun.  

Sədrlik edən. Sağ olun, Tahir müəllim.  

Hörmətli həmkarlar, qanun layihələri barədə, bilirsiniz 

ki, Hesablama Palatasının rəyi var. Həmin rəy də sizə 

paylanıb, yəqin rəylə tanış olmusunuz. İndi isə biz qanun 

layihələrinin müzakirəsinə başlayırıq. Yazılanlar var, gö-

rürəm. Təklif olunur ki, 5 dəqiqəyə keçirilsin. Razısınız 5 

dəqiqəyə?  

Yerdən. (Eşidilmir.) 

Sədrlik edən. Fazil Mustafa. Fazil müəllim, buyurun.  

F.Mustafa. Hörmətli xanım sədr, hörmətli millət vəkil-

ləri, hörmətli hökumət üzvləri! Büdcəyə yenidən baxılma-

sının sevindirici cəhəti odur ki, ölkəmizdə iqtisadi inki-

şafın nəticəsində gəlirlər var və bu gəlirlərin də yenidən 

bölüşdürülməsinə zərurət yaranıbdır. İqtisadiyyat Nazirliyi 

tərəfindən cari il üzrə makroiqtisadi proqnozlar yeniləş-

dirilibdir və bəlli olub ki, yalnız neftin bir barelinin bizdə 

nəzərdə tutulduğu 50 ABŞ dolları olmasına qarşılıq ilin ilk 

3 ayında 86,3 ABŞ dollarına satılması oradan olan gəlir-

lərdən ibarət deyil, vergi gəlirləri, eləcə də gömrük rü-

sumları vasitəsi ilə daxil olan və başqa sahələrdən, qeyri-

neft sektorundan olan gəlirlərdən ibarətdir. Bunun da müs-

bət tərəfi odur ki, bütün bu gəlirlərin əsas hissəsi ölkənin 

həm müdafiə qabiliyyətinə, təhlükəsizlik məsələlərinə 

yönəldilir və bir də Böyük Qayıdışın təmin edilməsinə 

yönəlik vəsait sərf olunur. Təqribən 2 milyard 266 milyon 

Böyük Qayıdış üçün, 1,1 milyard təhlükəsizlik və müdafiə 

qabiliyyəti üçün. Əslində, bu təhlükəsizlik və müdafiə 

qabiliyyəti üçün yönələn vəsait də elə Böyük Qayıdışın 

başqa bir təminatı kimi çıxış edir. Ona görə də bu büdcəni 

əsas prioritet götürüldüyünə görə Qarabağ–Zəngəzur büd-

cəsi kimi də adlandırmaq olar.  

Bunlar hamısı müsbətdir və ona görə də biz də millət 

vəkilləri olaraq Qarabağın həm azad olunması, həm bər-

pası, həm də Zəngəzur yolunun açılması istiqamətində 

həm dövlət başçısının, həm də dövlətimizin, bütövlükdə, 

atdığı addımları dəstəkləyirik.  

Amma digər tərəfdən, bu prioritet məsələlərə diqqət 

yetirməklə yanaşı, digər məsələləri də unutmadan daha 

yeni vasitələrin tapılmasına ehtiyac var. Bu da, mənə elə 

gəlir ki, büdcənin öz içindən çıxarılmalıdır. Büdcədə 

müəyyən xərclərin azaldılmasına, ixtisar olunmasına 

ehtiyac var. Əlavə olaraq ölkənin, bildiyiniz kimi, qida 

təhlükəsizliyi, su ehtiyatlarının azalması, əhalinin sosial 

müdafiəsində yaranmış çətinliklərlə bağlı ciddi problemlər 

var və ona görə də bu vəsaitlərin haradan tapılmasını 

müəyyən etmək lazımdır. Bunun üçün də büdcənin içində 

kifayət qədər imkanlar var. Mən bir neçəsini hətta sa-

dalaya bilərəm. Olimpiya idman komplekslərinin və digər 

idman qurğularının saxlanmasına 9,4 milyon ayrılır. Gənc-

lər evinə 4,3 milyon ayrılır. Səhiyyə müəssisələrinin, baş-

qalarının dərhal özəlləşməsini həyata keçirmək lazımdır 

ki, əlavə vəsaitlər olsun, sosial təminata biz vəsait ayıra 

bilək. Çünki bu gün bir prinsipi qəbul etməliyik. Vətən-

daşın cibindən vergi, rüsum, cərimə, qiymət spekulya-

siyası, xidmət aldatmacası formasında çıxarılan hər vəsait 

yalnız yoxsullaşmış insan sayını artırmır, həm də iqti-

sadiyyatımızın insan qolunu çökdürür.  

Dünən qəbuluma gələn bir 78 yaşlı, 45 il pedaqoji təc-

rübəsi olan əməkdar müəllim hansı problemdən danışırdı? 

O, bələdiyyə üçün illik 78 manatlıq əmlak vergisini ödəyə 

bilmədiyini izah edirdi və bunu da rəqəmlərlə sübut edirdi 

ki, bunun bir dərman xərci 300 manatın üzərindədir. Bu, 

nəyi göstərir? Digər vəsaitləri, evdə su, işıq və başqa ödə-

nişləri də bunun üzərinə gələndə onun nə qədər çətinlik 

içində olduğunu görürük. 78 manatı ödəmək iqtidarında 

deyilsə, biz bunun səbəblərini tapmalıyıq. Məsələn, dər-

manla bağlı. Dərman ona görə 300 manat tutur ki, 100 

manatlıq dərmanı 300 manata almağa məcburdur. Dərman 

qiymətləri o dərəcədə bahalaşıb, bunun qarşısını almaq 

üçün ciddi tədbirlər də görülmür.  

Baxın, biz Türkiyə bazarından bu dərman istehsalını 

Azərbaycan bazarına yönəltməyi bacarmadıq. Banqla-

deşin, Hindistanın dərmanlarını gətiririk. Avropa dərman-

ları bazarımızdan çıxıbdır və dərmanların qiyməti də 7-8 

dəfə artıq olur. Halbuki biz bir qanun qəbul etmişik ki, bu 

dərmanların üzərindəki yazılar ancaq Azərbaycan dilində 

olmalıdır. Amma türkcə başa düşülür. Heç olmasa, bu 

kimi problemləri həll etməliyik ki, vətəndaş dövlətə, bə-

lədiyyəyə ən azı kiçik bir borcunu ödəmək imkanına sahib 

olsun. Diqqətinizə görə sağ olun.  

Sədrlik edən. Sağ olun, Fazil müəllim.  

Yerdən. (Eşidilmir.) 

Sədrlik edən. Bəli, 5 dəqiqəyə keçmişik artıq. Sevil 

Mikayılova. Buyurun, Sevil xanım.   

S.Mikayılova. Hörmətli xanım sədr, hörmətli həmkar-

lar, hökumət üzvləri, media nümayəndələri! Qlobal siyasi 

və iqtisadi müstəvidə baş verən proseslər milli iqtisadiy-

yatlara, təbii ki, təsirsiz ötüşmür. Mövcud situasiyada öl-

kəmizdə bərqərar olan iqtisadi sabitliyi və dayanıqlı in-

kişafı qorumaq çox vacibdir və dövlət büdcəsinə yenidən 

baxılması zərurəti də məhz bundan doğur.   

Prezident İlham Əliyevin rəhbərliyi ilə 2020-ci ildə 

Azərbaycan torpaqlarının bütövləşməsi tarixi qələbəmiz-

dir. Bu ərazilərə ləyaqətli qayıdışımız dövlət siyasətinin 

prioritet istiqamətlərindəndir və təklif edilən dəyişikliklər 

bu siyasətin həyata keçirilməsi üçün mühüm addımdır.  

Parlamentə təqdim olunan “Azərbaycan Respublika-

sının 2023-cü il dövlət büdcəsi haqqında” Qanunda nəzər-

də tutulan dürüstləşmə mövcud reallıqları və riskləri təhlil 

etməklə hazırlanıb. Büdcə gəlirlərinin proqnozlaşdırılan 

artımı fonunda isə xərclərin yenidən müəyyənləşdirilməsi 

məsələsi aktuallaşıb. Müstəqillik dövrünün ən iri dövlət 

büdcəsinin gəlirlərinin proqnoz göstəricilər üzrə artımı bu 

il təxmini 10 faiz təşkil edəcək ki, bu, kifayət qədər böyük 

rəqəmdir. Təqdim olunan sənəddə dövlət büdcəsinin gəlir-

ləri təxminən 33,8 milyard manat proqnozlaşdırılır ki, bu 

da təsdiq edilmiş göstəriciyə nisbətən 9,8 faiz çoxdur. 

Xərclər 36,6 milyard manat proqnozlaşdırılıbdır, bu da 

təsdiq edilmiş məbləğdən 9,6 faiz çox deməkdir. Gəlir və 

xərclər üzrə artım rasional istiqamətlər üzrə dəyişikliklərin 

edilməsi zərurətini yaradır və təqdirəlayiqdir ki, bu istiqa-

mətlər məhz vətəndaşlarımızın rifahı və yaranmış çağı-

rışlara cavab olaraq müəyyənləşib.  

Qeyd olunduğu kimi, əsaslı və dövlət borcuna xidmət 

xərcləri üzrə artım öz strukturunda ölkənin müdafiə qabi-

liyyətinin və təhlükəsizliyinin gücləndirilməsini, “Azər-

baycan Respublikasının işğaldan azad edilmiş ərazilərinə 

Böyük Qayıdışa dair I Dövlət Proqramı”nın icrası-

nı, dövlət borcunun idarə edilməsi üzrə yeni yanaşmanın 

tətbiqini və digər zəruri xərcləri əhatə edir. Cari ilin dövlət 

büdcəsində işğaldan azad olunmuş ərazilərin yenidən qu-

rulması və bərpası üçün 3 milyard manat vəsait nəzərdə 

tutulub. Böyük Qayıdışa dair I Dövlət Proqramı ilə qarşıya 

qoyulan vəzifələrin həyata keçirilməsi üçün 2,3 milyard 

manat əlavə vəsaitin cəlb edilməsi təklif olunur.  

Xüsusi qeyd etmək istərdim ki, Azərbaycan Prezidenti 

İlham Əliyevin rəhbərliyi altında çoxvektorlu xarici si-

yasətimiz durmadan aktivləşir. Ənənəvi xarici siyasət gün-

dəliyimizin həm coğrafiyası, həm də məzmunu dəyişir və 

genişlənir. Bu isə beynəlxalq fəaliyyətlə bağlı xərclərin ar-

tırılmasını vacib edir. Qeyd edək ki, Azərbaycanın xaric-

dəki diplomatik nümayəndəlikləri və konsulluqlarının 

əməkdaşlarının təminatı ilə bağlı yeni qaydaların qüvvəyə 

minməsi və bəzi xarici ölkələrdə səfirliklərin və diploma-

tik nümayəndəliklərin fəaliyyətə başlaması ilə əlavə 

maliyyələşməyə ehtiyac yaranmışdır ki, bizə təqdim 

olunan qanun layihəsində bu da nəzərə alınır.  

Diqqətçəkən məqam qanun layihəsində sosial yönümlü 

büdcə siyasətinin davam etdirilməsi, əhalinin həssas qru-

puna aid vətəndaşlarımızin sosial müdafiəsinin gücləndi-

rilməsi üçün xərclər istiqamətinə ayırmaların da artımının 

nəzərdə tutulmasıdır.  

“Azərbaycan Respublikasının 2023-cü il dövlət büdcəsi 

haqqında” Azərbaycan Respublikasının Qanununda dəyi-

şiklik edilməsi barədə qanun layihəsini müsbət qiymət-

ləndirirəm və həmkarlarımı da bu vacib qanun layihəsini 

dəstəkləməyə çağırıram. Diqqətinizə görə çox sağ olun. 

Sədrlik edən. Sağ olun. Rafael Hüseynov. Buyurun.  

R.Hüseynov. Dəyərli qonaqlarımız, hörmətli millət və-

killəri. Ümummilli mənası olan vacib sənədi, dürüstləşdi-

rilmiş dövlət büdcəsi layihəsini müzakirə edirik və quru 

rəqəmlərlə dolu səhifələrin ardında bu ölkənin qaynar 

həyatı görünməkdədir. Bu sənəd davam edən ilimizin 

ikinci yarısını necə yaşayacağımızın cizgisidir. Büdcəmizi 

36 milyard yarımdan çox həcmdə indiyə qədər misli 

olmamış miqdarda təsdiqləməyin ərəfəsindəyiksə, bir neçə 

ay ərzindəki irəliləyişimiz 3 milyard 215 milyondursa və 

9,6 faiz da artım deyərkən çox sadə səslənən bu göstə-

ricinin nə vaxtsa malik olduğumuz illik büdcədən dəfələr-

lə yüksək olduğuna şahidiksə, bu müqayisələrin yaratdığı 

mənzərə ilə haradan hara gəlib-getdiyimizdən qürur duy-

malıyıq. Bununla fəxr etməliyik və nailiyyətin memar-

larına minnətdar olmalıyıq.  

Bu gün və sabah işğaldan azad edilmiş Azərbaycan əra-

zilərində aparılan tikinti, abadlıq işləri nə qədər möhtəşəm 

miqyaslar kəsb etsə də, bunlar heç də, sadəcə, quruculuq 

məsələsi sayılmamalıdır. Bütün bu işlərin ciddi siyasi mə-

nası vardır və mahiyyətcə quruculuqdan daha artıq siqlətə 

malikdir. Biz 2018-ci ildə Cümhuriyyətimizin 100 illiyini 

təntənə ilə bayram edəndə də, bərpa edilmiş dövlət müs-

təqilliyimiz 29 yaşına çatanda da bu qeydetmələr hələ na-

tamam idi. Azərbaycan ərazilərinin 20 faizi düşmən cay-

nağında idi və biz bütöv olmayan bir istiqlala sahib idik. 

Bu gün Qarabağda, o yenidən doğulan torpaqlarımızda 

apardığımız quruculuqlarla, sadəcə, binalar tikmirik, 

yollar çəkmirik, körpülər salmırıq. Orada Cümhuriyyəti-

mizin 105 yaşının tamamında, dövlət müstəqilliyimizin 

bərpasının 32-ci ilində, 30 illik həsrətdən sonra müstəqilli-

yimizi bərpa edirik. Daş üstünə qoyulan hər daşla is-

tiqlalımızı dikəldirik. Bunun qiyməti bu gün bu işlər üçün 

büdcədə ayrılmış milyardlardan daha bahadır, qat-qat 

bahadır. Bu gün azad Qarabağda görülən hər böyük iş 

dövlətimizin nüfuzu və qüdrətinin daha bir ifadəsidir. Bu 

gün işğaldan azad olunmuş ərazilərdəki hər yüksəlişimiz 

bütün dünyaya üz tutan bir bəyanatdır ki, bu bizik, yerin-

yurdun sahibiyik, gəlmişik və təcavüzkarların cəhənnəmə 

çevirdiyi məkanı cənnətə döndəririk.  

Məhz bu quruculuqların verdiyi siyasi qətiyyət və güc-

dür ki, qalib Prezident İlham Əliyev Laçın dağlarından 

ayrı bir gündə yox, məhz mayın 28-də, Cümhuriyyətimi-

zin bayramı günündə bütün dünyaya inamla car çəkir ki, 

“xəyali cənnəti gerçəkdə, necə olduğunu görmək istəyir-

sinizsə indi gəlin, buralara baxın”. Bu sözləri inamla dilə 

gətirə bilməyin, Azərbaycanın bunca vüqarlı olmasının 

müqabilində büdcədə indi quruculuqlar üçün ayrılan bir 

neçə milyard nədir ki? Büdcədə Qarabağdakı və Şərqi 

Zəngəzurdakı quruculuqları, müdafiə və təhlükəsizlik təd-

birləri üçün nəzərdə tutulmuş ayırmaları hökumətin düz-

gün, əsl dövlətçi və vətəndaş mövqeli sağlam qərarı kimi 

təqdir edirəm, gələcəkdə də bu səmtdə ardıcıl, qətiyyətli 

olmağa səsləyirəm.  

Sədrlik edən. Sağ olun, Rafael müəllim. Şahin İs-

mayılov. Buyurun.  

Ş.İsmayılov. Çox sağ olun. Hörmətli xanım sədr, əziz 

həmkarlar, hökumət nümayəndələri. Müasir Azərbaycan 

dövlətinin tarixi anlarından birinin iştirakçılarıyıq desək, 

yəqin ki, yanılmarıq. Çünki Azərbaycan tarixinin ən böyük 

büdcə müzakirələrinin iştirakçılarıyıq. İndi bəlkə də sözlərlə 

ifadə etmək asan olsa da, bu büdcənin ərsəyə gəlməsinə 

gərgin əmək, düşünülmüş iqtisadi siyasət və ən əsası ölkə 

Prezidentinin möhkəm siyasi iradəsi səbəb olmuşdur. 

1990-cı illərin əvvəllərində ərazisi işğala məruz qalan, 

böyük qaçqın və məcburi köçkün problemi yaşayan, iq-

tisadiyyatı çökən Azərbaycan Respublikası tarix üçün çox 

kiçik zaman olan 30 ilə yaxın dövrdə ərazi bütövlüyünü 

bərpa etməklə yanaşı, regionun ən böyük büdcəyə malik 

olan dövlətinə çevrilmişdir. Vaxtı ilə “iqtisadiyyatı güclü 

olan dövlət hər şeyə qadirdir” deyən Ulu Öndər Heydər 

Əliyev müasir Azərbaycan dövlətini qurdu. Prezident İlham 

Əliyev isə Azərbaycanı regionun lider dövləti etməklə 

yanaşı, dünyada söz sahibi olan ölkələrdən birinə çevirdi. 

Büdcəyə edilməsi nəzərdə tutulan əlavələr də ölkəmizin 

bundan sonrakı dövrdə strateji istiqamətlərdə fəaliyyətinə 

əlavə imkanlar yaradacaq. Belə ki, təhlükəsizlik sahəsində 

ediləcək əlavələr ölkəmizin müdafiə imkanlarını artırmaq-

la yanaşı, həm də dövlət üçün təhlükə yaratmaq istəyən 

istənilən qüvvəyə açıq mesajdır. Güclü Azərbaycan döv-

lətinin qalib ordusu müzəffər Ali Baş Komandanın 

rəhbərliyi altında əvvəlkindən daha da güclüdür.  

İkinci əsas istiqamət işğaldan azad olunmuş ərazilərin 

bərpası üçün əlavə xərclərdir. İşğaldan azad olunmuş 

ərazilərin bərpa olunması hər bir azərbaycanlının mənəvi 

borcu və hər zaman böyük bir həvəslə gözlədiyi tarixi 

fürsətdir. Vaxtı ilə mövcud olmuş Qarabağ problemini 

milli məsələmizə çevirən Prezident İlham Əliyev indi hə-

min ərazilərin bərpasını milli qürur məsələsinə çevirmiş-

dir. Hər bir azərbaycanlının gözü, qulağı hər an işğaldan 

azad olunmuş ərazilərdədir. Hər bir azərbaycanlı həm də 

ona görə qürurludur ki, güclü Azərbaycan, qalib Azər-

baycan dövləti öz gücü ilə beynəlxalq hüququ bərpa etdiyi 

kimi, öz tarixi ərazilərini də öz iqtisadi gücü ilə bərpa edir. 

Bu işə töhfə vermək isə hər kəs üçün tarixi bir şansdır. 

Üçüncü əsas istiqamət isə Azərbaycanın beynəlxalq 

münasibətlərinin inkişafına əlavə imkanlar yaratmaqdır. 

Azərbaycan nəinki regional proseslərə, həm də qlobal 

hadisələrə dəstək verən və müəyyən hadisələrə beynəlxalq 

yön verən etibarlı aktordur. Ölkəmizin beynəlxalq nüfuzu  

gündən-günə artır. Bu istiqamətdə hələ görüləcək kifayət 

qədər işlərimiz var. Azərbaycan etibarlı tərəfdaş və bey-

nəlxalq münasibətlər sahəsində stabil dövlətdir. Avropa 

Birliyinə üzv olan bir neçə dövlətlə strateji tərəfdaşlıq 

sazişimiz var. Həmçinin işğaldan azad olunmuş ərazilərdə 

ermənilər tərəfindən törədilən barbarlığın beynəlxalq 

ictimaiyyətə daha ətraflı çatdırılmasına və həmçinin bu 

yerlərin geniş iqtisadi imkanlarının beynəlxalq təqdimat-

larına da əlavə dəstək lazımdır. 

Biz bu gün müzakirəmizə təqdim olunan dəyişiklikləri 

qəbul etməklə həm də Azərbaycanın əmin, sabit addım-

larla irəliləməsinə dəstək verəcək və tarixin bizim üçün 

yaratdığı gözəl tarixi imkandan istifadə edəcəyik. 

Sonda fürsətdən istifadə edib, hökumət nümayəndə-

lərinə müraciətlərimizə operativ reaksiya verdiklərinə görə 

təşəkkürümü bildirir və bundan sonrakı fəaliyyətlərində 

uğurlar arzulayıram. Təklif olunan dəyişikliklərə səs verə-

cəyəm. Çox sağ olun.  

Sədrlik edən. Sağ olun. Əminə Ağazadə. Buyurun, 

Əminə xanım. 

Ə.Ağazadə. Hörmətli sədr, hörmətli həmkarlar, hör-

mətli hökumət üzvləri və media nümayəndələri. Son illər 

ölkədə maliyyə şəffaflığı istiqamətində atılan mühüm ad-

dımların büdcəyə göstərdiyi əsaslı təsirlərlə bərabər, dü-

şünülmüş sosial siyasət və həyata keçirilən düzgün inves-

tisiya layihələri, eləcə də davamlı iqtisadi islahatlar və-

təndaşlarımızın sosial təminatlarının gücləndirilməsi üçün 

münbit zəmin yaradıb. Qlobal və regional səviyyədə baş 

verən mürəkkəb hadisələr ölkəmizə də öz təsirini gös-

tərməmiş deyil və bu fonda Azərbaycan dövlətinin makro-

iqtisadi sabitliyə  nail olması,  tarixində ilk dəfə ümumi 

daxili məhsulun həcminin 100 milyard manatı ötməsi və 

2023-cü ildə iqtisadiyyatın real artımının proqnozlarına 

qarşı artması dövlətimizin gündən-günə artan qüdrətindən, 

düzgün müəyyən edilmiş iqtisadi siyasətindən xəbər verən 

amillərdəndir.  

Həmçinin ölkəmizin praqmatik xarici siyasəti regional 

və qlobal iş birliyinə, beynəlxalq təhlükəsizliyinə xidmət 

edən yeni əməkdaşlıq platformasının yaranmasını şərtlən-

dirir. Bu gün Azərbaycan sahib olduğu zəngin enerji eh-

tiyatlarından səmərəli istifadə etməklə beynəlxalq miq-

yasda enerji təhlükəsizliyinin təmin edilməsində mühüm 

rol oynayan aparıcı dövlətlərdəndir. Təsadüfi deyil ki, 

Azərbaycanın iştirakı olmadan bu gün regionda heç bir 

layihə gerçəkləşdirilə bilməz.  

Azərbaycan bu  gün valyuta ehtiyatları,  daxili istehsal  

və ixrac potensialı ilə iqtisadi müstəqilliyini təmin etmiş 

ölkədir və iqtisadiyyatı üçün əhəmiyyətli olan istənilən 

iqtisadi layihəni maliyyələşdirmək imkanına malikdir. 

Şübhə yoxdur ki, islahatları başlanmış böyük işlərin nəti-

cələri gələcək illərdə daha çox özünü göstərəcək. Artıq 

dövlət büdcəsində qeyri-neft sektorunun payı durmadan 

artmaqda davam edir. 

Azad edilmiş ərazilərin əsaslı şəkildə bərpa edilməsi və 

orada müasir infrastrukturun yaradılması Qarabağın inki-

şafının əsas strateji istiqamətlərindən biridir. Yenidənqur-

ma və bərpa prosesinin həyata keçirilməsi Azərbaycanda 

ümumi iqtisadi inkişafa təkan verəcək, yeni iş yerlərinin 

yaranmasına şərait yaradacaqdır.  

Bərpa işləri ilə bağlı həyata keçirilən layihələr onu gös-

tərir ki, Azərbaycan həmin əraziləri regionun ən inkişaf 

etdirilmiş ərazilərindən birinə çevirməyi qarşıya məqsəd 

kimi qoymuşdur. Bu ərazilərin böyük təbii resurslara və 

ehtiyatlara malik olması bu məqsədin əldə edilməsinə im-

kan yaradır. Həyata keçirilən nəqliyyat layihələrinin əhatə 

olunması və Qarabağda müxtəlif istiqamətlərdə hərəkət 

etmək imkanı yaratması gələcəkdə bu regionun qonşu öl-

kələr ilə iqtisadi əlaqələrin qurulmasında əsas tranzit 

əraziyə çevrilməsinə imkan yaradacaqdır.  

Ölkəmizin bütün sahələrində müşahidə olunan dinamik 

inkişaf əhalinin rifah halının yaxşılaşdırılması, sosial mü-

dafiəsinin gücləndirilməsi istiqamətində də özünü göstərir. 

Azərbaycan sosial dövlətdir və ölkəmizdə həyata keçirilən 

islahatlar, atılan hər addım, imzalanan fərman və sərən-

camlar bir daha göstərir ki, aparılan siyasətin təməlində 

vətəndaş rifahının təminatı dayanır. Vətəndaşların sosial 

müdafiəsinin gücləndirilməsi, əhalinin aztəminatlı təbəqə-

lərinə kömək göstərilməsi, yoxsulluğun aradan qaldırıl-

ması Azərbaycan dövlət siyasətinin başlıca istiqamət-

lərindən biridir. 

Son illərin reallıqları ondan ibarətdir ki, ölkəmizdə 

dinamik iqtisadi inkişaf sosial sahənin də yüksəlməsinə 

səbəb olub. İqtisadiyyatda həyata keçirilən köklü dəyişik-

liklər makroiqtisadi sabitliyi təmin etməklə bərabər, əha-

linin sosial müdafiəsini də gücləndirmək üçün möhkəm 

zəmin yaradıb.  

Həmçinin xatırlatmaq istəyirəm ki, ötən il Milli Məclis-

də müzakirə edilərək qəbul edilmiş qanun layihələri çər-

çivəsində də dövlət tərəfindən   76 diplomatik nümayən-

dəlik və konsulluqların saxlanılması və onların fəaliyyəti 

ilə bağlı digər xərclər üçün ayrılmış vəsaitin icrası tam tə-

min olunmuşdur. Hesab edirəm ki, dövlət büdcəsi ölkə 

Prezidenti İlham Əliyevin müəyyən etdiyi strateji inkişaf 

prioritetləri, sosial-iqtisadi siyasət və təhlükəsizlik tədbir-

ləri ilə uzlaşdırılaraq qlobal iqtisadiyyatda gedən proses-

lərin, regionda baş verən hadisələrin müdafiə və təhlü-

kəsizlik çağırışlarına, işğaldan azad edilmiş ərazilərdə 

quruculuq işlərinin icmal və dövlət büdcələrinin əsas 

parametrlərinə ehtimal olunan təsirləri nəzərə alınmaqla 

icra olunur. Təbii ki, bu layihəyə müsbət münasibətimi 

ifadə edirəm və hökumət üzvlərinə uğurlar arzulayıram.    

Sədrlik edən. Sağ olun. Tahir Kərimli. Tahir müəllim, 

sualınız var, ya da təklifiniz. Buyurun, 1 dəqiqə.  

T.Kərimli. Təşəkkür edirəm, hörmətli xanım sədr. 

Hörmətli həmkarlar, hörmətli qonaqlar. Təbii ki, 2023-cü 

ilin dövlət büdcəsinin artırılması ilə bağlı qanun layihə-

sinin müzakirəsində iştirak etmək çox xoşdur. Amma çıxış 

etməyim gecikdiyi üçün istəyirəm sual verəm.  

Burada keçən dəfə bizim komitə sədrimiz çox gözəl, 

novator, yaradıcı bir təklif irəli sürmüşdü ki, maliyyə ili 

mart ayından, yazdan başlansın. Bu bizi hədsiz dərəcədə 

yüklərdən, o cümlədən təkrar büdcə müzakirələrindən də, 

çoxlu yazışmalardan da azad edərdi. Misal üçün, Yaponi-

yada belədir. Ümumiyyətlə, beynəlxalq iqtisadi konturlar 

da məlum olardı, ölkədə iqtisadi vəziyyət də tam aydın 

olardı. Yəni bu, çox gözəl bir təklif idi. Nə üçün qəbul 

olunmadı, mənim üçün çox qaranlıq qalır. Bunu bilmək 

istəyirəm. Bir. 

İkincisi. Sağ olsun cənab Prezident, bəzən qanunverici-

likdə dəyişiklik olanda qəbul edir. Amma hələ hökumət-

dən bu 8 ildə görməmişəm, bir təklif irəli sürək, bir dəfə...  

Sədrlik edən.  Sağ olun. Nurlan Həsənov. Buyurun.  

N.Həsənov. Hörmətli Sahibə xanım,  dəyərli deputat 

həmkarlar,  hörmətli hökumət nümayəndələri, media nü-

mayəndələri. Hər birinizi  salamlayıram.  

Bu gün cənab Prezident İlham Əliyevin rəhbərliyi ilə 

dövlət idarəçiliyində həyata keçirilən islahatlar, yeni 

idarəetmə mexanizmlərinin tətbiqi, ölkəmizdə kadr poten-

sialının gücləndirilməsi, korrupsiyaya qarşı effektiv müba-

rizə, o cümlədən əvvəllər yol verilən nöqsan hallarının 

aradan qaldırılması, eyni zamanda, dövlət orqanları tərə-

findən göstərilən bir çox xidmətlərin elektron şəkildə 

vətəndaşlarımıza çatdırılması dövlət xidmətlərində şəffaf-

lığı artırmışdır. Bu da nəticədə dövlət büdcəsinə öz müs-

bət geri dönüşünü göstərmişdir.  

Bildiyimiz kimi, 44 günlük Vətən müharibəsindən 

sonra işğaldan azad edilmiş torpaqlarımızda min kilo-

metrlərlə avtomobil yolları inşa edilmiş, yeni tunellər, 

dəmiryol xətləri çəkilmiş, eyni zamanda, bu gün də yeni 

xəstəxanaların, məktəblərin, mədəniyyət mərkəzlərinin və 

bir çox yeni yaşayış evlərinin tikinti prosesi sürətlə davam 

edir.  Bütün bunların,  əlbəttə ki, yeganə hədəfi 30 ildir iş-

ğal altında olan Qarabağımızın və Şərqi Zəngəzurun yeni-

dən qurulması və öz ata-baba yurdlarından didərgin düş-

müş vətəndaşlarımızın tezliklə və təhlükəsiz şəkildə öz 

torpaqlarına geri dönüşünü təmin etməkdir. Bu, Azərbay-

canın əsas prioritetlərindən biridir. 

Bildiyiniz kimi, bir neçə ay öncə cənab Prezident İlham 

Əliyev Salyan “ASAN xidmət” mərkəzinin açılışında bu-

nunla bağlı ilkin fikirlər səsləndirmişdir və dövlət büd-

cəsində yeni yaranan ehtiyaclara uyğun dürüstləşmə apa-

rılmasına ehtiyac olduğunu bildirmişdir. Həqiqətən, bu 

gün baxdıqda həm dünyada gedən siyasi proseslər, həm də 

regionumuzda baş verən hadisələr, xüsusi ilə Ermənistanla 

sərhədlərimizin tam şəkildə bərqərar olmasından sonra 

ölkəmizin müdafiə və milli təhlükəsizlik sahəsində yeni 

çağırışlarla üzləşdiyini nəzərə alaraq, bu istiqamətdə həm 

hərbi gücümüzün artırılması, həm də təhlükəsizliyimizin 

gücləndirilməsi istiqamətində yeni ehtiyaclar meydana 

gəlmişdir. Bu, tək regionumuzda deyil, bütün dünyada 

olan mövcud reallıqdır. Düşünürəm ki, bu gün hər birimiz, 

bütün həmkarlarım, bütün Azərbaycan xalqı görür ki, 

cənab Prezident İlham Əliyev Azərbaycanın gələcəyi, 

Qarabağın bərpası üçün gecə-gündüz bu istiqamətdə var 

gücü ilə çalışır.  

Düşünürəm ki, bugünkü çıxışında hörmətli həmkarımız 

Tahir müəllimin də qeyd etdiyi kimi, məhz hər birimizin 

borcudur ki, bu istiqamətdə cənab Prezidentin yanında 

olaq. Yeni yaranan bu reallıqlara uyğun olaraq, bu layihə 

xüsusi ilə həm Qarabağda quruculuq işlərinin daha da 

sürətləndirilməsi, həm də hərbi gücümüzün artırılması 

məqsədi ilə zəruri maliyyə təminatının yaradılması üçün 

önəmlidir. Düşünürəm, hər birimizin borcudur ki, bu 

istiqamətdə bu layihələri dəstəkləyək. Çox sağ olun.     

Sədrlik edən. Sağ olun. Elşən Musayev. Buyurun.  

E.Musayev.  Təşəkkür edirəm, xanım sədr. Hörmətli 

Sahibə xanım, hökumət üzvləri, millət vəkilləri, media 

nümayəndələri, hər birinizi salamlayıram.  

İlk öncə vurğulayım ki, cənab Prezident İlham Əliyevin 

tapşırıqlarına əsasən hökumətimizin bütün sahələrdə və 

xüsusən də işğaldan azad olunan əzəli torpaqlarımızda 

gördüyü işlər, həqiqətən, miqyas etibarı ilə böyükdür, 

təqdirəlayiqdir. Onlara bu fəaliyyətlərində uğurlar arzu-

layıram. Zatən biz  millət vəkilləri bir neçə ildir təmsil 

olunduğumuz  bölgələrin hətta qlobal problemlərini belə 

parlamentdə, digər böyük platformalarda da xüsusi qabart-

mırıq. Çünki anlayırıq ki, prioritet Qarabağdır, oradakı qu-

ruculuq işləridir və məlum prosesi hər kəs öz masştabında 

dəstəkləməlidir.  

Mən bu gün, sadəcə, 2 məsələ haqqında qısa danışaca-

ğam. Birinci məsələ xaricdəki səfirliklərimizin təhlükəsiz-

liyidir. Bu istiqamətdə mütləq maliyyə artırılmalıdır. Eyni 

zamanda, qeyd edim ki, dekabr ayında reallaşan büdcə 

müzakirələrində sanki ürəyimə damıbmış kimi bu möv-

zunu qabartmışdım və təxminən  bir neçə gün sonra, çox 

təəssüf ki, İrandakı səfirliyimizdə baş verən amansız ter-

rorun xəbərini aldıq. Yenə də mən eyni qənaəti bölüşürəm.  

Səfirliklərimizin və ümumilikdə, diplomatik korpusu-

muzun təhlükəsizliyi gücləndirilməlidir. Birmənalı şə-

kildə, bütün mümkün resurslar cəlb edilməklə, ələlxüsus 

da sülh müqaviləsi ərəfəsində. Çünki Azərbaycanın uğur-

larını həzm edə bilməyən, bizlərə səbəbsiz formada düş-

mən kəsilən, dövlətimizin gücünü, varlığını gözü götürmə-

yən dövlətlərin terrorundan, təxribatlarından hələ  sığorta-

lanmamışıq.  

İkinci məsələnin isə bugünkü mövzuya bilavasitə aidiy-

yəti var. Belə ki, Birinci Qarabağ müharibəsi qazisi Za-

qatala əsilli Rüxsarə Cumayeva, – biz onu “Tutu” ləqəbi 

ilə daha çox  tanıyırıq, mən onun haqqında bir dəfə də 

danışmışdım, – bir müddət öncə məndən bir xahiş etdi. 

Onun məsələsini hökumət nümayəndələrinin də iştirak 

edəcəyi iclasda qaldırmağı dedi. Daha konkret söyləsəm, 

Rüxsarə xanımın hazırkı vəziyyəti heç qənaətbəxş deyil. 

Onu evində ziyarət etdim. Hüdudu maksimum 4-5 

kvadratmetr olan bir mənzildə yaşayır. Təbii, ora mənzil 

demək mümkünsə. Üstəlik, bu yaxınlarda qəza keçirib və 

demək olar, yataq xəstəsidir. Mən aidiyyəti qurumlardan 

artıq dərəcədə xahiş edirəm ki, Rüxsarə xanımın məsə-

ləsini təcili bir şəkildə nəzarətə götürsünlər. Azərbaycan  

xalqının bu qəhrəman övladının gözü yoldadır. Onun layiq 

və haqqı olduğu mənzilə, eyni zamanda, geniş çərçivəli 

tibbi reabilitasiya prosedurlarına çox böyük ehtiyacı var.  

Diqqətiniz üçün təşəkkür edirəm. Qanun layihəsinə 

müsbət səsimi verəcəyəm. Hökumətə isə fəaliyyətində 

uğurlar arzulayıram.  

Sədrlik edən. Sağ olun. Siyavuş Novruzov. Buyurun.  

S.Novruzov. Hörmətli xanım sədr, hörmətli hökumət 

üzvləri, hörmətli deputatlar. Mən də həmkarlarıma qo-

şularaq dövlət büdcəsinə səs verəcəyəm.  

Azərbaycan Respublikası Prezidentinin apardığı iqti-

sadi siyasətin  bariz nümunəsidir ki, bu gün biz dövlət 

büdcəsinə əlavələr edirik. Bu əlavələr də burada oturan 

millət vəkillərinin də, bütün xalqımızın da arzu və istəyinə 

uyğun şəkildə olan istiqamətlərə sərf olunur. Dünyada baş 

verən hadisələrə nəzər salsaq görürük, ölkələr var ki, bu 

gün qapı-qapı gəzib pul istəyir. Azərbaycandan əhalisi də 

çoxdur, ərazisi də böyükdür. Beynəlxalq Valyuta Fon-

dunun, Dünya Bankının qarşısında durub növbə gözləyirlər. 

Lakin Azərbaycanda çox düzgün həyata keçirilən iqtisadi 

islahat, kadr islahatı, o cümlədən struktur islahatının nəticə-

sində  Azərbaycanın gəlirləri artır və artan gəlirlər də bila-

vasitə Azərbaycan xalqının mənafelərinə sərf olunur.       

Vaxt var idi, biz sevinirdik ki, dövlət büdcəmiz 1 

milyard manat oldu. Sevincimizin həddi-hüdudu yox idi. 

Bu gün isə biz təkcə dövlət büdcəsinə 3 milyarddan artıq 

əlavə edirik. Bu da  hara sərf olunur? İşğaldan azad olunan 

ərazilərin bərpasına, təhlükəsizlik və müdafiə sistemimizə, 

beynəlxalq aləmdə gedən proseslərə, bizim xaricdə 

səfirlikdə işləyən əməkdaşlarımızın əmək haqqına və yeni 

səfirliklərin açılmasına. O cümlədən digər sahələrə ki, 

hörmətli maliyyə naziri burada qeyd etdi.  Mən hesab 

edirəm, burada bizim həmkarlar da hamısı təsdiq edərlər, 

heç bir ölkədə belə hallara rast gəlmək olmur ki, ilin 

ortasında dövlət büdcəsinə əlavələr olunur və addımlar 

atılır.  

Azərbaycan sosial dövlətdir və cənab Prezidentin sosial 

siyasəti həmişə göz qarşısındadır. Heç bir ölkədə mühari-

bədən sonra dərhal bu qədər insana ev verilməyibdir, ma-

şın verilməyibdir, evlər tikilməyibdir. Hətta Birinci 

Qarabağ müharibəsindən sonra başlayaraq hər bir insana 

kompensasiyalar ödənilir, evlər tikilir, maşınlar verilir, o 

insanların həyat şəraiti yaxşılaşdırılır və lazımlı addımlar 

atılır. Bu addımlar atılmaqda davam edir. Bu, dövlətimizin 

siyasətidir, bu, dövlətimizin atdığı addımdır, bu, Preziden-

timizin qarşıya qoyduğu strateji xətdir. Bəzən görürsən, 

antimilli qüvvələr, digər hansısa siyasi partiyaya, dərnəyə 

rəhbərlik edənlər başlayırlar ki, biz mitinq keçirdik, filan 

yerdə belə dedik, ona görə dövlət bu addımı atdı. Amma 

dövlətin proqramı var və bu proqramlar burada müzakirə 

olunur. Konkret olaraq göz qarşısındadır.  

Mənim təklifim nədən ibarətdir. Hörmətli xanım sədr, 

mən hesab edirəm ki, bütün həmkarlarımız bu qanun 

layihələrini dəstəkləyirlər. Çünki burada heç kəsi narazı 

salacaq bir məsələ yoxdur və hamı da dəstəyini göstərmək 

istəyir. Hər kəsin də söz hüququna hörmətlə yanaşıram. 

Əgər etiraz yoxdursa, səsə qoyaq, qəbul edək. Hamı da 

dəstəkləyir. Biz səsvermə ilə dəstəyimizi göstərə bilərik. 

Bunun özü də bir dəstəkdir. Təşəkkür edirəm.     

Sədrlik edən. Çox sağ olun. Təklif var, səsə qoyaq.   

Yerdən. (Eşidilmir.) 

Sədrlik edən. Vahid Əhmədov. Buyurun, Vahid müəllim.  

V.Əhmədov. Çox sağ olun. Hörmətli Sahibə xanım, 

hörmətli millət vəkilləri, hörmətli hökumət üzvləri, mət-

buat. 2023-cü ilin dövlət büdcəsinin dürüstləşmiş layihə-

ləri barədə həm komitə sədri Tahir müəllim, həm də 

maliyyə naziri Samir müəllim tərəfindən geniş məlumat 

verildi. Şərtləndirilən əsas məsələlər, əlbəttə ki, 2022-ci 

ilin dövlət büdcəsinin yekunlarının müsbət nəticələri, o 

cümlədən cari ilin 4 ayının müsbət nəticələri və dünya 

bazarında neftin qiymətinin yüksək olmasıdır. Bütün 

bunları nəzərə alaraq, mən hesab edirəm ki, ümumiyyətlə, 

büdcənin həm gəlir, həm də xərc hissəsinə təxminən 4,3 

milyard manata yaxın vəsait əlavə edilmişdir. Bunun da 

təxminən 3,5 milyard manatı neft və qeyri-neft sektoru, o 

cümlədən Dövlət Neft Fondundan transfert, 210 milyon 

manatı borclanma və özəlləşmə və haradasa 1,1 milyard 

manatı isə optimallaşma, yerdəyişmə ilə əlaqədardır.  

Əsasən də dövlət başçısı cənab İlham Əliyevin həmişə 

prioritet saydığı sosial sahəni, müdafiə və təhlükəsizlik və 

üçüncüsü, Böyük Qayıdış ilə əlaqədar proqramın həyata 

keçirilməsini diqqət mərkəzində saxlaması və büdcədə bu 

vəsaitlərin artırılması artıq özünü büruzə vermişdir. Bu-

rada müdafiə və təhlükəsizliklə əlaqədar olaraq 1,1 mil-

yard, Böyük Qayıdış proqramını həyata keçirmək üçün 2,2 

milyard və haradasa 8 milyona yaxın digər xərclər nəzərdə 

tutulmuşdur. Ümumiyyətlə, mən hesab edirəm ki,  bu rə-

qəmlər tamamilə əsaslıdır və dövlət büdcəsinə  belə dü-

zəlişlər edilməsi yerində olan məsələlərdən biridir. Amma 

bununla bərabər, bir neçə məsələyə mən öz münasibətimi 

bildirmək istəyirəm. 

İstər 2022-ci ilin dövlət büdcəsini müzakirə edəndə, 

istərsə də indi 2023-də əsas diqqətçəkən məqamlardan biri 

ölkədə gedən inflyasiya və qiymət artımıdır. 2022-ci ildə 

rəsmi statistikaya görə 13,9 faiz inflyasiya olmuşdur. Am-

ma rəsmi statistikaya görə, ərzaq məhsullarında 20 faiz, 

dərman vasitələrində 40 faizə yaxın inflyasiya olmuşdur. 

Amma qeyri-rəsmi statistikaya görə bu rəqəm bir qədər də 

çoxdur. Bu inflyasiyanın qarşısını almaq üçün, mən hesab 

edirəm ki, 2023-cü ildə çox ciddi tədbirlər həyata 

keçirilməlidir. Antiinflyasiya tədbirləri, o cümlədən süni 

qiymət artımının qarşısını almaq üçün Rəqabət Məcəlləsi 

artıq bizim gündəliyə daxil edilib. Bu günə kimi biz o 

məcəlləni ala bilmirik. Azərbaycan hökumətindən xahiş 

edərdim ki, Rəqabət Məcəlləsi Milli Məclisə daxil olsun 

və biz o məcəlləni müzakirə edib qəbul edək. 

İkinci məsələ. İnflyasiyanın yüksək olması ilə əlaqədar 

adekvat olaraq maaş və pensiyaların, sosial müavinətlərin 

artırılması məsələsinə də baxmağa böyük ehtiyac var. 

Düzdür, belə götürəndə orta aylıq əmək haqqı müəyyən 

qədər artırılıb. Amma  elə müavinətlər, elə pensiya təmi-

natları var ki, insanlar bu məsələnin, yəni inflyasiyanın 

qarşılığını ödəmək iqtidarında deyillər. Ona görə də bu 

məsələyə baxmağa böyük ehtiyac var. 

Qeyd olunduğu kimi, dövlət büdcəsinin icrasında 795 

milyon manat investisiya layihələrinə yönəldilib. Bu in-

vestisiya layihələrinin nədən ibarət olmalarını biz, ümu-

miyyətlə, heç vaxt bilmirik. Bir neçə dəfə Milli Məclisdə 

biz bu məsələyə toxunmuşuq. Düzdür, investisiya layihə-

ləri bir az gec təsdiq edilir. Yaxşı olardı ki, biz regiondan 

millət vəkilləri olduğumuz üçün investisiya layihələrinin 

siyahısını, ümumiyyətlə, Azərbaycan hökuməti, xüsusi ilə 

İqtisadiyyat Nazirliyi bizə versin ki, biz bilək, öz seçici-

lərimiz üçün hansı məsələləri həll edə bilərik. Çünki mən 

istərdim ki, ümumiyyətlə, bu 795 milyonun içərisində yol, 

nəqliyyat, su problemi ilə əlaqədar məsələlər də öz müsbət 

həllini tapsın. 

Bayaq qeyd etdiyim kimi, burada ən çox ayrılan vəsait, 

əlbəttə, Qarabağda, Şərqi Zəngəzurda gedən tikinti işləri 

ilə əlaqədardır. Burada təxminən keçən 2 ildə 6,5 milyard, 

bu il isə 5,5 milyard vəsait ayrılıb. Bu vəsaitin üzərində 

Hesablama Palatası tərəfindən çox ciddi nəzarət me-

xanizmi həyata keçirilməlidir ki, o vəsait mütəmadi, olan 

işlər üzrə xərclənilsin. Ümumi götürəndə, mən dürüstləş-

dirilmiş dövlət büdcəsinin qəbul edilməsinin tərəfdarıyam 

və həmkarları da bu büdcəyə səs verməyə çağırıram. Sağ 

olun.  

Sədrlik edən. Sağ olun.  

Hörmətli həmkarlar, biz razılaşdıq ki, səsə qoyaq, an-

caq iki nəfər suala yazılan var. Xahiş edirəm, suallar kon-

kret olsun. Qüdrət müəllim, Siz və sonra Razi müəllim. 

Ondan sonra Samir müəllimin sözü olmasa, mən səsə 

qoyacağam. Samir müəllim, hansı isə sözünüz olacaq?  

Yerdən. (Eşidilmir.) 

Sədrlik edən. Yox. Səsə qoyarıq, ikinci oxunuşda ca-

vab verərsiniz.  

Yerdən. (Eşidilmir.) 

Sədrlik edən. Bəli, Qüdrət müəllim, buyurun.  

Q.Həsənquliyev. Təşəkkür edirəm, hörmətli sədr. Mən 

bilirəm, vaxt azlığı var, ona görə çıxış üçün israr etmirəm. 

Halbuki bu mənim hüququmdur. Xahiş edirəm, sadəcə, 

ikinci oxunuşda nəzərə alasınız ki, bu gün çıxışa yazılan-

ların, heç olmasa, ikinci oxunuşda çıxış etmək imkanları 

olsun. Sağ olun.  

Sədrlik edən. Çox konkret, Qüdrət müəllim. Təbii ki, 

heç kimin hüququ əlindən alınmır. Ancaq ümumi bir təklif 

var idi və mən o təklifə görə soruşdum ki, hamı razıdır, 

yoxsa yox. İkinci oxunuşda əgər ancaq indi yazılanlar 

yazılsa, gərək ikinci oxunuşun tələblərinə uyğun çıxış 

edələr. Razi müəllim, sualınız, yoxsa təklifiniz var, Sizdə 

də bundan ibarətdir? Buyurun. 

R.Nurullayev. Təşəkkür edirəm, xanım sədr. Sadəcə 

olaraq, hər zaman hər bir kəs üçün danışmaq üçün şərait 

yaradırsınız. Mən də hər zaman danışıram, heç bir prob-

lem görmürəm bütün bu məsələlərdə. Çox sağ olun, təşək-

kür edirəm. Sadəcə, bir təklifim bundan ibarətdir ki, bizim 

hörmətli həmkarlarımız, o cümlədən Siyavuş müəllim də 

hər zaman özü danışır, sonra təklif verir. Sadəcə olaraq, 

mən təklif edərdim ki, bundan sonra bizim hörmətli həm-

karlarımız, o cümlədən mənim əziz dostum və hörmətli 

həmkarım Siyavuş müəllim danışmadan o təklifi versin. 

Yəni onda daha korrekt olar, mən belə düşünürəm. Çünki 

hər zaman belə olur. Təşəkkür edirəm, çox sağ olun.  

Sədrlik edən. Mən Sizdən soruşdum axı. Təklif ve-

rirsiniz, sual verirsiniz, yoxsa çıxışınız elə belə bir təklif 

olacaq. Mən elə bildim, Siz büdcə ilə bağlı, dürüstləşmə 

ilə bağlı təklif verirsiniz. Xahiş edirəm, qabaqcadan deyin 

ki, Siz bu məsələ ilə bağlı yox, ayrı bir məsələ ilə bağlı 

söz istəyirsiniz. Siyavuş müəllim təklif verdi. Siyavuş 

müəllim neçə illərdir bu zalda oturan deputatlardan biridir. 

Təbii ki, dediyində də bir məntiq var idi.  

Hörmətli həmkarlar, məsələni səsə qoyuram. Buyurun. 

Üzr istəyirəm, birinci, “Azərbaycan Respublikasının 

2023-cü il dövlət büdcəsi haqqında” Qanunda dəyişiklik 

edilməsi barədə qanun layihəsinə, xahiş edirəm, münasibət 

bildirin. Buyurun.  
 

Səsvermənin nəticələri (saat 12.23  dəq.) 

Lehinə 101 

Əleyhinə                              1 

Bitərəf                              0 

Səs vermədi                              0 

İştirak edir                          102 

Nəticə: Qəbul edildi  
 

Çox sağ olun, bu qanun layihəsi birinci oxunuşda qəbul 

edildi.  

İndi isə “Dövlət Sosial Müdafiə Fondunun 2023-cü il 

büdcəsi haqqında” Qanunda dəyişiklik edilməsi barədə 

qanun layihəsini mən səsə qoyuram.  

 
Səsvermənin nəticələri (saat 12.23  dəq.) 

Lehinə 99 

Əleyhinə                              3 

Bitərəf                              0 

Səs vermədi                              1 

İştirak edir                          103 

Nəticə: Qəbul edildi  

 

Çox sağ olun, bu qanun layihəsi də birinci oxunuşda 

qəbul edildi.  

İndi isə xahiş edirəm, “İşsizlikdən sığorta fondunun 

2023-cü il büdcəsi haqqında” Qanunda dəyişiklik edilməsi 

barədə qanun layihəsinə münasibət bildirin. Buyurun.  

 
Səsvermənin nəticələri (saat 12.24  dəq.) 

Lehinə 100 

Əleyhinə                              1 

Bitərəf                              1 

Səs vermədi                              0 

İştirak edir                          102 

Nəticə: Qəbul edildi  

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, gündəliyin növbəti 5 məsələsi 

ikinci oxunuşda olan qanun layihələridir. Biz indi gün-

dəliyin 4-cü məsələsinə keçirik və bu məsələ Azərbaycan 

Respublikasının 2022-ci il dövlət büdcəsinin icrası haq-

qında qanun layihəsidir. Məsələyə dair məlumat vermək 

üçün, Tahir müəllim, Sizdən xahiş edirəm, buyurun.  

T.Mirkişili. Hörmətli xanım sədr, hörmətli həmkarlar, 

hörmətli hökumət üzvləri. Azərbaycan Respublikasının 

2022-ci il dövlət büdcəsinin icrası haqqında qanun layihə-

sinin plenar iclasda birinci oxunuşda müzakirəsi zamanı 

layihə haqqında Milli Məclis üzvlərinə ətraflı məlumat 

verilmişdir. İclasda layihənin konseptual müzakirəsi za-

manı deputat həmkarlarım çıxış etmiş, bir sıra təklif və 

suallar səsləndirmişlər. Hesab edirəm ki, bu təklif və sual-

lara bu gün hörmətli maliyyə naziri Samir müəllim tərəfin-

dən münasibət bildiriləcəkdir. Qanun layihəsi və hesabat 

İqtisadi siyasət, sənaye və sahibkarlıq komitəsinin icla-

sında hökumət üzvlərinin və müvafiq dövlət orqanlarının 

nümayəndələrinin iştirakı ilə ikinci oxunuş üçün müzakirə 

edilmişdir. Hazırda ikinci oxunuşda sizə müzakirə üçün 

təqdim edilən qanun layihəsi ilə bağlı komitənin yekun 

rəyi aşağıdakılardan ibarətdir.  

2022-ci ilin dövlət büdcəsi Azərbaycan Respublikasının 

Prezidenti cənab İlham Əliyevin müəyyən etdiyi strateji 

inkişaf prioritetləri, sosial-iqtisadi siyasət və təhlükəsizlik 

çağırışları, istiqamətləri uzlaşdırılaraq qlobal iqtisadiyyat-

da gedən proseslərin, regionda baş verən hadisələrin, mü-

dafiə və təhlükəsizlik çağırışlarının, işğaldan azad edilmiş 

ərazilərdə quruculuq işlərinin icmal və dövlət büdcələrinin 

əsas parametrlərinə ehtimal olunan təsirləri nəzərə alın-

maqla icra edilmişdir. Azərbaycanda 2022-ci ildə iqti-

sadiyyatın real artımı gözlənilən 3,5 faiz proqnoza qarşı 

4,6 faiz olmuş, ümumdaxili məhsulun həcmi isə ilk dəfə 

ən yüksək hədd 133,8 milyard manata çatmışdır. 2022-ci 

ilin məlumatlarına əsasən büdcə qaydasının əsas göstəri-

ciləri hədəflənən yuxarı hədləri aşmamışdır. İcmal büdcə-

nin qeyri-neft baza kəsirinin qeyri-neft ÜDM-ə nisbət gös-

təricisi 22,4 faiz, yaxud hədəf göstəricidən  5,1 faiz az, 

dövlət borcunun ÜDM-ə nisbəti isə 11,6 faiz və yaxud 

hədəf göstəricidən 8,4 faiz az olmuşdur.  

Hesabat ilində ölkənin dövlət borcu 490,7 milyon ma-

nat artaraq 15 milyard 566,6 milyard manat təşkil etmiş-

dir. Dövlət borcunun 73,1 faizini təşkil edən xarici birbaşa 

dövlət borcu isə 700,2 milyon dollar azalaraq 6 milyard 

693 milyon dollar təşkil etmişdir. 2022-ci ildə dövlət büd-

cəsinin gəlirləri 29 milyard 197,8 milyon manat proqnoza 

qarşı 30 milyard 679,6 milyon manat təşkil etmişdir. Gə-

lirlər proqnozla müqayisədə 1 milyard 481,8 milyon ma-

nat artıq icra olunmuşdur. Dövlət büdcəsinin gəlirlərinin 

tərkibində qeyri-neft sektoru üzrə daxilolmalar isə 15 

milyard 350 milyon manat təşkil etmişdir.  

2022-ci ildə vergi orqanları xətti ilə dövlət büdcəsinə 

daxilolmalar 15 milyard 543 milyon manat olmuşdur ki, 

bu da proqnozdan 3 milyard 803,2 milyon manat çox 

olmuş, Dövlət Gömrük Komitəsinin xətti ilə dövlət 

büdcəsinə daxilolmalar isə 5 milyard 654,6 milyon manat 

olmuşdur ki, bu da proqnozdan 1 milyard 49,6 milyon 

manat çox olmuşdur. Dövlət Neft Fondundan dövlət 

büdcəsinə transferin məbləği 3 milyard 594,5 milyon ma-

nat azaldılaraq 7 milyard 923 milyon manat təşkil etmiş-

dir. 2022-ci ilin dövlət büdcəsinin təsdiq olunmuş 32 mil-

yard 303,8 milyon manat xərcin 99,3 faizi icra olunmuş-

dur. Sosial xərclər dövlət büdcəsi xərclərinin 36,1 faizini 

təşkil etmişdir. Ölkənin müdafiə potensialının gücləndiril-

məsi, silahlı qüvvələrin maddi-texniki təminatının daha da 

yaxşılaşdırılmasına dövlət büdcəsi xərclərinin 17,5 faizi 

və yaxud da 5 milyard 622,5 milyon manat vəsait xərc-

lənmişdir. İşğaldan azad olunmuş ərazilərin yenidən qurul-

ması və bərpası üçün 2022-ci ilin dövlət büdcəsindən cəm 

olaraq 4 milyard 311 milyon manat vəsait xərclənmişdir.  

2022-ci ildə dövlət büdcəsinin yerli gəlirləri 1 milyard 

113,9 milyon manat məbləğində və yaxud da 8,1 faiz çox 

icra olunmuşdur. Dövlət büdcəsinin yerli xərcləri isə 1 

milyard 13,5 milyon manat və ya 94,7 faiz həcmində icra 

olunmuşdur. 2022-ci ilin dövlət büdcəsi kəsirinin yuxarı 

həddi 3 milyard 106 milyon manat məbləğində təsdiq 

olunsa da, faktiki kəsir 1 milyard 385 milyon manat təşkil 

etmişdir. 2022-ci ildə icmal büdcənin gəlirləri 36 milyard 

760,9 milyon manat proqnoza qarşı 17,2 faiz çox icra 

edilməklə 43 milyard 97,6 milyon manat təşkil etmişdir. 

İcmal büdcə xərclərinin icra faizi 98,4 faiz təşkil etmişdir.  

Aparılan bütün təhlillər və müzakirələr 2022-ci ilin 

dövlət büdcəsinin icrasının dövlət qarşısında duran hədəf-

lərə nail olmaq üçün lazımi maliyyə təminatını, əsasən, 

yaratdığını deməyə imkan verir.  

Hörmətli həmkarlar, belə hesab edirik ki, 2022-ci il 

üçün dövlət büdcəsinin icrası Azərbaycan Respublikasının 

Prezidenti möhtərəm cənab İlham Əliyevin müəyyən et-

diyi inkişaf və dəstək kursunun ardıcıl surətdə davam et-

dirilməsi, əsas dövlət və sosial vəzifələrin həyata keçiril-

məsi, əhalinin sosial müdafiəsinin yaxşılaşdırılması, ölkə-

də makroiqtisadi sabitliyin qorunması, müdafiə və təhlü-

kəsizlik məsələlərinin həlli və iqtisadiyyatın qorunaraq 

stimullaşdırılması istiqamətində öz müsbət rolunu oyna-

mışdır. Qanun layihəsinə İqtisadi siyasət, sənaye və sahib-

karlıq komitəsinin rəyi müsbətdir. Bütün bunları nəzərə 

alaraq, Azərbaycan Respublikasının Prezidenti tərəfindən 

təqdim olunmuş 2022-ci il dövlət büdcəsinin icrası haq-

qında qanun layihəsini ikinci oxunuşda da dəstəkləmə-

yinizi sizdən xahiş edirəm. Diqqətinizə görə minnətdaram.  

Sədrlik edən. Çox sağ olun, Tahir müəllim.  

Hörmətli həmkarlar, bildiyiniz kimi, bu, ikinci oxu-

nuşdur və ikinci oxunuşda biz qanun layihəsini əsas kimi 

qəbul etməliyik. Buyurun, qanun layihəsinə əsas kimi mü-

nasibət bildirin.  

 
Səsvermənin nəticələri (saat 12.20  dəq.) 

Lehinə 103 

Əleyhinə                              1 

Bitərəf                              0 

Səs vermədi                              0 

İştirak edir                          104 

Nəticə: Qəbul edildi  

 

Çox sağ olun, qanun layihəsi əsas kimi qəbul edildi.  

Yazılanlar var, biz qanun layihəsinin müzakirəsinə baş-

layırıq. Vüqar Bayramov. Buyurun, Vüqar müəllim.  

V.Bayramov. Hörmətli xanım sədr, hörmətli millət və-

killəri, hörmətli qonaqlar, mən də ikinci oxunuşun tələblə-

rinə uyğun olaraq, bir neçə məqamı qeyd etmək istərdim. 

Nəzərə alsaq ki, hesabatdan da göründüyü kimi, məhz bu 

hesabatda üç istiqamətin ikinci oxunuşun tələblərinə uy-

ğun olaraq müzakirəsi və təqdimi mümkündür. Onlardan 

birincisi, makroiqtisadi göstəricilərdir. Digərləri 2022-ci 

ilin icra üzrə büdcə gəlirləri və 2022-ci ilin icra üzrə büdcə 

göstəriciləridir. Makroiqtisadi göstəricilərlə bağlı təhlil bir 

daha təsdiq edir ki, 2022-ci ildə Azərbaycan iqtisadiy-

yatında makroiqtisadi hədəflərə nail olmaq mümkün olub. 

Nəzərə alsaq ki, ümumdaxili məhsulda 4,6 faiz artım 

qeydə alınıb. Amma qeyri-neft ümumdaxili məhsulda ar-

tım faizi 9,1 faiz olub. Bu ondan xəbər verir ki, bizim bu 

gün müzakirə etdiyimiz istiqamət üzrə, yəni Azərbaycan 

iqtisadiyyatında drayver qeyri-neft sektoru olub və praktik 

olaraq 2022-ci ildə Azərbaycan iqtisadiyyatındakı artım 

qeyri-neft sektorunun hesabına əldə edilir. Bu da, təbii ki, 

iqtisadi islahatların nəticəsi kimi qiymətləndirilməlidir. 

Nəzərə alsaq ki, cənab Prezident İlham Əliyevin rəhbərliyi 

ilə həyata keçirilən iqtisadi islahatlar qeyri-neft sektoru-

nun ümumdaxili məhsulda, eləcə də fiskal gəlirlərimizdə 

payının artmasına gətirib çıxarır. Bu baxımdan birinci 

mühüm istiqamət makroiqtisadi göstəricilərlə bağlı, təbii 

ki, tendensiya və icra vəziyyəti müsbət qiymətləndiril-

məlidir.  

Digər istiqamət, təbii ki, büdcə gəlirləridir və qeyd 

olunduğu kimi, büdcə gəlirləri proqnozlaşdırılandan daha 

artıq icra olunub. Bu da, təbii ki, xüsusən də qeyri-neft 

sektorunun büdcə gəlirlərinin formalaşmasındakı payının 

artmasından xəbər verir. 2022-ci ilin büdcə icrasında diq-

qətçəkən məqamlardan biri həm vergi daxilolmaları, həm 

də gömrük sistemi üzrə daxilolmalarda proqnozla müqa-

yisədə icranın 30 faizdən daha çox olmasıdır. Bu da, təbii 

ki, qeyri-neft sektorundan dövlət büdcəsinə daxilolmaların 

proqnozlaşdırılandan daha çox olması anlamına gəlir. Bu 

kontekstdə, təbii ki, büdcə gəlirlərini də məhz biz ikinci 

oxunuşun tələblərinə uyğun olaraq təhlil etsək, pozitiv 

qiymətləndirilməlidir. Çünki proqnozla müqayisədə icrada 

artımlar müşahidə etmişik.  

Xərclərlə bağlı çox mühüm məqamlardan biri işğaldan 

azad olunmuş ərazilərimizin bərpa, yenidən qurulması ilə 

bağlıdır. Cənab Prezidentin rəhbərliyi ilə bu gün Qarabağ 

və Şərqi Zəngəzur yenidən qurulur. Çox qısa müddət öncə 

Laçında məskunlaşmanın olması və mənim Milli Məclisdə 

təmsil etdiyim Füzuli şəhərində intensiv yenidənqurma 

işlərinin aparılması və əslində, bu gün də büdcəyə dürüst-

ləşmə ilə bağlı apardığımız müzakirələr göstərir ki, iş-

ğaldan azad olunmuş ərazilərimizin daha qısa müddətdə, 

daha intensiv şəkildə bərpası və yenidən qurulması ilə 

bağlı siyasət uğurla həyata keçirilir. Məhz bu xərc mad-

dəsi üzrə biz təhlil aparsaq, yalnız son iki ildə bu istiqa-

mətə yönəldilən vəsaitin həcmi 6,5 milyard manat olub. 

Praktik olaraq 2026-cı ilədək 9 şəhər, 300-dən çox kənd 

Qarabağ və Şərqi Zəngəzurda bərpa ediləcək və 2026-cı 

ilədək 34,500 ailə və ya 150 minə yaxın vətəndaşımızın 

Qarabağ və Şərqi Zəngəzura qayıtması gözlənilir. Bütün 

bunlar, təbii, bir daha təsdiq edir ki, bir tərəfdən, 2022-ci il 

büdcəsinin icrasında xərclərin prioritet olaraq bölüşdürül-

məsi və rasional şəkildə xərclənməsi müşahidə olunub. 

Bu, təbii ki, biz məcburi köçkünlərin daha qısa müddətdə 

öz ata-baba yurdlarımıza qayıtmağımızı təmin edəcək və 

bu kontekstdə, mən də cənab Prezidentə bu istiqamətdə 

aparılan işlərə görə təşəkkür edirəm.  

Bir daha 2022-ci ilin dövlət büdcəsinin icrası göstərir 

ki, Qarabağ və Şərqi Zəngəzurun bərpası, müdafiə qa-

biliyyətimizin gücləndirilməsi ötən il də prioritet olub və 

2023-cü ildə də bu prioritetlik qorunub saxlanılacaq. Bu 

kontekstdə, təbii ki, hər 3 istiqamət üzrə təhlilin nəticəsini 

ümumiləşdirsək, 2022-ci ilin dövlət büdcəsinin icrasını 

müsbət qiymətləndirirəm və dəstəkləyirəm. Hörmətli həm-

karlarımızı da bu sənədə səs verməyə çağırıram. Təşəkkür 

edirəm.  

Sədrlik edən. Sağ olun. Etibar Əliyev. Buyurun.  

E.Əliyev. Çox hörmətli Sahibə xanım, hörmətli depu-

tatlar. 2023-cü il yanvarın 30-da Maliyyə Nazirliyinin ge-

niş kollegiya iclası keçirilib. Həmin kollegiyadan: “2022-ci 

il ərzində dövlət büdcəsindən ayrılmış vəsaitlərin təyinatı 

üzrə səmərəli xərclənməsi üzərində nəzarəti təmin etmək 

məqsədi ilə aparılmış nəzarət tədbirləri ilə vəsaitlərin 

xərclənməsini tənzimləyən qanunvericiliyin, maliyyə qay-

dalarının və normalarının tələblərinə əməl edilməməsi 

hesabına büdcə vəsaitlərinin artıq və əsassız xərcləndiyi, 

bəzi hallarda ciddi maliyyə pozuntularına yol verildiyi 

aşkar edilib”. Qeyd edilir ki, il ərzində, ümumilikdə, 185 

nəzarət obyektində aparılmış maliyyə nəzarəti tədbirləri 

ilə aşkar edilmiş 225 milyon 710 min manat məbləğində 

artıq və əsassız ödənişlərin 35,1 milyon manatının yoxla-

maların gedişində təqsirkar şəxslər tərəfindən dövlət büd-

cəsinə bərpası təmin edilib. Yerdə qalan vəsaitin bərpası 

ilə əlaqədar, habelə nöqsanlara yol vermiş vəzifəli şəxslər 

barəsində hüquq mühafizə orqanları tərəfindən tədbirlər 

görülür. Bu vəsait, ümumilikdə, peşə təhsilinə, orta ixtisas 

təhsilinə və əlavə təhsilə ayrılan vəsaitdən iki dəfə çoxdur.  

Həmin iclasdan 4 ay vaxt keçib. Sualım belədir, bu isti-

qamətdə vəziyyət hansı səmtə dəyişib? Bərpa olunmama 

riskləri necə qiymətləndirilir?  

Düşüncəmə görə, insan kapitalı bütün kapitallardan 

dəyərlidir və ona yatırılan vəsait zaman keçdikcə bəhrəsini 

verir. Təqdim olunan sənədin 16-cı səhifəsində ortamüd-

dətli xərclər çərçivəsində pilot sektorlarında tətbiqi sa-

hələrdə görülmüş işlər əks olunub. Bildiyimiz kimi, 3 pilot 

sahədən biri təhsildir. Təhsil bölməsinin 2022–2025-ci 

illər üçün tərtib edilmiş strateji planında ölkəmizdə müs-

təqil və yaradıcı düşünən vətəndaşın formalaşdırılması, 

yüksək ixtisaslı kadrların hazırlanması kimi məqsədlər və 

bu məqsədlərə çatmaq üçün məktəbəqədər yaşlı uşaqların 

məktəbəqədər təhsil müəssisələrində təhsilalma imkanları-

nın təmin edilməsi strateji hədəflərdən biri kimi götürülüb. 

Hökumətin hesabatında əksini tapmalı olan əsas məsələ, 

düşünürəm ki, belə olmalıdır. Bunları uyğunlaşdıraraq de-

mək istəyirəm.  

Ötən il dövlət büdcəsindən sahələr üzrə ayrılan xərclə-

rin, vəsaitlərin istifadəsi müvafiq sahələrdə hansı dəyişik-

liklərə gətirib çıxarıb? 2022-ci ildə Bakı, Quba, Abşeron, 

Gəncədə çalışan ibtidai sinif müəllimlərinin sertifikasiyası 

imtahanı keçirildi. 11 min müəllimdən 2800 müəllim im-

tahandan keçmədi. İmtahandan keçən 50+1 bal top-

layanlar 57 faiz təşkil edirdi. Onların əmək haqqı 35 faiz 

qaldırıldı. İndi gəlin, nəticələrə baxaq. Nəticəəsaslı büdcə 

sisteminə keçid mexanizminə daxil olan tədbirlərdən biri 

təhsilverənlərə PİSA, TİMSS, PİRLS beynəlxalq qiymət-

ləndirmə tədqiqatlarına əsaslanan təlimlərin keçirilməsi-

dir. PİSA-da axırıncı dəfə 2018-ci ildə iştirak etmişik və 

77 ölkə arasında 62-ci yeri tutmuşuq. Gəlin PİRLS bey-

nəlxalq testin 2021-ci il üzrə nəticələrinə baxaq. Son testin 

nəticələrinə görə 601–700 bal intervalı ən yüksək, 501–

600 bal intervalı yüksək, 500 bal orta, 475–499 bal in-

tervalı aralıq, 400–474 bal aşağı beynəlxalq bençmark 

(istinad nəticəsi) kimi qəbul edilir.  

Bu qiymətləndirmənin başqa tərəfi də var. Şagirdlərin 

sosial-iqtisadi statusuna görə bölgüsü. Bu beynəlxalq 

qiymətləndirmədə bizim şagirdlər çox aşağı nəticə göstə-

riblər. Bu bölgüyə görə şagirdlər 3 qrupa bölünür. Yüksək, 

orta və aşağı sosial-iqtisadi statusa malik olan qruplar üzrə 

təsnifatlandırılırlar. Yüksək status deyildikdə valideynlə-

rin ən azı birinin universitet və digərinin peşə təhsilinə 

malik olması, evlərində 25-dən artıq kitab və 25-dən artıq 

uşaqlarla bağlı kitab olması nəzərdə tutulur. Aşağı status 

valideynlərinin hər ikisinin orta təhsildən yüksək təhsili yox-

dur, yaxud ümumiyyətlə, təhsilsizdirlər. Göründüyü kimi, bu 

göstəricidə “İphone” və digər İKT alətləri yox, valideynlərin 

uşaqlarına və özlərinə kitab alması nəzərdə tutulur.  

Digər mühüm məqam. Hər bir xalqın Milli Ensiklope-

diyası həmin xalqın intellektual xəzinəsidir. Təqdim olu-

nan sənədin 18-ci səhifəsində yazılır ki, Azərbaycan Milli 

Ensiklopediyası elm mərkəzi üzrə xərclənən 2,6 milyon 

manat proqnoza qarşı 2,5 milyon manat icra olunmuşdur. 

Ayrılmış vəsait hesabına mərkəz tərəfindən 2022-ci ildə 

Azərbaycan Milli Ensiklopediyasının hər biri 12,5 min 

nüsxə olmaqla cəmi 25 min ədəd VIII və IX cildlərin 

kitabxana variantı, 10 min ədəd isə X cildin əsas variantı 

hazırlanmış və nəşr olunmuşdur. Kitabxana variantı nə 

olan şeydir? Kitabxana variantının satışa veriləndən fərqi 

nədədir? Niyə bu ensiklopediya satışdan...  

Sədrlik edən. Sağ olun. Tahir Kərimli. Buyurun.  

T.Kərimli. Təşəkkür edirəm, hörmətli xanım sədr. 

Hörmətli həmkarlar, demək, biz 2022-ci ilin büdcəsinin 

icrasını müzakirə edirik və ümumiyyətlə götürüləndə, həm 

bu və əvvəlki illərdə nəzərdə tutulmuş büdcələr, əminəm, 

Azərbaycan dövlətinin özəlləşmə zamanı çox doğru bir 

yol tapdığını göstərir. O da yerin təkinin özəlləşdirilmə-

məsidir. Bax, məhz yerin təkinin özəlləşdirilməməsi bizim 

neft-qaz yataqlarımızı dövlətin sərəncamında qoyur və 

ondan çoxlu istifadə eləyərək biz büdcəni icra eləyə, artıra 

bilirik. Müəyyən sosial proqramlar həyata keçirə, işğaldan 

azad olunmuş ərazilərdə iş görə bilirik. Misal üçün, deyək 

ki, bəzilərində, Qazaxıstanda, Rusiyada müəyyən özəlləş-

mələr getdi. Onda onlar ancaq vergi ödəyirlər, yəni döv-

lətə o məhsullara görə yalnız vergi ödəyirlər. Amma bizdə 

nəinki vergidən büdcəyə daxilolmalar var, həm də eyni 

zamanda, o, dövlətin mülkiyyətindədir.  

İkinci bir məsələ. Hörmətli Tahir müəllim dedi, əlbəttə, 

mən dövlət borcunun azaldılması istiqamətindəki işləri 

müsbət qiymətləndirirəm. Mənim başa düşmədiyim bəzi 

məsələlər var. İnkişaf etmiş ölkələr, demək olar ki, hamısı 

yüksək dərəcədə dövlət borcu olan ölkələrdir. Əgər bu 

dövlət borcu almaq pis şeydirsə, nəyə görə inkişaf etmiş 

ölkələr bunu külli miqdarda alırlar, hətta onların məcmu 

daxili məhsulundan da artıq olur, bəzi dövlətlər hətta 

defolt vəziyyəti elan edir və sair. Ümumiyyətlə, yəqin bu 

ona görədir ki, mən hələ də başa düşə bilmirəm, Azər-

baycanda biz iqtisadi siyasətlə məşğul oluruq, yoxsa siyasi 

iqtisadla? Bunun konturlarını mən bilmək istərdim. Hər 

halda, hesab edirəm, misal üçün deyək ki, biz Türkiyədə 

seçkilərdə gördük. Əks tərəf deyirdi, mən 300 milyard 

dollar investisiya tapacam, bunu eləyəcəm. Onunla xalqı 

həvəsləndirirdi. Bizə əgər investisiya qoyan varsa, nə üçün 

dövlət xalqın rifahını yaxşılaşdırmaq, dövlətimizin inki-

şafı üçün borc almasın? Əgər imkanlar varsa, bunu eləmək 

lazımdır. Mən belə düşünürəm.  

İkincisi, 1992-ci ilin, üzr istəyirəm, 2022-ci ilin, de-

məli, büdcəsinin müzakirəsi zamanı, həmin büdcə qəbul 

olunanda etdiyim çıxışıma baxıram. Baxıram ki, misal 

üçün, mən bir sıra məsələlər qaldırmışam. Misal, cənab 

Prezident və Birinci vitse-prezident Ağsu, İsmayıllı, Şa-

maxıda zəlzələ olanda dəfələrlə o bölgəyə gediblər, dəfə-

lərlə pul ayrılıb və onların iradəsi var ki, deməli, orada o 

evlər axıra kimi təmir olunsun, yenidən tikilsin və sair. 

İndi komissiyalar gedir, artıq bir neçə ildir. Komissiyalar 

orada bərpa haqqında, təmir haqqında qərarlar veriblər. 

Misal üçün, Ağsuda 400-ə yaxın evə 4 milyon pul ayrıl-

ması nəzərdə tutulub. Mən məcbur oldum, bu 8-9 ildə ilk 

dəfə idi, hökumətin vəzifəli şəxsinə zəng elədim, dedim 

ki, xahiş edirəm, bu 4 milyon ayrılsın, bu camaat gözləyir 

axı. Bu 400 ev təmir olunmalıdır axı. Bu məsələni qaldır-

mışdım, mən bayaq ona görə dedim, nə qədər məsələ 

qaldırırıq, heç deyən yoxdur.  

Ağsu dolayları haqqında hər il məsələ qaldırıram, özüm 

də bezmişəm. Elə hər dəfə yazılı cavab verirlər ki, bu il 

olacaq, gələn il olacaq, olmur. Ona görə mən deyirəm ki, 

bu məsələləri qaldırırıq, elə özümüz eşidirik. Mən burada 

2022-ci ildəki çıxışımı iri şriftlərlə çap eləmişəm, gözüm 

görsün. Nə qədər məsələlər, yolla, məktəb təmiri ilə, rabitə 

ilə, xəstəxanalarla bağlı nə qədər təkliflər irəli sürmüşəm. 

Biri də icra olunmur. Xahiş edirəm, bu məsələlərə diqqət 

yetirilsin. 

Hə,  hələ vaxtım var? Bu məsələləri qoymuşuq, heç ol-

masa, bizə deyilsin, mümkün deyil də. Seçicilərimiz bizə 

əvvəllər deyərdilər ki, bu məsələni qaldırmırsınız. İndi 

müəyyən xəbərləri var, şükür Allaha, deyirlər ki, bu mə-

sələləri qaldırırsınız. Amma indi ittihamları nədir? Deyir-

lər, Siz qaldırdığınız məsələnin nə xeyri var? Qaldırdığınız 

hansı məsələnin biri qəbul olunub? Mən, doğrudan, ona 

görə soruşuram ki, 1992-ci ilin, bax, mən neyniyim, mən 

səs verdim, əsasən, səs verdim, üzr istəyirəm, 2022-ci il, 

1992-ci il, deyəsən, xatirimdə qalıb. Ona görə mən höku-

mətdən xahiş edirəm, bu qaldırılan məsələlərə müsbətindən, 

mənfisindən bir cavab versinlər. Yerinə yetirsinlər, biz də 

seçicilərimiz qarşısında söz deyə bilək. Təşəkkür edirəm.  

Sədrlik edən. Sağ olun. Sabir Rüstəmxanlı. Sabir 

müəllim, buyurun. 

S.Rüstəmxanlı. Xanım sədr, hörmətli Məclis və hör-

mətli qonaqlar. 2022-ci il dövlət büdcəsinin icrası haqqın-

da qanun layihəsi və bundan əvvəl müzakirə olunmuş 

2023-cü il dövlət büdcəsinə düzəlişlər haqqında qanun 

layihələri, şübhəsiz, hər bir millət vəkilini sevindirir və 

ürəyimizdə bir qürur hissi doğurur. Bu, ölkənin iqtisadi 

inkişafının göstəriciləridir. Hər iki qanun layihəsində bunu 

görürük. Bu, bir yandan ölkənin təbii imkanları hesabına-

dır, bir yandan da o təbii imkanların gətirdiyi iqtisadi isla-

hatların və iqtisadi gəlişmənin, yeni iqtisadi quruculuğun 

nəticəsidir. Bilirsiniz, ölkənin bugünkü 2023-cü il dövlət 

büdcəsi haqqında qanun layihəsində dəyişikliklər və 

bunun əsas hədəfi olaraq, Qarabağın yenidən qurulması və 

müdafiə imkanlarının güclənməsi son dərəcə vacibdir və 

kimsə buna etiraz edə bilməz. Bunu hamımız dəstək-

ləyirik. Burada xüsusən, deyək ki, Azərbaycan Preziden-

tinin apardığı işlər, Laçındakı çıxışı, Qarabağdakı gecə-

gündüz fəaliyyəti, orada adamlarla görüşləri, bunlar bizim 

ön cəbhədir, bu ön cəbhədəki işlər son dərəcə yaxşıdır, 

hamımız bunu bəyənirik.  

Amma müdafiə məsələsi təkcə ordunun güclənməsi 

deyil, müdafiənin iki başı var. Bir ön cəbhədə düşmənə 

qarşı güclənməlisən, bir də ölkənin içi güclənməlidir. 

Ölkənin içi zəif olsa, narazılıq olsa, heç bir ordu ölkəni 

müdafiə eləyə bilməz. Ona görə də biz daim Qarabağda və 

müdafiə sistemində güclənməni düşündükcə, əhaliyə elə 

bir şərait yaratmalıyıq ki, ordu ilə yanaşı, hər bir vətəndaş 

öz dövlətinin əsgəri olmağa hazır olsun. Təəssüf ki, bu 

sahədə müəyyən problemlər var və biz bunu gizlətməli 

deyilik. Sosial müdafiədə var, işsizlik məsələsi var, mə-

murların vətəndaşa münasibətində narazılıqlar var və bunu 

artırmaq istəyən qüvvələr də var. Bunu gizlətmək lazım 

deyil. Belə bir şəraitdə hansı yol seçilməlidir ki, o qu-

ruculuq işləri getməklə yanaşı, həm də ölkənin içərisində, 

belə deyək, arxa cəbhədə işlər yaxşı getsin. İndi bir misal 

deyim.  

Neçə ildir biz burada deyirik, – büdcəyə gələn gəlirlərin 

müqabilində çox xırda pullardır, – qardaş, bu dağ kənd-

lərində qazsızlıqdan meşələr qırılır. 5-6 kəndin adını 

çəkmişik. Nəyə görə bu qaz çəkilişini illər uzunu uzadır-

sınız? Camaatı niyə narazı salırsınız? Yaxud deyək ki, 

işsizlik məsələsi, qazilərə münasibət məsələsi, bunlar 

hamısı bizim müdafiə sisteminin içindədir. Bunu kənarda 

qoymaq olmaz. Ona görə də mən çox istəyərdim, məsələn, 

bu ilin dövlət büdcəsi haqqında bizim hörmətli maliyyə 

nazirimiz məlumat verdi, mən sual vermək istədim, o 

artımdan neçə faizi o dediyim bizim illər uzunu verdiyi-

miz təkliflərin həyata keçirilməsinə sərf olunacaq ki, o 

narazılıqlar aradan qalxsın. Məktublar gedir Əmək və 

Əhalinin Sosial Müdafiəsi Nazirliyinə, başqa idarələrə, 

işsizliklə bağlı, camaatın haqsız yerə işdən çıxarılması ilə 

bağlı. Hər məmur gəlir, deyir, mən öz komandamla 

gəlirəm. Sən 30 il işləmisən, mənə lazım deyilsən. Mən 

başqa bir adam gətirirəm. Təcrübəsi var, ya yoxdur? Bu 

məsələlər dövlət quruculuğunun çox mühüm sahələridir. 

Şübhəsiz, ölkə əhalisi, hamımız bilirik, Prezidentin hər bir 

çıxışına diqqətlə qulaq asır, hər addımını çox böyük bir 

rəğbət və sevgi ilə qarşılayır. Oradan çıxıb gedir, o 

Prezidentə xidmət eləməli olan, onun siyasətini yüksək 

səviyyədə yerinə yetirməli olan məmurun qapısında elə bir 

üz, elə bir rəftar görür ki, əli-ayağı quruyur.  Deyir ki, bəs 

necə olsun?  O hara, bu hara?  

Ona görə də mən hesab edirəm... Məsələn, bir ailə uşa-

ğını uşaq baxçasına qoymaq üçün icra başçısından baş-

lamış, nə bilim, təhsil idarəsi, bütün qapıları döyür, bəs bu 

neyləsin, haradan tapsın uşaq baxçasını? Ya indi məktəb-

lərə uşaqlar qoyulur. Deyək, süni surətdə elə bir şərait 

yaradırlar ki, uşaqları zorla rus məktəblərinə yönəltsinlər. 

Azərbaycan məktəblərində yer yoxdur, bilmirsən, yaşadığı 

yerdə yer yoxdur, ayrı yerə aparır. Bu da, deməli, bir 

problemə çevrilib. İndi yaydır, ona görə biz bunu görürük. 

Bütün sahələrdə balans qorunmalıdır. 

Sədrlik edən. Sağ olun. Rüfət Quliyev. Buyurun. 

R.Quliyev. Təşəkkür edirəm, xanım sədr. Hörmətli 

həmkarlar, hörmətli qonaqlar. Deməli, mən hörmətli Tahir 

müəllimin çıxışına diqqətlə qulaq asdım və təklif elə-

yirəm, burada vaxt almayım deyə, iclas qurtarandan sonra 

bir siyasi iqtisad müəllimi kimi, – 40 ildir tədris ilə məş-

ğulam, – mən izah edərəm, nəyə görə aparıcı dövlətlər 200 

faiz, hətta 300 faiz borca girə bilirlər, amma bizim üçün 

başqa prioritetdir. Bunun mexanizmi var. Sonunda qeyd 

eləmək istəyirəm ki, mənim bu qanuna fikrim müsbətdir, 

səs verəcəm. Təşəkkür edirəm.  

Sədrlik edən. Sağ olun, Rüfət müəllim. Hörmətli 

həmkarlar, çıxış eləyənlərin siyahısı bitdi. Mən istəyirəm 

sözü Samir müəllimə verim. Çünki bundan əvvəl birinci 

oxunuşda suallar var idi, indi də bir neçə sual oldu. Xahiş 

edirəm, öz münasibətinizi bildirin. Buyurun. 

S.Şərifov. Hörmətli xanım sədr, söz verdiyinizə görə 

çox sağ olun. Mən ilk növbədə dövlət büdcəsinin icrası ilə 

bağlı müzakirələrdə iştirak edən bütün millət vəkillərinə 

bizimlə bölüşdükləri şərhlərə görə minnətdarlığımı bildir-

mək istərdim. Eyni zamanda, verilən bəzi suallara aydınlıq 

gətirmək istərdim. Biz 2022-ci il dövlət büdcəsinin icrası 

ilə bağlı da məsələyə baxırıq.  

Hörmətli Qüdrət Həsənquliyev öz çıxışında icra ilə əla-

qədar sosial xərclərin azalması məsələsinə toxunmuşdur. 

Mən qeyd etmək istərdim ki, burada 860 milyon manat 

söhbəti vardı. Faktiki olaraq, söhbət 86 milyon manatdan, 

özü də azalmadan deyil, artımdan gedir. Çünki Azərbay-

can Respublikası Prezidentinin 2022-ci il 4 mart tarixli 

sərəncamına müvafiq olaraq, 2022-ci il yanvarın 1-dən 

pensiya təyin olunmuş, qulluq stajına görə əlavələr alan 

əmək pensiyaçılarına 2022-ci ildə aylıq əmək pensiyası 

məbləğinin 10 faizi məbləğində aylıq maddi yardımın 

göstərilməsi barədə qərar qəbul edilmişdir. Bunun nəticəsi 

olaraq, sosial müdafiə və sosial təminat bölməsi üzrə 

xərclərə yenidən baxılaraq, 3 milyard 643 milyon manat 

təsdiq edilmiş xərclər 86 milyon manat artırılaraq 3 mil-

yard 729 milyon manata çatdırılmışdır. Bununla yanaşı, 

qeyd etməliyəm ki, il ərzində sosial sahəyə aid olan 

xərclərdə 262,5 milyon manat vəsaitin istifadə edilməməsi 

halı da mövcuddur və bu, hesabatda öz əksini tapıb. Bu 

vəsait Azərbaycan Respublikasının “Büdcə sistemi haq-

qında” Qanununa uyğun olaraq, – qanunun 19.6-cı maddə-

sinə əsasən, – təyinatı dəyişdirilib və yeni istiqamətlərə 

yönəldilib. Bu istiqamətlər barədə də biz məlumat ver-

mişik. Çünki bildiyiniz kimi, ilkin olaraq, dövlət büdcə-

sində Böyük Qayıdış üzrə xərclər 2 milyard manat idi, biz 

il ərzində faktiki olaraq onu 2 dəfəyə qədər artırmışdıq və 

bu da dövlət büdcəsində olan yerdəyişmələr, yəni istifadə 

olunmamış xərclərin yenidən bölüşdürülməsi hesabına baş 

vermişdir. Bu baxımdan həmin 19.6-cı maddənin tətbiqi 

hesabına ehtiyat fonduna yönəldilən belə xərclərin ümumi 

məbləği 1 milyard 350 milyon manata yaxın olmuş və 

qeyd edim ki, sosial sahə üzrə yönəldilmiş xərclər bu 

xərclərin təxminən heç 20 faizini də təşkil etməmişdir. 

Nəticə etibarı ilə qeyd etməliyəm ki, həmin 262 milyon 

xərcin 100 milyon manatlıq hissəsi onunla bağlıdır ki, 

dövlət büdcəsində Dövlət Sosial Müdafiə Fondunun 

gəlirləri ilə xərclərinin balanslaşdırılması məqsədi ilə 

yönəldilən xərclərə, yəni vəsaitə ehtiyac olmamışdır. Bu 

baxımdan 100 milyon manat qənaət edilmişdir. Faktiki 

olaraq, bu da onunla bağlıdır ki, Dövlət Sosial Müdafiə 

Fondunun sosial sığorta haqlarının yığım tempi nəzərdə 

tutulduğundan daha yüksək olmuşdur. Yəni bu vəsaitlərə 

ehtiyac olmamışdır.  

Artıq cari ildən başlayaraq bu prosesdə müəyyən dəyi-

şiklik olacaq. Bu da onunla bağlıdır ki, Dövlət Sosial 

Müdafiə Fondunun o sərbəst vəsaitlərinin idarə edilməsinə 

dair müvafiq qaydalar Azərbaycan Respublikası Prezi-

denti tərəfindən təsdiq olunmuşdur, yəni xüsusi bir əsas-

namə var. Həmin əsasnaməyə uyğun olaraq, bu sərbəst və-

saitlər idarə olunacaq. Yəni bu prizmadan dövlət büdcəsi 

ilə Dövlət Sosial Müdafiə Fondu arasında olan münasi-

bətlər ona gətirib çıxaracaq  ki, bütün dövlət büdcəsində 

bəri başdan təsdiq olunmuş xərclər dəyişdirilmədən 100 

faiz həcmində Dövlət Sosial Müdafiə Fonduna yönəldilə-

cəkdir.  

262 milyonun yerdə qalan 162,5 milyon manatlıq 

hissəsi isə digər sosial yönlü xərclərlə, müxtəlif vakansi-

yalarla əlaqədar qənaətlərdir və sair və ilaxır. Yəni bu 

məsələ ilə bağlı bizim bildirmək istədiyimiz bu qədər.  

AZAL-a verilən subsidiyanın şirkətin hesabında saxla-

nılması, bilirsiniz, burada məsələ belədir. Dövlət büd-

cəsində müəyyən dövlət şirkətlərinə, o cümlədən publik 

hüquqi şəxslərə ya iqtisadi dəstək tədbirləri çərçivəsində, 

yəni söhbət nizamnamə kapitalının artırılmasından gedir, 

ya da zərərlə gəlirlərin arasında mənfi fərqin, yəni zərərin 

qarşılanması üçün subsidiyalar yönəldilir və bu subsidi-

yalar həmin şirkətlər tərəfindən istifadə olunmalıdır. Yəni 

bunun istifadəsi mütləq o anlama gəlmir ki, bunun nəticə-

sində şirkətin bank hesabları sıfırlanmalıdır və bu baxım-

dan həmin şirkətin hesabında hər hansı bir qalığın qal-

masını bir qəbahət kimi görmürük. Bizdə olan məlumata 

görə ilin sonuna həmin qalıq Azərbaycan Hava Yollarının 

hesabında 8,3 milyon manat təşkil etmişdir.  

Qaldırılan digər məsələlərlə bağlı qeyd etmək istərdim 

ki, bir sıra məsələlər bəzi regionların investisiya ehtiyac-

ları ilə bağlı olduğundan, biz bu məsələləri aidiyyəti 

dövlət orqanlarına ünvanlayırıq və bunun nəticəsi olaraq, 

cavabları verəcəyik. Bu baxımdan qeyd etmək istəyərdim 

ki, mən burada çıxış edən Tahir müəllimin, deputat Kə-

rimlinin fikirləri ilə heç də razı deyiləm. Yəni hörmətli 

deputatlar tərəfindən hökumət qarşısında qaldırılan məsə-

lələr çox diqqətlə qeydə alınır və bu məsələlərə baxılır. 

Amma heç vaxt biz deməmişik ki, qaldırılan məsələlərin 

100 faiz həlli təmin olunacaqdır. Şübhəsiz ki, orada prio-

ritetlik çox vacib bir məqamdır. Yəni məsələlərə baxılır və 

bu məsələlərin həlli istiqamətində əməli addımlar atılır. 

Bunu digər deputatlarımız öz çıxışlarında xüsusi olaraq 

qeyd etdilər və buna müsbət qiymət verdilər.  

Digər, icra ilə əlaqədar, məktəblərin əsaslı təmiri, sa-

hibkarlıqla bağlı, yəni əlverişli biznes mühitinin yaradıl-

ması, bununla yanaşı, işsizliyin həll edilməsi və bu kimi 

bəzi məsələlər qaldırılmışdır. Hesab edirəm ki, hökumət 

bu məsələlərlə yaxından məşğul olur, bununla əlaqədar 

yaxınlarda Milli Məclisdə Azərbaycan hökumətinin ötən 

ilki fəaliyyəti ilə bağlı hesabatı dinlənilmişdir. Hörmətli 

Baş nazirimiz də bu məsələlərlə bağlı ətraflı olaraq 

cavablarını təqdim etmişdir.  

Digər məsələlərlə əlaqədar. Hörmətli Etibar müəllim 

Əliyev maliyyə nəzarəti məsələlərinə toxundu. Bizim 

sənədlərimizə istinad edərək, yoxlamalar zamanı aşkar 

olunmuş nöqsanlarla bağlı qeyd etmişdir ki, yoxlamaların 

gedişatı zamanı müəyyən vəsaitlərin bərpa edilməsinə nail 

olunmuş, digər vəsaitlərlə əlaqədar isə hüquq mühafizə 

orqanlarına müraciətlər edilmişdir. Tamamilə düzdür və 

qeyd etmək istərdim ki, hazırda bizdə olan məlumata görə 

artıq və əsassız ödənişlər üzrə, yəni bizim təqdim etdiyi-

miz materiallarla bağlı hüquq mühafizə orqanları tərəfin-

dən müvafiq  prosessual hərəkətlər həyata keçirilir. Ona 

görə biz hələ əlavə məlumat verə bilmirik. Amma məsə-

ləni nəzarətdə saxlayacağıq.  

Təhsil sahəsi üzrə nəticə əsaslı büdcəyə keçidlə bağlı 

biz müəyyən işlər görürük. Bildiyiniz kimi, müvafiq məlu-

matların hörmətli millət vəkilləri ilə bölüşülməsi istiqamə-

tində addımlar atılır. O baxımdan cari ildə biz xüsusi bir 

praktik seminar keçirmişik. Burada aidiyyəti dövlət orqan-

ları ilə, yəni ilk növbədə Elm və Təhsil Nazirliyi ilə birlik-

də  çalışdıq, görülən işlər barədə məlumatları çatdıraq.  

Burada Milli Ensiklopediya ilə bağlı məsələyə toxu-

nuldu. Büdcədən müvafiq vəsaitlər ayrılır və bu proses 

gedir. Amma satışla əlaqəli məsələyə mən hazırda hər 

hansı bir aydınlıq gətirə bilmirəm.  

Dövlət borcu ilə bağlı burada bəzi şərhlər verildi. Mən 

Rüfət müəllimə minnətdarlığımı bildirirəm. Amma qeyd 

etmək istərdim ki, ümumi olaraq Tahir müəllimin istinad 

etdiyi dövlətlərdə, – yəni söhbət, əsasən, inkişaf etmiş 

dövlətlərdən gedir, – doğrudan da, kifayət qədər borc sə-

viyyələri saxlanılmaqdadır. Azərbaycan üçün bu, tama-

milə qəbuledilməz bir yanaşmadır. Bizim nəinki iqtisadi  

müstəqilliyimizi, nəticə etibarı ilə siyasi müstəqilliyimizi 

də sual altına qoya bilər. Beləliklə, mən hesab edirəm ki, 

bu gün Azərbaycan tərəfindən, yəni Azərbaycan Prezi-

denti tərəfindən təsdiq olunmuş dövlət borcunun idarə 

edilməsi barədə strategiya var. Bu strategiyanın əsas 

məqsədləri, bir tərəfdən, Azərbaycanda dövlətdaxili 

maliyyə kapital bazarlarının, o cümlədən, dövlət istiqraz 

bazarlarının inkişaf etdirilməsidir ki, bu da bizim ölkəmiz-

də fəaliyyət göstərən digər qiymətli kağızlar emitentləri 

üçün müəyyən bir etalon və yaxud beyc banklar təşkil 

etsin. Digər tərəfdən, biz xarici borclanmaları da həyata 

keçiririk. Bu borclanmalar həm beynəlxalq maliyyə-kredit  

institutlarından cəlb edilən borclara aiddir, həm də dövlət 

tərəfindən  xarici maliyyə bazarlarında istiqrazlar buraxı-

lır. Burada bizim konkret hədəflərimiz, konkret strategiya-

mız var və müvafiq yuxarı hədlər Azərbaycan Respubli-

kası Prezidenti tərəfindən təsdiq edilmiş strategiyada öz 

əksini tapmışdır. Bu gün də biz o strategiyaya uyğun 

tədbirlərimizi həyata keçiririk. Təkcə bir şeyi qeyd etmək 

istərdim ki, əksər kredit reytinqi agentlikləri Azərbaycana 

kredit reytinqləri verdikdə, şübhəsiz ki, borc vəziyyətimizi 

təhlil edir. İlk növbədə ölkənin borc cəlbetmə və eyni 

zamanda, qaytarılma imkanlarını dəyərləndirərək bu 

barədə öz fikirlərini əks etdirirlər.  

Zəlzələ ilə əlaqədar Ağsu, İsmayıllı məsələsi. Qeyd 

etmək istərdim ki,    həm Şamaxıda, həm Ağsuda, həm də 

İsmayıllıda zəlzələ ilə əlaqədar zərər çəkənlərə yardımın 

göstərilməsi, zərər çəkmiş evlərin bərpa edilməsi ilə bağlı 

dövlət büdcəsindən kifayət qədər vəsait ayrılmışdır. Təəs-

süflər olsun ki, bununla yanaşı, ilkin təqdim olunmuş mə-

lumatlar artıq xeyli vaxt keçdikdən sonra yenilənir və yeni 

məlumatlar təqdim edilir. Bununla əlaqədar, son zamanlar 

yeni təqdim edilmiş məlumatlar əsasında aidiyyəti dövlət 

orqanları bir daha yoxlamalar keçirir. Bunun nəticəsi 

əsasında yardımın göstərilməsi ilə əlaqədar müvafiq qə-

rarlar qəbul ediləcəkdir.  

Başqa bir məsələ. Hörmətli Sabir müəllim öz çıxışında 

balans məsələsinə, belə deyək, geniş olaraq toxundu. Bəli, 

balansın saxlanılması vacibdir. Amma eyni zamanda, 

prioritetlərimizi də biz yaddan çıxarmamalıyıq. Bizim 

müvafiq prioritetlərimiz Azərbaycan Respublikası Prezi-

denti tərəfindən müəyyənləşdirilib. Bu gün əsas priorite-

timiz Böyük Qayıdışın təmin edilməsidir, müdafiə qabiliy-

yətinin möhkəmləndirilməsidir. Bu baxımdan əsas vəsait-

lər bu istiqamətə yönəldilir. 

Bununla belə, digər zəruri dövlət xərcləri, zəruri dövlət 

ehtiyaclarının təmin edilməsi üçün maliyyə imkanları 

çərçivəsində maliyyə vəsaitləri ayrılır. Bu zaman, heç şüb-

həsiz ki, həm vəsaitlərin ayrılması təmin olunur, həm də 

dövlətimizin iqtisadi təhlükəsizliyini təşkil edən maliyyə 

ehtiyatlarının müəyyən səviyyədə qorunub saxlanması 

nəzərdən keçirilir. Söhbət ilk növbədə Dövlət Neft Fondu-

nun vəsaitlərindən gedir. Hesab edirəm, bu siyasət tama-

milə özünü doğruldub və bunu sual altına qoymamalıyıq.  

Bu qədər. Bir daha hörmətli millət vəkillərinə verdikləri 

suallara və ümumiyyətlə, irəli sürdükləri təkliflərə görə, – 

yəni həmin qanun layihəsinin qəbul edilməsini nəzərdə tu-

turam, – öz minnətdarlığımı bildirmək istəyirəm. Çox sağ 

olun.   

Sədrlik edən. Sağ olun, Samir müəllim.  

Hörmətli həmkarlar, necə, nə dediniz?  

Yerdən. (Eşidilmir.) 

Sədrlik edən. Fasiləsiz?  

Yerdən. (Eşidilmir.) 

Sədrlik edən. İndi isə qanun layihəsinin səsvermə pro-

seduruna keçirik.  

Hörmətli həmkarlar, bildiyiniz kimi, biz əvvəlcə qanun 

layihəsinə maddələr üzrə, sonra isə bütövlükdə münasibət 

bildirməliyik. Bu qanun layihəsində 3 maddə var. Mən 

onları bir-bir səsə qoyacağam.  

Xahiş edirəm, indi 1-ci maddəyə səs verin. Buyurun.   

Səsvermənin nəticələri (saat 13.07  dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi  
 

Çox sağ olun, maddə qəbul edildi.  

İndi isə mən 2-ci maddəni səsə qoyuram. Buyurun, mü-

nasibət bildirin.   
 

Səsvermənin nəticələri (saat 13.07  dəq.) 

Lehinə 106 

Əleyhinə 1 

Bitərəf 1 

Səs vermədi 0 

İştirak edir 108 

Nəticə: Qəbul edildi  
 

Çox sağ olun, bu maddə də qəbul edildi.  

İndi 3-cü maddəni səsə qoyuram.  
 

Səsvermənin nəticələri (saat 13.08  dəq.) 

Lehinə 105 

Əleyhinə 1 

Bitərəf 1 

Səs vermədi 0 

İştirak edir 107 

Nəticə: Qəbul edildi  
 

Çox sağ olun, bu maddə də qəbul edildi.  

Mən indi qanun layihəsini bütövlükdə səsə qoyuram. 

Buyurun.  

 



 81 

Səsvermənin nəticələri (saat 13.08  dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, biz növbəti məsələlərə keçirik. 

Təklifiniz oldu, fasiləsiz işləyirik. Mən isə hökumət üzv-

lərinə öz minnətdarlığımı bildirirəm. Sağ olun.  

Hörmətli həmkarlar, gündəliyin növbəti 2 məsələsi 

möhtərəm cənab Prezidentin bir məktubu ilə Milli Məclisə 

daxil olub və məzmun və mahiyyətcə də bir-birinə yaxın-

dır. Gündəliyin 5-ci məsələsi “Kəşfiyyat və əks-kəşfiyyat 

fəaliyyəti haqqında” Qanunda, 6-cı məsələ isə  “Hərbi 

vəzifə və hərbi xidmət haqqında” Qanunda dəyişiklik edil-

məsi barədə qanun layihələridir. Mən qanun layihələrinə 

dair məlumat vermək üçün hörmətli Ziyafət Əsgərova söz 

verirəm. Buyurun. Bu məsələlərə Müdafiə, təhlükəsizlik 

və korrupsiya ilə mübarizə komitəsində baxılıb. Ziyafət 

müəllim, buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri.  

Çox sağ olun. Hörmətli xanım sədr, hörmətli deputat 

həmkarlarım. Hər 2  qanun layihəsinin birinci oxunuşunda 

mən sizə qanun layihələrinin fəlsəfəsi və konsepsiyası 

haqqında geniş məlumat verdim. Qeyd etmək istəyirəm ki,  

“Kəşfiyyat və əks-kəşfiyyat fəaliyyəti haqqında” Qanunun 

14-cü maddəsində dəyişikliklərdən söhbət gedir. Burada 

subyektlərin, hərbi qulluqçuların hərbi qulluğa daxil olması, 

sonradan ehtiyata buraxılması məsələləri müəyyən edilir.   

Onu da deyim ki, bu qanun layihəsi, əslində, “Hərbi 

vəzifə və hərbi xidmət haqqında” Qanuna uyğunlaşdırılıb.  

“Hərbi vəzifə və hərbi xidmət haqqında” Qanunda isə 

yenə də hərbi qulluqçuların hərbi xidmətdən buraxılarkən 

onların uçot və qeydiyyatlarının dəqiqləşdirilməsi məsələ-

si müəyyən olunur. Söhbət 2-ci, 4-cü, 7-ci, 8-ci və 28-ci 

maddələrdə edilən dəyişikliklərdən gedir.  

Hesab edirəm  ki, bu qanun layihələri, hər iki qanun 

layihəsi olduqca vacib qanun layihələridir. Hörmətli xa-

nım sədr, qeyd edim ki, birinci oxunuş zamanı hörmətli 

həmkarlarım qanun layihələrinə dəstək verdilər, yəni bir 

irad, təklif olmadı. Ona görə də səsə qoyulmasını xahiş 

edirəm. Çox sağ olun.  

Sədrlik edən. Çox sağ olun, Ziyafət müəllim. Hörmətli 

həmkarlar, qanun layihələrini əsas kimi qəbul etməliyik. 

Birinci, 5-ci məsələdə olan qanun layihəsini, yəni “Kəşfiy-

yat və əks-kəşfiyyat fəaliyyəti haqqında”  Qanunda edilən 

dəyişikliklərlə bağlı qanun layihəsini əsas kimi səsə qoyu-

ram. Buyurun, münasibət bildirin.  

 
Səsvermənin nəticələri (saat 13.11 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi  

 

Qəbul edildi, çox sağ olun. 

6-cı məsələni əsas kimi səsə qoyuram. Buyurun.   

Səsvermənin nəticələri (saat 13.11 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Çox sağ olun, bu qanun layihəsi də əsas kimi qəbul 

edildi.  

Yazılanlar var. Siyavuş Novruzov. Siyavuş müəllim, 

xahiş edirəm, bu qanun layihələri haqqında. İkinci oxu-

nuşdur. Dediniz, fasiləsiz işləyirik. Mən sizinlə razılaşdım. 

Buyurun.  

S.Novruzov. Təşəkkür edirəm. Hörmətli xanım sədr, 

hörmətli deputatlar. Ziyafət müəllim təqdim etdi və qanun 

layihəsinə səs verəcəyik. Orada, sadəcə olaraq, bir 

məsələyə mən toxunmaq istəyirəm. Burada söhbət hərbi 

qulluqçuların hərbi xidmətdən sonra qeydiyyatından gedir. 

Lakin orada biz bir şeyi də əlavə edə bilərik ki, hərbi 

qulluqçuların sonradan təlimlərə cəlb olunması. Yəni tək 

onun qeydiyyatı deyil, 44 günlük Vətən müharibəsi gös-

tərdi ki, onların təlimlərə də cəlb olunması vacibdir. Bu 

müddətlər müəyyən olunmalıdır, ildə bir dəfə, 2 ildən bir 

dəfə, hansı müddətlər əsasında bunlar təlimlərə cəlb olun-

malıdır ki, o normativləri nəzərə alaq və normativlər təq-

dim olunsun.  

Hörmətli xanım sədr, kəşfiyyat və əks-kəşfiyyatla bağlı 

onu qeyd edə bilərəm ki, Rusiya–Ukrayna müharibəsi ilə 

əlaqədar bu, çox ciddi bir məsələdir. Ona görə də həm 

ictimaiyyət, həm də televiziyalarımız, güman edirəm, bu 

məsələyə diqqət yetirməlidir. Ayrı-ayrı ölkələrdə saytlar 

yaranıb. Azərbaycandakı hərbçilərə müraciətlər daxil olur. 

O cümlədən keçmiş Əfqanıstanda xidmət etmiş şəxslərə 

müraciətlər olunur, hər iki tərəfdən, yəni həm Rusiya 

tərəfindən, həm də Ukrayna tərəfindən müxtəlif vədlər 

verilir, müxtəlif əmək haqları sadalanır ki, muzdlu şəkildə 

bu proseslərdə iştirak etsinlər. Mən hesab edirəm ki, 

bunun qarşısını biz kəskin şəkildə almalıyıq. Kimlərisə 

şirnikləndirmək yolu ilə vaxtı ilə  İŞİD-ə cəlb etmişdilər. 

988 nəfər azərbaycanlı orada iştirak etmişdi. Sonradan 

Azərbaycanda müxtəlif cinayətlərdə iştirak etdilər. Biz 

buna yol verməməliyik və bunu da qanunlarımızla tənzim-

ləməliyik. Təşəkkür edirəm.     

Sədrlik edən. Sağ olun. Ülviyyə Həmzəyeva. Ülviyyə 

xanım, buyurun.  

Ü.Həmzəyeva. Hörmətli xanım sədr, hörmətli həm-

karlar. Qanun layihəsini dəstəkləyirəm. Mənim mövzum 

hərbi vəzifə və hərbi xidmətlə əlaqəlidir. Diqqətinizi bir 

məsələyə yönəltmək istəyirəm və aidiyyəti qurumların 

yardım etməsini xahiş edirəm.  

Seçildiyim Culfa ərazisində şəhid Dünyamalıyev Cey-

hunun atası Dünyamalıyev Zeynal müraciət edərək bu mə-

sələni mötəbər tribunadan səsləndirməyimi xahiş etdi.  

Zeynal bəy müraciət edərək bildirmişdir ki, oğlu leytenant 

Ceyhun Dünyamalıyev 44 günlük Vətən müharibəsi za-

manı N saylı hərbi hissənin rabitə bölüyünün radio  tağı-

mının komandiri vəzifəsində xidmət etməsinə baxma-

yaraq, döyüş əməliyyatını yerinə yetirən xüsusi əməliyyat 

taborunun tərkibində iştirak etmiş və 2020-ci il noyabr 

ayının 7-də Şuşa şəhərinin azad olunması zamanı almış ol-

duğu qəlpə yarasından şəhid olmuşdur. Qeyd edim ki, şə-

hid Dünyamalıyev Ceyhun Aprel döyüşlərinin də iştirakçı-

sı olmuşdur.  

Ailəsi də, döyüş yoldaşları da onun xüsusi əməliyyat 

taborunun tərkibində döyüşdüyünü təsdiq edirlər. Lakin 

müharibə dövründə leytenant Ceyhun Dünyamalıyevin 

xüsusi əməliyyat taborunun tərkibində döyüşdüyü barədə 

müvafiq qeydlər aparılmadığı üçün kəşfiyyat və əks-kəş-

fiyyat subyektləri siyahısına daxil edilməmişdir. Nəticədə 

şəhid Ceyhun Dünyamalıyevin ailəsi kəşfiyyat və əks-

kəşfiyyat subyektlərinin əməkdaşları üçün nəzərdə tutulan 

kompensasiyanı ala bilmir.  

Azərbaycan Respublikası Müdafiə Nazirliyinin N saylı 

hərbi hissəsinə müraciət etmələrinə baxmayaraq, heç bir  

nəticə olmayıbdır. Leytenant Dünyamalıyev N saylı hərbi 

hissənin rabitə bölüyünün radio tağımının komandiri 

olduğu, kəşfiyyat və əks-kəşfiyyat subyekti sayılmadığı 

üçün ailəsinə kompensasiya ödənilməsinin mümkün olma-

dığını əsas gətiriblər. Müraciəti dəqiqləşdirmək üçün tərə-

fimizdən şəhid Dünyamalıyevin döyüş yoldaşları ilə əlaqə 

saxlanıldı və onun çox cəsur, hər zaman öndə vuruşan, 

çətin əməliyyatları uğurla yerinə yetirən bir zabit olduğu 

bildirildi. Bu səbəbdən Azərbaycan Respublikası Müdafiə 

Nazirliyindən bu məsələni, onun xidmətlərini araşdıraraq 

Ceyhun Dünyamalıyevin döyüş əməliyyatını yerinə yeti-

rən  xüsusi əməliyyat taborunun tərkibində iştirak etmişsə, 

onun haqqı olduğu həmin siyahıya daxil edilməsini və 

ailəsinin kompensasiya almasına köməklik göstərməsini 

xahiş edirik.  

Əminəm ki, şəhid Ceyhun Dünyamalıyev haqqında 

doğru və ədalətli qərar verilər. Diqqətiniz üçün minnət-

darlığımı bildirirəm.  

Sədrlik edən. Ülviyyə xanım, sağ olun. Siz bununla 

bağlı müvafiq orqanlara müraciət etmisiniz? Yəni cavab 

almamısınız, yoxsa?  

Yerdən. (Eşidilmir.) 

Sədrlik edən. Ziyafət müəllim, söz istəyirsiniz? Mən 

xahiş edirəm, Siz sonra Ülviyyə xanımla da bu barədə 

danışarsınız. Ülviyyə xanım, lazım olsa... Fərid müəllim, 

məktubla bağlı baxarsınız. Ziyafət müəllim, buyurun.   

Z.Əsgərov. Çox sağ olun, hörmətli xanım sədr. Siyavuş 

müəllim burada 2 məsələ qaldırdı. Onun fikirlərinə mü-

nasibət bildirmək istəyirəm.  

Əvvəla, toplanışla bağlı. “Kəşfiyyat və əks-kəşfiyyat 

fəaliyyəti haqqında” Qanunda, eyni zamanda, “Hərbi və-

zifə və hərbi xidmət haqqında” Qanunda təlimlərlə bağlı 

toplanışlar nəzərdə tutulub. O ki qaldı toplanışların ke-

çirilməsi qrafiki, onu artıq hərbi təşkilatlar özləri müəyyən 

edirlər. O qanunun predmetinə aid olan məsələ deyil.  

O ki qaldı Ülviyyə xanımın qaldırdığı məsələ, Ülviyyə 

xanım, o məsələni, xahiş edirəm, biz bir yerdə müzakirə 

edək, hara lazımdırsa, müraciət edərik. Amma o, əlbəttə 

ki, qanunla bağlı məsələ deyil. Çox sağ olun, təşəkkür 

edirəm.  

Sədrlik edən. Oldu. Çox sağ olun, Ziyafət müəllim. 

Hörmətli həmkarlar,  biz indi qanun layihəsinin səsvermə-

sinə keçirik. Maddələr üzrə səs verəcəyik. 5-ci məsələdə, 

yəni “Kəşfiyyat və əks-kəşfiyyat fəaliyyəti haqqında” Qa-

nunda dəyişiklik edilməsi barədə qanun layihəsində 4 

maddə var. İki-iki səsə qoyacağam.  

Buyurun, 1-ci və 2-ci maddələrə münasibət bildirin.   

 
Səsvermənin nəticələri (saat 13.18 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi  

 

Qəbul edildi. 

3-cü və 4-cü maddələri səsə qoyuram. Buyurun.  

 
Səsvermənin nəticələri (saat 13.18 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Qəbul edildi.  

İndi qanun layihəsini mən bütövlükdə səsə qoyuram. 

Buyurun.  

 
Səsvermənin nəticələri (saat 13.19 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

6-cı məsələni mən səsə qoyuram. Bu, “Hərbi vəzifə və 

hərbi xidmət haqqında” Qanunda dəyişiklik edilməsi barə-

də qanun layihəsidir. Qanun layihəsi 5 maddədən ibarət-

dir. Mən onların üçünü bir, ikisini bir səsə qoyacağam.  

Xahiş edirəm, 1–3-cü maddələrə münasibət bildirin.   

Səsvermənin nəticələri (saat 13.19 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi  

 

Qəbul edildi. 

İndi isə 4-cü və 5-ci maddələri səsə qoyuram.  

 
Səsvermənin nəticələri (saat 13.19 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

 

Qəbul edildi. 

İndi qanun layihəsini bütövlükdə səsə qoyuram. Bu-

yurun.  

 
Səsvermənin nəticələri (saat 13.20 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, növbəti, 7-ci məsələyə keçirik. Bu 

məsələ Mülki Məcəllədə dəyişiklik edilməsi haqqında  

qanun layihəsidir. Qanun layihəsinə Hüquq siyasəti və 

dövlət quruculuğu komitəsində baxılmışdır. Məsələyə dair 

məlumat vermək üçün mən Nurlan Həsənova söz verirəm. 

Nurlan müəllim, buyurun.  

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli Sahibə xanım, ilk oxunuş zamanı geniş mə-

lumat verilmişdir. İkinci oxunuşda olduğu kimi səsə qo-

yulmasını xahiş edirəm.  

Sədrlik edən. Nurlan müəllim, çox sağ olun. Hörmətli 

həmkarlar, qanun layihəsini əsas kimi qəbul etməliyik. 

Buyurun, qanun layihəsinə əsas kimi münasibət bildirin.  

 
Səsvermənin nəticələri (saat 13.21 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsinin səs-

vermə proseduruna keçirəm. Qanun layihəsi 1 maddədən 

ibarətdir. Xahiş edirəm, bu maddəyə münasibət bildirin. 

Buyurun.  

 
Səsvermənin nəticələri (saat 13.21 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

 

Çox sağ olun,  bu maddə qəbul edildi. 

İndi isə qanun layihəsini bütövlükdə səsə qoyuram. 

Buyurun.  

 
Səsvermənin nəticələri (saat 13.21 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

Növbəti məsələ, 8-ci məsələ “Məhkəmə-Hüquq Şurası 

haqqında” Qanunda dəyişiklik edilməsi barədə qanun la-

yihəsidir. Məsələyə dair məlumat vermək üçün, Nizami 

müəllim, keçən dəfə Siz təqdim etmişdiniz, bu dəfə də Siz 

təqdim edirsiniz. Buyurun.   

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, Milli Məclisin hörmətli deputat-

ları. “Məhkəmə-Hüquq Şurası haqqında” Qanunda dəyi-

şiklik edilməsi barədə qanun layihəsi birinci oxunuşda qə-

bul edilmişdir. Layihənin əsas konseptual qayəsi məhkə-

mələrin özünüidarə qurumlarının müstəqil formada fəaliy-

yət göstərməsi, Məhkəmə-Hüquq Şurasında  hakimlərin 

üstün təmsilçiliyinin təmin edilməsi və Şuraya rəhbərliyin 

onun üzvü, hakimlərin sırasından seçilən şəxsə həvalə 

edilməsi təşkil edir. Bu fundamental məsələlər müzakirə-

nizə təqdim olunmuş layihəyə yeni, 6.1-ci maddənin daxil 

edilməsi və 26.1-ci maddədə dəyişiklik olunması vasitəsi 

ilə həyata keçirilir.  

Ümumiyyətlə, nəzərə almaq lazımdır ki, qanun layihəsi 

müəyyən dərəcədə çərçivə xarakteri daşıyır və bəzi təşki-

lati və texniki məsələlərin həllini hakimlərin konfransının 

öhdəsinə buraxır.     

Xatırlatmaq istərdim ki, birinci oxunuş zamanı Milli 

Məclisin hörmətli deputatları Qüdrət Həsənquliyev, Fazil 

Mustafa, Etibar Əliyev, Kamran Bayramov tərəfindən bir 

sıra məsələlərə münasibət bildirilmiş və təkliflər irəli sü-

rülmüşdür. Bütün bunlar Hüquq siyasəti və dövlət quru-

culuğu komitəsi tərəfindən işçi qaydada müzakirə edilmiş 

və geniş fikir mübadiləsi aparılmışdır. Bir daha layihənin 

mütərəqqi xarakteri vurğulanmış və qaldırılan məsələlərin, 

əsasən, nəzəri və texniki xarakter daşıması qeydə alınmışdır.  

Hörmətli deputatlar, qanun layihəsinin ikinci oxunuşda 

qəbul edilməsinə səs verməyinizi xahiş edirəm. 

Sədrlik edən. Çox sağ olun, Nizami müəllim. Hörmətli 

həmkarlar, qanun layihəsini ikinci oxunuşda əsas kimi qə-

bul etməliyik. Buyurun, qanun layihəsinə əsas kimi müna-

sibət bildirin.  

 
Səsvermənin nəticələri (saat 13.24 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə: Qəbul edildi  

Çox sağ olun, qanun layihəsi əsas kimi qəbul edildi. Çı-

xış etmək istəyən yoxdur. Mən indi qanun layihəsini mad-

dələr üzrə səsə qoyacağam. Layihə 5 maddədən ibarətdir.  

Xahiş edirəm, birinci 3 maddəyə münasibət bildirin. 

Buyurun.   

 
Səsvermənin nəticələri (saat 13.24 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi  

 

Çox sağ olun, bu 3 maddə qəbul edildi.  

4-cü və 5-ci maddələri səsə qoyuram. Buyurun.  

 
Səsvermənin nəticələri (saat 13.24 dəq.) 

Lehinə 92 

Əleyhinə 1 

Bitərəf 0 

Səs vermədi 1 

İştirak edir 94 

Nəticə: Qəbul edildi  

 

Çox sağ olun, bu maddələr də qəbul edildi. 

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 13.25 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, bizim 6 məsələmiz qalır və onların 

hamısı birinci oxunuşda olan qanun layihələridir. Qeyd 

edim ki, gündəliyin növbəti 4 məsələsi cənab Prezidentin 

bir məktubu ilə Milli Məclisə daxil olub və məzmun və 

mahiyyətcə də bir-birinə yaxındır. Beləliklə, 9-cu məsələ 

“İstehsalat və məişət tullantıları haqqında” Qanunda dəyi-

şiklik edilməsi barədə, gündəliyin 10-cu məsələsi İnzibati 

Xətalar Məcəlləsində dəyişiklik edilməsi haqqında, gün-

dəliyin 11-ci məsələsi Gömrük Məcəlləsində dəyişiklik 

edilməsi haqqında, gündəliyin 12-ci məsələsi isə “Yol hə-

rəkəti haqqında” Qanunda dəyişiklik edilməsi barədə qa-

nun layihələridir. Ona görə də mən təklif edirəm, biz əv-

vəlcə qanun layihələrinin təqdimatlarını edək, sonra onla-

rın hamısını birlikdə müzakirə edək. 9-cu məsələyə Təbii 

ehtiyatlar, energetika və ekologiya komitəsində baxılıb. 

Qanun layihəsinə dair məlumat vermək üçün mən komi-

tənin sədri hörmətli Sadiq Qurbanova söz verirəm. Sadiq 

müəllim, buyurun.   

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri.  

Çox sağ olun, dəyərli Sahibə xanım.  “İstehsalat və 

məişət tullantıları haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsinə biz 2 komitənin birgə icla-

sında, İqtisadi siyasət, sənaye və sahibkarlıq komitəsi, Ta-

hir müəllimin komitəsi ilə bir yerdə baxdıq. Çoxlu suallar 

oldu və bu suallara aydınlıq gətirildi. Burada da istəyirəm 

ki, millət vəkilləri üçün həm bu proqramın ekoloji əsas-

landırılması, həm də dəyişikliklər barəsində geniş məlu-

mat verim.   

Bildiyiniz kimi, cənab Prezidentin 2018-ci il 27 dekabr 

tarixli 852 nömrəli Sərəncamı ilə “Azərbaycan Respub-

likasında yol hərəkətinin təhlükəsizliyinə dair 2019–2023-cü 

illər üçün Dövlət Proqramı” təsdiq edilmişdir.  

Yol hərəkətinin təhlükəsizlik səviyyəsini yüksəltmək, 

ekoloji vəziyyəti yaxşılaşdırmaq, eləcə də yerli avtomobil 

istehsalını stimullaşdırmaq məqsədi ilə həmin dövlət 

proqramında nəqliyyat vasitələrinin utilizasiya proqramı-

nın hazırlanması nəzərdə tutulub. Biz bilirik ki, nəqliyyat 

vasitələri ilə bağlı tənzimləmə, o cümlədən onların utiliza-

siyası mürəkkəb bir prosesdir və bir çox dövlət qurum-

larının səlahiyyətlərinə aiddir. Bunu nəzərə alaraq, layihə 

kifayət qədər təfsilatlı və aidiyyəti 14 dövlət qurumu ilə 

koordinasiyalı şəkildə hazırlanmış və ərsəyə gətirilmişdir. 

Qanuna nəqliyyat vasitələrinin utilizasiyası fəsli əlavə 

edilmişdir ki, mən də utilizasiyası proqramının ekoloji 

əsaslandırılmasını hörmətli millət vəkillərinin diqqətinə 

çatdırmaq istəyirəm.   

Beynəlxalq təcrübə göstərir ki, mexaniki avtonəqliyyat 

vasitələrinin utilizasiya proqramlarının dövlət tərəfindən 

dəstəklənməsinin əsas səbəblərindən biri köhnə avtomo-

billərin atmosferə atdığı zərərli maddələr və onların fəsad-

ları ilə əlaqədardır. Xüsusi ilə böyük şəhərlərdə müşahidə 

olunan hava keyfiyyətinin aşağı düşməsi insan sağlamlı-

ğına mənfi təsir göstərir. Ümumdünya Səhiyyə Təşkilatı-

nın məlumatına əsasən, erkən ölümlərin, tənəffüs yolu və 

ürək-damar xəstəliklərinin, ağciyər xərçəngi, allergiya və 

sair xəstəliklərin yaranma səbəblərindən biri də atmosfer 

havasının çirklənməsidir.  

Nəqliyyat sektorunun hava çirklənməsinə töhfəsi ölkə-

lər üzrə 25  faizdən 70 faizə qədər dəyişir. Hazırda ölkə-

mizdə nəqliyyat sektoru havaya atılan tullantıların əksəriy-

yətini təşkil edir. Nəqliyyat vasitələrinin istehsal tarixi, 

texniki vəziyyəti, istifadə etdiyi yanacaq növü, onun key-

fiyyəti, mühərrik həcmi və sair amillər atılan tullantıların 

həcminə və tərkibinə birbaşa təsir göstərir.  

Avropa Birliyi ölkələrində 1992-ci ildən başlayaraq 

mərhələlərlə “Avro” standartlarından istifadə olunur. Stan-

dartların hər mərhələsində zərərli maddələrin miqdarı daha 

ciddi şəkildə normalaşdırılır. Azərbaycanda 2014-cü ildən 

avtonəqliyyat vasitələrinin istehsalına və idxalına “Avro-

4” standartı tətbiq olunur. Lakin bu qərar qəbul oluna-

nadək ölkəyə gətirilmiş köhnə maşınlar hələ də istismar 

olunur. Yeni “Avro” standartlarının tələbinə əsasən, nəq-

liyyat vasitələrinin istehsalı zamanı dəm qazı üçün norma 

0,5-1 qram olmağına baxmayaraq, köhnə maşınlarda bu 

tullantılar qat-qat artıq olur. Eləcə də karbohidrogen, azot 

oksidləri və bərk hissəciklərlə bağlı da vəziyyət eynidir. 

Bu da onu göstərir ki, köhnə nəqliyyat vasitələri daha çox 

tullantı yaranmasına səbəb olur. 

İqlimə təsirlər nöqteyi-nəzərindən də köhnə avtomobil-

lərin havaya daha çox karbon qazı atdığını nəzərə alaraq, 

belə avtomobillərin yenisi ilə əvəz olunması ətraf mühitin 

mühafizəsi baxımından çox vacibdir. Belə ki, köhnə minik 

avtomobili atmosferə hər kilometr üçün 300-350 qram 

karbon qazı atırsa, yeni və ya “Avro-4” standartı ilə 

çalışan minik avtomobili  110-150 qram karbon qazı atır. 

Beləliklə, 3000 ədəd köhnə minik avtomobilinin yenisi ilə 

əvəz edilməsindən əldə edilən karbon qazının azalması 6 

min ton təşkil edir.   

Köhnə nəqliyyat vasitələrindən başqa, istismar müddə-

tini başa vurmuş və ya yol-nəqliyyat hadisələri nəticəsində 

yararsız hala düşmüş nəqliyyat vasitələri uzun müddət 

ətraf mühitdə qalaraq mənfi təsir göstərir. Nəqliyyat va-

sitələrinin utilizasiyası xüsusi icazə və peşəkarlıq tələb 

edən fəaliyyət sahəsidir. Yararsız nəqliyyat vasitələrinin 

qanunsuz utilizasiyası onun tərkibindəki təhlükəli tullantı-

ların ətraf mühitə yayılmasına səbəb olur. Bu fəaliyyətin 

qanunvericilik çərçivəsində tənzimlənməməsi kölgə bizne-

sinin və qanunsuz ölüxanaların yaranmasına da səbəb olur.  

Ona görə də layihənin hazırlanması zamanı xarici ölkə-

lərin müsbət təcrübələrinə də müraciət olunmuşdur. Bu 

baxımdan, layihə, bütövlükdə, həm ekoloji, həm yol hərə-

kətinin təhlükəsizlik səviyyəsi nöqteyi-nəzərindən, həm də 

stimullaşdırıcı tədbirlər baxımından çox müsbət xarakterə 

malikdir.  

Qanun layihəsi bütün millət vəkillərinə paylanmışdır. 

Həmin əlavə olunan maddə də daxil olmaqla proses ardıcıl 

olaraq arayışda millət vəkillərinin diqqətinə çatdırılmışdır. 

Lakin mən burada bir çox xüsusiyyətləri yenidən qeyd 

etmək istəyirəm ki, əgər bu qanun qəbul olunarsa, onun 

sayəsində biz nələr əldə edəcəyik.   

Köhnəlmiş və yararsız vəziyyətə düşmüş nəqliyyat va-

sitələrinin ətraf mühitə zərərli təsirləri zamanla aradan 

qaldırılacaq; bir sıra təsir mexanizmləri vasitəsilə nəqliy-

yat parkının yenilənməsinə rəvac veriləcək; həmçinin bu 

sahədə fəaliyyət göstərən qeyri-rəsmi sahibkarlığın və ba-

zarın şəffaflaşması baş verəcək, “yaşıl iqtisadiyyat”ın in-

kişafına, eyni zamanda, dövriyyə iqtisadiyyatının stimul-

laşdırılmasına müsbət təsirlər meydana gələcəkdir. Belə 

ki, layihənin tətbiqi sayəsində tullantıların utilizasiyası sa-

həsində müvafiq ekoloji tələblərə cavab verən və rəsmi 

qeydiyyatda olan sahibkarlıq subyektlərinin meydana gəl-

məsinə şərait yaranacaq ki, bu da öz növbəsində həm ətraf 

mühitin mühafizəsinə müsbət təsir göstərəcək, həm də 

qeyri-rəsmi və heç bir ekoloji normativlərə cavab vermə-

yən subyektlərin fəaliyyətinin zəruri tələblər çərçivəsində 

rəsmiləşdirilməsinə imkan verəcəkdir.  

Layihə yol hərəkətinin təhlükəsizliyi nöqteyi-nəzərin-

dən də müsbət  tələblərə cavab tapacaqdır. Bu gün biz 

yollarda bir çox köhnəlmiş nəqliyyat vasitələrinin nasazlıq 

səbəbindən yol hərəkətinə çətinliklər yaratdığının şahidi 

oluruq. Bu layihənin tətbiqi isə imkan verəcək ki, bu cür 

nəqliyyat vasitələri yol hərkətindən zamanla kənarlaşdırıl-

sın. O cümlədən, bu proseslərin gedişində yararsız və ətraf 

mühitə zərər vuran nəqliyyat vasitələrini utilizasiya üçün 

təhvil verən vətəndaşlar müəyyən stimullaşdırıcı 

vasitələrdən yararlana biləcəklər. Onlar yararsız nəqliyyat 

vasitələrini utilizasiyaya verməklə öz istəklərindən asılı 

olaraq yerli istehsal nəqliyyat vasitəsinin əldə edilməsi 

üçün güzəşt, yaxud birdəfəlik ödəniş hüququ qazanırlar. 

Bu da vətəndaşlarımızı bu layihənin həyata keçirilməsində 

iştiraka təşviq edəcəkdir. 

Qeyd edilməlidir ki, güzəştin xüsusi ilə yerli istehsal 

olan yeni nəqliyyat vasitələri ilə əlaqələndirilməsi yerli 

istehsalın da inkişafına təkan verə bilər. Bundan əlavə, 

layihənin digər bir müsbət xüsusiyyəti də vətəndaşların 

proseslərdə iştirakında onların sosial öhdəliklərinə təsir 

etməsi və bu yolla onları ətraf mühitin qorunmasına təşviq 

etməsidir. Belə ki, köhnəlmiş nəqliyyat vasitələrinin idxalı 

və istifadəsi bu layihənin tətbiqi sayəsində nisbətən xərcli 

olacaqdır. Nəqliyyat vasitəsinin yaşı artdıqca bu xərclər də 

yüksələcəkdir. Bu da zamanla vətəndaşlarımızı daha çox 

yeni istehsal olan və ekoloji cəhətdən təmiz nəqliyyat 

vasitələrindən istifadə etməyə təşviq edir.  

Sonda xüsusi ilə qeyd etmək istəyirəm ki, bununla bağlı 

bizim komitənin birgə  iclasında 13 deputatımız çıxış etdi. 

Burada prosedur qaydalar da, – bayaq dediyim kimi, sizə 

paylanıb, – göstərilən rəqəmlərin haradan götürüldüyü və 

bunun Azərbaycanımıza və ekologiyamıza, o cümlədən 

iqtisadiyyatımıza qatqısı barədə çoxsaylı suallar oldu. 

Dəvət etdiyimiz qonaqlar da bu suallara cavab verdilər.  

Deputatlarımızdan xahiş edirəm, Azərbaycanın yürüt-

düyü siyasətə, ekoloji təmiz ölkə prinsiplərinə əməl etmək 

baxımından cənab Prezidentin siyasətinə dəstək olacaq bu 

layihəni də dəstəkləsinlər. Təşəkkür edirəm.     

Sədrlik edən. Çox sağ olun, Sadiq müəllim.  

Hörmətli həmkarlar, 10-cu və 12-ci məsələlərə Hüquq 

siyasəti və dövlət quruculuğu komitəsində baxılıb.  Bu qa-

nun layihələrinə dair məlumat vermək üçün mən komi-

tənin üzvü hörmətli Kamal Cəfərova söz verirəm. Kamal 

müəllim, buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun, hörmətli xanım sədr. Sadiq müəllim ge-

niş və hərtərəfli təqdimat etdi. Bizim layihədə utilizasiya 

ilə bağlı  yeni yaranan münasibətlərə görə yeni inzibati 

xətaların müəyyən edilməsi təklif edilir. Ümumilikdə, 

təklif edilən xətaların sanksiyaları 300–1000 manat arasın-

dadır. Layihə uyğunlaşdırma xarakteri daşıyır. Biz də Hü-

quq siyasəti və dövlət quruculuğu komitəsi  olaraq layi-

həni mütərəqqi hesab edirik və dəstəkləyirik. Həmkarları-

mızı  lehinə səs verməyə dəvət edirik.  

Sədrlik edən. Çox sağ olun, Kamal müəllim. 11-ci mə-

sələyə İqtisadi siyasət, sənaye və sahibkarlıq komitəsində 

baxılıb. Tahir müəllim, xahiş edirəm, məlumat verin.    

T.Mirkişili. Hörmətli xanım sədr, hörmətli Sadiq 

müəllim kifayət qədər ətraflı məlumat verdi. Bəli, biz 

Təbii ehtiyatlar, energetika və ekologiya komitəsi  ilə  bir 

yerdə  iclas keçirdik. Çox geniş müzakirələrimiz oldu. Ha-

zırda bizim komitənin baxdığı məsələ Gömrük Məcəllə-

sində edilən dəyişikliklə bağlıdır. Belə ki, məhz “İsteh-

salat və məişət tullantıları haqqında” Qanunda edilən də-

yişikliyə görə  indən sonra ölkəyə gətirilən avtomobillərin 

yaşı 4 ildən çox olarsa, həmin minik avtomobillərinin  

gömrük rəsmiləşdirilməsi zamanı  “İstehsalat və məişət 

tullantıları haqqında” Qanuna uyğun olaraq, müəyyən 

utilizasiya  haqqı tutulacaq. Bu haqq gömrük orqanları 

tərəfindən tutulacaq. Bunun üçün də məhz Gömrük 

Məcəlləsində müvafiq dəyişikliyə səbəb yaranmışdır.  

Komitənin rəyi müsbətdir, həmkarlarımdan dəstəklə-

mələrini xahiş edirəm. Çox sağ olun.  

Sədrlik edən. Çox sağ olun, Tahir müəllim. 10-cu, 11-ci 

və 12-ci məsələlərə, Sadiq müəllim, sizin komitədə baxı-

lıb. Xahiş edirəm, Siz də məsələlər haqqında öz məlu-

matınızı verin, rəyinizi bildirin.  

S.Qurbanov. Dəyərli Sahibə xanım, rəyimiz müsbət-

dir, olduğu kimi səsə qoyulmasını xahiş edirik.  

Sədrlik edən. Çox sağ olun. Müzakirəyə yazılanlar var. 

Vüqar Bayramov. Buyurun, Vüqar müəllim.  

V.Bayramov. Çox  təşəkkür edirəm, xanım sədr. Mən 

də, təbii ki, konseptual olaraq təqdim olunan layihəni 

dəstəkləyirəm və layihənin lehinə səs verəcəyəm. Amma 

eyni zamanda, çox qısa olaraq bir neçə konseptual məsə-

lələri qeyd etmək istərdim.  

Əvvəla, təqdim edilən layihədən göründüyü kimi, qa-

nunun adı dəyişilir və qanun qəbul ediləndən sonra Tul-

lanılar haqqında qanun adlandırılacaq. Amma istər  region 

ölkələrindən Rusiya Federasiyası, eləcə də Qazaxıstan 

utilizasiya ilə bağlı prosesi başlayıb və davam etdirir. 

Avropa İttifaqına üzv olan ölkələrdə utilizasiya ilə bağlı 

qanun ayrıca direktiv və ya qanun kimi qəbul edilib, tətbiq 

olunur. Ona görə konseptual olaraq, əslində, mən təklif 

edərdim ki, utilizasiya ilə bağlı qanun ayrıca qanun kimi 

qəbul edilsin. Çünki burada həm ayrıca fondun yaradıl-

ması nəzərdə tutulub, həm də beynəlxalq praktikada avto-

mobillərin utilizasiyası, bütövlükdə, məişət tullantılarının 

utilizasiyasından fərqləndirilir. Ona görə konseptual ola-

raq ayrı bir qanunun hazırlanması və qəbul edilməsi məq-

sədəuyğun olardı. 

Digər konseptual məsələ məhz utilizasiya haqqının 

tətbiq edilməsi ilə bağlıdır. Qanunda bu, 4 il müəyyən-

ləşdirilib. Nəzərə alsaq ki, işləmə müddəti 4 ildən artıq 

olan avtomobillər idxal zamanı utilizasiya haqqına cəlb 

olunacaq. Qeyd olunduğu kimi, utilizasiya ilə bağlı ha-

zırda 2 mühüm praktika var. Biri anqlosakson ölkələrin 

praktikasıdır, Amerika Birləşmiş Ştatları, Kanada və digər 

ölkələr. Digəri isə Avropa İttifaqına üzv olan ölkələrin və 

daha çox fransız model adlandırılan praktikadır. Hər iki 

praktikada utilizasiya ilə bağlı müddət 12 ildir. Avtomobil 

200 min mil getməlidir. Praktik olaraq nəzərə alsaq ki, 

Avropa İttifaqı ilə Amerika Birləşmiş Ştatlarında tətbiq 

edilən praktikada yalnız 1 il fərq var. Ona görə də 4 ilin 

müəyyənləşdirilməsi və əsaslandırılması konseptual olaraq 

çox vacibdir. Əgər qeyd olunduğu kimi, beynəlxalq prak-

tikadan istifadə olunursa, beynəlxalq praktikada utilizasiya 

müddəti 12 il olaraq götürülürsə, təqdim olunan layihədə 4 

ilin götürülməsinin əsaslandırılmasına ehtiyac var.  

Eyni zamanda, qanunla formalaşacaq utilizasiya fondu-

nun gəlirlərinin diversifikasiyası çox vacibdir və təqdim 

olunan layihədən göründüyü kimi, fondun gəlirləri daha 

çox utilizasiya haqqı və eləcə də avtomobillərin texniki 

baxışdan keçən zaman ödənilən haqlar hesabına forma-

laşacaq. Xüsusən də işləmə müddəti 4 ildən artıq olan 

avtomobillərin utilizasiyaya cəlb edilməsi praktik olaraq, 

idxal avtomobillərinin xərcinə təsir göstərəcək və onların 

xərcini artıracaq. O baxımdan daha məqsədəuyğundur ki, 

bütövlükdə, fondun gəlirlərinin diversifikasiyası və xü-

susən də digər mənbələrdən daha çox vəsaitin cəlb edil-

məsi həyata keçirilsin. Ödəmə üsullarının konseptual 

olaraq təkmilləşdirilməsi və qeyd olunduğu kimi, vauçerlə 

nağd ödəniş arasında əlaqənin formalaşdırılmasına, – 

nəzərə alsaq, ilkin müzakirələr göstərir ki, nağd ödənişlər 

vauçer məbləğinin təxminən 50 faizi olacaq, – təbii, bu 

məbləğin artırılmasına və nağd ödənişlər sisteminin tək-

milləşdirilməsinə ehtiyac var. Söhbət, təbii ki, sözün 

həqiqi mənasında, nağd ödənişdən getmir, söhbət utilizasi-

yada iştirak edəcək vətəndaşın hesabına vəsaitin ödənil-

məsindən gedir. Bu baxımdan, təbii, daha məqsədəuyğun 

olardı ki, ödəniş vasitələrinin və üsullarının da təkmil-

ləşdirilməsi həyata keçirilsin. Amma, bütövlükdə, təbii ki, 

utilizasiya prosesi vacibdir və bu baxımdan mən qanun 

layihəsini dəstəkləyirəm və hörmətli həmkarlarımızı da 

qanun layihəsinə səs verməyə çağırıram. Təşəkkür edirəm.  

Sədrlik edən. Sağ olun. Emin Hacıyev, buyurun. 

E.Hacıyev. Təşəkkür edirəm. Hörmətli xanım sədr, 

hörmətli deputatlar və media nümayəndələri. Mən də 

hesab edirəm ki, bu qanun layihəsi kifayət qədər aktualdır. 

Qeyd olunduğu kimi, nəqliyyat vasitələrinin utilizasiya 

proqramının hazırlanması və tətbiqi zərurəti dövlət başçı-

sının təsdiq etdiyi “Azərbaycan Respublikasında yol hərə-

kətinin təhlükəsizliyinə dair 2019–2023-cü illər üçün 

Dövlət Proqramı”nda nəzərdə tutulub. Biz bu proqramı 

tətbiq etməklə yol hərəkətinin təhlükəsizlik səviyyəsini 

yüksəltmək, ekoloji vəziyyəti yaxşılaşdırmaq, eləcə də 

yerli avtomobil istehsalını stimullaşdırmaq kimi məqsəd-

lərə nail olmağı qarşıya hədəf kimi qoymuşuq. Təklif 

olunan qanun layihəsində köhnəlmiş, texniki təhlükəsizlik 

baxımından və ekoloji cəhətdən yararsız nəqliyyat vasitə-

lərinin dövriyyədən çıxarılmasını təmin etmək üçün me-

xanizm nəzərdə tutulub. Yəni yararsız avtomobilə malik 

şəxs həmin nəqliyyat vasitəsini  utilizasiyaya verməklə 

müəyyən güzəştlər əldə edə biləcək ki, bu da insanların 

daha yeni, ekoloji tələblərə cavab verən avtomobillərə 

sahiblənməsinə imkan yaradacaq. Nəzərə alsaq ki, ölkədə 

avtomobil sənayesinin qurulması istiqamətində işlər 

həyata keçirilir və bu nəqliyyat vasitələri ƏDV-dən azad 

ediləcək, həmçinin idxal olunan nəqliyyat vasitələrinin 

istehsal tarixinə görə məhdudiyyət tətbiq edilir, bu halda 

qısa zamanda ölkədə avtoparkın yenilənməsi baş verəcək.  

Mən müzakirə olunan məsələnin yol hərəkətinin təhlü-

kəsizliyi ilə bilavasitə bağlı olmasını nəzərə alaraq, diqqəti 

mopedlərlə bağlı məsələyə yönəltmək istəyirəm. Bu gün 

mopedlərin yollarda xaotik hərəkəti yol hərəkəti iştirakçı-

larına təhlükə yaradır. Mopedlər yol hərəkəti qaydalarına 

məhəl qoymur, digər nəqliyyat vasitələri, piyadalarla 

toqquşur, qəza və xəsarətlərə səbəb olurlar. Mopedlərin 

qeydiyyatı qanunvericiliklə nəzərdə tutulsa da, hesab 

edirəm ki, buna nəzarət güclənməlidir. Çünki moped bir 

nəqliyyat və daşıma vasitəsi kimi hər gün daha da 

aktuallaşır və yol hərəkətinin mühüm iştirakçısına çevrilir. 

Eyni zamanda, təhlükəsizlik baxımından bu nəqliyyat va-

sitəsini idarə edənlərin sürücülük vəsiqəsi alması nəzərdən 

keçirilə bilər. Yol hərəkəti qaydalarının pozulmasına görə 

moped sürücülərinə cərimələrin tətbiqi məsələsinə də ye-

nidən baxıla bilər.  

Mopedlərlə yanaşı, elektrikli skuterlərin də avtomobil 

yollarında hərəkətinə nəzarət gücləndirilməlidir. Müşahi-

dələr göstərir ki, skuterləri idarə edənlər yolda hərəkət 

edərkən piyada və avtomobillərə dəyir, qəza şəraiti 

yaranır. Yeri gəlmişkən, təhlükəsizliklə bağlı şikayətlərə 

görə artıq dənizkənarı bulvar ərazisində skuterlərin istifa-

dəsinə qadağa qoyulub. Bu sahədə vəziyyəti nizama sal-

maq və təhlükəsizliyi təmin etmək üçün müvafiq infra-

strukturun yaradılması, elektrikli skuterlər və velosipedlər 

üçün ayrıca yol zolağının salınması artıq zərurətə çevrilib. 

Bu, velosipedlərdən nəqliyyat vasitəsi kimi istifadənin 

təşviqinə, sağlam hərəkətliliyə, həmçinin tıxacların xeyli 

azalmasına səbəb olar.  

Qaldırmaq istədiyim digər məsələ seçicisi olduğum 

Sumqayıt şəhərinin, bütövlükdə, Abşeronun nəqliyyat 

məsələsi ilə bağlıdır. Mən bununla bağlı ötən iclaslarda 

çıxış etmişdim. Sevindirici haldır ki, cənab Prezident tərə-

findən artıq vahid yerüstü nəqliyyat qurumu – AYNA for-

malaşdırılıb. Eləcə də nəqliyyatı əlaqələndirmə şurası 

yaradılıb. Bu baxımdan, hesab edirəm ki, Abşeronun ur-

banizasiyasını nəzərə alaraq, burada nəqliyyata bir orqa-

nizm kimi yanaşma tətbiq edilməli, Sumqayıtın müəyyən 

edilmiş ünvanlarından Bakının daha çox tələbat olan 

yerlərinə, məsələn, universitetlərin yaxınlığına, ictimai 

nəqliyyatın müvafiq marşrutlar üzrə hərəkətinə imkan 

verilməlidir. Avtovağzal sistemindən qismən imtina olun-

malıdır. Şəxsi avtomobillə şəhərin istənilən yerinə daxil-

olma mümkün olduğu halda, yüzlərcə şəxsi daşıyan 

ictimai nəqliyyata bu məhdudiyyətin tətbiqi doğru deyil-

dir. Bu, eyni zamanda, sərnişinlərin məsrəflərinin də 

azalmasına gətirib çıxara bilər. Əgər ictimai nəqliyyat 

sahəsində xidmətlərin keyfiyyəti artarsa, təbii ki, ondan 

istifadə göstəricisi də yüksələcəkdir. Mən qanun layihəsini 

dəstəkləyirəm və səs verəcəyəm. Təşəkkür edirəm.  

Sədrlik edən. Sağ olun. Etibar Əliyev. Buyurun. 

E.Əliyev. Çox hörmətli Sahibə xanım, hörmətli 

deputatlar. “Böyük səkkizlik” ölkələrinin liderləri 2050-ci 

ilədək atmosferə atılan karbon qazının 50 faizinin azaldıl-

ması barədə razılıq əldə ediblər. Hindistan hökuməti yaxın 

10 il ərzində atmosferə buraxılan karbon qazını 20–25 faiz 

azaltmaq niyyətindədir. Çin Xalq Respublikası 2020-ci ilə 

qədər karbon qazı tullantılarının həcmini 40–45 faiz 

azaltmağı planlamışdı. Amerika Birləşmiş Ştatları da öz 

növbəsində 2020-ci ilə kimi atmosfer və iqlimə təsir 

göstərən zərərli tullantıların 17 faiz azaldılmasını planlaş-

dırmışdı.  

Azərbaycan iqlim dəyişmələri ilə bağlı üzərinə müvafiq 

öhdəliklər götürüb və bu, qlobal problemdir. Rəsmi 

statistikaya görə Azərbaycanda 1 milyon 700 mindən çox 

avtomobil var və həmin nəqliyyat vasitələrinin 60–65 

faizinin istehsal müddəti 20 ildən artıqdır. Bir çox inkişaf 

etmiş ölkələrdə utilizasiya zamanı bazar mexanizmi və 

ətraf mühitlə bağlı ekoloji qanunvericilik əsasında tənzim-

ləmə üsulundan istifadə olunur. Köhnə avtomobilləri 

istismardan çıxarmaqla, ətraf mühitin çirklənməsini azalt-

maqla yanaşı, həm də hərəkətin təhlükəsizliyini artırmaq 

üçün bir çox ölkələrdə köhnəlmiş avtomobillərin rəsmi 

emal müəssisələrinə təhvil verilməsini stimullaşdıran qay-

dalar müəyyənləşdirilibdir. Bu qaydalara əsasən, köhnə 

avtomobilin sahibinə kompensasiya ödənilir.  

Ölkədə istehsal olunan avtomobillərin satışını artırmaq 

lazımdır. “Tesla”nın Bakıda zavodunun tikilməsi çox 

vacibdir.  Hazırda havaya nəqliyyat sektorundan atılan tul-

lantıların böyük hissəsi köhnə avtomobillər tərəfindən 

atılır. “Avro” standartlarının tələbinə görə nəqliyyat vasi-

tələrinin istehsalı zamanı dəm qazı üçün qoyulmuş norma 

hər qət edilmiş kilometrə 0,5 qramdan 1 qramadəkdir. 

Köhnə avtomobillərdə bu tullantıların miqdarı dəfələrlə 

çoxdur. İstixana effekti yaradan karbon qazını nəzərə 

alsaq, yeni avtomobillərdə hər kilometrə 110–115 qram 

karbon qazı atılır. Köhnə avtomobillərdə isə hər kilometr 

üçün bu rəqəm 300–350 qramdır. 3000 ədəd köhnə minik 

avtomobilinin yenisi ilə əvəz edilməsi təxminən 6 min ton 

tullantının atmosferə atılmasının qarşısını almaq demək-

dir. Bu isə istixana effekti yaradan qazların azaldılmasına 

səbəb olur.  

Bir də görürsən ki, sovetin ötən əsrin 80-ci illərində 

istehsal etdiyi antikvar “Jiquli” yolun tən ortasında xarab 

oldu. Saatlarla tıxac yaranır. Həmən “Jiquli” artıq 20 ildir 

havaya normadan artıq karbon qazı buraxır. Baş Dövlət 

Yol Polisi İdarəsinin əməkdaşları isə bu mənzərəni xüsusi 

zövqlə müşahidə edirlər. Düşünürəm ki, yerli avtomobil-

lərin qiymətləri aşağı salınmalı və qanun qəbul edildikdən 

sonra kredit şərtləri yumşaldılmalıdır. Təşəkkür edirəm. 

Sağ olun. 

Sədrlik edən. Sağ olun. İltizam Yusifov. Buyurun. 

İ.Yusifov. Çox sağ olun, hörmətli Sahibə xanım. Hör-

mətli deputat həmkarlarım, media təmsilçiləri. “İstehsalat 

və məişət tullantıları haqqında” Azərbaycan Respubli-

kasının Qanununda dəyişiklik edilməsi barədə qanun 

layihəsini mən də mütərəqqi, gələcəyə atılmış bir addım 

kimi dəyərləndirirəm. Biz qanun layihəsini birgə komitə 

iclasında geniş şəkildə müzakirə etdik, rəqəmləri də səs-

ləndirdik. Lakin qanun layihəsinin vacibliyini nəzərə 

alaraq, birinci oxunuşun tələblərinə uyğun olaraq, bəzi fi-

kirlərimi bildirmək istəyirəm.  

Belə ki, qanuna II-I “Nəqliyyat vasitələrinin utiliza-

siyası” fəsli də əlavə olunur. Təqdirəlayiq bir haldır ki, 

qanunda istehsalat və məişət tullantılarının məfhumu artıq 

bir tullantı kimi qəbul edilir. Yəni təbiəti çirkləndirən nə 

varsa, artıq tullantı hesab edilir. Qanunun əsas məqsədi 

ekologiyanın, ətraf mühitin və insan sağlamlığının qorun-

ması məqsədi daşıdığı kimi, həm də burada təhlükəsizlik 

məsələsi də çox mühüm bir faktor kimi görünür. Belə ki, 

köhnə avtomobillər tullantı və çirklənmə mənbəyidirsə, on-

lar həm də insan həyatı üçün birbaşa təhlükə mənbəyidir.  

Qanun layihəsi yalnız minik avtomobillərinin utilizasi-

yasını nəzərdə tutur. Rəsmi statistikaya görə ölkədə olan 

minik avtomobillərinin sayı yük avtomobilləri və avto-

busların birlikdə sayından 7 dəfə çoxdur. Amma buna 

baxmayaraq, yük avtomobillərinin və avtobusların mühər-

rik həcminin, yanacaq sərfiyyatının daha böyük olmasını 

və işlətdiyi yanacağın əsasən də dizel yanacağı olmasını 

nəzərə alsaq, hesablamalara görə onların atmosferə 

buraxdığı zərərli tullantıların həcmi minik avtomobilləri-

nin buraxdığı zərərli tullantıların həcmindən qat-qat çox-

dur. Bundan əlavə, nəzərə alsaq ki, yük avtomobilləri və 

avtobusların yaşı daha artıqdır. Yəni onların 90 faizinin 

yaşı  10 ildən yuxarıdır və bunlar əsasən də sovet və Rusi-

ya istehsallı maşınlardır. Heç bir elektronika, xüsusi klima 

qurğularına malik deyillər. Yəni bu da o deməkdir ki,  

utilizasiyası minik avtomobillərinə nisbətən daha təhlükə-

siz və ətraf mühitə zərərsiz icra oluna bilər. Çünki avto-

mobillərin utilizasiyası bahalı bir prosesdir. Üstəlik, avto-

buslarla sərnişin daşınır, bu da insan həyatı deməkdir. Bu 

səbəbdən təklif edirəm ki, qanunda minik avtomobilləri ilə 

yanaşı, yük avtomobilləri və avtobuslar da əlavə edilsin.  

İkincisi, qanunda göstərilir ki, nəqliyyat vasitəsi utiliza-

torlar tərəfindən utilizasiya edilir. Utilizator kimdir, hansı 

parametr və imkanlara sahib olmalıdır ki, utilizasiya pro-

sesini təhlükəsiz və ətraf mühitə zərərsiz icra edə bilsin. 

Hərçənd “İstehsalat və məişət tullantıları haqqında” Qa-

nunda tullantıların utilizasiyası anlayışı var. Lakin bu 

prosesin özüdür, bu prosesi yerinə yetirəcək utilizator an-

layışı isə bəlli deyil. Mən hesab edirəm ki, “İstehsalat və 

məişət tullantıları haqqında” Qanunda “Əsas anlayışlar” 

bölməsində utilizator anlayışı da əlavə edilməlidir.  

Üçüncüsü, “İstehsalat və məişət tullantıları haqqında” 

Qanuna görə  tullantıların utilizasiyası tullantılardan lazı-

mi materialların və enerjinin ayrılaraq təkrar istifadə üçün 

yararlı hala salınması kimi göstərilir. Bundan əlavə, bu-

günkü dəyişikliyə görə də utilizatorlar tərəfindən utilizasi-

ya edilmiş nəqliyyat vasitələrində əldə edilən yararlı ma-

terial və əşyalar qanunvericiliyə uyğun olaraq, müqavilə 

əsasında ehtiyat hissələrinin emalı və satışı ilə məşğul olan 

sahibkarlıq subyektlərinə satıla bilər. Bu, həm də o de-

məkdir ki, biz bu gün avtomobil ehtiyat hissələri bazarın-

dakı xalq arasında “ölüxana” deyilən  fəaliyyət növünü 

rəsmiləşdiririk. Bu özü də kölgə iqtisadiyyatının aradan 

qaldırılması baxımından çox yaxşı bir haldır. Lakin həmin 

ehtiyat hissələrinin yararlılığını kim müəyyən edəcək, 

onların keyfiyyətinə kim təminat verəcək? Yararlı ehtiyat 

hissələri artıq açıq şəkildə satılaraq bazara daxil olacaq, bu 

da təhlükəsizlik baxımından çox risklidir. Yəni bu mə-

sələlərə gələcəkdə aydınlıq gətirilməlidir.  

Lakin bütün bunlara baxmayaraq, məlumdur ki, heç bir 

addımı, heç bir prosesi 100 faiz müsbət nəticəyə proq-

nozlaşdırmaq nəzəri cəhətdən mümkün deyil. Yəni risklər, 

qiymətləndirmə nəzərə alınmalıdır. Bu baxımdan qanun 

layihəsini təqdirəlayiq hesab edirəm. Hesab edirəm ki, bu 

sahədə atılan ilk və mütərəqqi addımdır, müəyyən təkliflər 

nəzərə alınmaqla, onun daha səmərəli işləməsini təmin et-

mək olar. Qanun layihəsinin lehinə səs verəcəyəm. Bu qə-

dər. Sağ olun. 

Sədrlik edən. Sağ olun. Hörmətli həmkarlar, mən 

qanun layihələrini bir-bir səsə qoyacağam.  Xahiş edirəm, 

9-cu məsələyə – “İstehsalat və məişət tullantıları haqqın-

da” Qanunda dəyişiklik edilməsi barədə qanun layihəsinə 

münasibət bildirəsiniz. Buyurun.  
 

Səsvermənin nəticələri (saat 13.54 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  
 

Çox sağ olun, qanun layihəsi birinci oxunuşda qəbul 

edildi.  

İndi isə 10-cu məsələyə, xahiş edirəm, münasibət bil-

dirin. Bu, İnzibati Xətalar Məcəlləsində dəyişiklik edil-

məsi barədə qanun layihəsidir.  
 

Səsvermənin nəticələri (saat 13.54 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  

Səsvermənin nəticələri (saat 13.54 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi  
       

Çox sağ olun, bu  qanun layihəsi də birinci oxunuşda 

qəbul edildi.  

İndi isə 11-ci məsələyə, xahiş edirəm, münasibət bil-

dirin.  
 

Səsvermənin nəticələri (saat 13.55 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  
 

Qanun layihəsi birinci oxunuşda qəbul edildi. Çox sağ 

olun.  

12-ci məsələni səsə qoyuram. “Yol hərəkəti haqqında” 

Qanunda dəyişiklik edilməsi barədə qanun layihəsi. Bu-

yurun.  
 

Səsvermənin nəticələri (saat 13.55 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi  

Çox sağ olun, bu  qanun layihəsi də birinci oxunuşda 

qəbul edildi.  

Hörmətli həmkarlar, gündəliyin 13-cü məsələsinə ke-

çirik. Bu məsələ Əmək Məcəlləsində dəyişiklik edilməsi 

haqqında qanun layihəsidir. Qanun layihəsinə Əmək  və 

sosial siyasət komitəsində baxılıb. Musa müəllim, xahiş 

edirəm, məlumat verin.  

M.Quliyev. Çox sağ olun. Hörmətli xanım sədr, hör-

mətli millət vəkilləri. Əməyin mühafizəsi, iş yerlərinin 

attestasiyasının aparılması sahəsində idarəetmənin təkmil-

ləşdirilməsi məqsədi ilə 2023-cü il 23 may tarixində cənab 

Prezidentin Fərmanı ilə Əmək və Əhalinin Sosial Mü-

dafiəsi Nazirliyinin tabeliyində Əməyin Mühafizəsi Mər-

kəzi yaradılmışdır. Həmin mərkəzin funksiya və vəzifə-

lərinə həm də əməyin mühafizəsi sahəsində attestasiyanın 

aparılmasına həm texniki köməklik göstərmək, həm 

maarifləndirmə işinin aparılması, həm də təlimlərin veril-

məsi daxildir. Həmin publik hüquqi şəxsin fəaliyyətinə 

hüquqi əsasların genişləndirilməsi məqsədi ilə Əmək 

Məcəlləsinin 64-cü maddəsinə, – o maddə “İş yerlərinin 

attestasiyası, onun məqsədi və keçirilməsinin tənzimlən-

məsi” adlanır, – aşağıdakı şəkildə ikinci bir hissə əlavə 

olunur. Bu hissəni sizə təqdim edirəm. Deməli, “attestasi-

yanın keçirilməsini” sözlərindən sonra “və attestasiyanın 

aparılması nəticələrinə dair sənədlərin surətinin 10 iş günü 

müddətində məlumat üçün müvafiq icra hakimiyyəti 

orqanının müəyyən etdiyi orqana (quruma) təqdim olun-

masını təmin etməlidir” sözləri əlavə edilir.  

Yəni attestasiyanı iş yerləri keçirir. Attestasiyanın ke-

çirilməsi sənədlərinin 10 iş günü müddətində yeni yaranan 

publik hüquqi şəxsə göndərilməsi barədə əsaslar yaradan 

bu layihəni dəstəkləməyinizi sizdən xahiş edirəm. Diq-

qətinizə görə təşəkkür edirəm. 

Sədrlik edən. Çox sağ olun, Musa müəllim. Fazil 

müəllimin sözü var.Fazil Mustafa, buyurun.  

F.Mustafa. Təşəkkür edirəm. Hörmətli xanım sədr, 

hörmətli millət vəkilləri. Prinsipcə mən bu layihənin əley-

hinə deyiləm və əmək mühafizəsi sahəsində attestasiyanın 

keçirilməsini də zəruri hesab edirəm. Amma bu attestasi-

ya, sertifikatlaşma və başqa məsələlərin çox ciddi prob-

lemləri çıxır. Xüsusi ilə də iş yerlərində insanların əmək 

hüququnun gerçəkləşməsi üçün bu cür prosedurların 

tətbiqi, müsahibə mərhələsinin şifahi şəkildə keçirilmə-

sində çox böyük özbaşınalıqlar var. Hətta çox vaxt bu 

attestasiyanı keçirən insanların bilik səviyyəsi konkret 

müraciət eləyənlərdən daha aşağı olur. Sadəcə, əvvəlcədən 

razılaşdırılmış formada, subyektiv amillərlə bu adamların 

işə götürülməsini əngəlləyirlər. Ona görə də indi biz konk-

ret hansısa bir düzəliş eləməklə burada qayda-qanun yarat-

maqda çətinlik çəkəcəyik. Amma prinsip olaraq, keçən 

dəfə biz çox mütərəqqi bir addım atdıq. Qanunda də-

yişiklik elədik. 60 yaşdan yuxarı müəllimlərin sertifika-

siyası ilə bağlı bunu etmədik. Bu, Milli Məclisin müəllim-

lərlə bağlı atdığı ən gözəl, ən dəqiq, faydası olan addım-

lardan biri idi.  

Biz həkimlərlə bağlı da bunu etməliyik. Yəni həkim-

lərin də heç olmasa... Ümumiyyətlə, bu sertifikatlaşma, əs-

lində, əgər Azərbaycanda icbari sığorta prosesi tətbiq olu-

nubsa, bu, mənasız bir şeyə çevrilir. Yəni həkimə güvən-

məmə anlamına gəlir. Həkimə güvənməmənin də ən yaxşı 

yolu icbari sığortadır, yəni adam müraciət etməyəcəksə, 

şikayət edəcəksə, həkim az maaş alacaqdır. O biri daha 

çox xidmət göstərəcək, daha çox maaş alacaqdır və bu 

fərqlənmə özlüyündə ortaya çıxacaqdır. Biz süni surətdə 5 

ildən bir bu sertifikatlaşmanı qoymaqla sanki adamları bir 

psixoloji gərginlik içərisində saxlayırıq. Ona görə də mən 

təklif eləyərdim ki, heç olmasa, müəllimlər üçün etdi-

yimizi həkimlərə də tətbiq eləyək, 60 yaşdan yuxarı hə-

kimləri də sertifikatlaşmadan azad edək. Könüllü şəkildə 

ola bilər. Təbii ki, bu mümkündür.  Amma sonrakı dövrdə, 

ümumiyyətlə, bu problemə baxmaq lazımdır.  

Bu kateqoriyadan olan insanlar, onsuz da, COVID-19 

vaxtı böyük əziyyət çəkmiş, onun qəhrəmanı olmuş bu 

insanlar böyük bir sıxıntı içindədirlər. 5 il işləyirsə, onun 

biliyi, təcrübəsi əlavə artmır ki, onun, deyək, işlədiyi 

mühitə görə onsuz da nə biliyi varsa, onu təkmilləşdir-

məlidir. İşində xəstəni razı salmaq üçün elə davranış, elə 

bir müalicə, elə bir xidmət göstərməlidir ki, o razı qalsın. 

Razı qalanda ona pul da xərcləyəcək. İcbari sığorta da ona 

nə qədər çox xidmət göstəribsə, o qədər pul verəcəkdir.  

Bu baxımdan, mən təklif edərdim, bizim müvafiq 

komitə həkimlərlə bağlı bu məsələyə baxsın. Heç olmasa, 

fərq qoymayaq. Müəllimlər də Azərbaycanın ən dəyərli, 

ən ali təbəqəsindən, peşə sahiblərindən biridir. Mən hesab 

edirəm, həkimlər də Azərbaycanın ən dəyərli peşə sahib-

lərindən biridir. Canımız ağrıyan kimi ən böyük xilaskarı-

mız onlar olur. Ona görə də onlarla bağlı da sertifikat-

laşma məsələsində eyni qaydaların tətbiq olunmasını təklif 

edirəm. Diqqətinizə görə sağ olun. 

Sədrlik edən. Sağ olun. Hörmətli həmkarlar, mən qa-

nun layihəsini səsə qoyuram. Buyurun.   

 
Səsvermənin nəticələri (saat 14.01 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi  
 

Çox sağ olun, qanun layihəsi birinci oxunuşda qəbul 

edildi.  

Gündəliyimizin sonuncu məsələsinə keçirik. 14-cü mə-

sələdir. İnzibati Xətalar Məcəlləsində dəyişiklik edilməsi 

haqqında qanun layihəsidir. Qanun layihəsinə Hüquq si-

yasəti və dövlət quruculuğu komitəsində baxılmışdır. Ka-

mal müəllim, bu sizin məsələnizdir. Bu gün Siz məlumat 

verirsiniz. Buyurun. Kamal Cəfərov. 

K.Cəfərov. Çox sağ olun, hörmətli xanım sədr. Əziz 

həmkarlar, son dövrdə qeydə alınmış yol-nəqliyyat ha-

disələrinin təhlili göstərir ki, mühüm səbəblərdən biri də 

nəqliyyat vasitələrinin sərxoş vəziyyətdə, xüsusi ilə nar-

kotik vasitələrdən, psixotrop maddələrdən və güclü təsir 

edən digər maddələrdən istifadə  edilməsidir. 

Hazırda İnzibati Xətalar Məcəlləsində  alkoqollu vəziy-

yətdə nəqliyyat vasitəsini idarə edənlə narkotik vasitə, 

psixotrop maddədən istifadə  edərək nəqliyyat vasitəsini 

idarə edənlərin sanksiyası eynidir. Çünki bir maddənin 

tərkib hissəsidir. Bu gün müzakirəmizə təqdim edilən 

qanun layihəsində isə nəqliyyat vasitələrinin idarəsində 

narkotik vasitələrdən, psixotrop maddələrdən və ya güclü 

təsir edən digər maddələrdən istifadə olunması ilə bağlı 

müddəaların ayrılaraq yeni inzibati xətanın müəyyən 

edilməsi təklif  edilir. Təbii ki, narkotik vasitədən istifadə 

edərək nəqliyyat vasitələrinin idarə edilməsi ilə bağlı xəta-

ların sanksiyaları  daha ağırdır. 

Bundan əlavə, təhlil nəticəsində yol-nəqliyyat hadisə-

lərinin digər mühüm baş vermə səbəbləri kimi sürət 

həddinin aşılması, qarşıdan gələn nəqliyyatın hərəkət 

zolağına çıxma, ötmə və manevr qaydalarının pozulması, 

yolayrıcını keçmə qaydalarının pozulma halları müəyyən 

edilmişdir. Misal üçün, sürət həddi ilə bağlı  bir nümunəni 

qeyd etmək istəyirəm. Burada söhbət sürət həddini 10–20 

kilometr və ya 21–40 kilometr aşmaqdan getmir. Burada 

söhbət onun ən ağır forması olaraq müəyyən edilmiş sürət 

həddini 41–60 və ya 61 kilometr saatdan yuxarı aşan 

maddələrlə bağlıdır. 

Layihənin yeganə məqsədi qanunun çəkindirici gü-

cünün artırılması və daha ağır qəzalara risk yaradan hal-

lara qarşı mübarizədir. Çox sağ olun.  

Sədrlik edən. Çox sağ olun, Kamal müəllim. Çıxış 

etmək istəyən yoxdur. Mən qanun layihəsini səsə qo-

yuram. Buyurun, münasibət bildirin.   

 
Səsvermənin nəticələri (saat 14.03 dəq.) 

Lehinə 97 

Əleyhinə 0 

Bitərəf 1 

Səs vermədi 0 

İştirak edir 98 

Nəticə: Qəbul edildi  

 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, bununla da bizim iclasımız başa 

çatdı. Mən hamıya təşəkkür edirəm. Növbəti iclasımız 

ayın 9-da olacaq. Sağ olun. 

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

XIII SESSİYASI İCLASININ 

 

PROTOKOLU № 134 
 

Milli Məclisin iclas salonu. 

9 iyun 2023-cü il. 

 

İclasa Azərbaycan Respublikası Milli Məclisinin 

sədri  Sahibə Qafarova sədrlik etmişdir. 
 

İclasda Milli Məclisin 105 deputatı iştirak etmişdir. 
 

Qeydiyyat (saat 11.01 dəq.) 

İştirak edir 97 

Yetərsay 83 

 

 İclasa dəvət olunmuşlar: 

 

Taleh Kazımov, Azərbaycan Respublikası Mərkəzi 

Bankının sədri. 

Ülvin Əliyev, Azərbaycan Respublikası Mərkəzi Bankı 

sədrinin ofisinin rəhbəri. 

Gülər Paşayeva, Azərbaycan Respublikası Mərkəzi 

Bankının Baş direktoru. 

Rəna Məlikova, Azərbaycan Respublikası Mərkəzi 

Bankının Hüquq departamentinin direktoru. 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının İnsan hüquqları üzrə 

müvəkkili (ombudsman) haqqında” Azərbaycan Respubli-

kasının Konstitusiya Qanununda dəyişiklik edilməsi barə-

də Azərbaycan Respublikasının Konstitusiya Qanunu 

(ikinci səsvermə). 

2. “Azərbaycan Respublikası Hökuməti ilə Bosniya və 

Herseqovinanın Nazirlər Şurası arasında təbii və digər 

fəlakətlərdən mühafizə sahəsində əməkdaşlıq haqqında” 

Sazişin təsdiq edilməsi barədə Azərbaycan Respublikası 

qanununun layihəsi. 

3. “Azərbaycan Respublikası Hökuməti, Gürcüstan Hö-

kuməti və Türkiyə Respublikası Hökuməti arasında Bakı–

Tbilisi–Qars dəmir yolu layihəsi çərçivəsində tranzit göm-

rük prosedurlarının asanlaşdırılması üçün ilkin məlumat 

mübadiləsinə dair” Sazişin təsdiq edilməsi haqqında Azər-

baycan Respublikası qanununun layihəsi. 

4. “Sahibkarlıq sahəsində aparılan yoxlamaların tən-

zimlənməsi və sahibkarların maraqlarının müdafiəsi haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

5. Azərbaycan Respublikasının Mülki Prosessual Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (üçüncü oxunuş). 

6. “Məhkəmə-Hüquq Şurası haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

7. “Təhsil haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respubli-

kası qanununun layihəsi (üçüncü oxunuş). 

8. “Elm haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respublika-

sı qanununun layihəsi (üçüncü oxunuş). 

9. “Peşə təhsili haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

10. Azərbaycan Respublikasının Əmək Məcəlləsində, 

“Məktəbəqədər təhsil haqqında” və “Ümumi təhsil haq-

qında” Azərbaycan Respublikasının qanunlarında də-

yişiklik edilməsi barədə Azərbaycan Respublikası qanu-

nunun layihəsi (üçüncü oxunuş). 

11. “Sanitariya-epidemioloji salamatlıq haqqında”, “Şə-

hid adının əbədiləşdirilməsi və şəhid ailələrinə edilən gü-

zəştlər haqqında”, “Yanğın təhlükəsizliyi haqqında”, 

“Milli arxiv fondu haqqında”, “Valideynlərini itirmiş və 

valideyn himayəsindən məhrum olmuş uşaqların sosial 

müdafiəsi haqqında” və “Hərbi vəzifə və hərbi xidmət 

haqqında” Azərbaycan Respublikasının qanunlarında də-

yişiklik edilməsi barədə Azərbaycan Respublikası qanu-

nunun layihəsi (üçüncü oxunuş). 

12. Kosmik fəaliyyət haqqında Azərbaycan Respubli-

kası qanununun layihəsi (ikinci oxunuş). 

13. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

14. “Gömrük tarifi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

15. “Azərbaycan Respublikasının Mərkəzi Bankı haqqın-

da” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

16. “Banklar haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

17. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

18. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

19. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

20. Azərbaycan Respublikasının “Banklar haqqında” 

Azərbaycan Respublikasının Qanununda dəyişikliklər 

edilməsi barədə” 2016-cı il 4 mart tarixli 140-VQD nöm-

rəli, “Bank olmayan kredit təşkilatları haqqında” Azər-

baycan Respublikasının Qanununda dəyişikliklər edilməsi 

barədə” 2016-cı il 4 mart tarixli 141-VQD nömrəli, “Kre-

dit ittifaqları haqqında” Azərbaycan Respublikasının Qa-

nununda dəyişikliklər edilməsi barədə” 2016-cı il 4 mart 

tarixli 142-VQD nömrəli, “Poçt haqqında” Azərbaycan 

Respublikasının Qanununda dəyişikliklər edilməsi barədə” 

2016-cı il 4 mart tarixli 143-VQD nömrəli, “Sığorta 

fəaliyyəti haqqında” Azərbaycan Respublikasının Qanu-

nunda dəyişikliklər edilməsi barədə” 2016-cı il 4 mart 

tarixli 144-VQD nömrəli, “Qiymətli kağızlar bazarı haq-

qında” Azərbaycan Respublikasının Qanununda dəyişik-

liklər edilməsi barədə” 2016-cı il 4 mart tarixli 145-VQD 

nömrəli və “İnvestisiya fondları haqqında” Azərbaycan 

Respublikasının Qanununda dəyişikliklər edilməsi barədə” 

2016-cı il 4 mart tarixli 146-VQD nömrəli qanunlarında 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

21. “Bank olmayan kredit təşkilatları haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi (bi-

rinci oxunuş). 

22. “Kredit ittifaqları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).  

23. “Poçt haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

24. “Əmanətlərin sığortalanması haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş).  

25. “Kredit büroları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

26. “Valyuta tənzimi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

27. “İnvestisiya fondları haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş).   

28. “Qiymətli kağızlar bazarı haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş).   

29. “Sığorta fəaliyyəti haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).   

30. “İcbari sığortalar haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).   

31. “İstehsalatda bədbəxt hadisələr və peşə xəstəlikləri 

nəticəsində peşə əmək qabiliyyətinin itirilməsi hallarından 

icbari sığorta haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

32. “Tibbi sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).  

33. “Publik hüquqi şəxslər haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

34. “Sahibkarlıq fəaliyyəti haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

35. “Hesablama Palatası haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

36. “Mühasibat uçotu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

37. “Dövlət satınalmaları haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

38. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

39. “Auditor xidməti haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).  

40. “Cinayət yolu ilə əldə edilmiş əmlakın leqallaşdırıl-

masına və terrorçuluğun maliyyələşdirilməsinə qarşı mü-

barizə haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

41. “İcra haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Siyavuş Novruzov, 

Bəhruz Məhərrəmov, Elşad Mirbəşir oğlu, Fazil Mustafa, 

Aydın Mirzəzadə, Elman Nəsirov, Müşfiq Məmmədli, 

Zahid Oruc, Etibar Əliyev, Qənirə Paşayeva  

 
Təklif: Gündəlik qəbul edilsin 

Səsvermənin nəticələri (saat 11.02 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

1. “Azərbaycan Respublikasının İnsan hüquqları 

üzrə müvəkkili (ombudsman) haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikasının Konsti-

tusiya Qanunu (ikinci səsvermə). 

Çıxış etmişlər: Sahibə Qafarova, Əli Hüseynli, Azay 

Quliyev, Hicran Hüseynova 

 
Təklif: Qanun qəbul edilsin 

Səsvermənin nəticələri (saat 11.38 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

2. “Azərbaycan Respublikası Hökuməti ilə Bosniya 

və Herseqovinanın Nazirlər Şurası arasında təbii və 

digər fəlakətlərdən mühafizə sahəsində əməkdaşlıq 

haqqında” Sazişin təsdiq edilməsi barədə Azərbaycan 

Respublikası qanununun layihəsi. 

 

Çıxış etmişlər: Sahibə Qafarova, Ziyafət Əsgərov, 

Səməd Seyidov 

 
Təklif: Qanun qəbul edilsin 

Səsvermənin nəticələri (saat 11.43 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

3. “Azərbaycan Respublikası Hökuməti, Gürcüstan 

Hökuməti və Türkiyə Respublikası Hökuməti arasında 

Bakı – Tbilisi – Qars dəmir yolu layihəsi çərçivəsində 

tranzit gömrük prosedurlarının asanlaşdırılması üçün 

ilkin məlumat mübadiləsinə dair” Sazişin təsdiq edil-

məsi haqqında Azərbaycan Respublikası qanununun 

layihəsi. 
 

Çıxış etmişlər: Sahibə Qafarova, Tahir Mirkişili, 

Səməd Seyidov, Tahir Kərimli, Sabir Rüstəmxanlı, 

Ziyafət Əsgərov 
 

Təklif: Qanun qəbul edilsin 

Səsvermənin nəticələri (saat 11.50 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

4. “Sahibkarlıq sahəsində aparılan yoxlamaların 

tənzimlənməsi və sahibkarların maraqlarının müda-

fiəsi haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 
 

Çıxış etmişlər: Sahibə Qafarova, Əli Məsimli 
 

Təklif: Qanun qəbul edilsin 

Səsvermənin nəticələri (saat 11.54 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

5. Azərbaycan Respublikasının Mülki Prosessual 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 
 

Çıxış etmişlər: Sahibə Qafarova, Bəhruz Məhərrəmov 
 

Təklif: Qanun qəbul edilsin 

Səsvermənin nəticələri (saat 11.56 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

6. “Məhkəmə-Hüquq Şurası haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 
 

Çıxış etmişlər: Sahibə Qafarova, Nizami Səfərov 
 

Təklif: Qanun qəbul edilsin 

Səsvermənin nəticələri (saat 11.57 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

7. “Təhsil haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

Çıxış etmişlər: Sahibə Qafarova, Bəxtiyar Əliyev, 

Tahir Kərimli 

 
Təklif: Qanun qəbul edilsin 

Səsvermənin nəticələri (saat 12.06 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

8. “Elm haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.07 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

9. “Peşə təhsili haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

 

Çıxış etmişdir: Sahibə Qafarova 

Təklif: Qanun qəbul edilsin 

Səsvermənin nəticələri (saat 12.07 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

10. Azərbaycan Respublikasının Əmək Məcəlləsin-

də, “Məktəbəqədər təhsil haqqında” və “Ümumi təhsil 

haqqında” Azərbaycan Respublikasının qanunlarında 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 
 

Çıxış etmişlər: Sahibə Qafarova, Musa Quliyev, Bəxti-

yar Əliyev 
 

Təklif: Qanun qəbul edilsin 

Səsvermənin nəticələri (saat 12.08 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

11. “Sanitariya-epidemioloji salamatlıq haqqında”, 

“Şəhid adının əbədiləşdirilməsi və şəhid ailələrinə edi-

lən güzəştlər haqqında”, “Yanğın təhlükəsizliyi haq-

qında”, “Milli arxiv fondu haqqında”, “Valideynlərini 

itirmiş və valideyn himayəsindən məhrum olmuş uşaq-

ların sosial müdafiəsi haqqında” və “Hərbi vəzifə və 

hərbi xidmət haqqında” Azərbaycan Respublikasının 

qanunlarında dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 
 

Çıxış etmişlər: Sahibə Qafarova, Rəşad Mahmudov, 

Musa Quliyev, Ziyafət Əsgərov, Əziz Ələkbərov, Hicran 

Hüseynova  
  

Təklif: Qanun qəbul edilsin 

Səsvermənin nəticələri (saat 12.08 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 
 

12. Kosmik fəaliyyət haqqında Azərbaycan Res-

publikası qanununun layihəsi (ikinci oxunuş). 
 

Çıxış etmişlər: Sahibə Qafarova, Tahir Mirkişili, 

Vüqar Bayramov, Fazil Mustafa 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.10 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihənin adı, preambulası və 1–5-ci maddələri 

qəbul edilsin 

Səsvermənin nəticələri (saat 12.21 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Təklif: 6–10-cu maddələr qəbul edilsin 

Səsvermənin nəticələri (saat 12.21 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: 11–12-ci maddələr qəbul edilsin 

Səsvermənin nəticələri (saat 12.22 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: 13–17-ci maddələr qəbul edilsin 

Səsvermənin nəticələri (saat 12.22 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Təklif: 18–21-ci maddələr qəbul edilsin 

Səsvermənin nəticələri (saat 12.22 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 22–24-cü maddələr qəbul edilsin 

Səsvermənin nəticələri (saat 12.23 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.23 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

13. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Anar Məmmədov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.26 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.27 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.27 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.28 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

14. “Gömrük tarifi haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxu-

nuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.26 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.28 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.29 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

15. “Azərbaycan Respublikasının Mərkəzi Bankı 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Siyavuş 

Novruzov, Tahir Kərimli, Məlahət İbrahimqızı, Azay 

Quliyev, Zahid Oruc, Etibar Əliyev, Vahid Əhmədov 

 
Təklif: Çıxışlar dayandırılsın 

Səsvermənin nəticələri (saat 13.10 dəq.) 

Lehinə 87 

Əleyhinə 5 

Bitərəf 2 

Səs vermədi 1 

İştirak edir 95 

Nəticə: Qəbul edildi 

 

Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

16. “Banklar haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 94 



 133 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

17. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Nurlan Həsənov, 

Tahir Mirkişili 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

18. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

19. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

20. Azərbaycan Respublikasının “Banklar haqqın-

da” Azərbaycan Respublikasının Qanununda dəyişik-

liklər edilməsi barədə” 2016-cı il 4 mart tarixli 140-

VQD nömrəli, “Bank olmayan kredit təşkilatları haq-

qında” Azərbaycan Respublikasının Qanununda də-

yişikliklər edilməsi barədə” 2016-cı il 4 mart tarixli 

141-VQD nömrəli, “Kredit ittifaqları haqqında” Azər-

baycan Respublikasının Qanununda dəyişikliklər edil-

məsi barədə” 2016-cı il 4 mart tarixli 142-VQD nöm-

rəli, “Poçt haqqında” Azərbaycan Respublikasının Qa-

nununda dəyişikliklər edilməsi barədə” 2016-cı il 4 

mart tarixli 143-VQD nömrəli, “Sığorta fəaliyyəti haq-

qında” Azərbaycan Respublikasının Qanununda də-

yişikliklər edilməsi barədə” 2016-cı il 4 mart tarixli 

144-VQD nömrəli, “Qiymətli kağızlar bazarı haqqın-

da” Azərbaycan Respublikasının Qanununda dəyişik-

liklər edilməsi barədə” 2016-cı il 4 mart tarixli 145-

VQD nömrəli və “İnvestisiya fondları haqqında” Azər-

baycan Respublikasının Qanununda dəyişikliklər edil-

məsi barədə” 2016-cı il 4 mart tarixli 146-VQD nömrəli 

qanunlarında dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

21. “Bank olmayan kredit təşkilatları haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

22. “Kredit ittifaqları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş).  

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

23. “Poçt haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

24. “Əmanətlərin sığortalanması haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layihə-

si (birinci oxunuş).  

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

25. “Kredit büroları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

26. “Valyuta tənzimi haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

27. “İnvestisiya fondları haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş).   

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.16 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

28. “Qiymətli kağızlar bazarı haqqında”  Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş).   

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.16 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

29. “Sığorta fəaliyyəti haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş).   

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

30. “İcbari sığortalar haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş).   
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

31. “İstehsalatda bədbəxt hadisələr və peşə xəstəlik-

ləri nəticəsində peşə əmək qabiliyyətinin itirilməsi hal-

larından icbari sığorta haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

32. “Tibbi sığorta haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş).  

 

Çıxış etmişlər: Sahibə Qafarova, Əhliman Əmiraslanov 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

33. “Publik hüquqi şəxslər haqqında”  Azərbaycan 

Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 

34. “Sahibkarlıq fəaliyyəti haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 

 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 94 

Əleyhinə 0 

Bitərəf 0 

Səs vermədi 3 

İştirak edir 97 

Nəticə: Qəbul edildi 
 

35. “Hesablama Palatası haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 94 

Əleyhinə 0 

Bitərəf 0 

Səs vermədi 2 

İştirak edir 96 

Nəticə: Qəbul edildi 
 

36. “Mühasibat uçotu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.19 dəq.) 

Lehinə 94 

Əleyhinə 0 

Bitərəf 0 

Səs vermədi 2 

İştirak edir 96 

Nəticə: Qəbul edildi 

 

37. “Dövlət satınalmaları haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (bi-

rinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə: Qəbul edildi 

 

38. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 94 

Əleyhinə 0 

Bitərəf 0 

Səs vermədi 2 

İştirak edir 96 

Nəticə: Qəbul edildi 

 

39. “Auditor xidməti haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş).  

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

40. “Cinayət yolu ilə əldə edilmiş əmlakın leqallaşdı-

rılmasına və terrorçuluğun maliyyələşdirilməsinə qarşı 

mübarizə haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

41. “İcra haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

9 iyun 2023-cü il. Saat 11. 
 

Azərbaycan Respublikası  Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, media 

nümayəndələri və qonaqlar! Hörmətli həmkarlar, xahiş 

edirəm, qeydiyyatdan keçin.  
 

Qeydiyyat (saat 11.01 dəq.) 

İştirak edir 97 

Yetərsay 83 
 

Çox sağ olun, yetərsay var. İndi isə xahiş edirəm, gün-

dəliyə də münasibət bildirin, buyurun.  
 

Səsvermənin nəticələri (saat 11.02  dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

Gündəlik qəbul edildi. 30 dəqiqəmiz var, gündəmdə və 

ya gündəlikdə olan məsələlərlə bağlı 10 nəfər çıxış eləyə 

bilər. Kim çıxış etmək istəyirsə, buyursun, yazılsın.  

Sonuncu çıxış Etibar Əliyevin çıxışı olacaq. Fərid 

müəllim, xahiş edirəm, deyin, 10 nəfərdən başqa, siyahını 

götürsünlər. Siyavuş Novruzov. Buyurun.  

S.Novruzov. Təşəkkür edirəm. Hörmətli xanım sədr, 

hörmətli deputatlar! Bu gün iyun ayının 9-u Ümummilli 

Lider Heydər Əliyevin Azərbaycana qayıdışı günüdür. Bu 

qayıdışın 30 ili tamam olur. Azərbaycanın bütün nailiy-

yətləri Ümummilli Liderin bu qayıdışı ilə başladı. Ölkə-

mizdə olan hərc-mərcliyin, vətəndaş müharibəsinin, dövlət 

çevrilişlərinin, qardaş qanının tökülməsinin qarşısı alındı. 

Sivil seçki yolu ilə, demokratik yolla insanların hakimiy-

yətdə təmsil olunmasının əsası qoyuldu. Vaxtilə hakimiy-

yətdə olmuş AXC–Müsavat cütlüyünün həmişə tez-tez 

təkrarladığı bir söz vardı. Burada istər parlamentin sədri 

İsa Qəmbər, istərsə də Baş nazir Pənah Hüseyn dəfələrlə 

qeyd edirdilər ki, biz silah yolu ilə gəlmişik, bizi ancaq 

silah yolu ilə devirmək olar. İndi demokratiyadan, insan 

hüquqlarından dəm vuranlar bu cür ideya ilə cəmiyyətə 

özlərini sırıyırdılar. Vaxtilə Azərbaycanda elə dövlət 

çevrilişi yolu ilə də hakimiyyətə gələn, istər 14 mayda, 

istərsə də 24 oktyabrda, Naxçıvan Muxtar Respublikasın-

da çevrilişə cəhd göstərən həminki qüvvələrin Azərbay-

canda dövlət çevrilişi yolu ilə hakimiyyətə gəlmə prose-

sinə Heydər Əliyev son qoydu və demokratik, azad, gözəl 

bir respublika qurdu.  

Bu gün ölkəmiz sürətlə inkişaf edir və cənab Prezi-

dentin rəhbərliyi altında qlobal islahatlar həyata keçirilir. 

Artıq Azərbaycan öz ərazi bütövlüyünü təmin edibdir və 

inkişaf etmiş Avropa ölkələrinin sırasındadır. Bu gün 

ölkəmizdən müasir seçki texnologiyaları, idarəetməni, 

iqtisadiyyata köklü investisiyaların qoyulması ənənələrini 

öyrənirlər. Azərbaycan dünyaya yeni bir baxışla doğ-

muşdur. Bütün bunlar hamısı Ümummilli Liderin Azər-

baycan xalqı qarşısında olan xidmətləridir. Bütün bunlara 

görə biz məhz bu qayıdış gününə borcluyuq. O qayıdış 

olmasaydı, Azərbaycanda bu hadisələr baş verə bilməzdi. 

Ona görə də mən hesab eləyirəm ki, biz bu 30 il ərzində 

görülən işlərin hər birinə qiymət verdikcə Ümummilli 

Lideri xatırlamalı, onun titanik fəaliyyətini qeyd etməli və 

gənc nəsillərə Azərbaycanı hansı bəladan qurtardığını, 

bugünkü günlərə necə gətirib çatdırmağını bildirməliyik. 

Diqqətinizə görə təşəkkür edirəm.  

Sədrlik edən. Sağ olun. Bəhruz Məhərrəmov. Buyurun. 

B.Məhərrəmov. Təşəkkür edirəm, hörmətli sədr. Əziz 

həmkarlar, bu gün 9 iyun – xalqın israrlı və haqlı tələbi ilə 

Ulu Öndər Heydər Əliyevin Naxçıvandan Bakıya qayıdışı 

günüdür. Bu tarixi hadisə ölkənin və ümumilikdə, böl-

gənin həyatında yeni bir başlanğıc oldu. Ümummilli Lider 

dövlətimizi müstəqilliyini itirərək parçalanmaqdan, xalqı 

isə vətəndaş müharibəsindən qurtardı. Ölkədə inkişaf və 

tərəqqi üçün zəmin yarandı. Heç şübhəsiz ki, böyük zəfərə 

gedən yol da məhz həmin gündən başlandı. Bu əlamətdar 

gündə Ulu Öndərə əbədi minnətdarlıq borcumuzu, onun 

yoluna sədaqətimizi, xatirəsinə ehtiramımızı ifadə edərək 

bu tarix münasibəti ilə hər kəsi təbrik edirəm.  

Diqqət yetirmək istədiyim ikinci məsələ bu günlərdə 

Şuşa həbsxanası ərazisində aşkarlanan kütləvi məzarlıqla 

bağlıdır. Bura  özlüyündə sülh, insanlıq əleyhinə və şəx-

siyyət əleyhinə cinayətlərin, habelə müharibə cinayət-

lərinin məcmusunu ehtiva edir. Bilirsiniz ki, bu, aşkarla-

nan ilk kütləvi məzarlıq deyil, daha öncə 10 məntəqədə in-

sanların kütləvi qətlə yetirilərək basdırıldığı yerlər tapılıb. 

Bu cinayətlərin subyektiv cəhətinə baxsaq, bu insanların 

yalnız bir günahı olub ki, onlar azərbaycanlıdır. Hər hansı 

etnik, milli, irqi qrupun qismən və ya bütövlükdə, məhv 

edilməsi istər 1948-ci il 9 dekabr tarixli “Soyqırım ci-

nayətlərinin qarşısının alınması və cəzalandırılması haq-

qında” Konvensiyaya, istərsə də Azərbaycanın Cinayət 

Məcəlləsinin 103-cü maddəsinə əsasən soyqırım hesab 

edilir. İkincisi, kütləvi dəfn olunanların müqavimət gös-

tərmək imkanları olmadığı halda vəhşicəsinə qətlə yeti-

rilmələrini adi gözlə skeletlər üzərindəki izlərdən aydın 

görmək olur. Bu, humanitar hüququn norma və prinsiplə-

rinin hərbi əsirlərlə rəftara dair, o cümlədən döyüşən ordu-

larda yaralıların və xəstələrin vəziyyətinin yaxşılaşdırıl-

ması haqqında Cenevrə konvensiyalarının köklü pozuntu-

sudur. Amma beynəlxalq insan haqları və humanitar hü-

quq təsisatları bu pozuntulara qarşı, ümumiyyətlə, heç bir 

reaksiya vermir.  

Bu gün hüquq da, ədalət də tələb edir ki, bu cinayətləri 

törədən erməni hərbçiləri, Ermənistanın o zamankı hərbi 

siyasi rəhbərliyi, o cümlədən həmin cinayətlərə göz yu-

man, kütləvi məzarlıqların koordinatlarını gizlətməklə 

cinayətləri ört-basdır etməyə çalışan hər kəs məsuliyyətə 

cəlb olunsun. Əks halda cəzasızlıq mühiti bölgədə yeni 

faciələrə yol aça bilər. Eyni zamanda, Ermənistanın işğal-

çılıq və təcavüz siyasətinə rəvac verən, bu cinayətlərin 

ortağı olan o zamankı AXC–Müsavat hakimiyyətinin mə-

suliyyəti məsələsinə baxılmalıdır. Təsəvvür edin, cəbhədə 

ağır döyüşlər getdiyi halda AXC–Müsavat iqtidarı silahlı 

qüvvələrin bütün növlərindən ibarət hərbi qüvvələri və-

təndaş müharibəsinə cəlb etdilər. Nəticədə Ermənistan 

Ağdam, Füzuli, Cəbrayıl istiqamətlərində hücumları şid-

dətləndirib strateji mövqelər tutdular və bu rayonların iş-

ğalı labüdləşdi. Ən ciddi itkilərimiz də məhz həmin dövrə 

təsadüf etdi. İndi məsuliyyətdən danışırıqsa, bunların da 

məsuliyyəti barədə düşünmək lazımdır. Təşəkkür edirəm.  

Sədrlik edən. Sağ olun. Elşad Mirbəşir oğlu. Buyurun. 

E.Mirbəşir oğlu. Təşəkkür edirəm. Hörmətli xanım 

sədr, hörmətli həmkarlar! Bildiyimiz kimi, 2016-cı ildə 

Aprel döyüşləri nəticəsində ordumuz tarixi Zəfər çalaraq   

Lələtəpə yüksəkliklərini düşmən işğalından azad etdi. 

Bundan sonra Cəbrayıl rayonunun Cocuq Mərcanlı kən-

dində soydaşlarımızın məskunlaşdırılması imkanı yaran-

mış oldu. Cənab Prezident tərəfindən 2017-ci il iyunun 

14-də bərpadan sonra Cocuq Mərcanlı kəndinin açılışı 

edildi və əhalinin kəndə yerləşdirilməsinə başlandı. Proses 

qısa zaman kəsiyində uğurla başa çatdırıldı. Bu, Böyük 

Qayıdışın başlanğıcı idi. Hesab edirik ki, ölkəmizdə bu 

günün rəsmiləşdirilməsi bir neçə baxımdan əhəmiyyətli 

olardı. Birincisi, bildiyimiz kimi, “Azərbaycan 2030: so-

sial-iqtisadi inkişafa dair Milli Prioritetlər” içərisində 

Böyük Qayıdış da yer almaqdadır. Bu prioritetlərin sözü-

gedən istiqamətdə həyata keçirilməsi baxımından ölkədə 

Böyük Qayıdış və ya milli qayıdış gününün rəsmən təsis 

edilməsi təsirli ola bilər. İkincisi, böyük tarixi qələbəmiz 

haqqında növbəti tarixi yaddaş elementi formalaşmış olar-

dı. Üçüncüsü isə, Ermənistanın işğalçılıq siyasəti nə-

ticəsində öz doğma yurd-yuvalarından didərgin düşmüş 

soydaşlarımızın öz evlərinə geri qayıtdığı tarixin təsis 

edilməsi həm də bizim tarixi yaddaşımızı möhkəmlən-

dirmiş olacaq. Hesab edirəm ki, bu məsələyə diqqət ye-

tirilərsə, gələcək nəsillər üçün də bir töhfə vermiş olarıq.  

Toxunmaq istədiyim ikinci məsələ isə Ermənistanın 

növbəti təxribatı ilə bağlıdır. Bu haqda artıq Azərbaycanda 



 151 

kifayət qədər təsirli reaksiyalar mövcuddur, bildiyimiz 

kimi, Naxçıvanla həmsərhəd olan ərazilərdə Ermənistan 

Amerika Birləşmiş Ştatları sərmayəsi hesabına böyük bir 

metallurgiya zavodu inşa etməkdədir. Bunun, təbii ki, 

ekoloji mənfi təsirləri haqqında kifayət qədər ölkəmizdə 

müzakirələr aparılmaqdadır. Amma mən hesab edirəm ki, 

bu zavodun tikilməsinin həm də gələcəkdə hərbi təhlü-

kəsizlik, geosiyasi motivləri ola bilər. Hesab edirəm ki, 

məsələyə yanaşanda məhz bu prizmadan da yanaşılsın. 

Onun mümkün hərbi-siyasi fəsadları, regionun təhlü-

kəsizliyinə törədə biləcəyi təhdidləri haqqında düşünərək 

bu prizmadan çıxış etmək vacib olardı. Çox sağ olun.  

Sədrlik edən. Sağ olun. Fazil Mustafa. Buyurun. 

F.Mustafa. Təşəkkür edirəm, hörmətli xanım sədr. 

Əziz millət vəkilləri, bizim Türkiyə ilə hərtərəfli inkişaf 

edən çox gözəl münasibətlərimiz var. Bu, əsasən, siyasi 

münasibətlərdir. Digər sahələrdə isə bəzi problemlər var 

ki, onları hələ də çözə bilmirik. Halbuki bunu ikili mü-

nasibətlər çərçivəsində rahatlıqla həll etmək olar. Xatır-

layırsınızsa, vaxtilə sosial vəziyyətin ağırlığına görə, əsa-

sən, Naxçıvandan olan insanlar Türkiyəyə mühacirətə get-

dilər. Orada onlar 20-30 il ərzində geri qayıda bilmədik-

lərinə görə qəbiristanlıq da yarada bildilər, amma normal 

məktəb yarada bilmədilər. Orada çox sayda təhsilsiz 

azərbaycanlını taleyin öhdəsinə buraxdıq. 

 Xatırlayırsınızsa, COVID-19 pandemiyası vaxtı da biz 

həm də gözümüzü Türkiyəyə tikmişdik ki, görək orada nə 

qədər təcrübəli infeksionist azərbaycanlı var və bu pro-

sesdə bizə müəyyən dərəcədə kömək eləsinlər... Burada 

əsas bizi hansı problem narahat edir? Türkiyədə xeyli say-

da tibb fakültəsinin məzunu olan azərbaycanlı mütəxəs-

sislər var. Onlar, təbii ki, Türkiyədə çox yüksək səviyyədə 

təhsil alırlar. Məzun olandan sonra diplomun tanıdılması 

hüququnu almaq üçün Türkiyə Cümhuriyyətində 6 aylıq 

staj prosesi keçirlər və səhiyyə təsbit sınağı adlanan test 

imtahanı verirlər. Bizim məzunlar savadlı, hazırlıqlı 

olduqlarına görə əksəriyyəti lazımi limit balını toplayırlar. 

Bu tanınmadan sonra Türkiyə Cümhuriyyəti vətəndaşı 

olan həkimlərlə eyni imtahanı verərək tibbdə uzmanlıq də-

rəcəsi alırlar ki, bunun nəticəsində də ayrı-ayrı bölümlərə 

yerləşdirilirlər.  

Uzun illər Türkiyə Cümhuriyyətində sağlıq sığortası 

olmadan işləyir və qardaş ölkənin vətəndaşı olan həkim-

lərin dörddə biri qədər minimum əməkhaqqı alırlar. Təbii 

ki, azərbaycanlı həkimlər orada xarici vətəndaşlar sayılır 

və onlarla eyni əmək haqqı ala bilməzlər. Amma biz ikili 

qaydada bunu müəyyən eləyə bilərik. Burada söhbət 

maaşları bərabərləşdirmədən deyil, sadəcə, işlədiyi 

xəstəxanalarda türk həkimləri ilə eyni səviyyədə gəlirlərə 

töhfə verən Azərbaycan həkimlərinə də taban və təşviq 

ödəməsindən gedir. Bizim mütəxəssislərin hardasa 15 min 

türk lirəsi səviyyəsində maddi gəlirdən məhrum olmala-

rının qarşısını almaq lazımdır. Yəni azərbaycanlı həkimlər 

türk həkimləri ilə müqayisədə çox aşağı səviyyədə maaş 

alırlar. Bu baxımdan biz bu problemi çözməliyik, çox 

sayda Azərbaycandan savadlı həkimi bu sıxıntıdan qurtar-

malıyıq. Diqqətinizə görə sağ olun. 

Sədrlik edən. Sağ olun. Aydın Mirzəzadə. Buyurun. 

A.Mirzəzadə. Təşəkkür edirəm, xanım sədr. Aprel ayının 

23-də Laçında sərhəd-keçid məntəqəsinin qurulması post-

münaqişə dövrünün əsas ağrılı problemlərinin birinin həll 

edilməsinə imkan verdi. Ölkəmizin sərhəd bütövlüyü təmin 

edildi, Ermənistanı dəstəkləyən xarici siyasətçilərin viza al-

madan Azərbaycan ərazisinə daxil olmasının qarşısı alındı.  

Eyni zamanda, Ermənistanın bu gün Rusiya sülhmə-

ramlılarının müvəqqəti nəzarəti altında olan ərazilərin 

hərbi kontingentini gücləndirmək üçün vaxtaşırı silah da-

şımasının, kontingent dəyişməsinin qarşısı alındı. Bu da, 

şübhəsiz ki, gələcəkdə hərbi münaqişələrin yeni fazasını 

dayandırmaq deməkdir. Yəni vaxtaşırı ictimaiyyətə təq-

dim edilən videogörüntüdən də görünür ki, həmin məntə-

qədən keçid rahatdır, iki ay ərzində hər hansı bir insident 

nəzərə alınmayıb və Azərbaycan hökuməti həmin mən-

təqəni qurmaqla özünün dövlətçiliyini möhkəmləndirir. 

Həmin ərazinin nəzarətsiz qalmasının və yeni münaqişə 

zonasına çevrilməsinin qarşısını alır.  

Eyni zamanda, Rusiya sülhməramlılarının nəzarəti 

altında olan ərazidə olan separatçı rejimin rəhbərlərinin 

etirafları da göstərir ki, hər hansı bir blokadadan söhbət 

getmir və son açıqlamalarında onlar həmin ərazidə artıq 

əvvəlki kimi 180 min deyil, 30 min adı çəkirlər. Bu onu 

göstərir ki, onlar artıq yavaş-yavaş reallığa qayıdırlar. 

Məni narahat edən Ermənistan rəsmilərinin vaxtaşırı Laçın 

dəhlizi ilə bağlı verdikləri açıqlamalardır. Bu dəhlizin Er-

mənistana heç bir aidiyyəti yoxdur və nə qədər ki Er-

mənistan rəsmiləri Laçın dəhlizinin nəzarət məsələsindən 

danışacaqlar, onlar Azərbaycanla normal münasibətlər 

qurmaq imkanını günü-gündən daha çox itirəcəklər.  

Bu gün sülh müqaviləsi üzərində işlənilir və bu, Azər-

baycandan  daha çox Ermənistana lazımdır. Cənab Prezi-

dentimizin də bildirdiyi kimi, əgər Ermənistan bunu 

imzalamaqdan imtina edərsə, heç bu bizə də lazım deyil, 

Azərbaycan bunsuz da yaşaya bilir. Ölkəmizin sülh müqavi-

ləsi təklif etməsi Ermənistanla normal qonşuluq münasi-

bətləri qurmaq istəyini bir daha nümayiş etdirir. Eyni za-

manda, bu günlər Avropa Birliyinin ATƏT-dəki nü-

mayəndəliyinin  Azərbaycanla bağlı verdiyi hesabatda da 

reallığa uyğun olmayan bir çox məsələlər var. Orada onlar 

Dağlıq Qarabağ ifadəsi işlədərək oradakı əhalinin təh-

lükəsizliyini qorumağa çağırırlar. Hesab edirəm ki, Av-

ropa Birliyindəki bürokratlar Azərbaycana bu məsələ ba-

rəsindəki bəyanatlarını və orada yaşayan əhalinin təhlü-

kəsizliyinin təmin edilməsi, hüquqlarının qorunması ba-

rəsində vaxtaşırı hesabatları oxuyurlar. Bu hesabatları 

onlar üçün də oxusalar, yaxşı olar. Təşəkkür edirəm.  

Sədrlik edən. Sağ olun. Elman Nəsirov. Buyurun. 

E.Nəsirov. Hörmətli xanım sədr, hörmətli   həmkarlar! 

Məncə, bu günlər ölkəmizdə radikal müxalifət yenə öz    

köhnə ampluasındadır. Mən ölkə müxalifətinin dırnaqarası 

ən şanlı simalarından biri olan Tofiq Yaqublunun bu 

günlərdə şər, iftira, yalan dolu bir mövqeyinə toxunmaq 

istəyirəm. Bu dəfə Azərbaycan polisi hədəfə alınıb. Tofiq 

Yaqublunun mövqeyində polisimizə qarşı elə ifadələr işlə-

dilir, elə təhqiramiz davranış ortalığa qoyulur ki, mənim 

əxlaqım, tərbiyəm və partiya mənsubiyyətim imkan ver-

mir həmin fikirləri təkrar səsləndirim. Amma reallıq on-

dan ibarətdir ki, bu gün Azərbaycanda ictimai asayişin və 

təhlükəsizliyin təminatında, ölkəmizə qarşı  uzanmış qara 

əllərin, terror aktlarının həyata keçirilməsi prosesinin qar-

şısının alınmasında Azərbaycan polisi, sözün həqiqi 

mənasında, misilsiz xidmətlər göstərir. Xüsusilə heç kəsin 

yadından çıxmayıb ki, pandemiya dövründə biz iki 

qəhrəmanın adını çəkirdik, bir həkimlər idi, bir də polislər. 

Mən başa düşə bilmirəm ki, hansı məntiqlə Tofiq Yaqublu 

Azərbaycan polisi haqqında bu gün belə bir təhqiramiz 

mövqe ifadə edir. Onu qane etmirmi ki, polisimiz ölkədə 

ictimai-siyasi sabitliyin, ictimai asayişin, vətəndaş təhlü-

kəsizliyinin təminatı üçün bu qədər böyük işlər görür? 

Nəticələr də göz qabağındadır.  

Hər kəs bilir ki, elə bizim həmkarımıza qarşı törədilmiş 

terror aktının qarşısının alınmasında, cinayətkarların ta-

pılmasında bizim polisimizin xidmətləri misilsizdir. Mən 

Tofiq Yaqublu və onun kimilərinə məsləhət görürəm, bir 

gözlərinə eynək taxıb, televiziya kanallarına baxsınlar, 

izləsinlər ki, bu gün demokratiyanın beşiyi, avanqardı 

sayılan Avropa ölkələrində, elə Amerika Birləşmiş Ştat-

larının özündə polis öz vətəndaşına qarşı hansı şiddəti 

tətbiq eləyir. Polis həmin ölkələrdə vətəndaşlara qarşı 

təzyiq və təhdid göstərmək üçün itlərdən, atlardan, rezin 

güllələrdən istifadə edir. Hətta elə kadrlar var ki, polis 

ayağını qoyur vətəndaşın boğazına, onu boğmaq istəyir. 

Hesab edirəm ki, bütün bu reallıqlar fonunda Azərbaycan 

polisi öz vəzifəsini şərəflə, ləyaqətlə həyata keçirir. Bizim 

polisimiz bizi qoruyur və elə Tofiq Yaqublunu da qoruyur. 

O bunu heç zaman unutmasın. 

Sədrlik edən. Sağ olun. Müşfiq Məmmədli. Buyurun. 

M.Məmmədli. Hörmətli sədr, hörmətli millət vəkilləri, 

hörmətli media nümayəndələri və qonaqlar. Ölkəmizdə 

son illər həyata keçirilən iqtisadi islahatlar və böyük qu-

ruculuq işləri şəhər və kəndlərimizin abadlaşmasına, in-

sanlarımızın gələcəyə inamının daha da artmasına səbəb 

olmuşdur. Sumqayıtda cənab Prezidentin diqqət və qayğısı 

ilə həyata keçirilən abadlıq-quruculuq işləri, istehsal 

müəssisələrinin yaradılması, səhiyyə və təhsil müəssisələ-

rinin istifadəyə verilməsi şəhərimizin çöhrəsini tamamilə 

dəyişdirmişdir. Bununla yanaşı, seçicilərimizin görüşlərdə 

qaldırdıqları bəzi vacib məsələlərin müvafiq dövlət orqan-

larının nəzərinə çatdırılması, fikrimizcə, çox önəmlidir. 

Hacı Zeynalabdin Tağıyev qəsəbəsi tarixi ənənələri olan 

və son illər əhalisinin sayı 40 min nəfərə yaxın yüksələn, 

dinamik inkişaf edən və gənclərin çox olduğu yaşayış 

məskənlərimizdən biridir. Burada gənclərimizin məşğul-

luq problemləri ilə yanaşı, asudə vaxtların təşkil edilməsi, 

yeni idman komplekslərinin yaradılması gənc seçiciləri-

mizin daim qaldırdığı məsələlərdəndir. Nəzərə almaq la-

zımdır ki, məktəblərin idman zallarında daha az texniki 

imkanlar hesabına böyük nəticələr əldə etmiş və beynəl-

xalq yarışlarda böyük uğurlar qazanmış bir çox idmançı-

larımız yetişir.  

Digər bir məsələ isə bu qəsəbədə müəyyən tədbirlərin 

həyata keçirilməsi üçün bir mədəniyyət sarayının olma-

masıdır. Nəzərinizə çatdırım ki, orada sovetlər dönəmin-

dən fəaliyyət göstərən 102 yaşlı tarixi bir klub binası uzun 

illərdir ki, qapalı qalır. Hazırda bu bina “AzərSu” ASC-nin 

balansındadır və istifadəsizdir. Bu binanın bir mədəniyyət 

ocağı kimi sakinlərə xidmət etməsi, tarixi ənənələrin 

yaşadılması baxımından çox önəmli bir addım olardı. Hacı 

Zeynalabdin Tağıyev qəsəbəsində iki səhiyyə müəssisəsi 

fəaliyyət göstərir. 3 saylı xəstəxana və 7 saylı Ailə Sağ-

lamlıq Mərkəzi. Birincisi, 1916-cı ildə Tağıyev tərəfindən 

tikilmiş malikanə 1924-cü ildən xəstəxana kimi fəaliyyət 

göstərən ilk tibb müəssisəsidir. Ailə Sağlamlıq Mərkəzi 

isə Müdafiə Nazirliyinin balansında olan barak tipli 

tikilidə fəaliyyət göstərir.  

Səhiyyə nazirimiz çox hörmətli Teymur Musayevdən 

çoxsaylı tibb işçilərimizin adından xahiş edirik ki, indiki 

səhiyyə islahatları kontekstində bu mərkəzin və xəstəxa-

nanın bir yerdə fəaliyyət göstərməsi üçün yığcam bir bi-

nanın inşası, bu tarixi binanın isə Sumqayıt səhiyyə tarixi 

muzeyi kimi rekonstruksiya edilməsi kimi mühüm bir 

addıma imza atsın. Bununla biz həm tariximizi yaşadar, 

həm də ölkəmizdə aparılan uğurlu səhiyyə islahatlarına 

mühüm töhfə vermiş olarıq. Bununla da əhalimizə daha 

modern və əlçatan səhiyyə xidmətinin verilməsinə nail 

olardıq. Çıxışıma şərait yaratdığınıza görə təşəkkür edirəm.  

Sədrlik edən. Sağ olun. Zahid Oruc. Buyurun.  

Z.Oruc. Hörmətli sədr, Britaniyanın humanitar təşkilatı 

olan “HALO Trust” 2000-ci ildən bu yana Qarabağda mi-

na əleyhinə fəaliyyət aparır. Dövlətimiz həmin ərazilərdə 

kənar kompaniyalara qarşı çıxdığı halda bu son 20 ildə 

xeyirxah missiya kimi minaların təmizlənməsinə etiraz 

etməyib. Nəticədə 2000-dən artıq tank, 9000-dən çox 

piyada əleyhinə mina hələ işğal dövründə məhv edilib və 

4,8 milyon kvadratmetr ərazi təhlükəsiz vəziyyətə gətiri-

lib. 100 nəfərdən artıq heyətə malik olan bu qurum təmiz-

ləmə prosesini 5 rayonda aparıb.  

Lakin 2 il əvvəl Ermənistan hökuməti 10 minlərcə er-

məninin həyatını elə o dövrdə xilas edən Britaniya təşki-

latını mina ərazilərinin xəritəsini, eləcə də müxtəlif xarak-

terli hərbi və təhlükəsizlik informasiyalarını Türkiyə və 

Azərbaycanın məxfi xidmət  orqanlarına verməkdə suç-

layıb. Sən demə, həmin kəşfiyyat sənədlərinin əldə olun-

ması hesabına ordumuz tank və toplarla, hava hücu-

mundan müdafiə sistemləri ilə düşmənə dəqiq zərbələr 

vurubmuş. Silahlı qüvvələrimiz güvənli yollardan keçərək 

qələbəyə nail olublar.  

Təsəvvür edin ki, işçilərinin az qala yarısını yerli er-

mənilər təşkil edən bir qurumun müharibədəki məğlubiy-

yəti və “hamı günahkardır” ittihamı, özlərini məsuliy-

yətdən kənarda saxlamaq üçün istənilən böhtana əl atması 

nə deməkdir? Təbii ki, bu təşkilat həmin ittihamları rədd 

etdi və sonradan İrəvan rəsmiləri öz mövqelərindən geri 

çəkildilər. Ermənistanda təkcə sözügedən qurumu deyil, 

həm də UNICEF-in yerli rəhbəri Marian Hattinqini də 

ölkəmizlə gizli iş birliyində günahlandırırlar. “Casus” qal-

maqalına müharibə vaxtı Britaniyanın M-6 təşkilatını, 

Almaniya Parlamenti üzvlərini, Paşinyanın bəzi məsləhət-

çilərini, bir neçə hökumət üzvünü, o cümlədən Ermənis-

tanın təhlükəsizlik qüvvələrini, ordu generallarını, bu 

yaxınlarda isə bir neçə zabit və əsgəri də qoşublar, onları 

da suçlayırlar. Son 3 ildə məhkəmə orqanlarında bu mə-

sələ ilə bağlı açılan cinayət işlərinin sayı 100-dən artıqdır.  

Əlbəttə, 44 günlük savaş dövründə məxfi strukturları-

mızın peşəkarlığına Ali Baş Komandan özü yüksək qiy-

mət verib. Lakin əgər “HALO Trust” vaxtında mina xəri-

tələrini ordumuza versə idi, son 3 ildə 57 nəfər insanımı-

zın həyatı itirilməz, 245 vətəndaşımız ağır yaralanmazdı. 

Ona görə də biz Zəngilandan Ağdərəyədək  böyük bir 

coğrafiyada qurğuları ilə, səbr və dözümləri ilə iş aparan 

bu quruma təşəkkür edirik. Eyni zamanda, sülhyaradıcı 

kontingent də bəyan edir ki, bu dövrdə 26 mindən artıq 

minanı təmizləyibdir. Üst-üstə hesabladıqda ərazilərimizin 

gözləniləndən də tez təhlükəsiz vəziyyətə gətiriləcəyinə 

inanırıq. Ona görə də “bütün ərazilər minalıdır” qorxusunu 

beyinlərə yeritmək, Böyük Qayıdışa zərbə vurmaq, dü-

şüncələrə şübhə əkmək yolverilməzdir. Artıq Qarabağı 

özü boyda minaya çevirmək dövrü arxada qalıb. Biz yer-

altı mina dağından yerüstü mina dağını qurmağı bacara-

cağıq. Sağ olun.  

Sədrlik edən. Sağ olun. Etibar Əliyev. Buyurun.  

E.Əliyev. Çox hörmətli Sahibə xanım, hörmətli depu-

tatlar, bu günlərdə Bakıda İçərişəhərdə 5-ci Milli Kitab 

Sərgisi keçirildi. Müşahidələrimiz nə deyir? Orada çox az 

kitab çeşidi ilə rastlaşdıq. Kitabların 90 faizi rus dilindən 

tərcümələr idi. Gənclər yazdıqları kitabları özləri satır-

dılar. Ötən əsrin 70-90-cı illərində kiril əlifbasında çap 

olunmuş xarici ədəbiyyatları latına çevirib satışa qoyurlar. 

Yəqin ki, bu, kəmiyyət üçündür. Şərq-Qərb nəşriyyatı ədə-

biyyat üzrə Nobel mükafatçıları seriyası  yaratdı. Tərcü-

mələrin yenə 90 faizi rus dilindəndir, oxumaq mümkün 

deyil. Niyə ölkədə ixtisaslaşmış universitetlər ola-ola, tər-

cüməçi kadrların hazırlanması öhdəlik kimi götürülməsinə 

baxmayaraq, bütün kitablar rus dilindən tərcümə olunur? 

Axı, bununla əsərlərin məzmunu təhrif olunur, insanlar 

mütaliədən uzaqlaşırlar.  

Bəs çıxış yolu nədədir? Orta və ali məktəblərdə intensiv 

olaraq türk dili tədris olunmalı, kurslar açılmalıdır. Fərqli 

baxışlar da ola bilər. Ancaq mən nə üçün bu təklifi 

verirəm? Ona görə ki, ingilis, alman, ispan, fransız, hətta 

rus dilində olan həm bədii ədəbiyyat, həm də elm 

sahələrinə aid kitablar çox çevik və keyfiyyətli şəkildə 

türk dilinə tərcümə olunur. Türk dili bizə rus dilindən qat-

qat yaxındır və bizə doğma olan bu dildə təbiət elmləri, 

fəlsəfə, dilşünaslıq, sosiologiya, psixologiya kimi elm sa-

hələrində həm türk müəllifləri, həm də tərcümə ədəbiy-

yatları üzrə böyük xəzinə vardır. Bu, artıq ənənəyə çevri-

lib. Biz gəncləri mütaliədən sapındırırıq və bacara bilmə-

diyimizi boynumuza almaq istəmirik. Universitetlərdə tər-

cümə ədəbiyyatı, demək olar ki, yox səviyyəsindədir, 

kitab çapı üçün vəsait ayrılmır. Pul olsa da, bəzi rektorlar 

bunu kitaba xərcləmək istəmirlər. Bu, mövcud durumdur.  

Azərbaycan Respublikasının Prezidenti cənab İlham 

Əliyevin 2012-ci il 23 may tarixli Sərəncamı ilə Azərbay-

can Dövlət Tərcümə Mərkəzi yaradılıb. Mərkəz tərcümə 

işinin mərkəzləşdirilmiş qaydada aparılmasını, yüksək ix-

tisaslı tərcüməçi kadrların hazırlanmasının təşkilini, tər-

cümə olunan materiallarda dövlət dilinin düzgün işlən-

məsini, elmi-texniki, tibbi, hüquqi və digər sahələrdə 

tərcümə prosesinin təkmilləşdirilməsini, bu tədbirlərin ye-

rinə yetirilməsinə nəzarəti həyata keçirməlidir. Düşü-

nürəm ki, bu sərəncamdan irəli gələn məsələlərə mütləq 

əməl etmək lazımdır. Ziyalılar bu mövzu ilə bağlı diskus-

siyalar və dinləmələr təşkil etməlidir. Artıq bütün dünyada 

elektron oxudan imtina başlayır və ənənəvi kitaba qayıdış 

geniş vüsət alır. Düşünürəm ki, artıq bu pıçıltını biz də 

eşidirik. Təşəkkür edirəm, sağ olun. 

Sədrlik edən. Sağ olun. Qənirə Paşayeva. Buyurun.  

Q.Paşayeva. Hörmətli xanım sədr, hörmətli həmkarlar! 

Mən üç məsələ ilə bağlı bizə gələn davamlı məktublar və 

vətəndaş qəbulunda daxil olan müraciətlərdə olan insan-

ların çağırışını səsləndirmək istəyirəm, biz bu məsələlərdə 

onlara dəstək olmalıyıq. Bunlardan birincisi ondan ibarət-

dir ki, biz bu müraciətlər əsasında nə Səhiyyə Nazirliyi ilə, 

nə də TƏBİB-lə ortaq bir çıxış yolu tapa bilmirik. Ona 

görə bu kompleks çıxış yolunun tapılması üçün mütləq 

“Reproduktiv sağlamlıq haqqında” Qanunun qəbul olun-

masına ehtiyac var. Mən bilirəm, xanım sədr, bu mövzu 

Sizin də xüsusi diqqətinizdədir və inanıram ki, bu yay 

dövründə də bu qanun üzərində işlər davam etdiriləcək və 

payız sessiyasında mütləq bu məsələ qəbul olunacaq. 

Çünki övladsız ailələrin sayı çoxalır və bu səbəbdən öz 

növbəsində dağılan ailələrin də sayı çoxalır.  

Mən Türkiyənin təcrübəsini misal göstərmək istəyirəm. 

Qardaş ölkədə iki dəfə tibbi sığorta ilə belə ailələr övlad 

sahibi olmaq istiqamətində dəstək ala bilirlər. Üçüncü dəfə 

isə yenə də yarı dəstək tibbi sığorta tərəfindən göstərilir, 

yarısını vətəndaş ödəyir. Amma bizdə belə bir dəstək bir 

dəfə də alınmır. Bu, ümumiyyətlə, bizdə icbari tibbi 

sığortaya daxil deyil və həddindən artıq baha əməliy-

yatlardır. Bu, demək olar ki, orta yaşayış səviyyəsinə 

malik olan insanlar üçün də çox ağırdır. Ona görə də 

insanlar bu məsələdə bizdən dəstək istəyir ki, bu qanun 

qəbul olunsun. Hörmətli səhiyyə naziri ilə də bu barədə 

məsləhətləşin, çünki bu müraciətləri biz onlara ünvanla-

malıyıq. Başqa yol yoxdur. Hörmətli nazirimiz belə bir 

qanunun vacibliyini, ölkədə bu məsələnin həllini tapması-

nın zəruriliyini vurğuladı. Ona görə Sizin də bu məsələyə 

həssaslığınızı nəzərə alaraq, çox xahiş edirəm ki, bu məsə-

lə payız sessiyasında gündəmdə olsun.  

Digər bir məsələ isə autizmli uşaqlarla bağlıdır. Çox 

hörmətli Mehriban xanım Əliyeva hər zaman bu sahədə öz 

dəstəyini göstərir, o, autizmli uşaqlara bütün imkanlar da-

xilində köməklik edir. Buna görə hörmətli Mehriban 

xanıma təşəkkür edirik, amma bu uşaqların sayı getdikcə 

artır. Yəni bunu bütün statistik rəqəmlər də göstərir, 

mütəxəssislər də deyir ki, bu rəqəmlər artır. Bu sahədə 

təlimlərə həddindən artıq çox vaxt lazımdır və başqa öv-

ladı olan ailələr bunu çatdıra bilmir. Bu məsələdə də ciddi 

bir dəstəyə ehtiyac var. İnanıram ki, Siz də bu sahədə dəs-

təyinizi əsirgəməyəcəksiniz. Sağ olun.  

Sədrlik edən. Sağ olun, birinci dediyiniz məsələ ilə 

bağlı hörmətli Əhliman müəllim bir neçə dəfə mənə müra-

ciət edib, çünki bu məsələ komitənin daim diqqətindədir. 

Mən düşünürəm ki, işçi qaydada siz Əhliman müəllimlə 

danışa bilərsiniz. O bu məsələ ilə çox yaxından məşğul 

olur. Çox sağ olun.  

Hörmətli həmkarlar, artıq 30 dəqiqəlik çıxışlarımız bit-

di. Biz gündəlikdəki məsələlərin müzakirəsinə keçirik. 

Qeyd edim ki, bu gün bizim 41 məsələmiz var. Gündəliyin 

1-ci məsələsi “Azərbaycan Respublikasının İnsan hüquq-

ları üzrə müvəkkili (ombudsman) haqqında” Konstitusiya 

Qanununda dəyişiklik edilməsi barədə Konstitusiya Qa-

nunudur. Bildiyiniz kimi, Konstitusiya qanunları Milli 

Məclisdə iki dəfə səsə qoyulur. Biz bu qanun layihəsinə 6 

ay öncə – ötən il dekabrın 9-da birinci səsvermədə mü-

nasibət bildirmişik. İndi isə ikinci səsvermədə biz həmin 

qanunu qəbul etməliyik. Məsələyə dair məlumat vermək 

üçün Mən Milli Məclis sədrinin birinci müavini, Hüquq 

siyasəti və dövlət quruculuğu komitəsinin sədri hörmətli 

Əli Hüseynliyə söz verirəm. Əli müəllim, buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.   

Çox sağ olun, hörmətli xanım sədr. Biz siz dediyiniz 

kimi, bu Qanunu artıq qəbul etmişik. Bu Konstitusiya Qa-

nununun meydana çıxmasının səbəbi bir sıra beynəlxalq 

təşkilatların irəli sürdüyü tövsiyələr idi ki, həmin tövsi-

yələr əsasında Konstitusiya Qanunu işlənib hazırlandı. Qa-

nun cənab Prezident tərəfindən təqdim edildi və par-

lamentdə 3 oxunuşda çox geniş müzakirə olundu. Həm 

komitəmizin, həm də digər deputatların təklifləri var idi. 

Təkliflər qanunun Konstitusiyanın əsas mətninə uyğun-

luğu ilə bağlı idi. Bunlar qanunvericilik təşəbbüsü sub-

yekti tərəfindən nəzərə alındı. Bu baxımdan hesab edirəm 

ki, bu qanun çox mükəmməl səviyyədə müzakirə olunub 

və qəbul olunub. Bu gün isə biz, sadəcə, Konstitusiyaya 

uyğun olaraq, onun səsvermə prosedurunu, yəni ikinci 

səsverməsini həyata keçiririk.  

Sədrlik edən. Çox sağ olun, Əli müəllim. İki nəfər 

yazılıb. Azay Quliyev. Buyurun.  

A.Quliyev. Təşəkkür edirəm, hörmətli xanım sədr. 

Hörmətli Əli müəllim də qeyd etdiyi kimi, biz bunu də-

fələrlə müzakirə etmişik. Biz bir çox məsələlərə müəyyən 

məqamlarda ayrıca işçi qrupu səviyyəsində baxmışıq. 

Hörmətli xanım sədr, amma mən istərdim bir məsələyə 



 163 

diqqəti xüsusilə cəlb edəm. Çünki bu çox aktual bir möv-

zudur. Bu da ombudsmanın milli preventiv qrupu ilə bağlı 

fəaliyyətinin genişləndirilməsi, müstəqil monitorinq me-

xanizminin yaradılması ilə bağlıdır. Bu gün bu məsələ 

həm də ona görə aktualdır ki, Ombudsman Aparatının 

əməkdaşları hər hansı bir xəbərdarlıq etmədən şəxslərə 

saxlanıldığı yerdə baş çəkə bilir, vəziyyətini yoxlaya bilir, 

bu və ya digər formada müəyyən addımlar atırlar. Quru-

mun bu istiqamətdə fəaliyyəti, doğrudan da, kifayət qədər 

qənaətbəxşdir. Hətta Azərbaycanda saxlanılan, vaxtilə 

ərazimizə qanunsuz soxularaq cinayət törətmiş erməni 

əsilli şəxslərə də mütəmadi olaraq baş çəkilməsi, onların 

saxlanma şəraiti ilə tanış olunması və bu barədə beynəl-

xalq ictimaiyyətə məlumat verilməsi də təqdirəlayiq hal-

dır. Çünki bunlar bizim beynəlxalq konvensiyalarda 

üzərimizə götürdüyümüz öhdəliklərdir.  

Hörmətli xanım sədr, bu gün biz görürük ki, Ermənis-

tan tərəfi tamamilə fərqli bir mövqe sərgiləyir, çox böyük 

siyasi riyakarlığa yol verir. Bilirsiniz ki, onlar bu gün 

bizim azaraq Ermənistana keçmiş iki nəfər hərbçimizə 

qarşı çox böyük haqsızlıq törədir, qəddarlıqla rəftar edir 

və qurama məhkəmələr təşkil edərək onlara qarşı cəza 

tətbiq edirlər. Hərbçimiz Aqşin Bağırova qanunsuz olaraq 

11 il 5 ay həbs cəzası verilmiş, ona qarşı qurama ittiham-

lar irəli sürülmüşdür. İyunun 9-da digər hərbçimiz Axun-

dov Hüseyn Əhliman oğluna qarşı daha bir qurama məh-

kəmə keçiriləcək. Təbii ki, biz buna qəti şəkildə etiraz 

edirik. Hesab edirik ki, Ermənistan bütün beynəlxalq hu-

manitar qanunları, konvensiyaları, hətta ikitərəfli razılaş-

manı da pozur (ikitərəfli razılaşmaya əsasən həmin şəxs-

lərin geri qaytarılması təmin olunmalı idi).  

Bilirsiniz ki, artıq Beynəlxalq Qırmızı Xaç Komitəsi 

əməkdaşlarının da onları ziyarət etməsinə şərait yaradıl-

mır. Hesab edirəm ki, bütün bunlar bilavasitə ombuds-

manın diqqətində olmalıdır və bir neçə gün öncə bu ba-

rədə bəyanat da verildi. Təklifim ondan ibarətdir ki, om-

budsman beynəlxalq ictimaiyyətə bu barədə daha çox 

məlumat çatdırsın, Ermənistanın götürdüyü öhdəlikləri 

yerinə yetirməməsi ilə bağlı ombudsman institutlarının və 

digər təsisatların diqqətini daha çox bu məsələlərə cəlb 

etsin. Ermənistanın azərbaycanlılara qarşı törətdiyi belə 

qanunsuz hərəkətlər cəzasız qalmamalıdır və adekvat ola-

raq beynəlxalq qurumlar tərəfindən buna münasibət bil-

dirilməlidir. Çox sağ olun.  

Sədrlik edən. Sağ olun. Hicran Hüseynova. Buyurun, 

Hicran xanım.  

H.Hüseynova. Çox sağ olun, hörmətli xanım sədr. 

Hörmətli həmkarlar və media nümayəndələri, gündəlikdə 

olan birinci məsələ –  “Azərbaycan Respublikasının İnsan 

hüquqları üzrə müvəkkili (ombudsman) haqqında” Azər-

baycan Respublikasının Konstitusiya Qanununda dəyişik-

lik edilməsi barədə Azərbaycan Respublikasının Kons-

titusiya Qanununun layihəsi ilə bağlı fikrim müsbətdir və 

səs verəcəyəm. İnanıram ki, bu dəyişiklik Azərbaycan 

Respublikasının İnsan hüquqları üzrə müvəkkilinin fəaliy-

yətini daha da gücləndirəcəkdir. Hazırda Ombudsman 

Aparatı çoxşaxəli işlər görür və bütün hadisələrə çox 

operativ reaksiya verir, bəyanatlar səsləndirir, insan hüquq 

və azadlıqlarının qorunması sahəsində çox mühüm layi-

hələr həyata keçirir. Təqdim olunan bu qanun layihəsində 

də göründüyü kimi, təklif edilən sənəd ombudsman ins-

titutunun daha da təkmilləşdirilməsinə xidmət edəcəkdir. 

Diqqətinizə görə sağ olun.  

Sədrlik edən. Çox sağ olun. Düşünürəm ki, bizim om-

budsman fəaldır, bütün bu məsələlərə də çox fəal mövqe-

dən yanaşır.  

Hörmətli həmkarlar, daha çıxış edən yoxdur. Mən mə-

sələni səsə qoyuram. Xahiş edirəm, diqqət edin, qanun 95 

səs çoxluğu ilə qəbul olunmalıdır. Buyurun, münasibət 

bildirin. 

 
Səsvermənin nəticələri (saat 11.38 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              0 

İştirak edir                          103 

Nəticə: Qəbul edildi 

 

Çox sağ olun, Konstitusiya Qanunu qəbul edildi.  

Hörmətli həmkarlar, gündəliyin növbəti iki məsələsi 

beynəlxalq sazişlərin təsdiq edilməsi ilə bağlıdır. Bil-

diyiniz kimi, “Normativ hüquqi aktlar haqqında” Kons-

titusiya Qanununun tələbinə əsasən bu qanun layihələri bir 

oxunuşda qəbul edilməlidir.  

Biz indi gündəliyin 2-ci məsələsinə keçirik. “Azərbay-

can Respublikası Hökuməti ilə Bosniya və Herseqovi-

nanın Nazirlər Şurası arasında təbii və digər fəlakətlərdən 

mühafizə sahəsində əməkdaşlıq haqqında” Sazişin təsdiq 

edilməsi barədə qanun layihəsinə Müdafiə, təhlükəsizlik 

və korrupsiya ilə mübarizə komitəsində baxılmışdır. 

Məsələyə dair məlumat vermək üçün mən komitənin sədri 

hörmətli Ziyafət Əsgərova söz verirəm. Ziyafət müəllim, 

buyurun. 

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun, hörmətli xanım sədr. Hörmətli deputat 

həmkarlarım, “Azərbaycan Respublikası Hökuməti ilə 

Bosniya və Herseqovinanın Nazirlər Şurası arasında təbii 

və digər fəlakətlərdən mühafizə sahəsində əməkdaşlıq 

haqqında” Saziş 2023-cü il aprelin 11-də Bakı şəhərində 

imzalanmışdır. Bu saziş təbii və digər fəlakətlərin qarşı-

sının alınması sahəsində əməkdaşlıq, fəlakətlərin baş ver-

məsi halında qarşılıqlı yardımın könüllü təmin olunması 

məqsədi ilə hazırlanmışdır. Bu əməkdaşlıq fəlakətlərdən 

mühafizə sahəsində elmi və texniki biliklərin, təcrübənin 

mübadiləsi, bu sahədə fəaliyyət göstərən şəxsi heyətin 

təhsili, təlim, mühafizə və xilasetmə avadanlıqlarının inki-

şafı, istehsalı, fəlakət riskləri və risklər barədə xəbərdarlıq, 

həmçinin fəlakət zamanı mühafizə və xilasetmə sahəsində, 

o cümlədən onların nəticələrinin aradan qaldırılması sahə-

sində  könüllü  fəaliyyəti  əhatə  edir. Hazırkı sazişin  tət-

biqində  Azərbaycan  Respublikası tərəfindən   münasibət-

də səlahiyyətli   orqan olaraq Azərbaycan Respublikasının 

Fövqəladə Hallar Nazirliyi, Bosniya və Herseqovina 

tərəfindən münasibətdə isə Mühafizə və Xilasetmə sektoru 

olduğu göstərilib. Sazişin səmərəli həyata keçirilməsi 

üçün səlahiyyətli orqanlar iki ildə bir dəfə görüşürlər. 

Tərəflər bu saziş çərçivəsində müəyyən tapşırıqların hə-

yata keçirilməsi üçün sazişlə müəyyən olunmuş səlahiy-

yətli qurumların nümayəndələrindən ibarət birgə komis-

siya yaradırlar. Həmin nümayəndələr tərəflərdən bərabər 

sayda, ən azı 3 nəfər müəyyən olunmuş komissiyanın əsas 

vəzifələrindən biri xüsusi təşkilati və texniki məsələlərin 

həllinin təmin edilməsidir. Birgə daimi komissiya ən azı 

ildə bir dəfə növbə ilə tərəflərin ərazilərində görüşür.   

Bu sazişə istənilən düzəlişlər tərəflərin razılığı əsasında 

edilə bilər. Belə düzəliş və əlavələr sazişin ayrılmaz hissəsi 

olan ayrıca protokollar formasında rəsmiləşdirilir və bu 

sazişin 23-cü maddəsinə müvafiq olaraq qüvvəyə minir. 

Tərəflər arasında yarana biləcək fikir ayrılıqları yalnız 

qarşılıqlı məsləhətləşmələr və danışıqlar yolu ilə həll olunur. 

Saziş bütün prosedurların tamamlanmasını təsdiq edən 

sonuncu yazılı bildirişin alındığı tarixdən qüvvəyə minir. 

Hər bir tərəf istənilən vaxt bu sazişi ləğv etmək qərarı barədə 

digər tərəfə bildiriş göndərə bilər. Diplomatik kanallar vasi-

təsi ilə alınan bu bildirişin alındığı tarixdən sonra saziş qüv-

vədən düşür. Bu saziş Azərbaycan, Bosniya və Herseqovina-

nın rəsmi dillərində qeyri-müəyyən müddətə bağlanıb. Yəni 

bosniya, serb, xorvat dillərində və ingilis dillərində olmaqla 

2 əsl nüsxədə imzalanmışdır. Bütün  mətnlər bərabər, auten-

tikdir. Sazişin  təsirində hər hansı fikir ayrılığı olduğu təq-

dirdə ingilis dilində olan mətnə üstünlük verilir. 

Hörmətli xanım sədr,  hörmətli millət vəkilləri, hesab edi-

rəm ki, bu sənəd Azərbaycanın milli maraqlarına, dövlət ma-

raqlarına tamamilə uyğundur və hörmətli deputat həmkar-

larımdan bu qanuna, bu saziş layihəsinə müsbət münasibət 

bildirməyi xahiş edirəm. Təşəkkür edirəm, çox sağ olun.  

Sədrlik edən. Çox sağ olun. Hörmətli həmkarlar, qa-

nun layihəsinə Beynəlxalq münasibətlər və parlament-

lərarası əlaqələr komitəsində də baxılmışdır. Mən indi hör-

mətli Səməd müəllimdən xahiş edəcəyəm, komitənin rə-

yini bildirsin.  

 S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri. 

Çox sağ olun, xanım sədr. Ziyafət müəllim geniş və 

ətraflı məlumat verdi. Komitəmiz yekdilliklə bu sazişin 

qəbul olunmasının tərəfdarıdır. Ona görə xahiş edirəm, 

müsbət səs verəsiniz. Diqqətinizə görə sağ olun.  

Sədrlik edən. Çox sağ olun, Səməd müəllim. Çıxış 

etmək istəyən yoxdur. Mən qanun layihəsini səsə 

qoyuram. Buyurun, münasibət bildirin.  

 
Səsvermənin nəticələri (saat 11.43  dəq.) 

Lehinə                          100 

Əleyhinə                              0 

Bitərəf                              0 

Səs vermədi                              1 

İştirak edir                          101 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar, 3-cü məsələyə keçirik. “Azərbay-

can Respublikası Hökuməti, Gürcüstan Hökuməti və 

Türkiyə Respublikası Hökuməti arasında Bakı–Tbilisi–

Qars dəmir yolu layihəsi çərçivəsində tranzit gömrük pro-

sedurlarının asanlaşdırılması üçün ilkin məlumat mü-

badiləsinə dair” Sazişin təsdiq edilməsi haqqında qanun 

layihəsidir. Məsələyə dair məlumat vermək üçün mən İqtisa-

di siyasət, sənaye və sahibkarlıq komitəsinin sədri hörmətli 

Tahir Mirkişiliyə söz verirəm. Tahir müəllim, buyurun.   

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun, xanım sədr. Hörmətli həmkarlar, bildi-

yiniz kimi, 2007-ci ilin fevralın 7-də Tbilisi şəhərində 

Azərbaycan, Türkiyə və Gürcüstan dövlət başçıları ara-

sında  Bakı–Tbilisi–Qars dəmir yolu haqqında üçtərəfli sa-

ziş imzalanmışdır. Ondan 10 il sonra, yəni məhz 2017-ci il 

oktyabrın 30-da bu layihə Bakıda fəaliyyətə başlamışdır 

və açılışı olmuşdur.  

Keçən 5 il ərzində Bakı–Tbilisi–Qars dəmir yolu xətti ilə 

1 milyon 500 min tona yaxın yük daşınmışdır ki, onun da, 

demək olar ki, üçdə biri  2022-ci ilin payına düşmüşdür.  

Ukraynada baş verən hadisələr və regionda baş verən 

təhlükəsizlik problemləri bu gün Bakı–Tbilisi–Qars layi-

həsini Avropa və Asiya arasında ən təhlükəsiz və qısa 

nəqliyyat xəttinə çevirmişdir. Bu cəhətdən baxsaq, bu 

layihənin, bu ortaq koridorun inkişaf etdirilməsi həm 

Azərbaycanın qeyri-neft sektorunun gəlirlərini artırır, həm 

də dövlət başçımızın bu istiqamətdə həyata keçirdiyi 

böyük layihələrin daha sürətli və geniş fəaliyyət göstər-

məsinə imkan yaradacaqdır.  

Keçən  müddət ərzində aparılan təhlillər göstərmişdir 

ki, bu dəmir yolunun daha sürətli və daha geniş fəaliyyət 

göstərməsi üçün onun qarşısında bir çox çağırışlar vardır 

ki, o çağırışlardan biri də gömrük prosedurlarının sadələş-

dirilməsi ilə bağlıdır. Məhz bu gün təqdim olunan layihə, 

bu istiqamətdə hər 3 dövlət arasında, hökumətlər arasında  

imzalanan bu saziş gömrük prosedurlarının sadələşdirilməsi 

üçün ilkin mübadilə sisteminin qurulması ilə bağlıdır.  

Qısa şəkildə desəm, sazişin niyyəti dövlətlərin ərazi-

lərindən keçməklə dəmir yolu ilə malların maneəsiz və 

sürətli beynəlxalq  daşınmasını asanlaşdırmaq, yük daşı-

maları üçün vaxtın azaldılmasını arzu etməkdir.   

Sazişin məqsədi layihə çərçivəsində gömrük prose-

durlarının asanlaşması üzrə əməkdaşlıq etməkdir. Saziş üzrə 

səlahiyyətli orqan Azərbaycan Respublikasının Dövlət Göm-

rük Komitəsi, Türkiyə Respublikasında Ticarət Nazirliyi, 

Gürcüstan Respublikasında isə Gəlirlər Xidmətidir.  

Əməkdaşlığın əsas mahiyyəti hüquqpozmalar, qaçaq-

malçılıq və cinayətkarlığa qarşı mübarizə tərəfləri istisna 

olmaqla gömrük nəzarətinə sərf olunan müddəti azaltmaq, 

ilkin elektron məlumat mübadilə sistemlərindən istifadə 

etməklə prosedurları sadələşdirmək, sürətli daşınması tə-

ləb olunan mala xüsusi diqqət ayırmaq, risk təhlili əsasın-

da yoxlama keçirmək, bir-birinə gömrük plomblarını tanı-

maq, müəyyən məntəqələrdə birgə yoxlama həyata  keçir-

mək və bir-biri ilə rentgen  təsvirlərini paylaşmaqdır. Bu-

nun üçün məlumat mübadiləsi texnologiyalarını 6 ay ər-

zində hazırlamağı tərəflər razılaşırlar. Bütün məsələlərin 

tənzimlənməsi üçün üçtərəfli əməkdaşlıq komissiyasının 

yaradılması sazişdə əksini tapmışdır. Sazişin depozitarisi,  

bütün sənədlərin nüsxəsi Türkiyədə saxlanılacaq. Saziş 

qeyri-müəyyən müddətə bağlanır. Yəni bütün sənədlərlə 

bağlı əlavə  razılaşma olarsa, sazişə əlavə olunacaqdır. 

Hörmətli xanım sədr, komitənin rəyi müsbətdir. Nəzərə 

alsaq ki, bu layihə kifayət qədər geniş bir strateji əhə-

miyyətə malikdir, həmkarlarımı layihəyə səs verməyə də-

vət edirəm. Çox sağ olun.   

Sədrlik edən. Çox sağ olun, Tahir müəllim. Səməd 

müəllim, sizin komitədə bu qanun layihəsinə də baxılıb. 

Xahiş edirəm, komitənin rəyini bildirin.  

S.Seyidov. Çox sağ olun, xanım sədr. Mən Tahir müəl-

limə minnətdaram. Doğrudan da, bu saziş tarixi bir sa-

zişdir. Bizim münasibətlərimiz tamamilə yeni bir mər-

hələyə yüksəlir və orta dəhliz artıq ən yüksək səviyyədə 

fəaliyyətə başlayır. Bu, Azərbaycan, Türkiyə, Gürcüstan 

arasında yalnız ilkin addımdır. Yaxınlarda biz Orta Asi-

yanın, Mərkəzi Asiyanın bu layihəyə qoşulmasının şahidi 

olacağıq. Biz cənab Prezidentin uzaqgörən siyasəti 

nəticəsində elə bir layihənin şahidi olacağıq ki, bu faktiki 

Azərbaycanın geosiyasi mövqeyini tamamilə başqa bir 

mərhələyə yüksəldəcək.  

Təbii, elə bir sazişə komitəmiz tərəfindən yekdilliklə 

müsbət münasibət bildirilmişdir. Ona görə də həm-

karlarımdan səs verməyi xahiş edirəm. Diqqətinizə görə 

sağ olun.  

Sədrlik edən. Sağ olun. Yazılanlar var. Tahir Kərimli. 

Tahir müəllim, sualınız var? Buyurun.  

T.Kərimli. Təşəkkür edirəm, hörmətli xanım sədr. Bu 

rəsmi qanun layihəsidir, ona görə də adı ilə bağlı bir sorğum 

var. “Azərbaycan Respublikası Hökuməti, Türkiyə Respub-

likası Hökuməti, Gürcüstan Hökuməti” – burada Gürcüstan 

Respublikası yoxdur. Ola bilər, Gürcüstanın özündə bu, 

qəbul olunub, yaxud beynəlxalq hüquqda qəbul olunub. 

Amma ola bilər, texnikidir. Mümkünsə, buna aydınlıq gəti-

rilərdi. Bəlkə orada da Gürcüstan Respublikası Höku-

mətidir? Hər halda rəsmi sənəddir. Fikrimi belə bildirim ki, 

hökumət respublikanın olur, dövlətin olur. Təşəkkür edirəm.  

Sədrlik edən. Sağ olun. Sabir Rüstəmxanlı. Sabir 

müəllim, buyurun.  

S.Rüstəmxanlı. Təşəkkür edirəm, hörmətli sədr.  Mə-

nim də qısa bir qeydim var. Təbii ki, bu qanun layihəsi 

son dərəcə mühümdür və qəbul olunacaq. Amma ad, 

məncə, başqa cür yazılmalıdır. Yazılmalıdır “Bakı–

Tbilisi–Qars dəmir yolu layihəsi çərçivəsində tranzit göm-

rük prosedurlarının asanlaşdırılması üçün ilkin məlumat 

mübadiləsinə dair”, sonra gəlməlidir “Azərbaycan Res-

publikası, Gürcüstan və Türkiyə Respublikası arasında  

bağlanan Sazişin təsdiq edilməsi”. Bu daha doğrudur. 

İndiki halda belə çıxır: “Azərbaycan Respublikası 

Hökuməti, Gürcüstan Hökuməti və Türkiyə Respublikası 

Hökuməti arasında Bakı–Ceyhan dəmir yolu”. Belə çıxır 

ki, dəmir yolu hökumətlər arasında bağlanır. Hökumətlər 

arasında bağlanmır, ölkələr arasında bağlanır. Ona görə 

dəqiqləşdirilməlidir.  

Sədrlik edən. Sabir müəllim, çox sağ olun. Ziyafət 

müəllim, buyurun.  

Z.Əsgərov. Çox  təşəkkür edirəm, hörmətli xanım sədr. 

Üzr istəyirəm, çıxış etmək fikrim yox idi. Tahir müəllimin 

qaldırdığı məsələ ilə bağlı aydınlıq gətirmək istəyirəm. 

Tahir müəllim, bu məsələ mənim özüm üçün də maraqlı 

idi. Adətən, Azərbaycan Respublikası, Rusiya Federasi-

yasında həmişə “respublika” ifadəsi işlənir, amma ümu-

miyyətlə, Gürcüstanın Konstitusiyasında “respublika” ifa-

dəsi işlənmir, “Gürcüstan Hökuməti” işlənir, yəni burada 

yazılmış “Gürcüstan Hökuməti” ifadəsi tamamilə doğ-

rudur. Bu onların Konstitusiyasından və bütövlükdə, 

qanunvericiliyindən irəli gəlir. Onlar “respublika” sözünü 

işlətmirlər. Təşəkkür edirəm, sağ olun.   

Sədrlik edən. Çox sağ olun, Ziyafət müəllim. Qanun 

layihəsi 3 tərəfdən elə imzalanıb. Hörmətli həmkarlar, 

mən qanun layihəsini səsə qoyuram. Buyurun, münasibət 

bildirin.  

 
Səsvermənin nəticələri (saat 11.50 dəq.) 

Lehinə                            99 

Əleyhinə                              1 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 

  

Çox sağ olun, qanun layihəsi qəbul edildi.  

Hörmətli həmkarlar, növbəti məsələlərə keçirik. Nə-

zərinizə çatdırım ki, gündəliyin növbəti 8 məsələsi üçüncü 

oxunuşda daxil olan qanun layihələridir. İndi 4-cü mə-

sələyə keçirik. Bu məsələ “Sahibkarlıq sahəsində aparılan 

yoxlamaların tənzimlənməsi və sahibkarların maraqlarının 

müdafiəsi haqqında” Qanunda dəyişiklik edilməsi barədə 

qanun layihəsidir. Məsələ ilə bağlı məlumat vermək üçün 

İqtisadi siyasət, sənaye və sahibkarlıq komitəsinin sədr 

müavini hörmətli Əli Məsimliyə söz verirəm. Əli müəllim, 

buyurun, keçən dəfə də bu məsələni Siz təqdim et-

mişdiniz. Buyurun.  

Ə.Məsimli, Milli Məclisin İqtisadi siyasət, sənaye və 

sahibkarlıq komitəsi sədrinin müavini. 

Çox sağ olun, hörmətli sədr. Hörmətli deputat həm-

karlarım və media nümayəndələri “Sahibkarlıq sahəsində 

aparılan yoxlamaların tənzimlənməsi və sahibkarların ma-

raqlarının müdafiəsi haqqında” Qanuna edilən dəyişiklik-

lərin mahiyyəti, əsas məqamları və üstünlükləri barəsində 

biz birinci oxunuş zamanı geniş məlumat vermişdik. Bi-

rinci və ikinci oxunuşlardan keçən müddət ərzində bu la-

yihə ilə bağlı komitəmizə heç bir irad və təkliflər daxil ol-

mayıb.  

Hörmətli sədr, mən keçən dəfə də qeyd etmişdim, 

məsələnin komitədə müzakirəsi zamanı komitə üzvlərinin 

xeyli sayda təklifləri olmuşdur. Həmin təkliflərin 9-u 

qanunvericilik təşəbbüsü subyektinə göndərilib və çox 

konstruktiv dialoq əsasında həmin təkliflərin 5-i qəbul 

olunub. Ona görə də bizim indi təqdim etdiyimiz layihədə 

5 əlavə məqam öz əksini tapıb. Bu qanun layihəsinin 

mətnində üçüncü oxunuş üçün sizin diqqətinizə həmin 5 

dəyişikliyi təqdim edirik:  

Birinci. 1.1.8-ci maddədə “riskin azaldılması” ifadəsi 

“sahibkarların risk qrupunun müəyyən edilməsi və 

dəyişdirilməsi” sözündən sonraya keçirilir.  

İkinci. 1-1.4-cü maddəyə “foto, audio, video çəkiliş 

aparmaq” sözlərindən əvvəl “yoxlama obyektlərinin 

bilavasitə aid olduğu halda” sözləri əlavə edilir.  

Üçüncü və dördüncü təklifimiz eyni mahiyyətlidir. Belə ki, 

4.2.1.3, 4.2.2.9-cu maddələrə “sahibkarlara” sözündən sonra 

“onun səlahiyyətli nümayəndəsinə” sözləri əlavə edilir. 

Beşinci. 6-1.2.3-cü maddəyə əlavə olunur: “yoxlanılan 

sahibkarların son 5 il ərzində işçi olduqda və ya həmin 

sahibkarlarla mülki hüquqi müqavilələr əsasında əmək-

daşlıq etdikdə” kimi bir əlavə olunur.  

Xatırlatma edirik ki, qanunda nəzərdə tutulan dəyişik-

liklərin əsas məqsədi sahibkarların hüquqlarının müdafiə-

sinin gücləndirilməsinə yönəldilib. Deputat həmkarlarım-

dan həmin 5 dəyişikliyi də nəzərə almaqla təqdim etdi-

yimiz qanun layihəsini dəstəkləmələrini xahiş edirəm. 

Diqqətinizə görə təşəkkür edirəm.  

Sədrlik edən. Çox sağ olun. Hörmətli həmkarlar, mən 

qanun layihəsini səsə qoyuram. Buyurun.  

 
Səsvermənin nəticələri (saat 11.54 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi.  

5-ci məsələyə keçirik. Mülki Prosessual Məcəllədə 

dəyişiklik edilməsi haqqında  qanun layihəsidir. Qanun 

layihəsinə Hüquq siyasəti və dövlət quruculuğu komitəsin-

də baxılmışdır. Məsələyə dair məlumat vermək üçün mən 

komitənin üzvü hörmətli Bəhruz Məhərrəmova söz veri-

rəm. Bəhruz müəllim, buyurun.   

B.Məhərrəmov, Milli Məclisin Hüquq siyasəti və 

dövlət quruculuğu komitəsinin üzvü. 

Çox sağ olun, hörmətli sədr. Qeyd edildiyi kimi, Mülki 

Prosessual Məcəlləyə dəyişiklik layihəsi artıq üçüncü 

oxunuşda müzakirəyə çıxarılıb.  Birinci oxunuşda da ifadə 

etdiyimiz kimi, bu layihə vəkillik tarixində mühüm bir 

dönəmdir. Dünən işçi qaydada Vəkillər Kollegiyasının 

sədri Anar Bağırovla bu layihəni bir daha müzakirə etdik. 

Xahiş edirəm ki, kollegiyanın rəhbərliyinin, rəyasət 

heyətinin üzvlərinin, o cümlədən vəkillərimizin adından 

bu möhtəşəm dəyişiklik təşəbbüsünə görə möhtərəm 

cənab Prezidentə bir daha minnətdarlığımızı çatdıraq.  

Eyni zamanda, vəkillərimiz, hüquq  ictimaiyyətinin 

nümayəndələri Milli Məclisə, Sahibə xanım, Siz başda 

olmaqla bütün deputatlarımıza hər iki oxunuşda istisnasız 

dəstəyə görə təşəkkür edirlər. Çünki bu, əslində, ciddi 

siyasi iradədir. Təcrübə göstərir ki, inkişaf etmiş ölkələrdə 

belə dövlət öz rolunu yalnız məhkəmə şəffaflığına şərait 

yaradılması ilə bitmiş hesab edir. Lakin cənab İlham 

Əliyev bu təşəbbüsü ilə ciddi siyasi iradə ifadə edərək 

əhalinin aztəminatlı, işsiz və xüsusi qayğıya ehtiyacı olan 

təbəqələrinin dövlət hesabına peşəkar hüquqi yardım 

almasına təminat verir. İstisnasız olaraq deyə bilərik ki, 

bu, hazırkı “Heydər Əliyev İli”ndə Ulu Öndərin insan 

konsepsiyasına, insan hüquqları baxışına ən böyük 

töhfələrdən biridir.  

Əziz həmkarlar, bütün bunları nəzərə alaraq öncəki iki 

oxunuşda olduğu kimi, bu gün də dəstəyinizi əsirgəmə-

məyi xahiş edirəm. Çox sağ olun.   

Sədrlik edən. Sağ olun. Hörmətli həmkarlar, qanun 

layihəsini səsə qoyuram. Buyurun.  

Səsvermənin nəticələri (saat 11.56 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi.  

Növbəti altıncı məsələ “Məhkəmə-Hüquq Şurası haq-

qında” Qanunda dəyişiklik edilməsi barədə qanun layi-

həsidir. Məsələyə dair məlumat vermək üçün mən Hüquq 

siyasəti və dövlət quruculuğu komitəsinin üzvü hörmətli 

Nizami Səfərova söz verirəm. Nizami müəllim, buyurun.  

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları. “Məhkəmə-Hüquq Şurası haqqında” Azərbaycan Res-

publikası Qanununda dəyişiklik edilməsi barədə qanun la-

yihəsi iki oxunuşda qəbul edilmişdir. Təqdim edilmiş 

mətndə texniki xarakter daşıyan yalnız bir dəyişiklik edil-

mişdir.  

6.2.8-ci maddədə “Azərbaycan Respublikasının Milli 

Elmlər Akademiyası” sözləri “Azərbaycan Milli Elmlər 

Akademiyası” sözləri ilə əvəz edilmişdir.   

Hörmətli deputatlar, qanun layihəsinin üçüncü oxu-

nuşda qəbul edilməsinə səs verməyinizi xahiş edirəm.  

Sədrlik edən. Sağ olun. Hörmətli həmkarlar, mən 

qanun layihəsini səsə qoyuram. Buyurun, münasibət bil-

dirin. 

Səsvermənin nəticələri (saat 11.57 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar,  növbəti 5 məsələ möhtərəm cənab 

Prezidentin bir məktubu ilə Milli Məclisə daxil olub. Ma-

hiyyətcə də onlar bir-birinə bağlıdırlar. 7-ci məsələ “Təh-

sil haqqında”, 8-ci məsələ “Elm haqqında”, 9-cu məsələ 

“Peşə təhsili haqqında” və 10-cu məsələ  Əmək Məcəllə-

sində, “Məktəbəqədər təhsil haqqında” və “Ümumi təhsil 

haqqında” qanunlarda, gündəliyin 11-ci məsələsi  isə “Sa-

nitariya-epidemioloji salamatlıq haqqında” Qanunda və 

digər 5 qanunda dəyişiklik edilməsi barədə qanun la-

yihələridir. Odur ki, təklif edirəm, həmişə olduğu kimi, biz 

əvvəlcə qanun layihələrinin təqdimatlarını dinləyək, sonra 

isə növbəti prosedurlara keçək. 

7-ci, 8-ci, 9-cu məsələlərə Elm və təhsil komitəsində 

baxılıb. Hörmətli Bəxtiyar müəllim, buyurun, söz Sizindir. 

Məlumat verin.   

B.Əliyev, Milli Məclisin Elm və təhsil komitəsinin 

sədri. 

Təşəkkür edirəm. Hörmətli xanım sədr, hörmətli depu-

tatlar, hər 3 qanun layihəsinə ikinci oxunuşda Milli Məcli-

sin plenar iclasında müsbət münasibət bildirilib, sənədlər 

deputatlarımız tərəfindən dəstəklənibdir.  

Burada ikinci oxunuş zamanı deputat həmkarlarımız – 

hörmətli Vüqar Bayramov, hörmətli Sabir Rüstəmxanlı və 

hörmətli Siyavuş Novruzov bəzi məsələlərlə bağlı öz 

fikirlərini bildiriblər. Komitədə üçüncü oxunuş zamanı hə-

min qaldırılan məsələlər müzakirə edilmişdir. Onların ha-

mısı bilavasitə bu qanunun predmetinə aid deyil, amma ey-

ni zamanda, qanun layihəsinə aid olan məsələlər də var idi.  

Əvvəlcə Vüqar müəllimin 29.0.2-ci maddəyə təklif et-

diyi məsələ ilə bağlı qeyd etmək istərdim. Təklif edilmişdi 

ki, dövlət proqramları da bu maddəyə daxil edilsin. “Təhsil 

haqqında” Qanunun 29.0.3-cü maddəsi ilə həmin məsələ 

həll edilibdir və ayrıca dövlət proqramlarının hazırlanması, 

icrası dövlətin vəzifəsi kimi orada müəyyənləşdirilib.  

Yeni ixtisasların açılması ilə bağlı təklif edilmişdi ki, 

yeni açılan ixtisaslarla bağlı ixtisasların ləğv edilməsi 

29.0.37-1-ci maddəyə əlavə edilsin. Qeyd etmək istərdim 

ki, ixtisaslar üzrə ilk öncə peşə standartları hazırlanır, 

onun əsasında da təhsil standartları və təhsil proqramları. 

Ona görə də qanunda yeni ixtisasların açılmasında ilk 

növbədə peşə  standartlarının hazırlanmasını, sonra dövlət 

standartlarının və təhsil proqramlarının hazırlanmasını tə-

ləb edən maddə öz əksini tapır. Amma tələbat, ehtiyac ol-

madıqda artıq o ixtisaslara əmək bazarında ehtiyac duyul-

mur, qəbul sifarişi olmadığına görə ora qəbul keçirilmir. 

Bu məsələ müvafiq icra hakimiyyəti orqanının müəyyən 

etdiyi qaydalarla tam tənzimlənir.  

Digər bir vacib məsələ – sertifikatlaşdırma ilə bağlı mə-

sələlər həm Siyavuş Novruzovun, həm də Vüqar Bayramo-

vun çıxışlarında səsləndi. “Təhsil haqqında” və “Ümumi təh-

sil haqqında” qanunlara uyğun olaraq, sertifikatlaşdırmanın 

həyata keçirilməsi müvafiq icra hakimiyyəti orqanının 

müəyyən etdiyi qaydalarla tənzimlənir. Ümidvarıq ki, orada 

qaldırılmış məsələ – “sertifikatlaşdırma zamanı diferensial 

meyarların nəzərə alınması və yaxud ilk dəfə sertifikatlaşdır-

madan keçən müəllimlərin könüllü olması” həmin qay-

dalarda tənzimlənə bilər.  

Bütövlükdə ikinci oxunuşdan sonra qanun layihəsində 

həmin maddələrə konkret heç bir əlavə və dəyişiklik nə-

zərdə tutulmayıb. Üçüncü oxunuşda komitənin rəyi müs-

bətdir və müzakirəyə çıxarılmış redaksiyada həmin qa-

nunların qəbul edilməsinə səs verilməsini təklif edirik. 

Diqqətinizə görə təşəkkür edirəm. 

Sədrlik edən. Sağ olun. 10-cu məsələyə Əmək və so-

sial siyasət komitəsində baxılıb. Məsələyə dair məlumat 

vermək üçün komitənin sədri hörmətli Musa Quliyevə söz 

verirəm. Musa müəllim, buyurun. 

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun, hörmətli xanım sədr. Hörmətli millət və-

killəri, qeyd edilən qanun layihələrinə təklif olunan dəyişik-

liklər məktəbəqədər və ümumtəhsil məktəblərində təhsil-

verənlərin sertifikatlaşdırılmasının hüquqi bazasının tək-

milləşdirilməsi və genişləndirilməsi məqsədi ilə hazırlan-

mışdır. Əvvəlki iki oxunuşda qanun layihələri barədə ət-

raflı məlumat verilmişdir. Layihələrin mətnində heç bir 

dəyişiklik olmamışdır. İkinci oxunuşda da hörmətli millət 

vəkilləri həmkarlarımdan qanunları dəstəkləməyi xahiş 

edirəm. Təşəkkür edirəm.    

Sədrlik edən. Çox sağ olun, Musa müəllim. Bəxtiyar 

müəllim, bu qanun layihəsinə sizin komitədə də baxılıb. 

Komitənin rəyini bildirin, buyurun.  

B.Əliyev. Hörmətli xanım sədr, hörmətli deputatlar, ko-

mitənin rəyi müsbətdir. Diqqətinizə görə təşəkkür edirəm.  

Sədrlik edən. Çox sağ olun. 11-ci məsələyə dair məlu-

mat vermək üçün mən Səhiyyə komitəsinin sədr müavini 

hörmətli Rəşad  Mahmudova söz verirəm.  

R.Mahmudov, Milli Məclisin Səhiyyə komitəsi sədri-

nin müavini. 

Çox təşəkkür edirəm, xanım sədr. Dəyərli millət vəkil-

ləri, “Sanitariya-epidemioloji salamatlıq haqqında” və di-

gər 5 qanunda dəyişiklik edilməsi barədə Azərbaycan 

Respublikası qanunu layihəsinin ikinci oxunuşundan sonra 

da komitəmizə hər hansı bir irad və təklif daxil olma-

mışdır. Sözügedən qanun layihəsinin üçüncü oxunuşda 

səsə qoyulmasını və millət vəkillərinin layihəni dəstək-

ləmələrini xahiş edirik.   

Sədrlik edən. Çox sağ olun, Rəşad müəllim. Hörmətli 

həmkarlar, bu qanun layihəsinə, bildiyiniz kimi, 4 ko-

mitədə baxılıb. Musa müəllim, xahiş edirəm, Siz də öz ko-

mitənizin rəyini bildirin. Buyurun.  

M.Quliyev. Çox sağ olun. Komitənin rəyi müsbətdir. 

Səsə qoymağı və dəstəkləməyi xahiş edirəm.  

Sədrlik edən. Çox sağ olun. Müdafiə, təhlükəsizlik və 

korrupsiya ilə mübarizə komitəsinin rəyini bildirmək 

üçün, Ziyafət müəllim, Sizə söz verirəm. Buyurun. 

Z.Əsgərov. Çox sağ olun, hörmətli xanım sədr. Ko-

mitənin rəyi müsbətdir və səsə qoyulmasını xahiş edirəm. 

Sədrlik edən. Çox sağ olun. Mədəniyyət komitəsinin 

rəyini bildirmək üçün mən komitənin üzvü hörmətli Əziz 

Ələkbərova söz verirəm. Əziz müəllim, buyurun.  

Ə.Ələkbərov, Milli Məclisin Mədəniyyət komitəsinin üzvü. 

Çox sağ olun. Hörmətli xanım sədr,  qanun layihəsinə 

üçüncü oxunuşda Mədəniyyət komitəsində baxılmışdır. 

Əlavə qeyd, təklif yoxdur. Səsə qoyulmasını xahiş edirəm.  

Sədrlik edən. Çox sağ olun. Ailə, qadın və uşaq məsə-

lələri komitəsinin rəyini bildirmək üçün, Hicran xanım, 

Sizə söz verirəm. Buyurun.  

H.Hüseynova, Milli Məclisin Ailə, qadın və uşaq 

məsələləri komitəsinin sədri. 

Komitəmizdə baxılıb, rəy müsbətdir. Xahiş edirəm, sə-

sə qoyulsun. Sağ olun.  

Sədrlik edən. Çox sağ olun. Sualı olan var? Tahir 

Kərimli. Tahir müəllim, buyurun.  

T.Kərimli. Təşəkkür edirəm. Hörmətli Bəxtiyar müəl-

lim təhsil sahəsində ixtisaslaşmadan danışdı. Mətbuatda 

bir neçə yerdə oxudum, sosial şəbəkələrdə də gedib. Mət-

buatdan aldığım məlumata görə, 6-cı sinfin tədris olunan 

fənləri arasından fundamental elmin inkişafı üçün çox 

vacib olan fizika və biologiya fənlərinin çıxarılması haq-

qında qərar qəbul olunub. Bu, hesab edirəm ki, bizim gələ-

cəyimiz üçün heç yaxşı bir şey deyil. Əksinə, bu fənləri 

gücləndirmək, bəlkə də 4-cü, 5-ci sinifdən başlamaq 

lazımdır. Bütün dünya riyaziyyat daxil olmaqla bu elm-

lərin üzərində gedir. Bəzi dövlətlərdə Bolonya siste-

mindən imtina etmək haqqında qərar qəbul edilib. Bizim 

fənləri çıxarmağımız doğru deyil. Əgər belə bir hal varsa, 

mən ciddi şəkildə Bəxtiyar müəllimdən xahiş edirəm, 

bizim bu məsələyə etirazımızı çatdırsın. Sağ olun.  

Sədrlik edən. Sağ olun. Bəxtiyar müəllim, sözünüz var 

indi? Bəlkə sonra işçi qaydada danışarsınız? Oldu, çox sağ 

olun. Hörmətli həmkarlar, mən qanun layihələrini bir-bir 

səsə qoyacağam.  

İndi xahiş edirəm, 7-ci məsələyə, yəni “Təhsil haq-

qında” Qanunda dəyişiklik edilməsi barədə qanun layihə-

sinə münasibət bildirəsiniz, buyurun.    

 
Səsvermənin nəticələri (saat 12.06 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi. 

8-ci məsələni səsə qoyuram. Bu, “Elm haqqında” Qa-

nunda dəyişiklik edilməsi barədə qanun layihəsidir, buyu-

run.  

 
Səsvermənin nəticələri (saat 12.07  dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi.   

İndi isə xahiş edirəm, 9-cu məsələyə münasibət bildirin. 

Bu, “Peşə təhsili haqqında” Qanunda dəyişiklik edilməsi 

barədə qanun layihəsidir, buyurun.  

 
Səsvermənin nəticələri (saat 12.07  dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

Çox sağ olun, qanun layihəsi üçüncü oxunuşda qəbul 

edildi.  

10-cu məsələni səsə qoyuram, buyurun.  

 
Səsvermənin nəticələri (saat 12.08  dəq.) 

Lehinə                            97 

Əleyhinə                              1 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi. 

11-ci məsələyə münasibət bildirin. “Sanitariya-epide-

mioloji salamatlıq haqqında” Qanunda və digər 5 qanunda 

dəyişiklik edilməsi barədə qanun layihəsidir, xatırladıram. 

Buyurun.  

 
Səsvermənin nəticələri (saat 12.08  dəq.) 

Lehinə                            97 

Əleyhinə                              0 

Bitərəf                              0 

Səs vermədi                              1 

İştirak edir                            98 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi.   

Hörmətli həmkarlar, növbəti 3 məsələ ikinci oxunuşda 

olan qanun layihələridir. İndi gündəliyin 12-ci məsələsinə 

keçirik. Bu məsələ Kosmik fəaliyyət haqqında qanun la-

yihəsidir. Qanun layihəsinə İqtisadi siyasət, sənaye və 



 184 

sahibkarlıq komitəsində baxılmışdır. Tahir müəllim, sözü 

Sizə verirəm. Buyurun, məlumat verin.   

T.Mirkişili. Hörmətli xanım sədr,  hörmətli həmkarlar. 

“Kosmik fəaliyyət haqqında” Azərbaycan Respublikası 

Qanununu biz ikinci oxunuşda müzakirə edirik. Mən 

qanun layihəsi haqqında birinci oxunuş zamanı geniş 

məlumat vermişdim. Bir daha qeyd etmək istəyirəm ki, 

kosmik sənaye Azərbaycan üçün iqtisadi, texnoloji, hətta 

təhlükəsizlik baxımından çox önəm daşıyır. Hörmətli 

cənab Prezident İlham Əliyevin təsdiq etdiyi kimi, bu 

sahənin inkişafı sahəsində 2009-cu ildə dövlət proqramı-

nın qəbul edilməsinə start verilmişdir. 2013-cü ildə biz ilk 

peykimizi buraxmışıq. Hazırda bizim peyklərimizin 42 

ölkədə 182 müştərisi var. Bu cəhətdən deyirəm ki, bu 

sənayenin inkişafı Azərbaycan üçün önəm daşıyır.  

Qanun layihəsi 6 fəsil, 24 maddədən ibarətdir. Birinci 

oxunuşdan keçən müddət ərzində sənəddə heç bir dəyişik-

lik edilməmişdir. Çıxış edən millət vəkillərimiz layihəni 

birinci oxunuşda konseptual olaraq dəstəkləmişdilər.  

Qısa demək istərdim ki, qanun layihəsi kosmik tənzim-

lənmənin aşağıdakı istiqamətdə həyata keçirilməsini özün-

də ehtiva edəcəkdir.   

Birinci istiqamət. Kosmik fəaliyyət üçün nəzərdə tu-

tulan malların onlarla əlaqədar proseslərin və istehsal me-

todlarının sertifikatlaşması, kosmik obyektlərin dövlət 

qeydiyyatı və orbital mövqelərin əldə edilməsi və qorun-

ması. 

Məhz bu qanunu qəbul etdikdən sonra özəl sahibkar-

lığın və digər operatorların dövlətlə birgə layihələr həyata 

keçirməsi imkanı yaranacaqdır. Qanun layihələrini ikinci 

oxunuşda da dəstəkləmələrini həmkarlarımdan xahiş edi-

rəm. Çox sağ olun. 

Sədrlik edən. Çox sağ olun, Tahir müəllim. Hörmətli 

həmkarlar, ikinci oxunuşdur, ona görə biz qanun layi-

həsini əvvəlcə əsas kimi qəbul etməliyik. Buyurun, qanun 

layihəsinə əsas kimi münasibət bildirin. 

 
Səsvermənin nəticələri (saat 12.10 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Müzakirələrə keçirik. 2 nəfər yazılıb. Vüqar Bayramov. 

Buyurun.  

V.Bayramov. Çox  təşəkkür edirəm, hörmətli xanım 

sədr. Hörmətli qonaqlar, hörmətli həmkarlarım, əvvəla, 

təklif etmək istərdim ki, məsələlərin sayı çox olduğuna 

görə çıxışlar 5 dəqiqəyə  endirilsin, çünki kifayət qədər 

çox məsələlər müzakirə olunacaq. 

Bu qanun layihəsi bizim komitədə müzakirə olunub, 

lakin həmin vaxt mən ezamiyyətdə olduğuma görə ikinci 

oxunuşun tələblərinə uyğun olaraq fikirlərimi plenar 

iclasda təqdim etmək qərarına gəldim. 

Əvvəla, “Əsas anlayışlar” hissəsində maddə 1.1.3-ə  

“milli fəaliyyət” deyil, “kosmik milli fəaliyyət” anlayı-

şının daxil edilməsini təklif etmək istərdim. Çünki orada 

söhbət məhz kosmik milli fəaliyyətdən gedir.  

Eyni zamanda, həmin maddədə xarici kosmik fəaliy-

yətin əsas anlayış kimi təqdim olunmasını təklif edirəm. 

Çünki burada fəaliyyət sözü praktiki olaraq yerində deyil. 

Ona görə həm  kosmik milli fəaliyyət, həm də xarici kos-

mik milli fəaliyyət kimi qruplaşdırılmalıdır. Eyni zaman-

da, “Əsas Anlayışlar”da kosmik fəaliyyətdən əldə edilən 

gəlirlərin ayrıca olaraq təqdim olunması məqsədəuyğun 

olardı. Çünki nəzərə alsaq ki, bu gəlirlərin yaranma mən-

bəyi fərqlidir və kosmik  fəaliyyətdəndir. Eyni zamanda, 

kosmik fəaliyyət artıq qeyri-neft sektorunda aparıcı istiqa-

mətlərdən biri kimi çıxış etməkdədir. Ona görə də burada 

gəlirlərin formalaşmasına və bölüşdürülməsinə ayrıca ba-

xılmasına ehtiyac var.  

Sonra maddə 3-də qanunun tətbiqi ilə bağlı bir fikrimi 

bildirmək istərdim. Burada, əslində, tətbiq dairəsinin fərq-

ləndirilməsi vacibdir. Çünki qanun yalnız ölkə hüdudların-

da deyil, ölkə xaricində də bu sahədə fəaliyyəti tənzim-

ləyir. O baxımdan burada həm daxili hüdudlarda, həm də 

ölkə hüdudlarından kənarda qanunun tətbiq dairəsinin 

ayrıca qeyd olunması məqsədəuyğun olardı. 

4-cü maddədə kosmik  fəaliyyətin prinsipləri ilə bağlı. 

Burada milli prinsiplərlə yanaşı, həm də strateji maraq-

ların qanuna daxil edilməsinin öz əksini tapması məq-

sədəuyğun olardı. Çünki əslində, kosmik  fəaliyyət həm də 

Azərbaycan üçün strateji maraqlar baxımından çox vacibdir.  

6-cı maddə kosmik fəaliyyətin tənzimlənməsi. Burada 

həm də kosmik fəaliyyət nəticəsində əldə edilən gəlirlərin 

tənzimlənməsi və bölüşdürülməsi məsələləri əks etdiril-

məlidir. Çünki qanun layihəsi vacib layihədir, yeni qa-

nundur. Amma qanun layihəsi xüsusilə bu sahədə əldə 

edilən gəlirlərin formalaşdırılması və tənzimlənməsini 

praktik olaraq əhatə etmir. Baxmayaraq ki, digər qa-

nunlarda bu tənzimlənir. Amma yaxşı olardı ki, həmin an-

layışlar bu qanun layihəsində də təqdim olunsun. 

9-cu maddə orbital mövqelərin əldə edilməsi və qorun-

ması ilə bağlı. Burada yalnız milli qanunvericiliyə deyil, 

beynəlxalq hüquqa istinad edilməsi də vacibdir. Çünki 

bizim kosmik  fəaliyyətdə əldə etdiyimiz  xidmətlərin bö-

yük bir hissəsinin alıcıları məhz xarici ölkələrdir. O ba-

xımdan  məhz burada da fərqləndirmənin tətbiq edilməsi 

və beynəlxalq hüquqa istinad olunması məqsədəuyğun 

olardı. 

10-cu maddə kosmik fəaliyyətin subyektləri ilə bağlı-

dır. Burada dövlət qurumları orqanları ayrıca qeyd olunub. 

Amma özəl sektorun təşviq edilməsi baxımından özəl sek-

tor anlayışının ayrıca  qeyd olunması məqsədəuyğun olar. 

Xüsusilə nəzərə alsaq ki, növbəti məsələdə özəl sektor da 

buna cəlb olunacaq. Doğrudur, burada fiziki və hüquqi 

şəxslər ayrıca olaraq qruplaşır. Amma özəl sektorun ayrıca 

qeyd olunması həm də təşviq baxımından vacibdir. 

12-ci maddədə də qanunvericiliyin tələbləri ilə yanaşı, 

həm də üçüncü şəxsə müqavilə olmadan ziyan gətirə bil-

məsi məsələsinin öz əksini tapması məqsədəuyğun olardı. 

13-cü maddədə də yerüstü kosmik infrastrukturda təlim 

mərkəzlərinin ayrıca qeyd olunması məqsədəuyğundur. 

Çünki kosmik  fəaliyyətin aparıcı istiqaməti məhz təlim 

mərkəzləri və onların fəaliyyətinin genişləndirilməsidir. 

Bütövlükdə, qanun kifayət qədər vacib və prioritet və 

strateji sektoru əhatə edir. O baxımdan, təbii ki, mən qanunu 

dəstəkləyirəm  və hörmətli həmkarlarımın da qanun layihə-

sinə dəstək olmalarını xahiş edirəm. Təşəkkür edirəm.   

Sədrlik edən. Sağ olun. Təklifləriniz çoxdur. Tahir 

müəllim, siz eyni komitənin üzvüsünüz, sonra komitə 

iclasında, təbii ki, baxacaqsınız.  

Hörmətli həmkarlar, Vüqar müəllim yaxşı bir təklif 

verdi ki, 5 dəqiqəyə keçək. Razısınız?  5 dəqiqəyə keçirik. 

Fazil Mustafa. Buyurun, Fazil müəllim.  

F.Mustafa. Təşəkkür edirəm, hörmətli xanım sədr. 

Hörmətli millət vəkilləri,  təbii ki, kosmik fəaliyyət və 

kosmik sənaye sahələrində  dövlətimiz çox ciddi addımlar 

atmaqdadır. Bu sahədə beynəlxalq sferada Azərbaycanın 

əməkdaşlığı kifayət qədər genişlənməkdədir. Ona görə də 

belə bir qanunun  qəbul olunmasına ciddi ehtiyac var. Am-

ma bu qanunun üslubu mənə bir az qəbul etdiyimiz digər 

qanunların xarakterinə uyğun olduğunu xatırlatdı. Sanki 

Ailə, Nikah məcəlləsi kimi, yaxud da bir Məişət zorakılığı 

qanunu kimi hazırlanıb. Çünki burada bizim yerüstü im-

kanlarımızdan bir az fərqli bir sahədə baş verən münasi-

bətlərdən söhbət gedir. Bunu həddən artıq sadələşdirib, 

sonra da bu problemləri necə çözəcəyimiz barədə düşün-

məliyik. Ona görə də mən ayrı-ayrı maddələr üzrə bunu 

qeyd edəcəyəm.  

İlk növbədə, məncə, bu qanunda ən çox diqqətdən 

qaçan məqam 5-ci maddədə göstərilən beynəlxalq əmək-

daşlıq istiqaməti məsələsindədir. Burada hər bir məsə-

lədən danışılır, amma mütəxəssis hazırlığından, təhsildən 

danışılmır. Çünki bu elə sahədir ki, bura Bakı Dövlət 

Universitetinin Hüquq fakültəsindən mütəxəssis transfer 

etməyəcəklər ki? Bura mütləq xaricdə təhsil alan insanlar 

lazımdır və burada bu təhsilin dövlət tərəfindən dəstək-

lənməsi, dövlətin hansısa formada bunu təşviq etməsi 

qeyd olunmalıdır. Çünki mütəxəssis hazırlığı olmadan bu 

qanunun işləməsi bir az problem olacaqdır.  

Eyni zamanda, maddə 21-də məlumatların qorunma-

sından söhbət gedir. Məlumatların qorunması məsələsi bu-

rada həm də xarici mütəxəssislərin fəaliyyət göstərməsini 

nəzərdə tutur. Bu məlumatların qorunması məsələsi onlara 

sanksiya formasında, yaxud da hansısa bir məsuliyyət 

olmasında tətbiq olunacaq? Qanunda bu qeyd olunmur. 

Digər tərəfdən bu qanunvericilikdə xarici və yerli mü-

təxəssislərin statusu qeyd olunmalıdır. Onların arasında 

fərqlər göstərilməlidir. Mən də hesab edirəm ki, bu 

prosesə gələcəkdə özəl sektor qoşulacaq-qoşulmayacaq, 

bəlli deyil. Amma burada onun qeyd olunması vacibdir. 

Bu gün artıq Amerika Birləşmiş Ştatlarında NASA proq-

ramının müəyyən bir hissəsi Elon Muska həvalə edildi və 

özəl sektor olaraq o yükü – dövlətin yükünü bu gün döv-

lətin və ya onun institutlarının əvəzinə o götürmüş oldu. 

Ona görə də əgər sabah bizdə də bu sahə inkişaf edəcəksə, 

bu sektoru arxa planda qoymaq doğru olmaz.  

Bütövlükdə, mən bunu zəruri qanun hesab edirəm. 

Amma bu qanunun belə sadə işləyəcəyini, açığı, təsəvvür 

edə bilmirəm. Mütəxəssis məsələsi çox önəmli məsələdir. 

Çünki burada dövlət sirrindən və kommersiya sirrindən 

söhbət gedir. Azərbaycanda, təbii ki, bu sahəni yaxşı idarə 

edən, kosmik tədqiqatlarda çox səviyyəli rəhbərlik var. 

Mənim onların haqlarında bilgim var. Amma mütəxəssis 

azlığı məsələsi problemdir. Çünki iqtisadi, hüquq, yaxud 

da başqa sahələrdə hansısa bir mütəxəssis yetişdirməkdən 

söhbət getmir ki, qardaş Türkiyəyə göndərək, yetişsin. Elə 

olacaq bunu ya Amerika Birləşmiş Ştatlarında, ya da Av-

ropada yetişdirmək lazım olacaq. Ona görə də burada müt-

ləq mütəxəssislərin yetişdirilməsi və buna dövlətin dəstəyi 

məsələsi vurğulanmalıdır. Gərək bizim ayrı-ayrı universi-

tetlərdə oxuyan və bu sahə ilə maraqlanan  insanları bu sa-

həyə təşviq edə bilək ki, ölkəmizə faydası dəysin. Diqqəti-

nizə görə sağ olun.  

Sədrlik edən. Sağ olun. Mənim yadımdadır ki, mütə-

xəssislə bağlı birinci oxunuşda söhbət olmuşdu. Tahir 

müəllim, buyurun.  

T.Mirkişili. Hörmətli Sahibə xanım, mən də elə o mə-

sələ ilə bağlı qısa danışmaq istəyirdim. Bayaq mən təqdi-

matımda da dedim ki, hazırda bizim 3 kosmik peykimiz 

var və onlar tamamilə Azərbaycanın yerli mütəxəssisləri 

tərəfindən idarə olunur.  Bu qanundan başqa, 2009-cu ildə 

dövlət başçısı tərəfindən qəbul olunmuş dövlət proqramı 

da var. Dövlət proqramının bir maddəsi məhz yerli mütə-

xəssislərin hazırlanmasında dövlət dəstəyinin göstərilmə-

sinə həsr edilir. Bu istiqamətdə dövlətin müxtəlif mexa-

nizmləri var. Hökmən deyil ki, bu, qanunda da göstərilsin. 

Amma misal üçün, xaricdə təhsil alan tələbələrlə bağlı 

dövlət proqramının bir istiqaməti də məhz bununla 

bağlıdır. Ona görə düşünürəm ki, dövlətin  kifayət qədər 

resursları var. Amma biz yenə də hər iki həmkarımızın 

dediklərini təhlil edərik. Üçüncü oxunuş zamanı mən daha 

ətraflı münasibət bildirəcəyəm. Çox sağ olun. 

Sədrlik edən. Çox sağ olun. Ancaq düşünürəm ki, elə 

bu qanun layihəsində də həmin o dediyiniz proqrama 

istinad olunsa, bir qəbahət olmaz. Onda heç bir sual da 

yaranmaz.  

Hörmətli həmkarlar, çıxış etmək istəyən yoxdur və mən 

səsvermə proseduruna keçə biləcəyimizi düşünürəm. İndi 

isə qanun layihəsinə biz maddələr üzrə münasibət bildir-

məliyik. Layihə 6 fəsil, 24 maddədən ibarətdir. Mən indi 

onları fəsil-fəsil səsə qoyacağam. İndi xahiş edirəm, 

preambula və birinci fəslin qəbul edilməsinə münasibət 

bildirin, buyurun.  

 
Səsvermənin nəticələri (saat 12.21  dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

Çox sağ olun, birinci fəsil qəbul edildi.  

İkinci fəsil, buyurun.  

 
Səsvermənin nəticələri (saat 12.21 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Bu fəsil də qəbul edildi.  

Üçüncü fəsli səsə qoyuram, buyurun.  

 
Səsvermənin nəticələri (saat 12.22 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

  

Çox sağ olun, bu fəsil də qəbul edildi.  

Dördüncü fəsli səsə qoyuram, buyurun.  

 
Səsvermənin nəticələri (saat 12.22 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

Qəbul edildi.  

Beşinci fəsli səsə qoyuram.  

 
Səsvermənin nəticələri (saat 12.22 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

Çox sağ olun, qəbul edildi. 

Nəhayət, altıncı fəsli səsə qoyuram, buyurun.  

 
Səsvermənin nəticələri (saat 12.23 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

  

Sonuncu fəsil də qəbul edildi.  

İndi isə xahiş edirəm, qanun layihəsinə bütövlükdə mü-

nasibət bildirəsiniz, buyurun.  

 
Səsvermənin nəticələri (saat 12.23 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

  

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin növbəti iki məsələsi 

möhtərəm cənab Prezidentin bir məktubu ilə Milli Məclisə 

daxil olub, mahiyyətcə də bir-birinə yaxındırlar. 13-cü 

məsələ Vergi Məcəlləsinə dəyişiklik edilməsi haqqında, 

14-cü məsələ isə “Gömrük tarifi haqqında” Qanunda dəyi-

şiklik edilməsi barədə qanun layihələridir. Odur ki, yenə 

də təklif edirəm ki, İqtisadi siyasət, sənaye və sahibkarlıq 

komitəsinin üzvü hörmətli Anar Məmmədov hər iki layihəyə 

dair ümumi məlumat versin. Anar müəllim, buyurun. 

A.Məmmədov, Milli Məclisin İqtisadi siyasət, sənaye 

və sahibkarlıq komitəsinin üzvü. 

Təşəkkür edirəm. Çox hörmətli xanım sədr, hörmətli 

həmkarlar. Hər iki qanun layihəsi birinci oxunuşdan keç-

mişdir. Xatırlatmaq istəyərdim ki,  təklif olunan dəyişik-

liklərdə iki istiqamət var və hər ikisi vacibdir. Vergi Mə-

cəlləsinə təklif olunan dəyişikliyə əsasən ölkə ərazisində 

istehsal olunan minik avtomobillərinin satışı 2023-cü ilin 

may ayının 1-dən 10 il müddətinə əlavə dəyər vergisindən 

azad olunması təklif olunur. İkinci istiqamətdə isə layihələ-

rin, işğaldan azad edilmiş ərazilərin, bütün növ texnikaların, 

avadanlıqların, texniki vasitələrin və qurğuların, onların 

ehtiyat hissələrinin, fərdi-zirehli qoruyucu geyimlərinin, 

alətlərin, partlayıcı və pirotexniki vasitələrin istehsalı və 

satışının 2023-cü ilin mart ayının 1-dən 5 il müddətinə ver-

gidən və gömrük rüsumlarından azad olunması təklif olunur.  

Bildiyimiz kimi, Möhtərəm Prezidentimizin diqqəti və 

qayğısı nəticəsində işğaldan azad olunmuş ərazilərimizdə 

abadlıq və quruculuq işləri, infrastruktur layihələri çox sü-

rətlə və keyfiyyətlə həyata keçirilir. İri miqyaslı layi-

hələrin sürətli həyata keçirilməsində ən böyük maneə əra-

zilərin minalar ilə çirklənməsidir. İşlərin sürətli görülmə-

sinə, ərazilərin minalardan təmizlənməsinə, soydaşlarımı-

zın öz doğma yurdlarına tez bir zamanda və təhlükəsiz 

olaraq qaytarılmasını təmin edəcək. Qanun layihəsi işğal-

dan azad olunmuş ərazilərimizin minalardan və partlama-

mış silah və sursatlardan sürətli təmizlənməsinə dəstək 

olacaq. Birinci oxunuşda hörmətli həmkarlarımız qanun 

layihəsini dəstəkləmişdilər. Layihənin mətnində heç bir 

əlavə və dəyişiklik olmamışdır. Xahiş edirəm, qanun layi-

həsini ikinci oxunuşda da dəstəkləyəsiniz. Çox sağ olun.  

Sədrlik edən. Çox sağ olun, Anar müəllim. Hörmətli 

həmkarlar, ikinci oxunuşdur, qanun layihəsini əsas kimi 

qəbul etməliyik. Buyurun, münasibət bildirin.  

 
Səsvermənin nəticələri (saat 12.26 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, 13-cü məsələdə olan qanun layihəsi əsas 

kimi qəbul edildi.  

İndi isə 14-cü məsələni əsas kimi səsə qoyuram, bu-

yurun.  

Səsvermənin nəticələri (saat 12.26 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Çox sağ olun, bu qanun layihəsi  də əsas kimi qəbul 

edildi. 

Çıxış etmək istəyən var? 

Yerdən. (Eşidilmir.)  

Sədrlik edən. Hansı məsələ ilə bağlı? Hələ 13-14-cü 

məsələlərdir. Onda bununla əlaqədar sözünüz yoxdursa, 

hələlik istəyirsinizsə, çıxın. İndi isə, hörmətli həmkarlar, 

mən qanun layihəsini əvvəlcə maddələr üzrə, sonra isə 

bütövlükdə səsə qoyacağam. Qanun layihəsində, 13-cü 

məsələdə 2 maddə var. 1-ci maddəyə, xahiş edirəm, mü-

nasibət bildirin.  

 
Səsvermənin nəticələri (saat 12.27 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, qəbul edildi.  

İndi isə mən 2-ci maddəni səsə qoyuram, buyurun.  

 
Səsvermənin nəticələri (saat 12.27 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

Çox sağ olun, bu maddə də qəbul edildi.  

İndi isə mən qanun layihəsini bütövlükdə səsə qoyu-

ram, buyurun, münasibət bildirin.  

 
Səsvermənin nəticələri (saat 12.28 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

  

Çox sağ olun, qanun layihəsi ikinci oxunuşda qəbul 

edildi. 

İndi isə 14-cü məsələni səsə qoyuram. “Gömrük tarifi 

haqqında” Qanunda dəyişiklik edilməsi barədə qanun la-

yihəsidir və qanun layihəsində cəmi 1 maddə var. Xahiş 

edirəm, həmin maddəyə münasibət bildirin, buyurun.  

 
Səsvermənin nəticələri (saat 12.28 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

Çox sağ olun, maddə qəbul edildi.  

İndi isə qanun layihəsinə bütövlükdə münasibət bildi-

rin, buyurun.  

 
Səsvermənin nəticələri (saat 12.29 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

  

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin 15-ci məsələsindən 

başlayaraq, qalan 27 məsələsi möhtərəm cənab Preziden-

tin bir məktubu ilə Milli Məclisə daxil olub və mahiyyətcə 

bir-birinə bağlıdır. Bu qanun layihələri bank işi sahəsində 

tənzimləmənin və nəzarətin təkmilləşdirilməsinə, maliyyə 

bazarlarının sabitliyinin təmin olunmasına və bu sahədə 

xidmətlərdən istifadə edənlərin hüquqlarının qorunmasına 

yönəlmişdir.  

Qeyd edim ki, məsələnin müzakirəsi ilə əlaqədar dəvət 

olunan şəxslər var. Azərbaycan Respublikası Mərkəzi 

Bankının sədri hörmətli Taleh Kazımov, sədrin ofisinin 

rəhbəri hörmətli Ülvin Əliyev, Mərkəzi Bankın baş direk-

toru hörmətli Gülər xanım Paşayeva və hüquq departa-

mentinin direktoru hörmətli Rəna xanım Məlikova iclası-

mızda iştirak edirlər. Mən qonaqlarımızı salamlayıram.  

Hörmətli həmkarlar, onu da deyim ki, qanun layihələri 

birinci oxunuşda müzakirəyə təqdim edilir. Odur ki, çıxışlarda 

xahiş edirəm, birinci oxunuşun tələblərinə diqqət verəsiniz. 

Nəzərinizə çatdırım ki, qanun layihələrinə Milli Məc-

lisin üç komitəsində baxılmışdır. İndi mən həmin komi-

tələrin nümayəndələrinə söz verəcəyəm. Bütün təqdi-

matlar edildikdən sonra biz müzakirəni birgə aparacağıq. 

Səsvermələr isə, həmişə olduğu kimi, ayrılıqda keçi-

riləcək. Hörmətli həmkarlar, qeyd edim ki, 27 məsələdən 

20-nə İqtisadi siyasət, sənaye və sahibkarlıq komitəsində 

baxılıb. Tahir müəllim, mən xahiş edirəm, həmin qanun 

layihələrinə dair məlumat verin və hər qanun layihəsində 

elə məsələnin nömrəsini deyin. Buyurun. 

T.Mirkişili. Çox sağ olun, xanım sədr. Hörmətli həm-

karlar, qanun layihələri kifayət qədər böyük bir paketdir 

və bu sənədlər möhtərəm cənab Prezidentin təşəbbüsü 

əsasında Milli Məclisə daxil olmuşdur. Xatırlatmaq istər-

dim ki, möhtərəm cənab Prezidentin 2019-cu il sərəncamı 

ilə bank sahəsində islahatların dərinləşməsi, nəzarət me-

xanizminin təkmilləşməsi ilə bağlı qanun layihəsi hazır-

lanmışdır. Qısaca qeyd etmək istəyərdim ki, bank sahəsi 

iqtisadiyyat üçün kifayət qədər mühüm bir sektordur. 

Məhz bu sahədə aparılan islahatlar və həyata keçirilən 

işlər iqtisadiyyatın, bütövlükdə, inkişaf yönünü, əhalinin 

və insanların bu istiqamətdə iqtisadiyyatdan gəlir əldə 

etmək imkanlarını daha da gücləndirir. Hazırda Azərbay-

can bankları tərəfindən ölkə iqtisadiyyatına 21 milyard 

manata yaxın kredit qoyuluşları həyata keçirilmişdir ki, 

bu, ümumdaxili məhsulun təxminən 19 faizinə yaxındır. 1 

aprel tarixinə qədər əhalinin bankda olan əmanətləri 12 

milyard manata yaxındır ki, 2002-ci illə müqayisə etdikdə, 

bu, təxminən 15 faizə qədər artım deməkdir. Xanım sədr, 

bu istiqamətdə hər bir qəbul olunan qanun layihəsi və 

dəyişikliklər həm investorların, həm də istehlakçıların və 

əhalinin maraqlarına birbaşa toxunduğuna görə, icazənizlə, 

mən bu istiqamətdə bir az geniş məlumat vermək istə-

yirəm.  

Bayaq qeyd etdim ki, möhtərəm cənab Prezidentin sə-

rəncamına əsasən Azərbaycan Respublikası qanunlarında 

maliyyə bazarlarına nəzarət orqanlarının müəyyən edilmiş 

səlahiyyətləri, o cümlədən onun maliyyə xidmətləri baza-

rında lisenziyalaşdırma, tənzimləmə, nəzarət, investorların 

və maliyyə xidmətlərinin istehlakçı hüquqlarının qorun-

ması sahəsində vəzifə və hüquqları Azərbaycan Respubli-

kasının Mərkəzi Bankına tapşırılmışdır. Sərəncamın 2.1-ci 

bəndində isə qanunvericilik aktlarında zəruri dəyişiklik-

lərin edilməsi ilə bağlı təkliflərin hazırlanması nəzərdə 

tutulmuş, bu təkliflər keçən müddət ərzində hökumətdə, 

Prezident Administrasiyasında geniş müzakirə olunmuş və 

artıq Milli Məclisə də daxil olmuşdur. Qanun layihəsinin 

hazırlanmasında beynəlxalq təcrübədən, Dünya  Bankının 

və Beynəlxalq Valyuta Fondunun tövsiyələrindən də geniş 

istifadə olunmuşdur.  

Qanun layihələri, əslində, bir neçə istiqamət üzrə ma-

liyyə bazarlarının subyektlərinə təsir edəcəkdir. Əsas məq-

sədləri də Mərkəzi Bankın maliyyə bazarlarında meqa-

requlyator funksiyasının təsbit olunması, maliyyə bazar-

larında tənzimləmə və nəzarət sisteminin müasir çağırışla-

ra uyğun olaraq, təkmilləşdirilməsi, idarəetmə prosedurla-

rının sadələşdirilməsi, bankçılıq sahəsində müstəqilliyin 

artırılması, informasiya təhlükəsizliyinin gücləndirilməsi 

və vətəndaşların maliyyə əlçatanlığının artırılmasıdır. Təq-

dim olunmuş dəyişikliklər Mərkəzi Bankın funksiyalarına 

hansı istiqamətdə təsir edəcək? Əsasən, bu istiqamətdə 

təkmilləşmə və genişlənmədən ibarətdir və aşağıdakılar-

dır. Bildiyiniz kimi, Mərkəzi Bankın əsas məqsədi qiymət-

lərin sabitliyini təmin etməkdir və bu məqsədə yeni bir 

hissə əlavə olunur. Bu da qanunvericilikdə müəyyən edil-

miş səlahiyyətlər daxilində ölkədə maliyyə sabitliyinin 

təmin edilməsidir. Növbəti dəyişiklik, maliyyə bazarların-

da tənzimləmə və nəzarətin həyata keçirilməsi pul siya-

sətinin əsas istiqamətlərindən biridir. Növbəti il üçün ilk 

dəfə olaraq inflyasiya hədəfinin göstərilməsi, ödəniş sis-

temlərinin sabit, təhlükəsiz və effektiv fəaliyyətinin təmin 

edilməsi, ödəniş sistemlərinin iştirakçıları arasında təsbit 

edilən xidmət haqqı tariflərinin yuxarı həddinin müəyyən 

edilməsidir. Çünki bildiyiniz kimi, yuxarı həddin müəy-

yən edilməsi son nəticədə vətəndaşların bu xidmətlərə 

əlçatanlığını daha da artıracaqdır.  

Sonra maliyyə bazarlarında istehlakçıların və investor-

ların hüquqlarının qorunması   ilə   bağlı   tədbirlərin   görül-

məsi, “Publik hüquqi şəxslər haqqında” Qanunun Mərkəzi 

Banka aid edilməsinin yalnız Mərkəzi Bank haqqında qa-

nunla tənzimləmə istəyinin müəyyən olunması, idarəetmə 

funksiyalarının icra olunmasında müstəqilliyin artırılması da 

bura daxildir. Xatırladım ki, 2017-ci ildən etibarən tətbiq 

olunan dəyişikliyə görə Mərkəzi Bank büdcənin qəbulu və 

ona dəyişikliklərin edilməsi, beynəlxalq qızıl valyuta eh-

tiyatlarının idarə olunmasının strategiyası və qaydalarının 

tətbiqi, təşkilati struktur və əməyin ödənilməsi ilə bağlı yu-

xarı orqana razılaşma tələbi tətbiq edir ki, bu artıq bu qa-

nunla ləğv olunur.  

Növbəti istiqamət Hesablama Palatasının auditinin 

Mərkəzi Bankın yalnız inzibati təsərrüfat fəaliyyətini əha-

tə etməsi, kredit təşkilatları tərəfindən bankda saxlanılan 

məcburi ehtiyatlara görə faizlərin ödənilməsi imkanlarının 

yaradılması, bəzi tələblərin pozulmasına görə inzibati 

təqib metodundan imtina edilərək iqtisadi cəza metod-

larına keçirilməsi, idarə heyətinin üzvlərinin sayının 7-dən 

9-a qədər artırılmasıdır. Çünki  bildiyiniz kimi, 2019-cu 

ilin fərmanına görə Mərkəzi Bankın səlahiyyətləri kifayət 

qədər genişlənir. Bu bank maliyyə sənayesi ilə yanaşı, 

sığorta sahəsi və ödəniş sistemlərinin tənzimlənməsi ilə 

məşğul olduğuna görə üzvlərinin sayı 2 nəfər artırılır.  

Mərkəzi Bankın Naxçıvan Muxtar Respublikası üzrə 

ərazi idarəsinin rəhbərinin Prezidentin səlahiyyətli nü-

mayəndəsi ilə razılaşdırmaqla idarə heyəti tərəfindən təyin 

edilməsi, dövlət satınalmalarında istisnaların tətbiq olun-

ması. Bunlar pul nişanlarının hazırlanması ilə bağlı pro-

seslər, nağd xarici valyutanın alınması, qızıl valyuta eh-

tiyatlarının idarə olunması, maliyyə sektoruna rezolyusiya 

tədbirlərinin həyata keçirilməsi də qanunda ehtiva olunur. 

Burada əsas məqsəd bu tədbirlərin həyata keçirilməsi ilə 

bağlı Mərkəzi Bankın kifayət qədər çevik, amma eyni 

zamanda, sürətli qərar verməsi və beynəlxalq praktikadan 

geniş istifadə olunmasıdır. Satınalmadan istisna heç də, 

eyni zamanda, bu proseslərin müsabiqəsiz keçirilməsi 

anlamına gəlmir. Bununla bağlı bütün dünyada mərkəzi 

banklar tərəfindən müsabiqə forması və beynəlxalq təcrü-

bələr mövcuddur. Bunlarla yanaşı, banklar üçün hansı 

yeniliklər gözlənilir? Banklar üçün yoxlamalar ilə bağlı 

bütün prosedurların “Azərbaycan Respublikasının Mərkə-

zi Bankı haqqında” Qanunla tənzimlənməsi, baş mühasib, 

filial rəhbəri, daxili audit xidmətinin rəhbəri kimi rəhbər 

şəxslər üçün attestasiya tələbinin ləğv edilməsi, yerli filial, 

şöbə və nümayəndələrin açılması prosesinin sadələşməsi-

dir ki, bank indiyə qədər filial açmaq üçün Mərkəzi Bank-

dan icazə alırdısa, artıq bu ləğv olunur. İcazə yox, yalnız 

bu filiallar Mərkəzi Banka bildiriş formasında açılacaq.  

İnnovativ məhsul və xidmətlərin bazara buraxılması 

üçün xüsusi tənzimlənmə rejiminin ilk dəfə olaraq qa-

nunvericilikdə təsbit olunması da bura daxildir. Bu, ki-

fayət qədər vacib bir yenilikdir. Məhz bu yeniliyin pilot 

rejimində tətbiq olunması bu məhsulların geniş istehlakçı 

hüququna tətbiqetmə baxımına çox mühüm imkanlar 

yaradacaq və təbii ki, bankların investisiya xidmətləri gös-

tərmək imkanlarının artırılmasıdır. Bank olmayan kredit 

təşkilatları üçün hansı yeniliklər olacaq? Kreditlərin 

verilməsi məqsədi ilə ödəniş kartlarının açılması və kredit 

kartlarının emisiya hüququnun verilməsi nəzərdə tutulur. 

Bildiyiniz kimi, bu günə qədər bank olmayan kredit 

təşkilatlarının hesab açmaq və yaxud kredit kartı vermək 

hüquqi səlahiyyəti yox idi və belə bir səlahiyyətin veril-

məsi ölkədə nağdsız ödənişlərin həcminin kifayət qədər 

artmasına imkan yaradacaq. İkinci mühüm dəyişiklik isə 

bank olmayan kredit təşkilatlarının maliyyə dayanıqlığının 

artırılması üçün prudensial tələblərin müəyyənləşməsidir. 

Bunlar kredit riskinin maksimum məbləği, kapitalın mini-

mum miqdarı öhdəliklərinin kapitala nisbəti kimi məsələ-

lərdir.  

Valyuta mübadiləsi məntəqələri üçün hansı yeniliklər 

olacaq? Valyuta mübadiləsi fəaliyyətinin ayrıca fəaliyyət 

kimi həyata keçirilməsinin müəyyən edilməsi və lisenziya 

alan şəxslərin dairəsinin dəqiqləşdirilməsi. Bildiyiniz 

kimi, mövcud qanunvericilikdə valyuta mübadiləsi fəaliy-

yətinin, əsasən, yalnız bankların tərkibində və ya onların 

hər hansı bir strukturu kimi fəaliyyət göstərməsi imkanı 

mövcuddursa, amma bu dəyişiklikdə onların ayrıca hüquqi 

şəxs kimi fəaliyyət göstərməsi imkanı yaranacaqdır. Digər 

bir mühüm dəyişiklikdə isə nizamnamə kapitalının mi-

nimum miqdarının və girov vəsaitinin  Mərkəzi Bank tərə-

findən müəyyən edilməsidir.  

Növbəti istiqamətdə sığortaçılar üçün hansı yeniliklər 

olacaqdır? Beləliklə, sığortaçılar üçün risklərin idarəedil-

məsi sisteminin təkmilləşdirilməsi, katastrofik risklər üçün 

ayrıca ehtiyatların yaradılması, müstəqil ekspertlər insti-

tutunun inkişaf etdirilməsi və korporativ idarəetmə siste-

minin Mərkəzi Bank tərəfindən müəyyən edilməsidir. Son 

olaraq, qanunda kredit büroları üçün çox mühüm bir 

yenilik öz əksini tapmışdır. Çünki bildiyiniz kimi, bu gün 

ölkədə bank olmayan kredit təşkilatlarından başqa nisyə 

mal alğı-satqısı ilə məşğul olan xeyli sayda şirkətlər 

mövcuddur. Bunlar həm istehlak bazarında, həm də tikinti 

bazarında mövcuddur. Yeni dəyişiklik bundan ibarətdir ki, 

nisyə mal alğı-satqısı ilə məşğul olan hüquqi şəxslər və 

fərdi sahibkarlar təqvim ili ərzində nisyə satılmış malların 

dövriyyəsi 100 min manatdan çox olarsa, onda bu mə-

lumatı fəaliyyətdə olan ən azı bir kredit bürosuna təqdim 

etməlidir. Burada da əsas məqsəd bu məlumatların tama-

milə emal olunması ilə yanaşı, ölkədə maliyyə sabitliyinin 

qorunması və kredit öhdəliklərinə nəzarət edilməsi ba-

xımından kifayət qədər mühüm bir əmək kəsb edir.  

Hörmətli xanım sədr, mən düşünürəm ki, bu gün birinci 

oxunuş üçün bütün layihələr konseptual olaraq öz konsep-

siyasını əhatə edir. Biz bu qanunları, siz də qeyd etdiyiniz 

kimi, komitənin iclasında geniş müzakirə etmişdik. Ko-

mitə iclasında həm Mərkəzi Bankın sədri hörmətli Taleh 

Kazımov və ictimai müzakirəni təmin etmək üçün Banklar 

Assosiasiyasının prezidenti və Azərbaycan Mikromaliyyə 

Assosiasiyasının nümayəndələri də iştirak etmişdilər. 

Düşünürəm ki, bütövlükdə, qanun layihəsinin müzakirəsi  

geniş formada təmin edilmiş, ölkədə “İctimai iştirakçılıq 

haqqında” Qanunun tələblərinə də əməl edilmişdir. Bir 

daha həmkarlarımdan konseptual olaraq qanun layihələri-

nə dəstək vermələrini xahiş edirəm. Çox sağ olun. 

Sədrlik edən. Çox sağ olun, Tahir müəllim. Mən dünən 

Sizə dedim və yenə də təkrar edirəm. Fərid müəllim, xahiş 

edirəm, “Parlament saatı”nda bununla bağlı ətraflı məlu-

mat verəsiniz. Lazımdırsa, kim iştirak eləyirdisə, həmin o 

üzvləri də çağırasınız. Mediada bununla bağlı ətraflı məlu-

mat verəsiniz. Bizim media nümayəndələri də buradadır. 

Lazımdırsa, təşkil eləyək, bir müsahibə verin. Çox sağ 

olun. 

Hörmətli həmkarlar, 6 məsələyə, yəni 17-ci, 19-cu, 33-cü, 

38-ci, 40 və 41-ci məsələlərə Hüquq siyasəti və dövlət 

quruculuğu komitəsində baxılmışdır və bununla bağlı mən 

komitənin üzvü Nurlan Həsənova söz vermək istəyirəm. 

Nurlan müəllim, komitənin rəyini bildirin. 

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü. 

Təşəkkür edirəm, hörmətli Sahibə xanım. Bu gün 

təqdim edəcəyim layihələr  Maliyyə Bazarlarına Nəzarət 

Palatasının ləğv edilməsi və bu sahədə səlahiyyətlərin, hü-

quq və vəzifələrin Azərbaycan Respublikası Mərkəzi Ban-

kına verilməsi ilə əlaqədar bir sıra qanunlarda dəyişik-

liklər edilməsi ilə bağlıdır. Məlumat üçün bildirim ki, Hü-

quq siyasəti və dövlət quruculuğu komitəsinin üzvü kimi 

İqtisadi siyasət, sənaye və sahibkarlıq komitəsinin icla-

sında iştirak etdim və nəzərə alsaq ki, məndən öncə həm-

karımız Tahir müəllim təqdim olunan layihələrlə bağlı 

geniş məlumat verdi, sadəcə, layihələrlə bağlı qısaca bəzi 

məqamları diqqətinizə çatdıracağam. Əvvəlcə bildirim ki, 

Mülki Məcəllədə edilən dəyişikliklərin əksəriyyəti uyğun-

laşdırma xarakteri daşıyır. Mülki Məcəllədə uyğunlaş-

dırma “Mərkəzi Bank”, “Banklar haqqında”, “Bank olma-

yan kredit təşkilatları haqqında”, “Kredit ittifaqları haq-

qında”, “Sığorta fəaliyyəti haqqında” və digər qanunlarda 

edilən dəyişikliklərə uyğun olaraq aparılır. Birinci növ-

bədə gündəliyin 19-cu məsələsi İnzibati Xətalar Məcəl-

ləsinə edilən dəyişikliklə əlaqədar bildirmək istəyərəm ki, 

layihədə bir çox hallarda “müvafiq icra hakimiyyəti 

orqanının yaratdığı qurum” sözləri “Azərbaycan Res-

publikası Mərkəzi Bankı” sözü ilə əvəz olunur. İkincisi, 

“Mərkəzi Bank haqqında” Qanuna edilən dəyişikliklə 

kredit təşkilatları tərəfindən məcburi ehtiyatların təmin 

edilməməsi ilə bağlı yeni metodla maliyyə sanksiyaları 

tətbiq edildiyi üçün İnzibati Xətalar Məcəlləsində nəzərdə 

tutulan sanksiyalar ləğv edilir.  

Sonuncu önəmli dəyişiklik isə “Kredit büroları haq-

qında” Qanuna edilən dəyişikliklə bağlıdır. Belə ki, 

təqvim ili ərzində 100 min manatdan çox məbləğdə nisyə 

mal alğı-satqısı ilə məşğul olan hüquqi şəxslər və hüquqi 

şəxs yaratmadan sahibkarlıq fəaliyyəti ilə məşğul olanlar 

tərəfindən borc alanlar barədə məlumatların kredit büro-

suna qanunvericiliklə nəzərdə tutulmuş qaydada, vaxtında 

və düzgün təqdim edilməməsinə görə inzibati sanksiya 

müəyyənləşdirilir. Vəzifəli şəxslər üçün bu sanksiyalar 

1500 manatdan 2000 manata qədər, hüquqi şəxslər üçün 

10 min manatdan 12 min manata qədər məbləğdə nəzərdə 

tutulur. “Publik hüquqi şəxslər haqqında” Qanuna edilən 

dəyişiklik də dəqiqləşdirmə xarakteri daşıyır. “Azərbaycan 

Respublikasının Mərkəzi Bankı haqqında” Qanunla tən-

zimlənməyən hissələrdə “Publik hüquqi şəxslər haqqında” 

Qanunun Azərbaycan Respublikası Mərkəzi Bankına tət-

biq edilməsi nəzərdə tutulur. Həmçinin digər hüquqi 

aktlarda publik hüquqi şəxslərə aid olan maddələr o halda 

Azərbaycan Respublikası Mərkəzi Bankına şamil edilir ki, 

bununla bağlı həmin hüquqi aktlarda xüsusi qeydlər olsun. 

“Hüquqi şəxslərin dövlət qeydiyyatı və dövlət reyestri 

haqqında” Qanuna edilən dəyişiklik onunla bağlıdır ki, 

kommersiya hüquqi şəxslərin təsisçiləri və onların 

nizamnamə kapitalındakı payları barədə məlumatları əldə 

etmək səlahiyyəti olan subyektlərin dairəsi genişləndirilir və 

bura Azərbaycan Respublikası Mərkəzi Bankı əlavə olunur, 

o cümlədən dəqiqləşdirmə xarakterli dəyişiklik edilir.  

Gündəliyin 40-cı məsələsi “Cinayət yolu ilə əldə edilmiş 

əmlakın leqallaşdırılmasına və terrorçuluğun maliyyə-

ləşdirilməsinə qarşı mübarizə haqqında” Qanun da tamamilə 

uyğunlaşdırma xarakterlidir. “İcra haqqında” Qanuna edilən 

dəyişiklik, bu da uyğunlaşdırma xarakterlidir və icra mə-

muru tərəfindən icra sənədi üzrə borclu tərəfin bank və digər 

kredit təşklatlarında olan əmlakının üzərinə həbs qoyulması 

məqsədi ilə bu barədə məlumatların əldə edilməsi qaydası 

dəqiqləşdirilir. Həmkarlarımdan bütün layihələri dəstək-

ləmələrini xahiş edirəm.  

Sədrlik edən. Ətraflı məlumata görə çox sağ olun, Nur-

lan müəllim. Hörmətli həmkarlar, 32-ci məsələyə Səhiyyə 

komitəsində baxılmışdır və bu qanun layihəsinə dair mə-

lumat vermək üçün mən hörmətli Əhliman Əmiraslanova 

söz verirəm. Əhliman müəllim, buyurun.  

Ə.Əmiraslanov, Milli Məclisin Səhiyyə komitəsinin sədri. 

Çox hörmətli Sahibə xanım, hörmətli millət vəkilləri və 

media nümayəndələri. “Tibbi sığorta haqqında” Azərbay-

can Respublikası Qanununun 2.1-ci maddəsinə “Mülki 

Məcəlləsindən” sözlərindən sonra “Azərbaycan Respubli-

kasının Mərkəzi Bankı haqqında” Azərbaycan Res-

publikası Qanunundan” sözlərinin əlavə edilməsi təklif 

olunur. Təklif edilən qanun layihəsi “Maliyyə xidmətləri 

haqqında” Azərbaycan Respublikası Prezidentinin 2019-cu 

il 28 noyabr tarixli Sərəncamının icrası məqsədi ilə hazır-

lanmışdır. Qeyd olunan sərəncama əsasən maliyyə baza-

rına nəzarət və tənzimləmə hüququ Azərbaycan Respubli-

kasının Mərkəzi Bankına verilmişdir. Hörmətli həmkarlar, 

qanun layihəsini dəstəkləməyinizi xahiş edirəm.  

Sədrlik edən. Çox sağ olun, Əhliman müəllim. Hör-

mətli həmkarlar, həm Nurlan müəllimin, həm də Əhliman 

müəllimin indi təqdim etdiyi qanun layihələrinə İqtisadi 

siyasət, sənaye və sahibkarlıq komitəsində də baxılıb. 

Tahir müəllim, xahiş edirəm, bu 7 qanun layihəsi haq-

qında rəy bildirin.  

T.Mirkişili. Hörmətli xanım sədr, həm hörmətli Əhli-

man müəllim, həm də Nurlan müəllim bu istiqamətdə 

kifayət qədər geniş məlumat verdilər. Biz də komitə 

iclasında bütün 17 qanun layihəsinin plenar iclasda birinci 

oxunuşda müzakirə edilməsi və dəstəklənməsi üçün 

müsbət rəy vermişik.  

Sədrlik edən. Çox sağ olun, Tahir müəllim. Hörmətli 

həmkarlar, biz müzakirələrə başlayırıq. Xatırladım ki, 

birinci oxunuşdur. Xahiş edirəm, birinci oxunuşun tələb-

lərinə görə çıxış edəsiniz. Çıxışlarımız 5 dəqiqəyə qədər-

dir. Siyavuş Novruzov. Siyavuş müəllim, buyurun.  

S.Novruzov. Təşəkkür edirəm, hörmətli xanım sədr. 

Hörmətli deputatlar, hörmətli qonaqlar! Təqdim olunan 

qanun layihələri çox vacib sənədlərdir. Azərbaycanda 

bank sektoru və maliyyə kredit sisteminin sağlamlaşması, 

bankların filiallarının genişləndirilməsi və Mərkəzi Ban-

kın fəaliyyətinin daha da genişlənməsi ilə əlaqədar cənab 

Prezident tərəfindən təqdim olunan qanunlardır. Biz bunu 

dəstəkləyirik və səs verəcəyik. Amma bir neçə təkliflərim 

var. Bu çox təqdirəlayiq haldır ki, Mərkəzi Bankın funksi-

yaları genişlənir, o cümlədən yerli bankların özlərinin yer-

lərdə filialları artırılır və vətəndaşların rahatlığı təmin olu-

nur. Amma bank sektoru və maliyyə, pul-kredit sistemi ilə 

əlaqədar vətəndaşlarımızı narahat edən məsələlər çoxdur.  

Hesab edirəm ki, gələcəkdə istər Milli Məclis tərəfin-

dən, istər banklar tərəfindən müəyyən addımlar atılmalıdır 

ki, insanların kredit sisteminə əlçatanlığı təmin olunsun və 

bu kreditlə hər hansı bir iş qura bilsin. Ölkəmizdə orta və 

kiçik sahibkarlığın inkişaf etməsi üçün lazım olan birinci 

növbədə hamını düşündürən məsələ bank faizlərinin yu-

xarı olmasıdır. Azərbaycanda bu bank faizləri 14 faizdən 

başlayır. Hər hansı bir sahibkarlıq fəaliyyəti ilə məşğul 

olmaq üçün vətəndaşa verilir. Düzdür, güzəştli bank 

faizləri də var. Kənd təsərrüfatına güzəştli kreditlər verilir. 

Onlar da 6 faizdən başlayaraq verilir. Amma bunun özü də 

çox yüksək faizdir və bilirsiniz ki, kənd təsərrüfatına 

qoyulan vəsaiti 3 ildən tez geri qaytarmaq mümkün deyil. 

Ona görə də bank faizləri aşağı salınmalıdır.  

Amerika Birləşmiş Ştatlarında hər hansı bir biznes-

menin ümumi dövriyyəsi 6 faizdən yuxarı olanda   onunla 

FTB məşğul olur ki, bu ya silah, ya da narkotik satır. 14 

faizdən yuxarı kredit alan sahibkar nə ilə məşğul olmalıdır 

ki, həm bu krediti qaytarsın, həm özünün biznesini, açdığı 

müəssisəni inkişaf etdirsin, həmçinin də qazanc əldə etsin 

və işçi saxlasın. Ona görə də bu məsələlərə mütləq baxıl-

malıdır və vətəndaş üçün elə kredit sistemi yaradılmalıdır 

ki, orta və kiçik sahibkarlıq inkişaf edə bilsin.  

İkinci məsələ, Azərbaycanda 10 minə yaxın puldəyişmə 

məntəqəsi bağlandı. İndi onlar ancaq banklarda şöbə kimi 

fəaliyyət göstərir. Bu məntəqələrdə 20 min insan işləyirdi 

ki, bu da 4-ə vuranda 80 min nəfərin dolanışığı idi. Bunlar 

bağlandı, sadə mexanizm ləğv olundu və banklara keçiri-

lərək sistem gəlirləşdi. İndi bu sahədə qara bazarlar fəaliy-

yət göstərir, metro stansiyalarının qarşısında, bağlarda 

valyuta dəyişmə məntəqələri fəaliyyət göstərir. Biz elə bil 

90-cı illərə qayıtmışıq. Azərbaycan turizm zonasıdır, bura 

turistlər gəlir, amma bazar və şənbə günləri heç bir bank 

işləmir. Bu insanlar pulunu harada dəyişməlidir? Tutaq ki, 

bir-iki dənə növbətçi yer var. Əhmədlidə pul dəyişmək 

istəyən şəxs gərək gələ şəhərin mərkəzinə, valyutasını 

dəyişdirə, Azərbaycan manatına çevirə və başlaya sərf 

etməyə? Axı, bunun forması müəyyən olunub. Düzdür, 

girov da çoxdur, o məsələdə 50 min manat, kim istəyir 50 

min girov qoyaraq valyuta dəyişmə məntəqəsi aça bilər. 

Rəqəmsal İnkişaf və Nəqliyyat Nazirliyi gözəl dayanacaq-

lar təqdim edir. Elə bu dayanacaqlar formasında dünyanın 

hər yerində pul dəyişmə məntəqələri var. Açılsın və 

işləsin, insanlar da rahat pul qazansın. Həm iş yeridir, həm 

vətəndaşların rahatlığıdır, həm də xarici turistlərin. Elə 

olur, bizdə 7 gün iş günü olmur. Bəs onda insanlar bu pulu 

harada dəyişməlidir?  

Başqa bir məsələni diqqətinizə çatdırmaq istəyirəm. 

Banka 100 mindən artıq qoyulan pulun sığortası yoxdur. 

Niyə? Bank elə bil özü qəsdən vətəndaşa deyir ki, apar 

pulunu evdə saxla, banka yerləşdirmə. Çünki mən 100 

mindən artığını sığortalamıram, əgər batarsa, mən o pulu 

qaytarmayacağam. Onda vətəndaş banka necə etibar etsin? 

Axı, burada bank nə itirir? Vətəndaş axı, banka pul gətirib 

qoyur və bank da o puldan istifadə edib gəlir əldə edir... 

Bəzi məsələlər də var. Mən onları da yazılı şəkildə təqdim 

edirəm. Hesab edirəm ki, bank sektoru bu məsələlərə ciddi 

diqqət yetirməlidir.  Sağ olun.  

Sədrlik edən. Sağ olun, Siyavuş müəllim. Yazılı şə-

kildə verin. Ancaq ABŞ-da KQB yoxdur, Siz KQB de-

diniz, bu düz deyil. Biz burada KQB eşitdik, üzr istə-

yirəm. Tahir Kərimli. Buyurun.  

T.Kərimli. Təşəkkür edirəm, xanım sədr. Mən çox vaxt 

almamaq üçün adımı çıxışdan pozdum. Qanuna edilən 

düzəlişlərdən birində manatın xarici valyutalara nisbətən 

məzənnəsinin müəyyən edilməsini imperativ şəkildə 

qoyur ki, Mərkəzi Bank müəyyən edir. Amma istehlakçı-

ların hüququna gələndə yəqin ki, elə bircə kəlmə yazırlar: 

Onların hüquqları müdafiə olunur. Yəni konkret olaraq 

deyilmir. Mən hesab edirəm ki, qanunda elə 32-ci mad-

dədə birdəfəlik yazmaq lazımdır,  “bank və kredit təşki-

latları verdiyi kreditin yuxarı həddini müəyyən edir”. Bu 

aydın bilinməlidir. İndi burada da deyildi ki, bu o həddən 

yuxarı olmasın və yuxarı həddən olan faizlər də gələcəkdə 

silinsin. İkinci bir məsələ, notariuslar fiziki şəxslərdən 

sələmçilik qaydasında borc alğı-satqısı edirlər. Burada 

birmənalı şəkildə bu da yazılsın ki, qadağandır, fiziki 

şəxslərin sələm... 

Yerdən. (Eşidilmir.)  

Sədrlik edən. Sağ olun. Sualınızı elə yazılı şəkildə 

verərsiniz. Taleh müəllim buradadır? Mən düşünürəm ki, 

onun da hansısa məsələlərlə bağlı cavabları olacaq. Mə-

lahət xanım. Məlahət İbrahimqızı. Buyurun.  

M.İbrahimqızı. Çox sağ olun, hörmətli xanım sədr. 

Mənim də çox qısa suallarım var. Bu il ölkəmizdə 

möhtərəm Prezidentimizin sərəncamı ilə “Heydər Əliyev 

İli” elan edilib və artıq biz 6 ayı geridə qoymuşuq. Mər-

kəzi Bankın rəhbərinə sualım ondan ibarətdir ki, Ulu 

Öndərin 100 illiyi ilə bağlı xüsusi pul əskinası buraxı-

lacaq, yoxsa yox? İkinci bir məsələ, Avropada, eləcə də 

qardaş Türkiyədə maaş və pensiya kartları müddətsiz 

verilir. Korlanana qədər vətəndaş istifadə edə bilir və vaxtı 

bitənə yaxın banka məlumat verir və bank da o dəqiqə 

müddəti avtomatik uzadır. Bizdə bu hal tətbiq oluna 

bilməzmi? Üçüncü sualım isə budur ki, artıq bir neçə ildir, 

ölkəmizdə Mərkəzi Bankın rəhbərliyi dəyişib. Yəqin ki, 

kifayət qədər pul əskinasları çap olunub. Amma bu günə 

qədər də pul əskinaslarının üzərində keçmiş bank rəhbəri-

nin imzası gedir. Bu əskinaslar nə vaxt bitəcək ki, Mərkəzi 

Bankın yeni rəhbərinin imzası getsin? Çox sağ olun.  

Sədrlik edən. Çox diqqətlisiniz, Məlahət xanım. Çox 

sağ olun. Azay Quliyev. Azay müəllim, buyurun.  

A.Quliyev. Təşəkkür edirəm, hörmətli xanım sədr. 

Hörmətli həmkarlar, hörmətli qonaqlar, əlbəttə, bu gün 

müzakirəyə təqdim olunan qanun layihələri çox vacib 

məsələləri özündə əks etdirir. Ümumiyyətlə, maliyyə-bank 

sistemində məsələlərin tənzimlənməsi, xüsusən də Mər-

kəzi Bankın səlahiyyətlərinə aid mühüm yeniliklərin qa-

nunvericiliyə gətirilməsi, əlbəttə, təqdirəlayiqdir və bu, 

çoxdan gözlənilirdi. Bu məsələlərlə bağlı ekspertlərin də 

müxtəlif təklifləri olmuşdu. Hörmətli xanım sədr, mən 

istərdim ki, təklif olunan qanun layihələri ilə bağlı bir sıra 

məsələlərə toxunum. Xüsusi ilə icbari sığorta ilə bağlı bu 

gün insanları narahat edən bəzi sualları diqqətinizə 

çatdırım. Bu gün sığorta bazarında müxtəlif fərqli fikirlər 

var, ciddi suallar yaranır. Bu gün verilən statistik məlu-

mata  diqqət yetirsək, görərik ki, hazırda yaşayış əmlakı-

nın 90 faizi, qeyri-yaşayış obyektlərinin isə 70 faizi icbari 

sığortadan kənarda qalır. Bunun səbəbləri nədir? Mənim 

fikrimcə əsas səbəblərindən biri budur ki, bu gün Azər-

baycanda sığorta bazarına etimad və inam çox aşağı 

səviyyədədir. Çünki insanlar əmlaklarını sığortalayacağı 

təqdirdə onlara hansısa çevik bir formada mexanizmlərin 

tətbiq olunacağı, onlara dəymiş ziyanın necə ödənəcəyi ilə 

bağlı ciddi suallar yaranır. Ona görə də mənə belə gəlir ki, 

bu gün Mərkəzi Bankın, digər aidiyyəti qurumların, 

xüsusən sığorta şirkətlərinin əsas vəzifələrindən biri o 

olmalıdır ki, ictimai etimadı və insanların sığorta 

şirkətlərinə olan inamını gücləndirsinlər.  

İkinci bir məsələ, burada sığorta hadisəsi baş verən 

zaman dəymiş ziyanın müstəqil şəkildə qiymətləndirilməsi 

ədalətli ödənişin həyata keçirilməsi məsələsidir. Yeni 

təklifdə bu məsələ müəyyən formada öz əksini tapır, mən 

bunu təqdir edirəm. Hörmətli həmkarlar, bu gün Taleh 

müəllim də burada iştirak etdiyinə görə mən bir məsələni 

də diqqətinizə çatdırmaq istərdim. Bilirsiniz ki, deputat 

seçildiyim əraziyə düşən 9-cu mikrorayonda, yəni bu ilin 

əvvəllərində bir hadisə baş verdi. Cavadxan küçəsi 4A 

saylı ünvanda yerləşən çoxmənzilli binada təbii qaz 

sızması nəticəsində 6 mənzil tamamilə dağıldı. Bununla 

bağlı müəyyən dövlət qurumlarının təklifləri oldu. Təəs-

süflər olsun ki, bu proses hələ ki, uzanır. Həmin mənzil-

lərdən biri  tamamilə dağılıb, bütün əmlak, ev avadanlığı  

sıradan çıxıb. Təsəvvür edin ki, bu mənzilə cəmi 7 min 

manat sığorta ödənişi təklif olunur. Gəlin, etiraf edək ki, 7 

min manat bu cür dağıntıya məruz qalmış mənzili təmir 

etmək, yaxud da onu avadanlıqla təchiz etmək üçün yetərli 

deyil. Baxmayaraq ki, Bakıda bu cür hadisələrin baş 

verəcəyi təqdirdə sığorta şirkətləri 25 minə qədər ödəniş 

təqdim edə bilərlər.  

Digər bir məsələ də bizi çox ciddi şəkildə narahat edir. 

Ayrı-ayrı sığorta şirkətləri vətəndaşlara sms göndərirlər, 

müəyyən təkliflər irəli sürürlər ki, əgər icbari qaydada 

əmlaklarınızı sığorta etməsəniz, sizə qarşı sanksiya və 

cərimələr tətbiq olunacaq. Əlbəttə, yaxşı olardı ki, hər bir 

vətəndaş qanunauyğun şəkildə əmlaklarını sığortalasın. 

Amma dediyim kimi, bu sığortalanma üçün insanlarda, 

vətəndaşlarda bir güvən və inam olmalıdır. Nəzərə alsaq 



 213 

ki, Azərbaycanda 20-yə yaxın sığorta şirkəti var və hər bir 

sığorta şirkəti vətəndaşları məcbur etsə ki, əgər əmlakını 

sığortalamasan, bizim şirkət səni cərimələyəcək – bu, 

ciddi sual doğurur. Əvvəla, sığorta şirkətlərinin belə bir 

hüququ yoxdur. Bunun üçün bu sahəni tənzimləyən dövlət 

qurumları var. Ümumiyyətlə, cərimə tətbiq etmək səlahiy-

yəti Azərbaycanın qanunvericiliyi ilə tənzimlənir və bu 

sığorta şirkətləri deyil. İkinci isə burada əsassız mono-

poliya şəraitinin yaranma riski var. Hesab edirəm, bun-

ların hamısına da müvafiq qaydada münasibət bildiril-

məlidir və qarşısı alınmalıdır. Təşəkkür edirəm. 

Sədrlik edən. Sağ olun. Hörmətli həmkarlar, təklif var 

ki, iclas fasiləsiz olsun. Fasiləsiz?  

Yerdən. (Eşidilmir.)  

Sədrlik edən. Çox sağ olun. Zahid Oruc.  

Z.Oruc. Təşəkkür edirəm, hörmətli sədr. Hörmətli 

Məclis üzvləri, müstəqillik tariximizdə Azərbaycan 

dövlətinin keçdiyi inkişaf yolunda bank sistemi haqqında 

indi müzakirəyə çıxardığımız dəyişikliklər iqtisadi 

maliyyə sabitliyi baxımından və ölkənin gücü baxımından 

çox əhəmiyyətli yer tutur. Nəzərə alsaq ki, bu gün, 

gerçəkdən də, dünyada ən azı həm pandemiyadan sonra, 

həm də Rusiya–Ukrayna savaşının bu qlobal ticarət 

əlaqələrini pozması fonunda maliyyə sabitliyi gerçəkdən 

pozulub. Ona görə də hesab edirik ki, əslində, Mərkəzi 

Bank bu ötən 10 illər ərzində Azərbaycan cəmiyyətində o 

dövlətin gücünü təmsil və təmin etmək baxımından 

mühüm yer tutubdur. Mənim təmsil etdiyim mərkəz 

bununla bağlı bir sorğu da etmişdi və görünən mənzərə o 

idi ki, ayrı-ayrı banklara münasibətdə mənfi mövqe gös-

tərən insanlarımız, respondentlər Mərkəzi Banka bu eti-

madlı yanaşmasını etdilər. Hesab edirəm ki, bu iqtisadiy-



 214 

yat üçün çox önəmli bir məsələdir.  

Burada Tahir müəllim ətraflı təqdim etdi, yeni səlahiy-

yətlər sırasında maliyyə sabitliyi dövlətin pul və məzənnə 

siyasəti, nağd pul dövriyyəsi, qeyd etdiyimiz kimi, 

beynəlxalq kredit təşkilatları ilə əlaqə, qızıl və digər 

aktivlərin yenidən qiymətləndirilməsi üçün çox önəmli 

məsələdir. Mən burada mərkəzi banklar haqqında ayrıca 

vurğulamaq istəyirəm. Məsələn, bu gün Rusiyada Elvira 

Nabiullinanın adı çox çəkilir. Son dövr qardaş Türkiyədə 

Ərdoğanın parlaq qələbəsindən sonra iqtisadiyyatda 

yaşanan müəyyən sıxıntılar fonunda bank sisteminə yeni 

bir xanım rəhbər gətirildi. Ağır iqtisadi şərtlərdə Rusi-

yanın embarqolara, sanksiyalara dirəniş göstərməsinin 

səbəbkarlarından biri məhz həmin o xanım – Mərkəzi 

Bank sədri oldu. Bu, gerçəkdən də, belədir ki, hətta Putin 

onun işinə müdaxilə etmir. Bu fikir, sadəcə, bir media 

yanaşması deyil, gerçəkdir. Türkiyədən danışdım, cənab 

Rəcəb Tayyib Ərdoğan öz komandasına yeni hökumət, 

onun siyasəti ilə bir vaxtlar razılaşmayan şəxsləri aldı. Elə 

bank sisteminə gətirilən Hafize Qaye Erkan bu cür 

beynəlxalq reputasiyalı bir insandır. Azərbaycan Mərkəzi 

Bankına yeni rəhbər təyin olunan şəxs səmimi olaraq 

söyləyirəm ki, mediaya açıqdır, müstəqil iqtisadçılarla 

görüşübdür, dəfələrlə parlamentin komitə və plenar iclas-

larında iştirak edib, kommunikasiyalıdır, sadədir. Bunlar 

çox önəmli faktorlardır.  

Bank sistemində ölkə üçün 3 mühüm vəzifə var ki, bu-

rada artıq qeyd olundu. 1. Kredit faizləri. İndi əgər biz 

rəsmi olaraq elan etmişiksə ki, orta illik inflyasiya gös-

təricisi 13,5-dir, uçot dərəcəsi isə 8,5, bu şəraitdə bank-

ların kredit resursu 65 faiz depozitlərdən formalaşır. Onlar 

hansı faizi vətəndaşa versinlər ki, onun əvəzində aldıqları 

həmin əmanətləri kredit resursuna çevirə bilsinlər.  

2. Azərbaycan bazarına güclü beynəlxalq bankları 

gətirməkdir. Həqiqətən də, biz yaxşı mənada iddialı 

olmalıyıq. Çünki Azərbaycan manatı 2015-ci ilə qədər 

dünyanın ən güclü valyutaları sırasında idi, region ölkə-

lərinin də çoxu onu saxlayırdı. Mən iqtisadçı olmasam da, 

başa düşdüyüm bir fenomen var ki, əgər maliyyə vahidi 

bir ölkənin çevrəsində istifadə olunursa, ona, sadəcə, pul 

vahidi deyirlər, əgər o ölkənin coğrafiyasını aşırsa, o 

zaman valyutaya çevrilir. Azərbaycan manatı məhz val-

yuta idi. Ona görə də güclü bankların gəlməsi zəruridir. 

Məsələn, Barclays dünyanın bir sıra ölkələrinə gedib, 

Azərbaycanda niyə olmasın ki?  

3-cü vəzifə bank xidmətləri ilə bağlıdır. Herman Qrefin 

də adını çəkmək istəyirəm. Mənim simpatiya etdiyim bir 

insandır, deyir ki, biz  Qərb bank sistemi ilə, bankçılıq 

əməliyyatlarından, xidmətlərindən çox-çox geri qalırıq. 

Məsələn, adi bir məsələni deyim. Bircə dəfə Londonda 

olan bilir ki, hansısa bank kartından istifadə edirsənsə, 

onun birindən digərinə keçdikdə komisyon haqları tutul-

mur. Azərbaycanda Kapital Bankdan digərinə vəsait köçü-

rülürsə, vətəndaş bundan ziyan çəkir. Ev təsərrüfatlarının 

məlumat kütləsinin burada yerləşməsindən tutmuş bir çox 

məsələlərə qədər. Mən düşünürəm ki, bunlar çox vacib 

məsələlərdir. Amma bankların bağlanmasından sonra ya-

ranan o mənfi mirasla bağlı faktları internet resurslarından 

əldə etdiyim, – mən bura özümlə götürmüşdüm, zaman yox-

dur deyə oxumaq istəmirəm, – “Bank Standart”ın bağlan-

masından sonra 10 minlərcə insan öz vəsaitini tələb edir...  

Sədrlik edən. Sağ olun. Çıxış etmək istəyənlər var, 7 

nəfərdir. Onlardan sonra heç kim yazılmasın. Etibar 

Əliyev. Buyurun.  

E.Əliyev. Çox hörmətli xanım sədr, hörmətli deputat-

lar, hörmətli qonaqlar! Banklar yoxsulluğun qarşısını ala 

bilərmi? Ümumiyyətlə, nümunə varmı? Əlbəttə var. Bir 

nümunə deyəcəyəm. Hər halda bu, maraqlı təcrübədir. 

Banqladeş biznesmeni, Qramin Bankının yaradıcısı və 

direktoru Məhəmməd Yunus yoxsulluğun müalicəsinə 

görə 2006-cı ildə “Sülh üzrə Nobel” mükafatına layiq 

görülüb. “Yoxsulluğun müalicəsi” anlayışı Nobel Sülh 

komitəsinin traktovkasıdır. O öz ölkəsi üçün yoxsulluğa 

qarşı dərman taparaq tətbiq etdi. Varlı dövlətlər yardım və 

müxtəlif dotasiyalar vasitəsilə yoxsul ölkələrə kömək 

göstərməyə çalışırlar. Lakin bu, əbədi deyil. Heç bir 

inkişaf etmiş və inkişaf etməkdə olan ölkədə mülkiyyəti 

və nəsə girov qoymağa imkanı olmayan kasıba kredit 

vermirlər. Məhəmməd Yunus ilk dəfə ən kasıb insanlara 

girov qarşılığı olmadan kiçik məbləğdə pullar verməyə 

başladı. Beləliklə, o, əvvəlcə Banqladeşdə, sonra isə digər 

ölkələrdə yoxsulluğun ağır daşını tərpətdi. Məhəmməd 

Yunus nəhəng bir mikrokredit dünyası yaratdı, bu, həm də 

biznes fəaliyyətinin sosial cavabdehliyi və yeni maliyyə 

alətinin kəşfidir. Heç bir müqavilə imzalanmadan kredit 

verilməsi və sonradan verilən vəsaitin 93,8 faizinin geri 

qaytarılması, doğrudan da, möcüzə idi. İnsanlar arasında 

etimad mühiti yaratmaq və onu vərdiş halına salmaq heç 

də asan başa gələn, elə-belə iş deyil. Məhəmməd Yunus 

bu hərəkəti ilə qısa bir vaxtda ölkəsində yaşayış səviy-

yəsini 6,7 faiz qaldırdı. O, bunu banka verilən avto-

nomluq hesabına etdi. Banqladeş biznesmeninin bu me-

todu artıq Avropaya və Amerika Birləşmiş Ştatlarına da 

ayaq açıb.  

İndi sözügedən bu qanun layihəsində Mərkəzi Bankın 

səlahiyyətləri genişləndirilir. Eyni zamanda, avtonomluq 

da artırılmalıdır. Texnologiyalar inkişaf etdikcə bankların 

obrazı da dəyişir. Bank iki nöqtə sıfır haqqında 2009-cu 

ildən tədqiqatlar başladı, kitablar yazıldı. Artıq mobil qur-

ğular bank sferasına nüfuz etməyə başlayıb. İnternet isə gün-

dəlik bank xidmətinin əsas kanalına çevrilib. Bank sistemin-

də texnologiyaların sürətli dəyişməsi müştərilərin davranışı-

nın dəyişməsinə səbəb oldu. İndi davranış iqtisadiyyatı de-

yilən bir paradiqma ortaya çıxır və artıq bu istiqamətdə 3 

iqtisadçı Nobel mükafatına layiq görülüb. 2012-ci ildə isə 

Bank üç nöqtə sıfır haqqında danışılmağa başladı. Bu plat-

formada banklar fiziki reallığı rəqəmsal mühitə köçürdülər. 

Bəs biz haradayıq? Ölkələr əhalinin böyük kəsimini əhatə 

edən xidməti genişləndirmək üçün bankların infra-

strukturunu inkişaf etdirirlər. Məsələn, təkcə Almaniyada 60 

min bank şöbəsi funksionallaşdırılıb. Bankların fəaliyyətinin 

liberallaşdırılması onların arasında rəqabət mühitini geniş-

ləndirir, transmilli banklar formalaşdırılır. Bunlar universal 

tipli nəhəng beynəlxalq maliyyə-kredit komplektlərinə malik 

olan banklardır. Onlar dünya maliyyə bazarlarını inhisara 

alıblar və özlərinin əməliyyat şərtlərini diktə edirlər. Artıq 

bank reytinqləri üçün yeni kriteriyalar formalaşdırılıb və 

milli bank da bu trendlərdən geri qalmamalıdır.  

Yekun olaraq mən bir neçə sualıma cavab verilməsini 

istərdim. Birincisi, IV sənaye inqilabı dövründə Mərkəzi 

Bankın pul-kredit siyasətində hansı dəyişikliklər nəzərdə 

tutulur? Rəqəmsal valyuta ilə bağlı hansı baxışlar var? 

Bunu bizimlə bölüşə bilərsinizmi? Manatın məzənnəsinin 

sabit qalması özünü nə qədər doğruldur? Mərkəzi Bankın 

bu barədə düşüncələri nədən ibarətdir? Bank dörd nöqtə 

sıfırdan danışılır. Bu haqda Mərkəzi Bankın hər hansı bir 

planı varmı? Ölkəyə dollar axını olduğu bir halda biz nə 

vaxta qədər ABŞ dolları dəyişmək istərkən bizdən şəxsiyyət 

vəsiqəsi tələb olunacaq? İnsanlar banklardan qorxmamalı, 

onları güman yeri kimi qəbul etməli və sosial vəziyyətlərinin 

yaxşılaşdırılması üçün banklara əminliklə müraciət etməli-

dirlər. Sonda deputat həmkarımız Siyavuş Novruzova da bir 

sualım var. Baxmayaraq ki, xanım sədr deyirdi ki, səsə 

qoyaq, təşəkkür edirəm ki, bizə söz verdi. Həmkarım bilirmi 

ki, Bakıda nə qədər “Exchange bankomat” mövcuddur? 

Məncə, bunların sayı daha da artırılsa, yaxşı olar. Qardaş 

Türkiyədə, demək olar ki, hər addımda bunlar var və bu da 

çox önəmli bir təcrübədir. Sağ olun, təşəkkür edirəm.  

Sədrlik edən. Sağ olun. Etibar müəllim, Sizin suallarınız 

çoxdur. Elə bəri başdan, Tahir müəllim, bəlkə ikinci iclasda 

Siz Etibar müəllimi də çağırasınız? Taleh müəllim orada 

ətraflı cavab verər. Ancaq burada qısa suallar da var idi. Mən 

düşünürəm ki, Taleh müəllim istəsə, indi onlara cavab verə 

bilər. Vahid Əhmədov. Vahid müəllim, buyurun.  

V.Əhmədov. Çox sağ olun, Sahibə xanım. Mən 

diqqətlə həmkarlarıma qulaq asdım. Çox təəssüf ki, birinci 

oxunuşun tələblərinə riayət olunmadı, mən konseptual bir 

təklif eşitmədim. Ona görə mən təklif edirəm ki, bütün bu 

suallar ikinci oxunuşda dinlənilə bilər, qanun layihəsini 

səsə qoyaq. 

Sədrlik edən. Hörmətli həmkarlar,  təklif var,  səsə qo-

yaq. Mən təklifi səsə qoyuram. Buyurun.  
 

Səsvermənin nəticələri (saat 13.10 dəq.) 

Lehinə                            87 

Əleyhinə                              5 

Bitərəf                              2 

Səs vermədi                              1 

İştirak edir                            95 

Nəticə: Qəbul edildi 

Qəbul edildi.  

İndi isə qanun layihəsini mən səsə qoyacağam. Zahid 

müəllim, birinci dəfə deyil ki, eşitdiniz də. Siz mikrofonsuz 

deyirsiniz, ancaq mən hər şeyi eşidirəm, hər şeyi də 

görürəm. Burada bir çox qanun layihələridir. Ona görə mən 

onları bir-bir səsə qoyacağam. Taleh müəllim, Siz onda 

ikinci oxunuşda suallara cavab verərsiniz. Təklif var ki, səsə 

qoyaq, ona görə mən indi Sizə söz verə bilməyəcəyəm.  

15-ci məsələyə, yəni “Azərbaycan Respublikasının 

Mərkəzi Bankı haqqında” Azərbaycan Respublikasının 

Qanununda dəyişiklik edilməsi barədə qanun  layihəsinə, 

xahiş edirəm, münasibət bildirin. Buyurun.    
 

Səsvermənin nəticələri (saat 13.11 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

16-cı məsələni, “Banklar haqqında” Qanunda dəyişiklik 

edilməsi barədə qanun layihəsini səsə qoyuram. Buyurun.  
 

Səsvermənin nəticələri (saat 13.12 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 Çox sağ olun, qanun layihəsi birinci oxunuşda qəbul 

edildi. 

17-ci məsələyə, Mülki Məcəllədə dəyişiklik edilməsi 

haqqında qanun layihəsinə münasibət bildirməyinizi xahiş 

edirəm. Buyurun.   

 
Səsvermənin nəticələri (saat 13.12 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi 
  
Qəbul edildi. 

18-ci məsələni, Vergi Məcəlləsində dəyişiklik edilməsi 

haqqında qanun layihəsini səsə qoyuram. Buyurun.  
 

Səsvermənin nəticələri (saat 13.12 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir                            95 

Nəticə: Qəbul edildi 
  
Çox sağ olun, qəbul edildi. 

19-cu məsələyə, İnzibati Xətalar Məcəlləsində dəyi-

şiklik edilməsi haqqında qanun layihəsinə münasibət bil-

dirin.  
 

Səsvermənin nəticələri (saat 13.13 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

20-ci məsələni, yəni “Banklar haqqında” Azərbaycan 

Respublikası Qanununda və digər 6 qanunda dəyişiklik edil-

məsi haqqında qanun layihəsini səsə qoyuram. Buyurun.  

 
Səsvermənin nəticələri (saat 13.13 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              1 

İştirak edir                            97 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

21-ci məsələyə, “Bank olmayan kredit təşkilatları haq-

qında”  Qanunda dəyişiklik edilməsi barədə qanun layihə-

sinə səs verin. 

 
Səsvermənin nəticələri (saat 13.14 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

Qəbul edildi. 

22-ci məsələni, “Kredit ittifaqları haqqında” Qanunda 

dəyişiklik edilməsi barədə qanun layihəsini səsə qoyuram. 

Buyurun, münasibət bildirin.   

 
Səsvermənin nəticələri (saat 13.14 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

23-cü məsələni səsə qoyuram. “Poçt haqqında”  Qanun-

da dəyişiklik edilməsi barədə qanun layihəsidir. Buyurun.   

 
Səsvermənin nəticələri (saat 13.14 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

 

Qəbul edildi.   

24-cü məsələni səsə qoyuram, buyurun, münasibət bil-

dirin. 

 
Səsvermənin nəticələri (saat 13.15 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              1 

İştirak edir                            99 

Nəticə: Qəbul edildi 

 

Qəbul edildi.  

25-ci məsələni  səsə qoyuram. Buyurun. 
 

Səsvermənin nəticələri (saat 13.15 dəq.) 

Lehinə                          100 

Əleyhinə                              0 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 
 

Qanun layihəsi birinci oxunuşda qəbul edildi. 

26-cı məsələdə olan “Valyuta tənzimi haqqında” Qa-

nunda dəyişiklik edilməsi barədə qanun layihəsini səsə qo-

yuram. Buyurun.  
 

Səsvermənin nəticələri (saat 13.15 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              1 

İştirak edir                            97 

Nəticə: Qəbul edildi 
  
Çox sağ olun, qanun layihəsi birinci oxunuşda qəbul 

edildi. 

27-ci məsələyə, “İnvestisiya fondları haqqında” Qanun-

da dəyişiklik edilməsi barədə qanun layihəsinə münasibət 

bildirin. Buyurun. 

Səsvermənin nəticələri (saat 13.16 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi. 

28-ci məsələdə olan qanun layihəsini, “Qiymətli kağız-

lar bazarı haqqında” Qanunda dəyişiklik edilməsi barədə 

qanun layihəsini səsə qoyuram. Buyurun.  
 

Səsvermənin nəticələri (saat 13.16 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 
  
Qəbul edildi.  

29-cu məsələyə səs verin. Bu, “Sığorta fəaliyyəti 

haqqında”  Qanunda dəyişiklik edilməsi barədə qanun la-

yihəsidir. Buyurun.  
 

Səsvermənin nəticələri (saat 13.17 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

Qəbul edildi.  

30-cu məsələni səsə qoyuram. Bu, “İcbari sığortalar 

haqqında” Qanunda dəyişiklik edilməsi barədə qanun layi-

həsidir.  

 
Səsvermənin nəticələri (saat 13.17 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

31-ci məsələni səsə qoyuram. Buyurun.  

 
Səsvermənin nəticələri (saat 13.17 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

  

Qəbul edildi. 

32-ci məsələni – “Tibbi sığorta haqqında” Qanunda də-

yişiklik edilməsi barədə qanun layihəsini səsə qoyuram. 

Buyurun.   
 

Səsvermənin nəticələri (saat 13.18 dəq.) 

Lehinə                          100 

Əleyhinə                              0 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 

  

Qəbul edildi. 

33-cü məsələni səsə qoyuram. Buyurun.   
 

Səsvermənin nəticələri (saat 13.18 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              2 

İştirak edir                            95 

Nəticə: Qəbul edildi 
  
Çox sağ olun, qanun layihəsi birinci oxunuşda qəbul 

edildi. 

İndi isə “Sahibkarlıq fəaliyyəti haqqında” Qanunda də-

yişiklik edilməsi barədə qanun layihəsini səsə qoyuram. 

Bu, 34-cü məsələdir. Buyurun, münasibət bildirin.   
 

Səsvermənin nəticələri (saat 13.18 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              3 

İştirak edir                            97 

Nəticə: Qəbul edildi 
  
Qəbul edildi. 

 “Hesablama Palatası haqqında”  Qanunda dəyişiklik 

edilməsi barədə qanun layihəsinə münasibət bildirək. Bu, 

35-ci məsələdir.  

Səsvermənin nəticələri (saat 13.19 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              2 

İştirak edir                            96 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

İndi isə 36-cı məsələni, “Mühasibat uçotu haqqında” 

Qanunda dəyişiklik edilməsi barədə qanun layihəsini səsə 

qoyuram. Buyurun, münasibət bildirin.  

 
Səsvermənin nəticələri (saat 13.19 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              2 

İştirak edir                            96 

Nəticə: Qəbul edildi 

  

Qəbul edildi. 

37-ci məsələni səsə qoyuram. Buyurun, münasibət 

bildirin.  
 

Səsvermənin nəticələri (saat 13.20 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              2 

İştirak edir                            97 

Nəticə: Qəbul edildi 

Çox sağ olun, qəbul edildi. 

38-ci məsələni səsə qoyuram. Buyurun.   

 
Səsvermənin nəticələri (saat 13.20 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              2 

İştirak edir                            96 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

39-cu məsələni səsə qoyuram. Bu, “Auditor xidməti 

haqqında”  Qanunda dəyişiklik edilməsi barədə qanun la-

yihəsidir. 

 
Səsvermənin nəticələri (saat 13.20 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              1 

İştirak edir                            99 

Nəticə: Qəbul edildi 

 

 Qanun layihəsi birinci oxunuşda qəbul edildi. 

40-cı məsələni səsə qoyuram. Buyurun, münasibət bil-

dirin.   

 
Səsvermənin nəticələri (saat 13.21 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, qəbul edildi. 

Sonuncu olan 41-ci məsələyə, “İcra haqqında” Qanun-

da dəyişiklik edilməsi barədə qanun layihəsinə münasibət 

bildirin. Buyurun.  

 
Səsvermənin nəticələri (saat 13.21 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, bununla da iclasımız başa çatdı. 

Hamıya təşəkkür edirəm. Növbəti iclasımız ayın 13-də 

olacaq. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

XIII SESSİYASI İCLASININ 

 

PROTOKOLU № 135 
 

Milli Məclisin iclas salonu. 

13 iyun 2023-cü il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 97 deputatı iştirak etmişdir. 
 

Qeydiyyat (saat 11.05 dəq.) 

İştirak edir 88 

Yetərsay 83 

 

 İclasa dəvət olunmuşlar: 

 

Samir Şərifov, Azərbaycan Respublikasının maliyyə 

naziri. 

Şahin Bağırov, Azərbaycan Respublikası Dövlət Göm-

rük Komitəsinin sədri. 

Elnur Əliyev, Azərbaycan Respublikası iqtisadiyyat 

nazirinin birinci müavini. 

Anar Əliyev, Azərbaycan Respublikası əmək və əhali-

nin sosial müdafiəsi nazirinin müavini. 

Yusif Yusifov, Azərbaycan Respublikası Dövlət Statis-

tika Komitəsi sədrinin müavini. 

Himalay Məmişov, Azərbaycan Respublikası Əmək və 

Əhalinin Sosial Müdafiəsi Nazirliyinin tabeliyində Dövlət 

Sosial Müdafiə Fondunun direktoru. 

Mustafa Abbasbəyli, Azərbaycan Respublikası Əmək 

və Əhalinin Sosial Müdafiəsi Nazirliyinin tabeliyində Döv-

lət Məşğulluq Agentliyinin sədri. 

Elşən Rəhimli, Azərbaycan Respublikasının İqtisadiy-

yat Nazirliyi yanında Dövlət Vergi Xidmətinin baş idarə 

rəisinin müavini. 

Yalçın Əzizov, Azərbaycan Respublikası İqtisadiyyat 

Nazirliyinin şöbə müdiri. 

Vüqar Gülməmmədov, Azərbaycan Respublikası He-

sablama Palatasının sədri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat şöbəsinin müdiri. 

Fazil Fərəcov, Azərbaycan Respublikası Maliyyə Na-

zirliyinin şöbə müdiri. 

Fikrət Şirinov, Azərbaycan Respublikası Maliyyə Na-

zirliyinin şöbə müdiri. 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının 2023-cü il dövlət büd-

cəsi haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qanu-

nunun layihəsi (ikinci oxunuş). 

2. “Dövlət Sosial Müdafiə Fondunun 2023-cü il büdcəsi 

haqqında” Azərbaycan Respublikasının Qanununda də-

yişiklik edilməsi barədə Azərbaycan Respublikası qanu-

nunun layihəsi (ikinci oxunuş). 

3. “İşsizlikdən sığorta fondunun 2023-cü il büdcəsi 

haqqında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (ikinci oxunuş). 

4. Azərbaycan Respublikasının 2022-ci il dövlət büdcə-

sinin icrası haqqında Azərbaycan Respublikası qanununun 

layihəsi (üçüncü oxunuş). 

5. “Qara Dəniz Ticarət və İnkişaf Bankının kapitalının 

artımı ilə bağlı paylara abunəlik üçün Öhdəlik Mək-

tubu”nun təsdiq edilməsi haqqında Azərbaycan Respubli-

kası qanununun layihəsi. 

6. “Kəşfiyyat və əks-kəşfiyyat fəaliyyəti haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

7. “Hərbi vəzifə və hərbi xidmət haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

8. Azərbaycan Respublikasının Mülki Məcəlləsində də-

yişiklik edilməsi haqqında Azərbaycan Respublikası qa-

nununun layihəsi (üçüncü oxunuş). 

9. “İstehsalat və məişət tullantıları haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

10. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

11. Azərbaycan Respublikasının Gömrük Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

12. “Yol hərəkəti haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş).  

14. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş).  

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Vüqar İskəndərov, 

Tamam Cəfərova, Elman Nəsirov, Əziz Ələkbərov, Elşad 

Mirbəşir oğlu, Fəzail Ağamalı, Elşən Musayev, Sədaqət 

Vəliyeva, Bəhruz Məhərrəmov, Rəşad Mahmudov  

 
Təklif: Gündəlik qəbul edilsin 

Səsvermənin nəticələri (saat 11.06 dəq.) 

Lehinə 84 

Əleyhinə 0 

Bitərəf 0 

Səs vermədi 2 

İştirak edir 86 

Nəticə: Qəbul edildi 

 

1. “Azərbaycan Respublikasının 2023-cü il dövlət 

büdcəsi haqqında”  Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Tahir Mirkişili, Əli 

Məsimli, Vüqar Bayramov, Siyavuş Novruzov, Zahid 

Oruc, Jalə Əliyeva, Etibar Əliyev, Fəzail Ağamalı, Emin 

Hacıyev, Bəxtiyar Sadıqov, Samir Şərifov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.45 dəq.) 

Lehinə 89 

Əleyhinə 1 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Təklif: 1–3-cü  maddələr qəbul edilsin 

Səsvermənin nəticələri (saat 12.22 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Təklif: 4–6-cı  maddələr qəbul edilsin 

Səsvermənin nəticələri (saat 12.22 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 7–9-cu  maddələr qəbul edilsin 

Səsvermənin nəticələri (saat 12.22 dəq.) 

Lehinə 92 

Əleyhinə 2 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.23 dəq.) 

Lehinə 93 

Əleyhinə 2 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

2. “Dövlət Sosial Müdafiə Fondunun 2023-cü il büd-

cəsi haqqında”  Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Musa Quliyev, Tahir 

Mirkişili, Anar Əliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.45 dəq.) 

Lehinə 90 

Əleyhinə 1 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.23 dəq.) 

Lehinə 90 

Əleyhinə 2 

Bitərəf 1 

Səs vermədi 1 

İştirak edir 94 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.24 dəq.) 

Lehinə 88 

Əleyhinə 2 

Bitərəf 1 

Səs vermədi 1 

İştirak edir 92 

Nəticə: Qəbul edildi 

 

Təklif: 3-cü  maddə qəbul edilsin 

Səsvermənin nəticələri (saat 12.24 dəq.) 

Lehinə 90 

Əleyhinə 2 

Bitərəf 1 

Səs vermədi 1 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.24 dəq.) 

Lehinə 89 

Əleyhinə 2 

Bitərəf 1 

Səs vermədi 0 

İştirak edir 92 

Nəticə: Qəbul edildi 

 

 



 237 

3. “İşsizlikdən sığorta fondunun 2023-cü il büdcəsi 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.45 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.25 dəq.) 

Lehinə 91 

Əleyhinə 2 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.25 dəq.) 

Lehinə 91 

Əleyhinə 2 

Bitərəf 0 

Səs vermədi 1 

İştirak edir 94 

Nəticə: Qəbul edildi 

Təklif: 3-cü maddə qəbul edilsin 

Səsvermənin nəticələri (saat 12.25 dəq.) 

Lehinə 88 

Əleyhinə 2 

Bitərəf 0 

Səs vermədi 1 

İştirak edir 91 

Nəticə: Qəbul edildi 
 

4. Azərbaycan Respublikasının 2022-ci il dövlət 

büdcəsinin icrası haqqında Azərbaycan Respublikası 

qanununun layihəsi (üçüncü oxunuş). 
 

Çıxış etmişlər:  Sahibə Qafarova, Tahir Mirkişili 
 

Təklif: Qanun qəbul edilsin 

Səsvermənin nəticələri (saat 12.54 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

5. “Qara Dəniz Ticarət və İnkişaf Bankının kapi-

talının artımı ilə bağlı paylara abunəlik üçün Öhdəlik 

Məktubu”nun təsdiq edilməsi haqqında  Azərbaycan 

Respublikası qanununun layihəsi. 
 

Çıxış etmişlər:  Sahibə Qafarova, Tahir Mirkişili, 

Sevinc Fətəliyeva  
 

Təklif: Qanun qəbul edilsin 

Səsvermənin nəticələri (saat 12.57 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

6. “Kəşfiyyat və əks-kəşfiyyat fəaliyyəti haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

 

Çıxış etmişlər: Sahibə Qafarova, Ziyafət Əsgərov  

 
Təklif: Qanun qəbul edilsin 

Səsvermənin nəticələri (saat 12.58 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

7. “Hərbi vəzifə və hərbi xidmət haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun 

layihəsi (üçüncü oxunuş). 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.59 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

8. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər: Sahibə Qafarova, Nurlan Həsənov  

 
Təklif: Qanun qəbul edilsin 

Səsvermənin nəticələri (saat 13.00 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

9. “İstehsalat və məişət tullantıları haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Sadiq Qurbanov, 

Vüqar Bayramov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.04 dəq.) 

Lehinə 84 

Əleyhinə 1 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Təklif: 1–3-cü  maddələr qəbul edilsin 

Səsvermənin nəticələri (saat 13.11 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: 4–6-cı maddələr qəbul edilsin 

Səsvermənin nəticələri (saat 13.11 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

10. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

Çıxış etmişlər: Sahibə Qafarova, Kamal Cəfərov, 

Sadiq Qurbanov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.04 dəq.) 

Lehinə 87 

Əleyhinə 1 

Bitərəf 0 

Səs vermədi 2 

İştirak edir 90 

Nəticə: Qəbul edildi 

 

Təklif: 1-ci maddə  qəbul edilsin 

Səsvermənin nəticələri (saat 13.12 dəq.) 

Lehinə 91 

Əleyhinə 1 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: 2-ci maddə  qəbul edilsin 

Səsvermənin nəticələri (saat 13.12 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

11. Azərbaycan Respublikasının Gömrük Məcəl-

ləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

 

Çıxış etmişlər: Sahibə Qafarova, Tahir Mirkişili 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.04 dəq.) 

Lehinə 89 

Əleyhinə 1 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.13 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.13 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 89 

Əleyhinə 1 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

12. “Yol hərəkəti haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxu-

nuş). 

 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.05 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.14 dəq.) 

Lehinə 90 

Əleyhinə 1 

Bitərəf 1 

Səs vermədi 0 

İştirak edir 92 

Nəticə: Qəbul edildi 

 

Təklif: 2-ci maddə  qəbul edilsin 

Səsvermənin nəticələri (saat 13.14 dəq.) 

Lehinə 84 

Əleyhinə 2 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 86 

Əleyhinə 2 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

13. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş).  

 

Çıxış etmişlər: Sahibə Qafarova, Musa Quliyev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.17 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 
Təklif: Layihə qəbul edilsin 

Səsvermənin nəticələri (saat 13.17 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 
Təklif: Layihə ikinci oxunuşda qəbul edilsin 

Səsvermənin nəticələri (saat 13.18 dəq.) 

Lehinə 88 

Əleyhinə 1 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 
14. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş).  

 
Çıxış etmişlər: Sahibə Qafarova, Kamal Cəfərov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.18 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

Təklif: 1–5-ci  maddələr qəbul edilsin 

Səsvermənin nəticələri (saat 13.19 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Təklif: 6–10-cu  maddələr qəbul edilsin 

Səsvermənin nəticələri (saat 13.19 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: 11–15-ci maddələr qəbul edilsin 

Səsvermənin nəticələri (saat 13.20 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.20 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

13 iyun 2023-cü il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hörmət-

li media nümayəndələri, hörmətli qonaqlar. Hörmətli həm-

karlar, xahiş edirəm, qeydiyyatdan keçək.  Buyurun.  
 

Qeydiyyat (saat 11.05 dəq.) 

İştirak edir 88 

Yetərsay 83 
 

Çox sağ olun, yetərsay var, iclasa başlaya bilərik.  

Xahiş edirəm, gündəliyə də münasibət bildirin. Gün-

dəlik hamınızda var.  
 

Səsvermənin nəticələri (saat 11.06 dəq.) 

Lehinə 84 

Əleyhinə                              0 

Bitərəf                              0 

Səs vermədi                              2 

İştirak edir                            86 

Nəticə: Qəbul edildi 

Çox sağ olun, gündəlik qəbul edildi.  

Hörmətli həmkarlar, 30 dəqiqəmiz var, gündəmdə, gün-

dəlikdə olan məsələlərlə bağlı kim çıxış etmək istəyirsə, – 

10 nəfər çıxış eləyə bilər, – buyurun. 10-cu Rəşad Mah-

mudov, sonuncu çıxış olacaq. Vüqar İskəndərov. Buyurun.  

V.İskəndərov. Hörmətli Sahibə xanım, hörmətli həm-

karlar. Fürsətdən istifadə edib, bir neçə məsələni diqqəti-

nizə çatdırmaq istəyirəm. Bu müraciət yüzlərcə Birinci və 

İkinci Qarabağ müharibəsi qazi və veteranlarının xahişlə-

ridir. Sahibə xanım, belə ki, əvvəlki illərdə dövlət tərəfin-

dən onlara verilən avtomobillər texniki baxışdan keçiril-

mirdi və bir çox veteran bunu fürsət kimi dəyərləndirərək 

gələn cərimələri ödəməyiblər. İllər ərzində bu cərimələr 

kifayət qədər çoxalıb. Təsəvvür edin ki, hətta bir qazinin o 

illərdən bu vaxta kimi cəriməsi 67 min manata çatıb. 

Burada, təbii ki, onların şəxsi məsuliyyətsizliyi rol oy-

nayıb. Onlar qeyd edirlər ki, mütləq əksəriyyəti gələn 

SMS-ə ya fikir verməyib, ya da anlamayıb. Təbii ki, bütün 

bu fikirlər heç kimi məsuliyyətdən yayındırmır.  

İnzibati Xətalar Məcəlləsində cərimələrin 5 il müddət 

keçdikdən sonra qüvvədən düşməsi ilə bağlı norma möv-

cuddur və işləyir. Sadəcə olaraq, prosesin sürətlənməsi 

xahiş olunur. Çünki cərimələr çox olduğu üçün bir çoxları 

avtomobillərinin nömrələrini çıxararaq idarə edirlər. Bu da 

qayda pozuntusudur.  

Vətən müharibəmizin də qazi və veteranlarının bir his-

səsi sürdüyü avtomobillərinə gələn cərimələri ödəmədik-

lərindən onların da belə problemləri artmaqdadır. Bu ya-

xınlarda ölkədə fəaliyyət göstərən veteran və qazi təşkilat-

larının rəhbərlərinin və Daxili İşlər Nazirliyinin nümayən-

dələrinin iştirakı ilə keçirilən tədbirdə bütün bu məsələlər 

müzakirə olundu. Təşkilat rəhbərlərinin xahişi budur ki, 

bu günə qədər olan cərimələrə dövlət tərəfindən amnistiya 

verilsin, bundan sonra hər hansı qayda pozuntusu baş ve-

rərsə, cərimələr yazılarsa, hər bir halda onu törədən ve-

teran və qazi tərəfindən mütləq qaydada ödəniləcək. Bütün 

qaydalara və qanuna ciddi riayət olunacaq və bu pro-

seslərə təşkilat rəhbərləri özləri ciddi nəzarət edəcəklər.  

Digər məsələ şəhid ailələri və müharibə iştirakçılarının 

xahişləridir. Belə ki, işə qəbul edilmək üçün kadr anketi 

və CV-lərdə xüsusi bölmə əlavə edilsə, yaxşı olardı. Hə-

min bölmədə əlavə sosial status, şəxsin şəhid ailə üzvü, 

yaxud müharibə iştirakçısı və qazi olması bəndi qeyd edil-

sin. Bu məsələ belə statusu olan insanların işə götürüləndə 

statusunun bilinməsinə yardım etmiş olardı.  

Üçüncü məsələ isə seçildiyim Şəki şəhəri ilə bağlıdır. 

Şəki şəhərinin əsas koloriti evlərin üstünün xüsusi kirəmit-

lərlə örtülməsidir. Son zamanlar yeni evlər inşa olunduq-

ca, vətəndaşlar onlara əməl etməyərək cürbəcür dəmir və 

digər rəngli şiferlərdən istifadə etmişlər və bu da 

YUNESKO-nun mədəni irsi sayılan Şəkinin görünüşünə 

xələl gətirmişdir. Müvafiq dövlət orqanlarının buna xüsusi 

diqqət etməsi çox vacibdir. 

Sədrlik edən. Sağ olun. Tamam Cəfərova. Buyurun. 

T.Cəfərova. Hörmətli xanım sədr, hörmətli həmkarlar 

və media nümayəndələri, hər kəsi salamlayıram. Müasir 

tariximizin çox əlamətdar 2 mühüm hadisəsinin ildönüm-

ləri ərəfəsindəyik.  2 gün sonra Milli Qurtuluş Gününün 

30 illiyi ilə tarixi Şuşa Bəyannaməsinin 2 illiyini millət 

olaraq sonsuz fərəh və qürur hissi ilə qeyd edəcəyik. 

15 iyun Azərbaycan xalqının qurtuluşu olmaqla yanaşı, 

Azərbaycan tarixinin dönüş nöqtəsi və dövlətçilik tarixi-

mizin şanlı səhifəsidir. Ulu Öndərin xalqımız və tariximiz 

qarşısında ən böyük xidmətləri kəskin geosiyasi ziddiy-



 252 

yətlərin mövcud olduğu bir şəraitdə Azərbaycan dövlət-

çiliyini xilas etməsində, ölkəmizi parçalanıb yox olmaq 

təhlükəsindən qurtarmasında idi.  

Azərbaycan Respublikası ilə Türkiyə Respublikası ara-

sında müttəfiqlik münasibətləri haqqında Şuşa Bəyan-

naməsinin 15 iyun Milli Qurtuluş Günündə imzalanması 

xüsusi rəmzi məna daşıyır. 15 iyun Azərbaycanın müstə-

qillik tarixində dönüş nöqtəsi və yeni bir dövrün başlanğı-

cı olduğu kimi, Şuşada imzalanan bəyannamə də iki qar-

daş ölkə arasında tarixi münasibətlərin keyfiyyətcə yeni 

mərhələsinin əsasını qoydu. Şuşa Bəyannaməsi böyük bir 

tarixə əsaslanır. Burada xalqlarımızın böyük liderləri, ön-

dərləri Mustafa Kamal Atatürkün və Heydər Əliyevin 

kəlamları öz əksini tapıb. XXI əsrdə azad edilmiş Şuşada 

müttəfiqlik bəyannaməsinin imzalanması böyük öndərlərin 

yanaşma və fəlsəfəsinin əbədiləşməsinin təcəssümüdür.  

Şuşa Bəyannaməsi ölkələrimiz arasında mövcud olan 

dostluq və qardaşlığı strateji müttəfiqlik səviyyəsinə qal-

dırmış və bu müttəfiqliyin bütün sahələr üzrə perspek-

tivlərini ortaya qoymuşdur. Bəyannamədən irəli gələn öh-

dəliklərin yerinə yetirilməsi ölkələrimiz arasında müxtəlif 

sahələri əhatə edən əməkdaşlığın dərinləşməsinə, regional 

inteqrasiyaya və təhlükəsizliyə xidmət edir. Eyni zaman-

da, Azərbaycan və Türkiyənin milli gücünün artmasını, 

dünyada söz və nüfuz sahibi kimi mövqeyinin daha da 

möhkəmləndirilməsini şərtləndirmişdir. 

Şuşa Bəyannaməsi Azərbaycan ilə Türkiyənin qardaşlı-

ğını bütün dünyaya bildirən bir mesajdır. Bu gün Azər-

baycan–Türkiyə münasibətləri təkcə strateji və hərbi müt-

təfiqlik münasibətləri deyil, həm də dövlətlərimizin, xalq-

larımızın və prezidentlərimizin bütün dünyaya nümunə 

olan dostluq və qardaşlıq münasibətləridir. Prezident cə-

nab Rəcəb Tayyib Ərdoğanın hazırda Azərbaycanda səfər-

də olması da bunun bariz nümunəsidir. Prezidentlər İlham 

Əliyev və Rəcəb Tayyib Ərdoğanın dostluq və qardaşlıq 

münasibətləri kontekstində güclənən Türkiyə–Azərbaycan 

əlaqələri təkcə dövlətlərimiz arasındakı münasibətlərə 

deyil, bütün türk dünyasının birliyinə və inkişafına, böl-

gədə sülhə və inteqrasiyaya böyük töhfələr verəcəkdir. 

Diqqətiniz üçün təşəkkür edirəm.  

Sədrlik edən. Sağ olun. Elman Nəsirov. Buyurun.  

E.Nəsirov. Hörmətli xanım sədr, hörmətli hökumət 

üzvləri, hörmətli həmkarlar. Heç kəsə sirr deyildir ki, bu 

gün dünyada dövlətlər arasında bir etimadsızlıq mühiti 

hökm sürməkdədir. Bəlkə də dünyamız heç bir zaman in-

diki qədər təhlükəli olmayıb. Bu sadaladığım reallıqlar fo-

nunda, əslində, dövlətlərarası münasibətlər necə olmalıdır 

sualına cavab axtarsaq, mənə elə gəlir ki, Azərbaycan–

Türkiyə münasibətləri bir nümunədir, bir örnəkdir. Ən 

çətin məqamlarda, tarixin ən çətin anlarında bu iki dövlət, 

bu iki xalq bir-birinin yanında olub və hesab edirəm, nə 

qədər Azərbaycan xalqı var, – biz həmişə də olacağıq, – 

heç zaman xalqımız unutmayacaq ki, tarixi zəfərimizin əl-

də edilməsində Türkiyə dövləti, Türkiyənin Prezidenti, 

şəxsən cənab  Rəcəb Tayyib Ərdoğan öz siyasi və mənəvi 

dəstəyi ilə çox böyük, müstəsna bir rol oynadı. Eyni za-

manda, Türkiyə xalqı da heç zaman unutmayacaq ki, tari-

xin ən mürəkkəb, ən gərgin çağlarında məhz Azərbaycan  

dövləti, onun Prezidenti cənab İlham Əliyev, Azərbaycan 

xalqı Türkiyənin yanında olub. 2021-ci ilin dəhşətli meşə 

yanğınları, eyni zamanda, bu ilin fevral ayında Türkiyədə 

baş vermiş, mən deyərdim ki,  əsrimizin faciəsi, yəni 

zəlzələsi, onun ağır müdhiş nəticələrinin aradan qaldırıl-

masında  Azərbaycan dövlətinin oynadığı müstəsna rolu 

hər kəs bilir. Biz elə Qəhrəmanmaraş şəhərində səfərdə 

olarkən də yerli camaat, insanlar söyləyirdilər ki, Azər-

baycan Prezidenti 1000 binanın tikintisi məsələsini gün-

dəmə gətirib və Azərbaycan dövləti üzərinə götürüb. Belə 

bir qardaşlığın nümunəsini biz heç bir zaman yaddan çıxa-

ra bilmərik.  

Həqiqətən də, bu gün Türkiyə dövlətinin Prezidenti 

cənab Ərdoğanın növbəti dəfə dövlət başçısı, ölkə pre-

zidenti seçildikdən sonra ilk dövlət səfərini Azərbaycana 

etməsi də bir daha onu göstərir ki, dövlətlərimiz dost və 

qardaş, xalqlarımız dost və qardaş, prezidentlərimiz də 

eyni münasibətdədir, dost və qardaşdır. Hesab edirəm, bu 

səfər həm də ona gətirib çıxara biləcək ki, bu gün regionda 

ən çox gözlənilən məsələ sülhün və təhlükəsizlik mühiti-

nin formalaşması ilə bağlıdır. Cənab Ərdoğanın bu səfəri, 

hesab edirəm ki, Azərbaycan və Ermənistan arasında mü-

nasibətlərin normallaşması və sülh müqaviləsinin imzalan-

ması üçün münbit şəraitin təminatı baxımından da çox 

böyük rol və əhəmiyyət kəsb edir. Eyni zamanda, bu səfər 

ona xidmət eləyir ki, Azərbaycan–Türkiyə dostluğu və 

qardaşlığı bundan sonra daha da inkişaf eləsin. Nəticə eti-

barı ilə bu, təkcə iki dövlətin deyil, həm də regionumuzun 

təhlükəsizlik maraqlarına... 

Sədrlik edən. Sağ olun. Əziz Ələkbərov. Buyurun, 

Əziz müəllim. 

Ə.Ələkbərov. Hörmətli xanım sədr, hörmətli millət və-

killəri, media nümayəndələri. Dünən Milli Məclis rəhbər-

liyinin tapşırığı ilə Milli Məclisdə Qərbi Azərbaycanla 

bağlı “Qərbi Azərbaycan: soyqırıma məruz qalan tarixi-

mədəni irsimiz. Qərbi Azərbaycanın tarixi və mədəni irsi-

nin dirçəlişi” mövzusunda növbəti dinləmə keçirildi. Qər-

bi Azərbaycan icması adından Qərbi Azərbaycanda soy-

qırıma məruz qalmış tarixi-mədəni irsimizə dair belə bir 

vacib dinləmənin keçirilməsinə yaratdığı şəraitə görə Milli 

Məclisin rəhbərliyinə, çox hörmətli xanım sədr, şəxsən 

Sizə və tədbiri yüksək səviyyədə təşkil etdikləri üçün Milli 

Məclisin Mədəniyyət komitəsinin sədri hörmətli Qənirə 

xanıma və Qənirə xanım başda olmaqla komitənin bütün 

üzvlərinə öz dərin təşəkkürümü bildirirəm.  

Tədbirdə Milli Məclisin deputatları, komitə sədrləri, 

Qərbi Azərbaycan İcmasının struktur rəhbərləri, dövlət 

qurumlarının rəsmiləri, yaradıcılıq və media təşkilatlarının 

rəhbərləri, görkəmli ziyalılar iştirak edirdilər. Çoxlu sayda 

çıxışlar oldu, təkliflər səsləndirildi. Çıxışlarda tarixi 

torpaqlarımızda əcdadlarımızın min illər boyu yaratdığı 

mədəni irsimizə sahib çıxmaq əzmi və iradəsi açıq-aşkar 

özünü göstərdi. Bu da normaldır. Çünki Qərbi Azərbay-

canda soyqırımına məruz qalan tarixi-mədəni irs bu gün 

dünyanın müxtəlif ölkələrində yaşayan 60 milyonluq 

Azərbaycan xalqının hər bir nümayəndəsinin mədəni ir-

sidir və o irsin dirçəldilməsi hər birimizin borcudur. Heç 

şübhəsiz, bütün bunlar Qərbi Azərbaycan İcmasının bun-

dan sonrakı fəaliyyətində mütləq nəzərə alınacaqdır.  

Dünənki tədbir bir daha sübut elədi ki, 2022-ci il  dekab-

rın 24-də cənab Prezident İlham Əliyevin Qərbi Azərbay-

can İcmasının inzibati binasına gəlişi və buradakı möh-

təşəm çıxışı zamanı verdiyi tapşırıq əsasında hazırlanmış 

Qərbi Azərbaycana Qayıdış Konsepsiyası addım-addım 

həyata keçirilməkdədir və bu siyasi-ideoloji xəttin alterna-

tivi yoxdur. Bu ilk növbədə tarixi ədalətin bərpası, ata-

baba yurdlarından qovulmuş qaçqın soydaşlarımızın öz 

doğma ocaqlarına qayıdıb yaşamaq kimi təməl hüquq-

larının təmin edilməsi məsələsidir. Diqqətinizə görə tə-

şəkkür edirəm.  

Sədrlik edən. Sağ olun. Elşad Mirbəşir oğlu. Buyurun. 

E.Mirbəşir oğlu. Təşəkkür edirəm. Hörmətli xanım 

sədr, hörmətli deputatlar. Bir məsələ ilə bağlı nara-

hatlığımı ifadə etmək istəyirəm. Öncə xatırlatmaq istərdim 

ki, məşhur avstriyalı hərbi nəzəriyyəçi Klauzeviçin ya-

naşması sanki Ermənistanın boyuna biçilib. O qeyd edirdi 

ki, biz düşməni həmişə olduğundan da ağır vəziyyətdə 

saxlamalıyıq. Bu gün Ermənistan davranışları, mövqeləri 

ilə aydın nümayiş etdirir ki, heç vaxt Azərbaycana qarşı 

düşmənçilik hisslərindən əl çəkməyəcək və münbit şərait 

yaranacağı təqdirdə hansısa qisas almaq ümidləri ilə ya-

şamaqdadırlar.  

Ermənistanla Hindistan arasında son günlərdə fəal hərbi 

əməkdaşlıq ciddi narahatlıq doğurur. Xatırlatmaq yenə də 

yerinə düşərdi ki, Ermənistanla Hindistan arasında ilkin 

mərhələdə 245 milyon dollar həcmində hərbi sövdələşmə 

imzalanmışdır. Özüyeriyən artilleriya qurğuları, idarə olu-

nan raketlər, xüsusi ilə də yüksək dağlıq ərazidə istifadə 

olunacaq hərbi texnikanın Ermənistana çatdırılması ilə 

bağlı razılaşma əldə olunub. Bu, çox ciddi narahatlıq yara-

dır, bütövlükdə, regionda kövrək olan sülh və təhlükəsiz-

lik mühitinə ciddi təhdidlər formalaşdırır.  

Hesab edirəm ki, belə halların qarşısının alınması üçün 

həm siyasi, həm də digər çəkindirici xarakterli addımların 

atılması çox vacibdir. Bir tərəfdən, Ermənistan həm 

Azərbaycanla, həm də Türkiyə ilə münasibətlərin normal-

laşdırılmasında maraqlı olduğunu nümayiş etdirməkdədir, 

digər tərəfdən də, bu cür destruktiv addımlardan çəkinmir.  

Eyni zamanda, narahatlıq yaradan digər məqam ondan 

ibarətdir ki, Azərbaycan–Ermənistan münasibətlərinin 

normallaşdırılması prosesində hər vəchlə vasitəçilik missi-

yasını yerinə yetirməyə çalışan Fransa da Ermənistan–

Hindistan arasında bu hərbi sövdələşmədə yaxından iştirak 

etməkdədir. Əgər Cənubi Qafqaz regionunda sülhün və 

təhlükəsizliyin təmin olunmasında Fransanın hansısa bir 

marağı varsa, onda Ermənistana belə yaxından, özü də 

aşkar şəkildə hərbi dəstəyin göstərilməsinin anlamı nədən 

ibarətdir? Təbii, bu da bir daha onu göstərir ki, gələcəkdə 

regionda gərginliyin yenidən dərinləşməsi, Azərbaycana 

qarşı yenidən revanşizmin baş qaldırılması, hərbi təxri-

batların törədilməsi istəkləri mövcuddur. Hesab edirəm ki, 

biz bu gün bu məsələ ilə bağlı fəal reaksiya nümayiş 

etdirməliyik. Çox sağ olun. 

Sədrlik edən. Sağ olun. Fəzail Ağamalı. Buyurun. 

F.Ağamalı. Təşəkkür edirəm. Hörmətli xanım sədr, 

hörmətli həmkarlar, hörmətli hökumət üzvləri və media. 

Xalqımızın böyük sevgi və sayğı göstərdiyi qardaş Türki-

yə Respublikasının Prezidenti çox hörmətli Rəcəb Tayyib 

Ərdoğan bir daha doğma vətəninə, türk dünyasının tacı 

olan Azərbaycana gəlmişdir. Onun hər gəlişi ölkəmizə 

böyük sevinc gətirir, gücümüzə güc qatır, niyyətlərimizi 

stimullaşdırır. Bu səfər tamamilə fərqli səfərdir. Böyük 

güclərin və onların marginallaşmış əlaltılarının üzərində 

möhtəşəm qələbə qazanan Rəcəb Tayyib Ərdoğan yeni 

güclə Türkiyə xalqının və bütün türk dünyasının iradəsinə 

söykənərək həm Türkiyəyə, həm türk dünyasına, həm də 

bəşəriyyətə daha əhəmiyyətli töhfələr verəcəkdir. Etiraf 

edim ki, Rəcəb Tayyib Ərdoğanın bu qələbəsi təkcə Tür-

kiyə xalqının deyil, bütövlükdə, bütün türk dünyasının və 

regionda sülhü və əmin-amanlığı dəstəkləyən, hər bir 

bəşəri dəyərləri özündə ifadə eləyən insanın qələbəsi kimi 

dəyərləndirilməlidir.  

İki qardaş dövlət, iki dünya çaplı lider Rəcəb Tayyib 

Ərdoğan və İlham Əliyev ölkələrimizə, regiona və dün-

yaya sülh və əmin-amanlıq gətirmək kimi missiyalarını 

çiyin-çiyinə verərək bundan sonra da davam etdirəcəklər. 

Onun ölkəmizə gəlişini alqışlayır, üzərinə götürdüyü 

önəmli tarixi missiyanın həyata keçirilməsində yeni-yeni 

uğurlar arzulayırıq. Sağ olun. 

Sədrlik edən. Sağ olun. Elşən Musayev. Buyurun. 

E.Musayev. Təşəkkür edirəm, xanım sədr. Hər kəsi sa-

lamlayıram. Qarşıdan iki böyük gün gəlir, Qurtuluş və 

Şuşa Bəyannaməsinin ildönümü günləri. Zatən onların 

fəlsəfəsi, işığı, mahiyyəti bir-biri ilə inanılmaz şəkildə 

bağlıdır. Çünki Qurtuluş olmasa, nə Şuşa olacaqdı, nə də 

onun bəyannaməsi. Heydər Əliyev zamanında hakimiy-

yətə qayıtmasaydı, Azərbaycan xalqı Ulu Öndərə sahib 

çıxmasaydı, nə bugünkü Azərbaycan olacaqdı, nə də onun 

gələcək uğurları.  

Hörmətli həmkarlar, təxminən 15 ilin söhbətidir, bir də-

fə bir nəfər teledebatda söylədi ki, Heydər Əliyev Azər-

baycan üçün neyləyib? Sonra da başladı özü saymağa, döv-

lətçiliyi qoruyub, vətəndaş müharibəsinin qarşısını alıb, 

ölkəni böhrandan çıxarıb və sair və ilaxır. Birdən duruxdu. 

Çünki özü də hiss etmədən Heydər Əliyevi, əslində, etiraf 

elədi. İndi də təxminən həmin yaramazlar, konkret olaraq, 

əli kərimlilər, tofiq yaqubyanlar və onun kimilər suallar 

verirlər. Xüsusən də son günlər. Şuşa Bəyannaməsi bizə 

nə verdi? Mən də bu dəfə ritorika gözləmədən sualı özüm 

cavablandırım. Şuşa Bəyannaməsi bizə özgüvən verdi, ye-

ni nəfəs verdi. Şuşa Bəyannaməsi bizə Şuşa da daxil bütün 

Qarabağın təhlükəsizliyinin yüz qat qarantını verdi. Şuşa 

Bəyannaməsi bizə Zəngəzur dəhlizinin reallıq şansını ver-

di. Şuşa Bəyannaməsi bizə sizin kimi antimilli ünsürlərin, 

Şuşa işğaldan azad olunan gün eynən, erməni kimi yasa, 

qəmə batanların murdar simasını, əsl xislətini növbəti dəfə 

görmək şansını verdi. Siz Soros dediniz, biz türk qar-

daşlığı dedik. Siz HDP dediniz, biz AKP dedik, siz Öza-

lan, Dəmirtaş dediniz, biz Ərdoğan dedik. Nəhayət, siz 

axıra qədər Azərbaycanın adını dəhliz xəritəsindən sil-

məyə çalışanları müdafiə etdiniz, biz isə bütün varlığı ilə 

Azərbaycana bağlı olanları. Fərq, bax, budur.  

Hörmətli həmkarlar, Şuşa Bəyannaməsi Qurtuluşun 

niyyətlə uzlaşmasıdır. Bizi qələbələrə aparan yol isə Hey-

dər Əliyev strategiyasıdır, İlham Əliyev müdrikliyidir. 

Kim onu görmürsə, anlamırsa, hiss etmirsə, o, çox kasad 

adamdır. Ən mədəni ifadə ilə, ən real dildə kasad adamdır. 

Diqqətinizə görə minnətdaram.  

Sədrlik edən. Sağ olun. Sədaqət xanım yoxdur. Bəhruz 

Məhərrəmov. Buyurun. Sədaqət xanım, Siz niyə orada 

oturmusunuz? Buyurun. Bəhruz müəllim, üzr istəyirəm.  

S.Vəliyeva. Sahibə xanım, söz verdiyiniz üçün çox tə-

şəkkür edirəm. Mən də həmkarların fikirlərini dəstəklə-

yirəm. Həqiqətən də, türk qardaşların gözəl bir sözü var: 

“Su uyuyar, düşmən uyumaz”. Bu, həqiqətdir. Bununla da 

bağlı qeyd etmək istəyirəm ki, ən çətin dövrlərdə bir-

birinə əsl qardaş dəstəyi nümayiş etdirən, qədim və sar-

sılmaz köklərə malik, dünya ölkələrinə nümunə olan 

Azərbaycan–Türkiyə qardaşlığı dinamik şəkildə, yüksələn 

xətt üzrə inkişaf etməkdədir. İllərin sınağından çıxaraq 

dünyada əsl dostluq, qardaşlıq etalonu yaradan Azərbay-

can–Türkiyə dövlətləri arasındakı əlaqələr müttəfiqlik 

münasibətlərinə əsaslanır.  

2021-ci il iyunun 15-də Şuşada Azərbaycan Respub-

likasının Prezidenti cənab İlham Əliyev ilə Türkiyə 

Respublikasının Prezidenti cənab Rəcəb Tayyib Ərdoğan 

arasında imzalanmış “Azərbaycan Respublikası ilə Türki-

yə Respublikası arasında müttəfiqlik münasibətləri haq-



 260 

qında Şuşa Bəyannaməsi” qardaşlığımızın dünyaya nü-

mayişi olmaqla yanaşı, ölkələrimiz arasındakı tarixi mü-

nasibətlərdə yeni inkişaf mərhələsinin əsası oldu. İki ölkə 

arasındakı əlaqələrin sürətli şəkildə inkişaf edərək ali müt-

təfiqlik səviyyəsinə qədər yüksəlməsi ölkə liderlərimiz – 

cənab Prezident İlham Əliyevin və cənab Rəcəb Tayyib 

Ərdoğanın böyük siyasi və liderlik bacarığının, uzaqgörən 

siyasətinin nəticəsidir. 

Şuşa Bəyannaməsində xalqlarımızın böyük liderləri 

Mustafa Kamal Atatürkün “Azərbaycanın sevinci sevinci-

miz, kədəri kədərimizdir” və Ulu Öndər Heydər Əliyevin 

“Türkiyə və Azərbaycan bir millət, iki dövlətdir” kəlam-

ları əks olunmuşdur. Sülhə yol açan Şuşa Bəyannaməsi 

bölgədə inteqrasiya proseslərini stimullaşdıraraq Qarabağ 

ərazisində yaşayan erməni əhalisinin də Azərbaycan və-

təndaşlığına inteqrasiyası üçün əlavə imkanlar yaradır. 

Şuşa Bəyannaməsi ilə Türkiyə və Azərbaycan dövlətləri 

bir-birinin yanında olduqlarını, ölkələrin təhlükəsizliyinə, 

suverenliyinə təhdid olacağı təqdirdə, birgə hərəkət 

edəcəklərini dünyaya bəyan etmiş oldular. Müdafiə 

sənayesi sahəsində əlaqələrin inkişafı Azərbaycanın hərbi 

qüdrətinin daha da artmasına təkan verəcək.  

Eyni zamanda, Şuşa Bəyannaməsinin 2021-ci il tarixli 

Qars müqaviləsindən düz 100 il sonra Şuşa şəhərində im-

zalanması dünyaya verilmiş mesajla yanaşı, tarixi Qars 

müqaviləsinin davamı və müttəfiqliyə sadiqliyin təzahü-

rüdür. Bəyannamədə regional əhəmiyyət daşıyan iqtisadi 

layihələr, bütün digər müstəviləri əhatə edən təşəbbüslər 

yer alıbdır. Bu da ölkəmizin beynəlxalq nüfuzunu daha da 

artıracaqdır. Şuşa Bəyannaməsi Azərbaycanla Türkiyə 

arasında hərtərəfli əlaqələrin inkişafı, həmrəyliyimizin və 

ölkələrimizin mövqelərinin dünya miqyasında daha da 

güclənməsi ilə yanaşı, regionda təhlükəsizliyin təmin 

olunması baxımından da mühüm əhəmiyyət kəsb edən bir 

sənəd olaraq qalacaq. Sağ olun. Diqqətinizə görə təşəkkür 

edirəm.  

Sədrlik edən. Sağ olun. İndi Bəhruz Məhərrəmov. 

Buyurun.  

B.Məhərrəmov. Çox təşəkkür edirəm. Hörmətli sədr, 

əziz həmkarlar, Türkiyə Cümhuriyyətinin Prezidenti cənab 

Rəcəb Tayyib Ərdoğan seçkilərdə inamlı qələbəsindən 

sonra ilk səfərini Azərbaycana etdi. Üstəlik, bu təşrif 

diplomatik protokol təsnifatında dövlətlərarası münasi-

bətlərin ən yüksək səviyyəsini ehtiva edən dövlət səfəri 

kimi reallaşdı. Sirr deyil ki, bu seçkilər Türkiyə üçün ikin-

ci Çanaqqala savaşı idi və müdrik türk xalqı yenidən 

“Ərdoğan” deməklə, parçalanmanın, potensial vətəndaş 

müharibəsinin qarşısını aldı, Türkiyə marionet dövlətə 

çevrilmək təhlükəsindən xilas oldu. 

Bu gərgin dövrdə Türkiyə, eyni zamanda, dostunun, 

düşməninin kim olduğunu bir daha gördü. Türkiyə Qur-

tuluş savaşından 1 əsr sonra cənab İlham Əliyevin sima-

sında böyük Azərbaycan xalqının dar günün dostu ol-

duğuna növbəti dəfə şahidlik etdi.   

Aydındır ki, güclü Türkiyə güclü Azərbaycan demək-

dir. Amma mürəkkəb siyasi situasiyada cənab İlham Əli-

yev göstərdi ki, həm də güclü Azərbaycan elə güclü Tür-

kiyə deməkdir. Yəni bu gün biz dostlarımıza ən azı dəstək 

gördüyümüz qədər, bəlkə də daha artıq formada kömək 

etməyə qadir gücük.  Bax, budur, cənab İlham Əliyevin 

yaratdığı reallıq.   

Təsadüfi deyil ki, cənab Ərdoğanın seçkidəki rəqibləri 

onun özü ilə bərabər həm də Türkiyəni güclü edən 

Azərbaycanı hədəfə almışdılar, amma o adamlar da, on-

ların Çinə çəkəcəkləri yol da, Azərbaycanda “Facebook” 

statuslarını onların fotoları ilə süsləyən kəsim də getdi, 

cənab Prezident demişkən, o məşhur “statusun” yanına. 

Ümumiyyətlə, bizim coğrafiyada türklük kəlməsi çox 

istismar edilib, qətiyyətsiz, səriştəsiz və yersiz addımlarla. 

Hətta ötən əsrin 90-cı illərində türklüyü bu ölkədə milli 

ədavət alətinə çevirmişdilər. Amma məsələlərə açıq gözlə 

baxmaq lazımdır, gözləntilər, ümumiyyətlə, bizim göz-

ləntilərimiz reallıq əsasında olmalıdır. 

Müasir dünyada gedən proseslər göstərir ki, eyni kök-

dən olmaq hələ yaxşı münasibətlər üçün əsas deyil. Eyni 

mənşəni, eyni dili təmsil edən, lakin düşmən münasi-

bətlərində olan beynəlxalq subyektlər var. Bu mənada, heç 

kəs unutmasın ki, Türkiyə ilə Azərbaycanı eyni dil, eyni 

kökdən daha çox qətiyyətli siyasi iradə birləşdirir. Biz 

müttəfiqliyimizi Şuşa Bəyannaməsinə qədər tarixi proses-

lərin təbii axarında yüksəltməmişik. Bunun kökündə zəfə-

rimiz dayanır, əmək dayanır, qətiyyət dayanır və siyasi 

iradə dayanır.  

Bu mənada, Şuşa Bəyannaməsinin ikinci ildönümündə 

cənab Rəcəb Tayyib Ərdoğanın Bakı səfəri, şanlı 

qələbəsinin sevincini bizimlə bölməsi bu iradənin davam 

edəcəyi və XXI əsrin türk əsri olacağının müjdəsidir. 

Bizim gücümüz, bizim birliyimiz, cənab Prezidentin 

dediyi kimi, “bir millət, iki dövlət və bir yumruq” olma-

ğımız isə bölgəmizdə sülhün, təhlükəsizliyin yeganə qa-

rantıdır. Təşəkkür edirəm. 

Sədrlik edən.  Sağ olun. Rəşad Mahmudov. Buyurun.  

R.Mahmudov. Çox təşəkkür edirəm, xanım sədr. Mən 

bu gün fürsətdən istifadə edərək, ölkəmizdə uzun illərdən 

bəri övlad sahibi olmaq istəyən, amma maddi imkansızlıq-

dan buna əli çatmayan vətəndaşlarla əlaqədar məsələni 

dilə gətirmək istəyirəm. Əlbəttə ki, hər dəfə bu mövzu 

ortaya çıxanda Reproduktiv sağlamlıq haqqında qanun 

ortaya atılır. Qanun qəbul edilmədiyinə görə bu işin olma-

dığı və yaxud ola bilmədiyi deyilir. Amma mən fürsətdən 

istifadə edərək, demək istəyirəm ki, bu qanun olmadan da, 

bu məsələnin tibbi tərəfdən həlli ilə əlaqədar bilinən 

həqiqətlər var. Bu gün ölkəmizdə də, dünyada da istifadə 

olunur. Qanunun predmeti başqa mövzulardır. Amma uşaq 

sahibi olmaq, əslində, bir insanın tam bir şəkildə fiziki, 

əqli və sosial cəhətdən sağlamlıq halının təmin olunma-

sına yönəlmiş vacib məsələlərdən biridir və bu, dövlət 

təminatı altında olmalıdır.  

Mən fürsətdən istifadə edərək və Samir müəllim Şəri-

fovun da burada olmasını nəzərə alaraq, gələn ilin 

büdcəsində ən azından bu məsələyə dair indidən bir 

hazırlığın görülməsinin vacib olduğunu düşünürəm. Çünki 

daha əvvəl də, 2019-cu ildə Samir müəllimin özünün də 

iştirakı ilə cəmiyyət arasında bu cür problemlər yaradan 

kar və lal uşaqların, anadangəlmə ürək qüsurluların prob-

lemləri ilə əlaqədar o zaman koxlear implantasiya və uşaq 

əməliyyatlarının həyata keçirilməsi ilə əlaqədar dövlətin 

maliyyə dəstəyinin başlaması ilə problemlərin çoxu öz 

həllini tapdı. Əminəm ki, süni mayalanma ilə əlaqədar 

ehtiyacı olan insanların ən azından ildə 200–250 nəfərin 

bu məsələnin həlli istiqamətində Azərbaycan tibbinin görə 

biləcəyi real işləri ortaya qoymaq üçün ayrılacaq məbləğ 

bir milyon, milyon yarımdan çox deyil. Bu məbləğ bu gün 

qüdrətli Azərbaycan, onun tibbi, onun səhiyyəsi, onun döv-

lətçiliyi, onun insanların problemlərinin həllinə olan 

münasibəti üçün cənab Prezidentin səhiyyə sahəsində or-

taya qoymuş olduğu xüsusi dəsti-xətinə, məncə, uyğun 

olar. Ona görə mən bu gün fürsətdən istifadə edərək, bunu 



 264 

dilə gətirməklə cəmiyyət arasında ciddi sıxıntılara və so-

sial platformalarda çoxlu müzakirələrə səbəb olan bu 

məsələlərin başlanması üçün cənab nazirdən gələn ilin 

büdcəsində bu məsələni nəzərə alaraq, aidiyyəti qurumlar-

la bu barədə danışıqların aparılmasını xahiş edirəm. Fürsət 

yaratdığınıza görə təşəkkür edirəm.  

Sədrlik edən. Sağ olun. Hamıya təşəkkür edirəm.  

Hörmətli həmkarlar, biz gündəliyin məsələlərinə 

keçirik. Qeyd edim ki, bu gün biz 14 məsələni müzakirə 

edəcəyik. Gündəliyin ilk 3 məsələsi bu ilin dövlət büdcə-

sində və büdcə zərfinə daxil olan digər iki sənəddə də-

yişiklik edilməsi barədə möhtərəm cənab Prezidentin Milli 

Məclisə təqdim etdiyi qanun layihələridir. Onu da deyim 

ki, qanun layihələri ikinci oxunuşda müzakirə ediləcək.  

Hörmətli həmkarlar, hər üç qanun layihəsi büdcə zərfi 

ilə bağlı olduğuna görə yenə də mən təklif edirəm ki, – 

ötən dəfə də belə olmuşdu, – məsələlərin təqdimatları ay-

rılıqda edilsin, müzakirəsi bir yerdə keçirilsin. Təbii ki, səs-

vermə ayrılıqda keçiriləcək. Beləliklə, gündəliyin 1-ci mə-

sələsi. Bu məsələ “Azərbaycan Respublikasının 2023-cü il 

dövlət büdcəsi haqqında”  Qanunda dəyişiklik edilməsi 

barədə qanun layihəsidir və məsələyə dair məlumat ver-

mək üçün mən İqtisadi siyasət, sənaye və sahibkarlıq ko-

mitəsinin sədri hörmətli Tahir Mirkişiliyə söz verirəm. Ta-

hir müəllim, buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun. Hörmətli xanım sədr, hörmətli həm-

karlar, hörmətli hökumət üzvləri və media nümayəndələri. 

Bildirmək istərdim ki, “Azərbaycan Respublikasının 

2023-cü il dövlət büdcəsi haqqında” Qanunda dəyişiklik 

edilməsi barədə qanun layihəsinin Milli Məclisin plenar 

iclasında birinci oxunuşda müzakirəsi zamanı layihə 

haqqında həm biz, həm də maliyyə naziri hörmətli Samir 

müəllim tərəfindən ətraflı məlumat verildiyindən, mən 

ikinci oxunuşda təqdim edilən layihə barədə daha qısa 

məlumat vermək istərdim. İlk öncə onu qeyd etmək istər-

dim ki, qanun layihəsi İqtisadi siyasət, sənaye və sahib-

karlıq komitəsinin iclasında ikinci oxunuş üçün geniş mü-

zakirə edilmiş, müzakirədə müvafiq dövlət orqanlarının və 

Hesablama Palatasının nümayəndələri də iştirak etmişlər.  

Hörmətli həmkarlar, cari ilin 4 ayının dövlət büdcəsinin 

daxilolma göstəricilərinin müsbət dinamikası, habelə 

2023-cü ildə tərtib olunmuş sosial-iqtisadi inkişaf proq-

nozunun 2022-ci ilin faktiki icra göstəricilərinə nisbətən 

artıma doğru yenilənməsi nəzərə alınaraq, Azərbaycan 

Respublikasının Prezidenti cənab İlham Əliyev tərəfindən 

büdcədə yaranmış əlavə gəlirlərin ilk növbədə Böyük 

Qayıdış proqramı üzrə layihələrin maliyyələşdirilməsinə, 

ölkəmizin müdafiə qabiliyyətinin daha da gücləndiril-

məsinə yönəldilməsi vəzifələri müəyyən edilmişdir.  

2023-cü ilin dövlət büdcəsində dəyişiklik edilməsi 

haqqında qanun layihəsi 2023-cü ildə əlavə xərclərin qar-

şılanması üçün maliyyə təminatının yaradılması, bu zaman 

cari və ortamüddətli makroiqtisadi və fiskal dayanıqlığa 

zərər gətirilməməsi, Dövlət Neft Fondunun aktivlərinin 

münbit qiymət konyunkturası şəraitində artımının davam 

etdirilməsi hədəfləri gözlənilməklə tərtib olunmuşdur. 

Təqdim edilmiş qanun layihəsində 2023-cü il dövlət büd-

cəsi gəlirlərinin 3 milyard 5,5 milyon manat artırılaraq 33 

milyard 779,5 milyard manata, xərclərinin 3 milyard 215,5 

milyon manat artırılaraq 36 milyard 568,5 milyon manata, 

kəsirin isə 210 milyon manat genişləndirilərək 2 milyard 

789,3 milyon manata çatdırılması təklif edilmişdir. 2023-cü 

il üzrə icmal büdcənin qeyri-neft baza kəsirinin qeyri-neft 

ümumi daxili məhsula nisbətinin 25,4 faiz olması proq-

nozlaşdırılmışdır. Artırılan gəlirlərin 52 faizi qeyri-neft, 

48 faizi isə neft gəlirləri hesabına formalaşacaq. Dövlət 

Vergi Xidməti xətti ilə yığılan vergilərin 1 milyard 530 

milyon manat, Dövlət Gömrük Komitəsi xətti ilə daxil-

olmaların isə 924,7 milyon manat artırılması təklif edilir. 

Eyni zamanda, Dövlət Neft Fondundan dövlət büdcəsinə 

transferin 457,7 milyon manat artırılması təklif olunur. 

Təsdiq olunmuş dövlət büdcəsində mövcud olan xərclər 

arasında aparılması planlaşdırılan yerdəyişmənin həcmi 

isə 1 milyard 122,9 milyon manat təşkil edəcəkdir.  

Dövlət büdcəsinin artırılan və xərclər arasında yer-

dəyişmənin hesabına yaranan ehtiyat vəsaitləri aşağıdakı 

istiqamətdə yönəlməsi nəzərdə tutulur. İşğaldan azad 

olunmuş Qarabağ və Şərqi Zəngəzur iqtisadi rayonlarında 

həyata keçiriləcək tikinti, bərpa və yenidənqurma işlərinin 

sürətləndirilməsi üçün tədbirlərin maliyyələşməsinə 2 

milyard 260 milyon manat, müdafiə qabiliyyətinin və 

milli təhlükəsizliyin daha da artırılması sahəsində tədbir-

lərin maliyyələşməsinə 1 milyard 105 milyon manat, Və-

tən müharibəsi zamanı ölkəmizin bəzi rayon və şəhərlə-

rində zərərçəkmiş yaşayış və qeyri-yaşayış sahəsinin bər-

pası üçün, bütövlükdə, bu məbləğin içində nəzərdə tutulan 

digər xərclər.  

Yuxarıda qeyd olunan prioritet xərclərlə yanaşı, aşağı-

dakı digər istiqamətlər üzrə əlavə xərclərə vəsaitin yönəl-

məsi də təklif olunur. Birincisi, ölkəmizin həmtəsisçisi ol-

duğu beynəlxalq investisiya və inkişaf fondlarının nizam-

namə kapitalında Azərbaycan tərəfinin payının maliy-

yələşdirilməsi və ölkəmizin yeni “Azersky-2” peykinin or-

bitə çıxarılması ilə əlaqədar “Azərkosmos” Açıq Səhmdar 

Cəmiyyətinin nizamnamə kapitalının artırılması üçün 

297,5 milyon manat, beynəlxalq münasibətlər və digər 

beynəlxalq fəaliyyətlə bağlı xərclər üçün əlavə 139 milyon 

600 min manat, o cümlədən xarici ölkəyə maliyyə yardımı 

üçün 100 milyon manat, dəmiryolu sahəsində ölkə ərazi-

sində elektrik enerjisi təchizatı və digər infrastruktur 

layihələri üzrə yenidənqurma və əsaslı təmir xərcləri üçün 

128 milyon manat, sahibkarlıq fəaliyyəti ilə məşğul olan 

şəxslərə verilən kreditlərin dövlət zəmanəti ilə təmin 

edilməsi və kredit faizinin subsidiyalaşması üçün 50 

milyon manat, bəzi dövlət büdcə təşkilatlarının maddi-

texniki təminatının yaxşılaşdırılması üçün cəm olaraq 102 

milyon manat, dövlət borcuna xidmətlə bağlı xərclər üçün 

177 milyon 500 min manat, dövlət büdcəsindən maliyyə-

ləşən bəzi təşkilatların əlavə büdcədənkənar gəlirləri hesa-

bına xərclərin artırılması üçün 79 milyon manat vəsaitin 

ayrılması nəzərdə tutulmuşdur.  

Hörmətli həmkarlar, 2023-cü ildə ümumdaxili məhsu-

lun nominal həcminin 111,5 milyard manat, ÜDM-in real 

artım tempinin 1,8 faiz, orta illik inflyasiyanın 10,4 faiz, 

xam neftin bir barelinin büdcə hesablanmasında istifadə 

olunan orta illik qiymət göstəricisinin isə 60 dollar olacağı 

proqnozlaşdırılmışdır.  

Yenidən baxılma ilə icmal büdcənin gəlirləri 42 mil-

yard 949 milyon manat, xərcləri isə 41 milyard 214 mil-

yon manat proqnozlaşdırılmışdır. Aparılan müzakirələr 

2023-cü ildə dövlət və icmal büdcələrinə yenidən baxıl-

manın, Azərbaycan Respublikasının Prezidenti möhtərəm 

cənab İlham Əliyevin prioritet vəzifə olaraq müəyyən 

etdiyi işğaldan azad olunmuş ərazilərdə bərpa və yenidən-

qurma işlərinin sürətləndirilməsi, Böyük Qayıdış proqra-

mının icrası, dövlətin milli təhlükəsizliyinin, müdafiə 

qabiliyyətinin və ordumuzun hərbi qüdrətinin daha da 

möhkəmləndirilməsi kimi istiqamətlərə əlavə maliyyə 

təminatı yaratdığını deməyə əsas yaratmışdır.  

Bütün bunları nəzərə alaraq, İqtisadi siyasət, sənaye və sa-

hibkarlıq komitəsi “Azərbaycan Respublikasının 2023-cü il 

dövlət büdcəsi haqqında” Qanunda təklif edilən dəyi-

şikliklərlə bağlı aparılan müzakirələri əhatəli və məhsuldar 

hesab edir. Hesab edirik ki, müzakirə etdiyimiz dövlət 

büdcəsinə dəyişikliklər layihəsi 2023-cü il üçün ölkəmiz 

qarşısında yaranacaq çağırışlara layiqli cavab vermək və 

bütün istiqamətlərdə dövlət siyasətini həyata keçirmək 

üçün mühüm maliyyə bazası yaradacaqdır. Bunları nəzərə 

alaraq, “Azərbaycan Respublikasının 2023-cü il dövlət 

büdcəsi haqqında”  Qanunda dəyişiklik edilməsi barədə 

qanun layihəsinin Milli Məclisin plenar iclasında ikinci 

oxunuşda qəbul edilməsini məqbul hesab edirik. Deputat 

həmkarlarımdan bu layihələri bir daha dəstəkləmələrini 

xahiş edirəm. Diqqətinizə görə minnətdaram.  

Sədrlik edən. Sağ olun, Tahir müəllim. Hörmətli həm-

karlar, 2-ci və 3-cü məsələlərə Əmək və sosial siyasət ko-

mitəsində baxılıb. Gündəliyin 2-ci məsələsi “Dövlət Sosial 

Müdafiə Fondunun 2023-cü il büdcəsi haqqında” Qanunda 

dəyişiklik edilməsi barədə, 3-cü məsələ isə, bildiyiniz 

kimi, “İşsizlikdən sığorta fondunun 2023-cü il büdcəsi 

haqqında” Qanunda dəyişiklik edilməsi barədə qanun layi-

hələridir. Mən indi komitənin sədri hörmətli Musa Quliye-

və söz verirəm. Musa müəllim, buyurun, iki qanun layi-

həsi haqqında məlumat verin.  

M.Quliyev, Milli Məclisin Əmək və sosial siyasət ko-

mitəsinin sədri. 

Çox sağ olun. Hörmətli xanım sədr, hörmətli millət və-

killəri, hörmətli hökumət üzvləri, qonaqlar, mətbuat 

nümayəndələri. Dövlət Sosial Müdafiə Fondunun və İşsiz-

likdən sığorta fondunun 2023-cü il üçün dürüstləşdirilmiş 

büdcəsi barədə birinci oxunuşda ətraflı məlumat vermişdik 

və birinci oxunuşda çıxış edən, büdcə layihəsini səs verə-

rək dəstəkləyən millət vəkilləri həmkarlarımıza minnət-

darlığımı bildirirəm. Ona görə də detalların üzərində 

yenidən dayanmağa ehtiyac hesab etmədən, bir daha bil-

dirmək istəyirəm ki, Dövlət Sosial Müdafiə Fondunun 

büdcəsinin gəlirləri və xərclərinin bərabər olaraq 4 milyon 

manat artırılaraq 6 milyard 268 milyon manata çatdırıl-

ması təklif olunur. İşsizlikdən sığorta fondunun büdcəsi-

nin gəlirləri və xərclərinin bərabər olaraq 5 milyon manat 

artırılaraq 217,7 milyon manata çatdırılması təklif  olunur.  

Büdcə gəlirlərinin mənbələri və xərclərinin istiqamət-

ləri barəsində birinci oxunuşda ətraflı məlumat vermişik. 

Birinci oxunuşdan sonra büdcə layihələri barədə xüsusi bir 

təklif komitəyə daxil olmayıb, layihələrin mətnində heç 

bir dəyişiklik yoxdur. Bir daha onu bildirmək istəyirəm ki, 

hər iki, Dövlət Sosial Müdafiə Fondunun və İşsizlikdən 

sığorta fondunun dürüstləşdirilmiş büdcəsində artımlar və 

xərclər vətəndaşlarımızın sosial müdafiəsinin gücləndiril-

məsinə, sosial təminatının yaxşılaşdırılmasına, işsizlikdən 

sığorta imkanlarının genişləndirilməsinə, yeni iş yerlərinin 

açılmasına xidmət edəcəkdir. Deyilənləri nəzərə alaraq, 

ikinci oxunuşda hər iki fondun büdcə layihəsini dəstəklə-

məyinizi sizdən xahiş edirəm. Diqqətinizə görə təşəkkür 

edirəm.  

Sədrlik edən. Sağ olun, Musa müəllim. Bu iki qanun 

layihəsinə, Tahir müəllim, sizin komitənizdə də baxılıb. 

Xahiş edirəm, komitənin rəyini bildirin. Buyurun.  

T.Mirkişili. Hörmətli xanım sədr, hörmətli Musa müəl-

lim ətraflı məlumat verdi. Hər iki qanun layihəsinə bizim 

komitənin də rəyi müsbətdir. Həmkarlarımdan dəstəklə-

mələrini xahiş edirəm. Çox sağ olun.  

Sədrlik edən. Çox sağ olun, Tahir müəllim. Hörmətli 

həmkarlar, bu, ikinci oxunuşdur, ona görə biz qanun layi-

hələrini əvvəlcə əsas kimi qəbul etməliyik. İndi isə xahiş 

edirəm, 1-ci məsələnin əsas kimi qəbul edilməsinə mü-

nasibət bildirin. Buyurun.  

 
Səsvermənin nəticələri (saat 11.45 dəq.) 

Lehinə 89 

Əleyhinə                              1 

Bitərəf                              0 

Səs vermədi                              1 

İştirak edir                            91 

Nəticə: Qəbul edildi 

 

Çox sağ olun, bu qanun layihəsi əsas kimi qəbul edildi.  

İndi isə 2-ci məsələdə olan qanun layihəsinə əsas kimi 

səs verin. Buyurun.  

 
Səsvermənin nəticələri (saat 11.45 dəq.) 

Lehinə 90 

Əleyhinə                              1 

Bitərəf                              0 

Səs vermədi                              1 

İştirak edir                            92 

Nəticə: Qəbul edildi 

 

Çox sağ olun, bu qanun layihəsi də əsas kimi qəbul 

edildi.  

İndi isə 3-cü məsələdə olan qanun layihəsinə, xahiş edi-

rəm, əsas kimi münasibət bildirin. Buyurun.  

Səsvermənin nəticələri (saat 11.45 dəq.) 

Lehinə 90 

Əleyhinə                              0 

Bitərəf                              0 

Səs vermədi                              1 

İştirak edir                            91 

Nəticə: Qəbul edildi 

 

Çox sağ olun, bu qanun layihəsi də əsas kimi qəbul 

edildi.  

Hörmətli həmkarlar, nəzərinizə çatdırım ki, dövlət büd-

cəsi ilə bağlı  qanun layihəsinin birinci oxunuşda müzaki-

rəsi zamanı çıxış edə bilməyən deputatların çıxışlarının 

mətnləri mənim göstərişimlə Maliyyə Nazirliyinə gön-

dərilmişdir. Bu gün maliyyə naziri hörmətli Samir Şərifov 

tərəfindən də cavablandırılacaq. İndi isə biz qanun layihə-

lərinin müzakirəsinə başlayırıq. Yazılanlar var.   

Yerdən. (Eşidilmir.) 

Sədrlik edən.  5 dəqiqə. Etiraz etmirsiniz? Buyurun, 

Əli Məsimli. 5 dəqiqə, Əli müəllim. Buyurun.  

Ə.Məsimli. Çox sağ olun. Hörmətli sədr, hökumət  nü-

mayəndələri, deputat həmkarlarım, media. 2023-cü il döv-

lət büdcəsində edilən dəyişiklikləri, xüsusən də seçilmiş 

prioritetləri hər cəhətdən dəstəkləyir və müsbət hesab 

edirəm. Ona görə də məhz daha çox aktuallıq kəsb edən 

prioritetlər barəsində danışmaq istəyirəm.  

2023-cü il dövlət büdcəsində edilən dəyişikliklər, əsa-

sən, işğaldan azad edilmiş ərazilərin bərpa və yenidən qu-

rulması işlərinin sürətləndirilməsi üçün əlavə 2 milyard 

260 milyon manat ayrılmasını nəzərdə tutur. Əvvəlki 3 

milyard manat vəsait nəzərə alınmaqla, 2023-cü ildə, bü-

tövlükdə, bu istiqamətdə 5 milyard 260 milyon manat 

vəsait ayrılacaq. Hörmətli sədr, bu, Böyük Qayıdış pro-

sesinin sürətləndirilməsinin maliyyə təminatının güclən-

dirilməsində  mühüm rol oynayacaq. 

Eyni zamanda, ölkənin müdafiə qüvvəti və milli təh-

lükəsizliyin daha da artırılması istiqamətində 1,1 milyard 

manatdan da çox  vəsait ayrılması nəzərdə tutulur. Azər-

baycan 44 günlük Vətən müharibəsindən, sadəcə, qalib 

dövlət kimi yox, həm də daha böyük hədəflərə çatmağa 

qadir güclü bir dövlət kimi çıxıb və regionda keyfiyyətcə 

tamamilə yeni situasiya yaradaraq həmin bəlli hədəflərə 

doğru inamla irəliləyir. Ona görə də bu iki istiqamətin 

Azərbaycanın bu günü, sabahı, perspektivləri baxımından 

həyati vacib sahələr kimi ön planda olmasını vacib və təbii 

hesab edirik.  

Eyni zamanda, həmin 2 istiqamətdən başqa, 973 milyon 

manatın da bir sıra sahələrə – bura iqtisadi dəstək, digər  

iqtisadi fəaliyyət, dövlət borcuna xidmətlə bağlı xərclər, 

dəmir yolu, elektrik  təchizatı, digər infrastruktur layihə-

lərin reallaşdırılmasına ayrılmasını da biz müsbət hesab 

edirik. Amma dünyada gedən qlobal iqtisadi və geosiyasi 

proseslər, inflyasiyanın hələ də davam etməsi, sosial pro-

seslərin tənzimlənməsi istiqamətində də əlavə vəsaitlərin 

ayrılmasını vacib hesab edirik. Bu nöqteyi-nəzərdən, bir 

tərəfdən, iqtisadi artım templərini artırmaqla, ikinci tərəf-

dən isə, büdcənin strukturunda, yəni ümumi daxili məh-

sulun indi olduğu kimi 30-32 faizinin yox, mərhələlərlə 40 

faizə qədərinin büdcə vasitəsi ilə, təbii ki, şəffaflıq və 

bütün cəhətlərdən hesabatlılıq kontekstində artırılmasını 

vacib hesab edirik. Bu, həm işğal olunmuş ərazilərə yetə-

rincə əlavə vəsaitin yönəldilməsi, həm də sosial proses-

lərin tənzimlənməsi və bir sıra regional problemlərin də 

həlli üçün yetərincə vəsait olmasına gətirib çıxara bilər. 

Bir də gələcəyə investisiya nöqteyi-nəzərdən, hesab edirik 

ki, təhsilə ayrılan vəsait indi ümumi daxili məhsulun 4 

faizi civarındadır, mərhələlərlə 5-6 faizə çatdırılsın. Ona 

görə ki, təhsilə ayrılan vəsaitin 80 faizə qədəri əməyin 

ödənilməsinə yönəldilir.  Təhsilin maddi-texniki bazasının 

möhkəmləndirilməsi  üçün əlavə vəsaitə ehtiyac var. 

Eyni zamanda, hesab edirik ki, regional proqramlarda 

nəzərdə tutulan məsələlərin həllinin sürətləndirilməsinə də 

növbəti illərdə əlavə vəsaitin ayrılması çox vacibdir. Şə-

kinin timsalında Şəki şəhərinin su-kanalizasiya sisteminin 

yenilənməsi layihəsinin, nəhayət ki, yekunlaşdırılması 

məsələsi, Şəki rayonunun 24 yaşayış məntəqəsinin qazlaş-

dırılması işinin sürətləndirilməsi. Bir də seçicilərlə görüş 

zamanı bizə olunan müraciətdə göstərildiyi kimi, mühari-

bə veteranlarına verilən 80 manatlıq müavinətin artırılması 

istiqamətində addımların atılmasını xahiş edirəm. Diqqə-

tinizə görə təşəkkür edirəm.  

Sədrlik edən. Sağ olun. Vüqar Bayramov. Buyurun. 

V.Bayramov. Çox  təşəkkür edirəm, xanım sədr. Hör-

mətli xanım sədr, hörmətli millət vəkilləri, hörmətli höku-

mət nümayəndələri. Mən də təqdim olunan qanun layihə-

sini, büdcəyə dürüstləşməni dəstəkləyirəm. İkinci oxunu-

şun tələblərinə uyğun olaraq, bir sıra məsələləri bölüşmək 

istərdim.  

Əvvəla, nəzərə alsaq ki, təqdim olunan layihədə 3 əsas 

istiqamət baza olaraq qeyd olunur. Onlardan biri, təbii ki, 

birinci rübün yekunlarıdır, daha doğrusu, ilk 4 ayın yekun-

larına uyğun olaraq, dürüstləşmənin aparılması. Nəzərə 

alsaq ki, bu ilin ilk 4 ayında həm vergi, həm də gömrük 

daxilolmalarında artımlar qeydə alınır, bütövlükdə, bu ilin 

birinci ilk 4 ayında  dövlət büdcəsinə əlavə olaraq 2 mil-

yard 400 milyon manat  vəsait daxil olub. Bu o deməkdir 

ki, bu ilin 4 ayında hər ay dövlət büdcəsinə orta hesabla 

600 milyon manat vəsait daxil olub. Təbii ki, bütün bunlar 

dürüstləşmə üçün zəmin yaradır. Amma təbii ki, bizim də 

təklifimiz ondan ibarətdir ki, bütövlükdə, dürüstləşmə 

zamanı əvvəlki, yəni icra ilə bağlı nəticələrə uyğun olaraq, 

proqnozlaşmanın aparılması həyata keçirilsin. Nəzərə 

alsaq ki, dürüstləşmə nəticəsində təxminən  3 milyard 100 

milyon manata yaxın vəsaitin əlavə olaraq dövlət büdcə-

sinə daxil olması proqnozlaşdırılır. Bu o deməkdir ki, döv-

lət büdcəsinə 12 ay ərzində orta hesabla 250 milyon manat 

artıq vəsait daxil olacaq.  Ona görə də daha məqsədəuyğun 

olardı ki, proqnozlaşmada ilk 4 ayın orta aylıq nəticələri 

əsas olaraq götürülsün və buna uyğun olaraq, proqnoz-

laşma aparılsın.   

Digər məqam, təbii ki, makroiqtisadi göstəricilərdir. 

Makroiqtisadi göstəricilərin yaxşılaşması, ümumi daxili 

məhsulda artım tempinin qorunub saxlanması büdcəyə ye-

nidən baxılması və dəyişikliklərin edilməsinə zəmin ya-

radıb. Amma bizim təklif də, bütövlükdə, ondan ibarətdir 

ki, büdcə proqnozları və göstəriciləri ümumi daxili məh-

sulla birbaşa əlaqələndirilsin. Çünki ÜDM-dəki dəyişik-

liyə uyğun olaraq,  büdcədə proqnozlaşdırılmanın aparıl-

ması, eyni zamanda, dürüstləşmənin həyata keçirilməsi 

daha məqsədəuyğun olardı.  

Digər üçüncü istiqamət məhz xərclərdir. Qeyd olun-

duğu kimi, dürüstləşmədən sonra dövlət büdcəsində işğal-

dan azad olunmuş ərazilərimizin bərpası üçün əlavə 2 mil-

yard 260 milyon manat vəsaitin ayrılması nəzərdə tutulur. 

Bu o deməkdir ki, Qarabağ və Şərqi Zəngəzurun qurul-

masına, bütövlükdə, 2023-cü ildə 5 milyard 260 milyon 

manat vəsait ayrılacaq. Ümumiyyətlə, 2021–2023-cü illər-

də dövlət büdcəsindən Qarabağ və Şərqi Zəngəzurun 

bərpa və yenidən qurulmasına 11 milyard 760 milyon ma-

nat vəsaitin  ayrılması nəzərdə tutulur. Bu da, təbii ki, 

Azərbaycan dövlətinin gücünü göstərən bir faktordur. Bu 

bir daha təsdiq edir ki,  Qarabağ və Şərqi Zəngəzurun 

qurulması cənab Prezident tərəfindən həyata keçirilən si-

yasətin əsas prioritetidir. O baxımdan dürüstləşmədə xərc-

lər üzrə ayırmalar məhz milli prioritetlərə uyğun olaraq 

müəyyənləşib. Bu baxımdan, təbii ki, xərclər üzrə dürüst-

ləşmədə nəzərdə tutulan ayırmaları birmənalı şəkildə 

dəstəkləyirik. Çünki bu, işğaldan azad olmuş əraziləri-

mizin, eləcə də, bütövlükdə, hərbi gücümüzün daha da ar-

tırılmasına imkan verəcək. 

Eyni zamanda, bir sıra digər təkliflərin də nəzərə alın-

masını təqdim etmək istərdim. Əvvəla, hesabatda fiskal 

risklərin qruplaşdırılması və bunların həm aktivlik, həm də 

müddətə görə qruplaşdırılaraq təqdim olunması məqsədə-

uyğun olardı. Nəzərə alsaq ki, proqnozlarda kənarlaşmalar 

var. Daha yaxşı olardı ki, hesabatda kənarlaşmaların sə-

bəbləri, eləcə də daxili və xarici faktorlar ayrı olaraq qeyd 

olunsun.  

Digər tərəfdən, fiskal genişlənmənin iqtisadiyyatın di-

gər sektorlarına təsirlərinin də əlaqələndirilməsi, təhlil 

edilməsi və hesabata daxil edilməsi daha məqsədəuyğun 

olardı. Məsələn, 2022-ci ildə idxal 14,5 milyard dollar 

olub, 22,4 faiz artım qeydə alınıb. Bu isə ondan xəbər 

verir ki, bu həm də fiskal genişlənmə nəticəsində idxala 

olan tələbin artmasına gətirib çıxarır. O baxımdan digər 

sektorlara təsirlərin əsaslandırılması və hesabata daxil 

edilməsi məqsədəuyğun olardı.  

Büdcə qaydalarının həm proqnoz, həm də icrada  

gözlənilməsi olduqca vacibdir. O baxımdan təklif edərdim 

ki, ümumiyyətlə, büdcə layihəsinin, həm də büdcə qayda-

larının birmənalı şəkildə gözlənilməsi həyata keçirilsin. 

Bütövlükdə, təklif olunan layihəni dəstəkləyirəm və 

dürüstləşmənin  aparılması bir daha Azərbaycan dövləti-

nin iqtisadi  gücü və bu sahədə həyata keçirilən islahat-

ların  nəticəsi kimi qiymətləndirilməlidir. Çox sağ olun.  

Sədrlik edən. Sağ olun. Siyavuş Novruzov. Buyurun.  

S.Novruzov. Təşəkkür edirəm. Hörmətli xanım sədr, 

hörmətli hökumət üzvləri, hörmətli millət vəkilləri.  Mən 

də büdcə layihəsinə səs verəcəyəm, dəstəkləyirəm. Cənab 

Prezidentin apardığı iqtisadi siyasət nəticəsində Azərbay-

can büdcəsi daim artır, Azərbaycan xalqının rifah halı 

yaxşılaşır, ölkəmiz günü-gündən abadlaşır, ölkəmizdə qu-

ruculuq, abadlıq işləri davam olunur. Büdcədən əlavə və-

saitlərin ayrılması həm hərbiyə, həm Qarabağda abadlıq-

quruculuq işlərinin aparılmasına, həm də sosial sahədə 

işlərin görülməsinə təkan verəcəkdir. Mən qısa danışacağam.  

Hörmətli Samir müəllim, baxırıq ki, hamıya pul ayırır-

sınız, hamısına pul verilir. Mənim həmişə müdafiə etdiyim 

qazilərin də bir abbasının verilməsini Sizdən xahiş edirəm. 

Hamıya pul paylayırsınız, onların da   bir abbasını verin, 

heç olmasa. Onların müavinətləri qalıbdır. 26 iyun Azər-

baycanda ordu günüdür. Qaziləri bununla sevindirmək 

olar. Samir müəllim, bununla onların rifah halını yaxşılaş-

dırmaq olar. Hamısı istəyir, harada görürlər, yolda, hər 

yerdə qeyd edirlər. 

Hörmətli xanım sədr, bir məsələyə də toxunmaq istəyi-

rəm. Burada çox hörmət etdiyim Rəşad müəllim repro-

duktiv sağlamlıqla əlaqədar bir məsələ qaldırdı. Bu qanun 

layihəsi çoxdandır Milli Məclisə təqdim olunurdu. Mən 

İctimai birliklər və dini qurumlar komitəsinin sədri olanda 

5 il müddətinə o qanun layihəsinin Məclisdə keçməsinə 

imkan vermədim. Çünki o bizim milli mentalitetə uyğun 

olan qanun layihəsi deyil. Süni mayalanma ilə dünyaya 

uşaq gətirmək olmaz. Əgər biz ona hüquqi, tibbi və teoloji 

nöqteyi-nəzərdən baxsaq, – mən teoloji nöqteyi-nəzərdən 

baxıram, – Allah qismət etməyibsə, Allahın əleyhinə 

getmək olmaz. Ona görə də belə şeyləri burada müzakirə 

etməyin heç bir yeri yoxdur. Mən hesab edirəm, bunu 

başqa ölkələrdə edirlər, eləsinlər. Rusiyada görürsən, bir 

adam 40 uşaq dünyaya gətirir. Ona görə də Azərbaycana 

bunu tətbiq  eləməyin. Sağ olun.  

Sədrlik edən. Sağ olun. Hörmətli həmkarlar, xatırladım 

ki, ikinci oxunuşdur, xahiş edirəm, ikinci oxunuşun 

tələblərinə görə çıxış edin. Zahid Oruc. Buyurun. 

Z.Oruc. Təşəkkür edirəm. Hörmətli sədr, hörmətli hö-

kumət və parlament üzvləri.  2023-cü ilin dövlət büdcə-

sinin qəbulundan 5 ay sonra gəlir və xərclərə yenidən 

baxılması regionda iqtisadi və təhlükəsizlik risklərinin ən 

yüksək olduğu, Rusiya–Ukrayna müharibəsinin əsrlərlə 

formalaşan iqtisadi-ticarət zəncirini məhv etdiyi bir vaxtda 

baş verir. İlin sonunadək qüvvədə olan büdcə qanununun 

və cari icra qrafikinin dəyişilməz qalması Böyük Qayı-

dışın gecikməsinə, milli təhlükəsizliyimizin yeni təhdid-

lərdən ziyan çəkməsinə səbəb olardı. Xatırladaq ki, sülh 

danışıqları ilə paralel, Ermənistan təkcə son aylarda, bu-

rada qeyd olunduğu kimi,  Hindistandan 245 milyon 

dollarlıq silah alıb və 2025-ci ilə qədər onu 5 milyard 

dollara çatdırmağı hədəfləyir. Digər tərəfdən, 10 noyabr-

dan sonra Cənubi Qafqazda hərbi risklər və Azərbaycana 

qarşı İrəvandan çox, böyük dövlətlərdən təhlükələr artıb. 

Ona görə də parlamentin hər bir üzvü  Prezidentin büd-

cəyə yenidən baxmaq qərarını alqışlayır. 

Bununla bərabər, hökumətin son 6 ildə qarşısında 

dayanan ən böyük vəzifə qiymət və inflyasiya artımının 

qarşısını ala bilməməsidir. Obyektiv iqtisadi mərkəzlərin 

hesabatları göstərir ki, devalvasiyadan sonra əhalinin 

gündəlik istehlakında əsas yer tutan 20 adda məhsul – 

buğda unundan şəkər tozuna, düyüdən qara çaya qədər 

səbətin dəyəri 68 faiz artıb. Həmin dövrdə əsas kommunal 

xidmətlər – elektrik enerjisi, təbii qaz və su-kanalizasiya 

üzrə əhalinin xərcləri orta hesabla 80 faiz artıb. Beləliklə, 

son 6 ildə əhalinin yaşayışı 75 faizdən çox bahalaşsa da, 

orta maaşlarda artım 65 faiz civarında olub. Konkret əhali 

qrupları içərisində, məsələn, təhsil işçilərinin, 2015-ci 

ildən diaqnostik qiymətləndirmədən sonra ötən 6 ildə orta 

məktəb müəllimlərinin məvaciblərinin artımı 55 faiz təşkil 

etdiyi halda, real inflyasiya həmin rəqəmlərin sosial 

effektini xeyli zəiflədib.  

28 mayda seçkilərdə parlaq qələbə qazanan Rəcəb 

Tayyib Ərdoğan yeni hökumətə, özü də onun siyasəti ilə 

razılaşmayanları da daxil etdiyi təzə komandasına yüksək 

inflyasiyanın qarşısını almağı birinci yerə qoyub. 

Hökumətin ikinci önəmli vəzifəsi Azərbaycan iqtisa-

diyyatının sektorlar baxımından ənənəvi strukturunu də-

yişdirməsidir. Yenə də qərəzsiz iqtisadi təhlillərə diqqət 

yetirək. Ölkəmizdə ÜDM-in  47 faizini təmin edən neft 

sektorunda cəmi 39 min məşğul işçi, ÜDM-in  4,7 faizini 

təmin edən kənd təsərrüfatında  isə ümumi məşğul əhali-

nin 36 faizi, yəni 1 milyon 809 min işçi çalışır. Görün-

düyü kimi, ÜDM-i əsas etibarı ilə bir sahə yaradır, lakin 

məşğulluğun əsas hissəsi isə aşağı əmək məhsuldarlığına 

malik olan digər sahələrdə formalaşır. Kənd təsərrüfatı isə 

bütün dünyada olduğu kimi, ölkəmizdə də dövlət yardımı 

ilə ayaqda durur.  

Azərbaycanın qeyri-neft sektorunda 2021-ci ildə, – rə-

qəmləri söyləyirik, – böyük paya malik olan 10 faiz ticarət 

və nəqliyyat vasitələrinin təmiridir, ondan sonra nəqliyyat 

və anbar təsərrüfatı 6,9 faiz gəlir, emal sənayesi  də elə o 

qədərdir və tikinti  sektoru isə 5,9 faiz yer tutur.  

Halbuki pandemiya və Rusiya–Ukrayna müharibəsi 

dünyada təchizat zəncirindəki pozulmalar hesabına  ölkə-

mizə də yeni fürsətlər açıb. Qlobal bazarda məhsul qıtlığı 

ölkəmizin kimya və metallurgiya sənayesi məhsullarına 

tələbatı artırıb. Lakin kəndə və torpağa qoyduğumuz 

investisiya siyasəti, məsələn, 100 min manatlıq kreditə 

görə paytaxtda 3 dəfə bahalı əmlak tələb edəcəyiksə, aqrar 

təsərrüfat neftin alternativinə çevrilə bilməyəcək və 

idxaldan asılılığımız azalmayacaq. 

Qeyri-neft ixracı böyümədən dayanıqlı iqtisadi artım 

mümkün deyil. Digər tərəfdən, neft hasilatı azalır, son illər 

SOCAR-ın idarəçiliyi İnvestiya Holdinqi vasitəsi ilə açıq 

və şəffaf olmaqdansa, daha da  qapanıb və peşəkar kadr-

ların şirkətdən getməsi hasilatın azalmasında önəmli fak-

tordur. Artan təbii qaz hasilatı neft gəlirlərini kompen-

sasiya edə bilmir.  

Su ilə bağlı əhalinin son illər yaşadığı çətinliklər höku-

mətin qarşısında həlli vacib məsələ kimi dayanır.  Ölkə 

rəhbəri islahatlardan sonra vahid bir qurum yaradıb. Lakin 

Kür çayı ətrafında xeyli müzakirələr var. Hökumət  bu-

nunla bağlı qapalı müşavirələr keçirib, lakin  istəyirəm, o 

statistikanı da səsləndirim.  

Kür çayının formalaşmasında Türkiyənin payı 6–7 

faizdən yuxarı deyil, yəni aktiv su toplama ərazisi qardaş 

ölkədə çox kiçikdir. Orada əkinçilik üçün münbit ərazi  də 

mövcud deyil, keçdiyi ərazilər, əsasən, dağlıq relyefdir. 

Ermənistanda Kürün su toplama hövzəsi müəyyən qədər 

geniş olsa da, onların da suvarma və elektrik stansiyaları 

baxımından bundan istifadəsi  xeyli azdır. 

Gürcüstan 4 min metr yüksək dağlardan gələn mənbələr 

hesabına Kür suyunun formalaşmasında əsas yer tutur.  

Sədrlik edən. Sağ olun. Jalə Əliyeva. Jalə xanım, ikinci 

oxunuşdur, xahiş edirəm, təklifləriniz varsa, nə isə 

dəyişiklik, o istiqamətdə. Buyurun.  

J.Əliyeva. Təşəkkür edirəm. Hörmətli xanım sədr, hör-

mətli millət vəkilləri və hökumət üzvləri. Bu gün biz 30 

ildən artıq işğal altında qalan, düşmən tərəfindən dağıdı-

lan, məhv edilən şəhərlərimizi, kəndlərimizi bir-bir, qarış-

qarış yenidən qururuq, yenidən yaradırıq. Prezident İlham 

Əliyevin işğaldan azad edilmiş torpaqlarımıza hər səfəri 

yeni təməlqoyma mərasimləri, yeni açılışlarla, həyata ke-

çirilən infrastruktur layihələrinin nümayişi ilə yadda qalır. 

Eyni zamanda, bütün ölkə boyu nəhəng quruculuq la-

yihələri həyata keçirilir. Bütün bu fəaliyyətlər nəticəsində 

Azərbaycan Respublikasının vətəndaşları layiqli həyatla 

təmin edilir, ölkə durmadan inkişaf edir və dövlətin bey-

nəlxalq nüfuzu artır. 

Biz artıq 3 ildir ki, Qarabağla Azərbaycanın, bütöv 

Azərbaycanın, qalib Azərbaycanın qalib büdcəsini mü-

zakirə edirik. Hər şeyə rəğmən, belə deyim ki, bütün keç-

diyimiz çətinliklərə rəğmən ildən-ilə öz yerində dayan-

mayan, öz yerində saymayan, tam əksinə, getdikcə hər il 

daha da artan, daha da güclənən bir büdcəni müzakirə edirik. 

Bu, əlbəttə, Azərbaycan dövlətinin gücünü ortaya qoyur.   

Hazırda müzakirə etməkdə olduğumuz büdcəyə əlavə-

lərlə bağlı qanun layihəsi də bir daha söylədiklərimizi 

sübut edir, bir daha uğurlarımıza işıq tutur.  

Bu uğurlar üçün biz başda xilaskar Prezident, müzəffər 

Ali Baş Komandan İlham Əliyev olmaqla əməyi keçən 

bütün hökumət üzvlərimizə təşəkkür edirik.  

Bizim müzakirəmiz dünyanın böyük siyasi xadimi, 

Azərbaycan xalqının yol göstərəni, ideyaları və idealları 

ətrafında sıx birləşərək bizlərə açdığı doğru yolla inamla 

irəlilədiyimiz Ulu Öndər Heydər Əliyevin 100-cü doğum 

ilinə təsadüf edir. Düşünürəm ki, güclü Azərbaycanın 

güclü büdcəsinin təsdiqi olan bu sənədin özü elə Ulu 

Öndərin yubileyinə əhəmiyyətli bir töhfədir.  

Mən bu layihəyə birmənalı olaraq səs verəcəyəm. Eyni 

zamanda, hökumət üzvlərinin də bu iclasda iştirakını 

nəzərə alaraq,  bəzi xahiş və təkliflərimi, mülahizələrimi 

ikinci oxunuşda səsləndirmək istəyirəm. 

Toxunmaq istədiyim məsələlərdən biri işsizliklə 

bağlıdır. Əlbəttə, bu sahədə dövlət bütün tədbirləri görür, 

lakin deputat olaraq görüşlərdə gəldiyimiz qənaət bundan 

ibarətdir ki, bu sahədə yerlərdə, həqiqətən, problemlər 

çoxdur və bu problemin kökündən həlli mümkün olmasa 

da, heç olmasa, böyük ölçüdə aradan qaldırılması üçün bu 

sahəyə daha çox vəsait ayrılması və yeni iş yerlərinin 

açılması və işəgötürmədə şəffaflığın təmin edilməsi üçün  

ehtiyac olan vəsaitin büdcəyə əlavə olaraq daxil edilməsi 

arzu ediləndir.  

İkinci toxunacağım məsələ yeni məktəblərin tikintisi ilə 

bağlıdır. Bu gün, əlbəttə, Azərbaycanda çox yüksək stan-

dartlı məktəblər tikilir, təmir edilir, lakin  hələ də öz növ-

bəsini gözləyən  məktəblərimiz çoxdur. Təqribi statisti-

kaya baxsaq, hər rayonumuzda hər il orta  hesabla 1–2 

məktəb inşa edilir. Bu statistikanı rayonlarımızda yenidən 

inşa və təmirə ehtiyacı olan məktəblərin sayına vursaq, o 

zaman mövcud mənzərə tam ortaya çıxar.  

Məsələn, mənim deputatı olduğum Zərdab rayonunda 

hazırda ən az 15 məktəbin əsaslı təmirə və ya yenidən 

tikintisinə ehtiyacı var. O zaman məntiqlə belə çıxır ki, 

həmin siyahıda son sırada gələn məktəblər ildə bir məktəb 

tikintisi prinsipi ilə 15 il gözləməli olacaqlar. Lakin vaxt 

gözləmir, həmin məktəblərdə təhsil alan gələcəyimiz də 

gözləmir. Bu uşaqların layiqli bir vətəndaş kimi böyüməsi, 

tam biliklərə yiyələnməsi üçün bütün məktəblərin müvafiq 

şəraiti olmalıdır. Ona görə də  ölkədə məktəb tikintisi və 

təmirinə büdcədən ayrılan vəsaitin bir daha  nəzərdən 

keçirilməsini xahiş edirik. 

Bir neçə kəlmə ilə bütün ölkədə və bütün dünyada 

mövcud olan su probleminə toxunmaq istəyirəm. Təbii ki, 

bununla bağlı ölkə rəhbərinin birbaşa sərəncamı və tap-

şırığı ilə bu gün böyük layihələr həyata keçirilməyə baş-

lanıb. Lakin bu layihələr  uzunmüddətli layihələrdir. Bu 

layihələr başa gələnə qədər cari və təcili layihələrin həyata 

keçirilməsinə ehtiyac var. Artıq yay gəlib. Cari olaraq ən 

azından aran rayonları əhalisinin, o cümlədən deputatı 

olduğum Zərdab və Ucar rayonlarının əhalisinin, elə Bakı 

şəhərinin özündə bu gün içməli suyu günlərlə, növbə ilə 

gözləyən insanların problemini həll etmək üçün hər halda 

büdcədən əlavə vəsait ayrılmalıdır. 

Ən sonda daha bir önəmli məsələni diqqətinizə çatdıra-

cağam. Uzun illərdir mən bu problemi səsləndirirəm. Söh-

bət Zərdab rayonunun kanalizasiya sisteminin qurulma-

sından gedir. Bu çox problemli, çox ağrılı bir məsələdir və 

biz tez-tez seçicilərimizin bu məsələnin həllinə köməklik 

göstərməyimizə dair tələbləri, xahişləri ilə, hətta qınaqları 

ilə qarşılaşırıq. Vətəndaşlar bu məsələ niyə çox uzun illər-

dən bəri həllini tapmır deyə, suallar ünvanlayırlar. Yəni 

bunun üçün maliyyə imkanları yoxdurmu, başqa maneə-

lərmi var? Problem haradan qaynaqlanır? Bu məsələni biz 

həm büdcə müzakirələri zamanı, həm də hökumətin 

hesabatlarında dəfələrlə səsləndirmişik. Bu gün də növbəti 

dəfə səsləndirməyi özümə borc bilirəm. 

Çıxışımın sonunda bu mükəmməl büdcə layihəsinə səs 

verəcəyimi bir daha bildirirəm. Diqqətinizə görə təşəkkür 

edirəm.  

Sədrlik edən. Sağ olun. Etibar Əliyev. Buyurun.  

E.Əliyev. Çox hörmətli Sahibə xanım,  hörmətli depu-

tatlar, hörmətli qonaqlar. Büdcə ilə bağlı geniş müzakirə-

lərimiz göstərdi ki, dövlət maliyyəsinin idarə olunması  

keyfiyyətcə yeni mərhələyə keçmişdir. Bəs kənardan necə 

görünürük? Büdcə şəffaflığı və hesabatlığına dair əsas 

diaqnostik qiymətləndirmə alətlərindən biri Açıq Büdcə 

İndeksidir. Beynəlxalq Büdcə Tərəfdaşlığı Təşkilatının 

müəyyən etdiyi Açıq Büdcə İndeksində Azərbaycanın 

mövqeyi 120 ölkə arasında ötən qiymətləndirmədəki 81-ci 

yerdən 44-cü yerə yüksəlib. Açıq Büdcə İndeksi nədir? 

Açıq Büdcə İndeksi sorğu vasitəsi ilə ölkələrin büdcə pro-

sesinin şəffaflığını və əsas büdcə sənədlərinin əlçatanlığını 

ümumi şəkildə ölçməyə və digərləri ilə müqayisə etməyə 

imkan verən indeksdir. Sorğu 125 sualdan ibarətdir və onu 

tərəfdaş ölkələrdən müstəqil araşdırmaçılar tərtib edir. Bu 

sualların 95-i hökumətin büdcə prosesinin müxtəlif mər-

hələlərində açıqlamalı olduğu 8 əsas büdcə sənədinin – 

büdcə öncəsi bəyanat, hökumətin büdcə layihəsi, təsdiq-

lənmiş büdcə, vətəndaş büdcəsi, aylıq və rüblük hesabat-

lar, yarımillik hesabat, illik yekun hesabat və audit hesa-

batı, ictimaiyyətə açıqlığı və əhəmiyyəti ilə birbaşa olaraq 

bağlıdır.  

Qalan 30 sual isə büdcə prosesində ictimai iştirakçılıq 

imkanları, habelə qanunverici orqanın, parlamentin və ali 

audit qurumunun büdcənin formalaşması və büdcəyə nə-

zarət mərhələsində oynadığı rolla əlaqəlidir.  

Büdcə prosesində parlament əlaqələri yüksək səviyyə-

dədir. Açıq Büdcə İndeksinin təklif etdiyi 30 sualı, ictimai 

iştirakçılıq, habelə qanunverici orqanın və ali audit quru-

munun büdcənin formalaşması və büdcəyə nəzarət mərhə-

ləsində daha rasional koordinasiyasını yarada bilsək, bu 

vacib indeksdə yenə də xeyli irəliləyə bilərik. 

Hörmətli Sahibə xanım, təklif edirəm, gələcəkdə büdcə  

müzakirələrində ictimai sektorun tanınmış nümayəndələ-

rinin dəvət olunması Açıq Büdcə İndeksindəki mövqeyi-

mizə müsbət təsir göstərə bilər.  

Bununla yanaşı, “İşsizlikdən sığorta fondunun 2023-cü il 

büdcəsi haqqında” Azərbaycan Respublikasının Qanunun-

da dəyişiklik edilməsi barədə qanun layihəsi ilə bağlı bir 

neçə məsələyə diqqətinizi yönəltmək istəyirəm. Hər il 

növbəti ilin büdcə layihəsi zərfinin daxilində büdcə layi-

həsi ilə birlikdə Milli Məclisdə həm də İşsizlikdən sığorta 

fondunun və Dövlət Sosial Müdafiə Fondunun büdcə layi-

hələri təqdim olunur və Milli Məclisdə müzakirə edilərək 

qəbul edilir. İndi də hökumət Milli Məclisə 2023-cü ilin 

dövlət büdcəsində və qeyd etdiyim fondların layihələrində 

dəyişikliklər paketi təqdim edib. Yəni dövlət büdcəsi  və 

həmin fondların büdcələri vahid paket şəklində müzakirə 

edilir və qəbul olunur. Bu, qanunvericiliyin də tələblərinə 

uyğundur. Amma nədənsə büdcənin icrası barədə hesabat-

larda biz eyni yanaşmanı görmürük. Belə ki, artıq neçə 

müddətdir ki, hər ilin may ayında əvvəlki ilin dövlət büd-

cəsinin icrası barədə hökumətin hesabatı Milli Məclisdə 

müzakirə edilir. Amma nə İşsizlikdən sığorta fondu, nə də 

Dövlət Sosial Müdafiə Fondunun icra hesabatları Milli 

Məclisə daxil olmur. Halbuki qanunvericiliyin tələblərinə 

görə bu fondların icrası barədə hesabatlar da Milli Məcli-

sin müzakirəsindən keçməlidir. Bu məsələyə aydınlıq gəti-

rilməsini xahiş edirəm. Bu, həm də büdcədə edilən də-

yişikliklərin əsaslandırılması baxımından vacibdir.  



 285 

İkincisi, fondun büdcəsində dəyişikliklə bağlı qanun 

layihəsindəki məlumatlardan və Hesablama Palatasının 

təqdim etdiyi rəydən bəlli olur ki, İşsizlikdən sığorta fon-

dunun 2023-cü il büdcəsinin gəlirlərində 5 milyon manat-

lıq bir artım nəzərdə tutulub, bu da fondun əvvəlki illərdə 

istifadə olunmamış vəsaiti hesabına baş tutacaq. Ümumiy-

yətlə, İşsizlikdən sığorta fondunun əvvəlki illərdə istifadə 

olunmamış məbləği nə qədərdir? Niyə Milli Məclisə  

təqdim olunan sənədlərdə bu barədə məlumat yoxdur?  

Fondun xərclərində baş verən dəyişikliklərlə bağlı qeyd 

edim ki, işsizliyə görə sığorta ödənişlərinin məbləğinin 

ilkin təsdiq edilmiş proqnoza nisbətən 2,5 milyon manat 

artırılaraq 11 milyon manatdan 13,5 milyon manata çatdı-

rılmasını müsbət hal hesab edirəm. Hələ fondun 2022-ci il 

üçün büdcə layihəsi müzakirə edilərkən fonddan bu isti-

qamətdə ayrılan vəsaitin məbləğinin və xərclərdəki payı-

nın az olması ilə bağlı iradımı bildirmişdim. 2021-ci ildə 

fonddan işsizliyə görə sığorta ödənişlərinə cəmi 5,1 mil-

yon manat yönəldilmişdi ki, bu da fondun ümumi xərc-

lərinin 3,9 faizini təşkil edir. Məncə, hökumət fonddan 

işsizliyə görə sığorta ödənişlərinə ayrılacaq məbləğ üçün 

bir normativ müəyyən etməli və həmin  normativdən az 

olmayaraq vəsaiti bu istiqamətə yönəltməlidir. Fikrimcə, 

fondun vəsaitinin 25 faizindən az olmayan hissəsi məhz 

işsizliyə görə sığorta ödənişlərinə yönləndirilməlidir. Büd-

cə xərclərində baş verən dəyişikliklər də diqqət... 

Sədrlik edən. Sağ olun. Fəzail Ağamalı. Fəzail müəl-

lim, sualınız var, deyəsən. Siz həm də çıxışa yazılmısınız. 

Buyurun.  

F.Ağamalı. Təşəkkür edirəm, hörmətli xanım sədr. Mə-

nim sualım yox, təklifim var. 

Qanun layihəsinin ikinci oxunuşu ilə bağlı çox hörmətli 

həmkarlarımızın fikirlərində daha çox ikinci oxunuşa aid 

olmayan məsələlər səsləndirilir. Hər şey aydındır. Prio-

ritetlər aydındır, qarşıya qoyulan məqsədlər aydındır, təq-

dim olunmuş layihələr kifayət qədər dəqiq hazırlanmış la-

yihələrdir. Ona görə də, xahiş edirəm, səsə qoyaq, mə-

sələni bitirək.  

Sədrlik edən. Fəzail müəllim, çox sağ olun. Təbii ki, 

burada birinci oxunuşa aid olan çıxışlar var idi. Ancaq 

mən hörmət edirəm, heç kimin sözünü kəsmirəm. Təklif 

var ki, səsə qoyulsun. Ancaq eyni zamanda, görürəm. 

Emin Hacıyev, Sizin sualınız var? Xahiş edirəm, 1 dəqiqə. 

Buyurun.  

E.Hacıyev. Təklifim var, hörmətli xanım sədr.  İcazə-

nizlə. Hörmətli xanım sədr, mən bir məqamı səsləndirmək 

istəyirəm. Məlumdur ki, möhtərəm Prezidentimiz cənab 

İlham Əliyevin təşəbbüsü ilə ötən il Qərbi Azərbaycan 

İcması təsis edilmişdir. Hesab edirəm ki, bu təşəbbüsdən 

irəli gələn məqsədlərə çatmaq üçün icmanın statusunun 

daha da yüksəlməsi və icma qarşısında duran məqsədlərə 

nail olmaq üçün 2023-cü ilin dövlət büdcəsində Qərbi 

Azərbaycana qayıdışla bağlı tədbirlər planına maliyyə 

dəstəyini əks etdirən bəndin əlavə edilməsi olduqca 

önəmlidir. Çünki qərbi azərbaycançılıq ideyası bizim haqq 

işimizdir və dövlətçiliyimizin vacib məqamıdır. Əlbəttə, 

mən də qanun layihəsini dəstəkləyirəm və səs verəcəyəm.  

Sədrlik edən. Çox sağ olun. Hörmətli həmkarlar,  təklif 

var idi ki, səsə qoyaq.  

Yerdən. (Eşidilmir.) 

Sədrlik edən. Təkid? Buyurun, Bəxtiyar müəllim. Siz 

hər dəfə çıxış etmirsiniz. Buyurun.  

B.Sadıqov. Çox sağ olun. Hörmətli sədarət, hörmətli 

deputatlar, qonaqlar və media nümayəndələri. Bu gün biz 

dövlət büdcəsinin dürüstləşdirilməsi ilə bağlı məsələyə 

baxırıq. Çox fərəh doğuran haldır ki, büdcəyə daha 3 mil-

yard manat vəsait əlavə ediləcək və beləliklə, Azərbaycan 

tarixinin ən yüksək büdcəsi müəyyən olunacaqdır. 

“Azərbaycan” rəsmi dövlət qəzeti olaraq dövlət başçı-

sının fəaliyyətinin işıqlandırılması, şəffaflığın, hesabat-

lığın və onun tərəfindən imzalanan hüquqi aktların   dərci, 

təbliği, habelə ölkənin daxili və xarici siyasət məsələləri 

ilə bağlı xalqın maarifləndirilməsi ilə məşğul olur. 

Milli Məclisin orqanı olduğundan parlamentin qəbul 

etdiyi qanunlar “Azərbaycan”ın səhifələrində dərc olun-

duqdan sonra hüquqi qüvvəyə minir. “Azərbaycan” həm 

də ən etibarlı arxiv funksiyasını yerinə yetirir. Oradakı ya-

zılar və sənədlər gələcək nəsillərə ünvanlanır, qəzet nöm-

rələrində hifz olunaraq saxlanılır.  Mən yaranmış vəziy-

yətdən istifadə edərək, həmkarlarımın diqqətini “Azər-

baycan” qəzetinin maliyyə durumuna, daha doğrusu, du-

rumsuzluğuna cəlb etmək istəyirəm.  

Qəzet fəaliyyətə başlayanda Milli Məclis tərəfindən 

maliyyələşdirilirdi. Sonra  “azad söz dövlətdən asılı olma-

sın” prinsipi ilə özünümaliyyələşdirməyə keçirildi. Dövlət 

bizə abunəmizin təşkili ilə kömək göstərir, reklam ma-

teriallarının dərcindən də müəyyən vəsait qazanırdıq. Son 

illərdə abunə yazılışımız kəskin şəkildə azalmışdır. Təqri-

bən 5 minədəkdir. Halbuki 12 mindən yuxarı olduqda sə-

mərə verir. Ötən il “Dövlət satınalmaları haqqında” Qa-

nunda Milli Məclis tərəfindən edilən dəyişiklikdən sonra 

bu yeganə reklam bazarı üzümüzə bağlandı.  

Dünya praktikasına görə, qəzetlər öz yaşayışlarının 75 

faizini reklam, 25 faizini isə satış gəlirlərindən formalaş-

dırırlar. İndi bunlar bizim üçün yox dərəcəsindədir. Ötən il 

müraciətimiz əsasında bizə əvvəlki illə birlikdə 800 min 

manat həcmində birdəfəlik yardım göstərildi. Lakin o da 

yetərli olmadı. Mən cari ildə qəzetin yaşadılması üçün 

Milli Məclisə müraciət etdim. Verilən cavabdan bəlli oldu 

ki, heç bir yardım mümkün deyil. Halbuki qəzetimizin 

Milli Məclis tərəfindən təsdiq olunmuş Nizamnaməsinin 

2.2-ci bəndində göstərilir ki, “Azərbaycan” qəzetinin 

maliyyə, avadanlıq və texniki təchizat məsələləri Milli 

Məclis tərəfindən həll olunur”.  

Artıq qəzetimiz öz əməkdaşlarının əmək haqqını ödəyə 

bilmir. Yaranmış vəziyyət göstərir ki, hər il bizə ən azı 1,5 

milyon manat sistemli maliyyə yardımı göstərilməlidir. 

Əks təqdirdə, çapımız dayanacaqdır. Qəzetimizdə 65 yara-

dıcı və texniki işçi çalışır. İş rejimimiz rəsmi material-

lardan asılı olaraq 2 və ya 3 növbəlidir. Jurnalistlərin 70-

80 faizi 20-30 ildir qəzetdə fəaliyyət göstərir. Qəzetin 

çapının dayandırılacağı təqdirdə, onların digər elektron 

saytlarda və ya mətbuat xidmətlərində yerləşdirilməsini 

xahiş edirəm. Xatırladıram ki, bizdə çalışan xanım əmək-

daşların 14 nəfəri ailə başçısı funksiyasını yerinə yetirir. 

Evin çörək gətirənidir. Onları işsiz qoymaq olmaz.  

Bu gün “Azərbaycan”ın ölüm-qalım məsələsi həll olu-

nur. Mən Nazirlər Kabinetindən və Milli Məclis rəhbərli-

yindən kömək gözləyir, yaranmış vəziyyətdən birdəfəlik 

qurtulmaq üçün daimi və sistemli maliyyə yardımı me-

xanizminin yaradılmasını xahiş edirəm. Deputat həm-

karlarımdan problemin həllinə həssas yanaşmalarını və 

“Azərbaycan”ın yaşadılmasına dəstək vermələrini xahiş 

edirəm. Təşəkkür edirəm.    

Sədrlik edən. Sağ olun, Bəxtiyar müəllim. Ancaq onu 

da deyim ki, bu 3 ildə sizdə görülən bütün işlərə Milli 

Məclis dəstək olub. Bu zalda Milli Məclis tərəfindən, rəh-

bərlik tərəfindən bu məsələlər qaldırılıb. Siz bilirsiniz ki, 

Sizinlə də bu haqda danışılıb. Ancaq Siz iş prosesini bu 

günün, zamanın tələblərinə uyğun qurmalısınız. Mən dü-

şünürəm ki, bu məsələ ilə bağlı tək Milli Məclisin rəh-

bərliyi yox, Siz bilirsiniz, ayrı qurumlar da Sizinlə da-

nışıblar, ancaq dediyiniz təklifləri də, düşünürəm ki, 

həyata keçirmək lazımdır.  

Hörmətli həmkarlar, səsverməyə keçirik. Biz qanun 

layihələrini maddələr üzrə və sonra bütövlükdə səsə qo-

yacağıq. Beləliklə, “Azərbaycan Respublikasının 2023-cü 

il dövlət büdcəsi haqqında” Qanunda dəyişiklik edilməsi 

barədə qanun layihəsində 9 maddə var, mən onları üç-üç 

səsə qoyacağam. Xahiş edirəm, indi 1-ci, 2-ci və 3-cü 

maddələrə münasibət bildirəsiniz. Buyurun.  
 

Səsvermənin nəticələri (saat 12.22 dəq.) 

Lehinə 91 

Əleyhinə                              0 

Bitərəf                              0 

Səs vermədi                              1 

İştirak edir                            92 

Nəticə: Qəbul edildi 
 

Çox sağ olun, bu maddələr qəbul edildi. 

İndi isə 4-cü, 5-ci və 6-cı maddələri mən səsə qoyuram. 

Buyurun.  
 

Səsvermənin nəticələri (saat 12.22 dəq.) 

Lehinə 93 

Əleyhinə                              1 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

Çox sağ olun, bu maddələr də qəbul edildi. 

İndi isə 7-ci, 8-ci və 9-cu maddələrə münasibət bildirin. 

Buyurun.  
 

Səsvermənin nəticələri (saat 12.22 dəq.) 

Lehinə 92 

Əleyhinə                              2 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 
 

Çox sağ olun, bu maddələr də qəbul edildi. 

İndi isə xahiş edirəm, qanun layihəsinə bütövlükdə mü-

nasibət bildirəsiniz.  
 

Səsvermənin nəticələri (saat 12.23 dəq.) 

Lehinə 93 

Əleyhinə                              2 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul 

edildi. 

İndi isə hörmətli həmkarlar, “Dövlət Sosial Müdafiə 

Fondunun 2023-cü il büdcəsi haqqında” Qanunda dəyi-

şiklik edilməsi barədə qanun layihəsinə maddələr üzrə səs 

verəcəyik. 3 maddə var. Xahiş edirəm, 1-ci maddəyə mü-

nasibət bildirin.   
 

Səsvermənin nəticələri (saat 12.23 dəq.) 

Lehinə 90 

Əleyhinə                              2 

Bitərəf                              1 

Səs vermədi                              1 

İştirak edir                            94 

Nəticə: Qəbul edildi 

 

Bu maddə qəbul edildi, sağ olun.  

İndi isə 2-ci maddəni səsə qoyuram. Buyurun.    

 
Səsvermənin nəticələri (saat 12.24 dəq.) 

Lehinə 88 

Əleyhinə                              2 

Bitərəf                              1 

Səs vermədi                              1 

İştirak edir                            92 

Nəticə: Qəbul edildi 

 

Qəbul edildi, çox sağ olun.  

Xahiş edirəm, 3-cü maddəyə münasibət bildirin.  

 
Səsvermənin nəticələri (saat 12.24 dəq.) 

Lehinə 90 

Əleyhinə                              2 

Bitərəf                              1 

Səs vermədi                              1 

İştirak edir                            94 

Nəticə: Qəbul edildi 

 

Çox sağ olun, bu maddə də qəbul edildi.   

İndi isə qanun layihəsinə bütövlükdə münasibət bildi-

rin. Buyurun.  

 
Səsvermənin nəticələri (saat 12.24 dəq.) 

Lehinə 89 

Əleyhinə                              2 

Bitərəf                              1 

Səs vermədi                              0 

İştirak edir                            92 

Nəticə: Qəbul edildi 
 

Çox sağ olun, qanun layihəsi ikinci oxunuşda qəbul 

edildi. 

İndi isə, hörmətli həmkarlar, “İşsizlikdən sığorta fondu-

nun 2023-cü il büdcəsi haqqında” Qanunda dəyişiklik 

edilməsi barədə qanun layihəsinə də biz səs verməliyik. 

Qanun layihəsi 3 maddədən ibarətdir. 1-ci maddəyə müna-

sibət bildirək.   
 

Səsvermənin nəticələri (saat 12.25 dəq.) 

Lehinə 91 

Əleyhinə                              2 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 
 

Çox sağ olun, qəbul edildi.  

İndi isə 2-ci maddəni səsə qoyuram. Buyurun.  
 

Səsvermənin nəticələri (saat 12.24 dəq.) 

Lehinə 91 

Əleyhinə                              2 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 
 

Çox sağ olun, qəbul edildi.  

3-cü maddəni mən səsə qoyuram. Buyurun.  

Səsvermənin nəticələri (saat 12.25 dəq.) 

Lehinə 88 

Əleyhinə                              2 

Bitərəf                              0 

Səs vermədi                              1 

İştirak edir                            91 

Nəticə: Qəbul edildi 

 

Çox sağ olun,  qanun layihəsi ikinci oxunuşda qəbul 

edildi.  

Samir müəllim, mən Sizə bundan əvvəl çıxış üçün söz 

vermədim. Xahiş edirəm, buyurun. 

S.Şərifov, Azərbaycan Respublikasının maliyyə naziri.  

Çox sağ olun. Hörmətli xanım sədr, hörmətli millət 

vəkilləri, xanımlar və cənablar. İlk olaraq, 2023-cü il üçün 

yenidən baxılan dövlət büdcəsi zərfinə daxil olan “Azər-

baycan Respublikasının 2023-cü il dövlət büdcəsi haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun layi-

həsi və digər qanun layihələrinin operativ və qısa müddət 

ərzində Milli Məclisin komitələrində və plenar iclaslarında 

geniş və ətraflı müzakirələrinin təşkilinə görə, hörmətli 

xanım sədr, Sizə, komitə rəhbərlərinə və bütün millət və-

killərinə öz adımdan və hökumətdəki həmkarlarım adın-

dan dərin təşəkkürümü bildirmək istəyirəm.  

Hörmətli millət vəkilləri, artıq Milli Məclisin plenar 

iclasında ikinci oxunuş üzrə qanun layihələrinə baxıl-

mışdır və bir daha qeyd etmək istərdim ki, yenidən baxılan 

dövlət büdcəsinə təklif edilən dəyişikliklər, əsasən, iki 

prioritet vəzifə – Qarabağ və Şərqi Zəngəzurda həyata 

keçirilən tikinti, bərpa və yenidənqurma işlərinin sürət-

ləndirilməsi və ölkəmizin müdafiə qabiliyyətinin və milli 

təhlükəsizliyinin daha da artırılması üçün əlavə maliyyə 

təminatını yaratmağa fokuslaşmışdır. Qeyd olunmalıdır ki, 

dövlət büdcəsində dəyişikliklərlə bağlı hökumət tərəfindən 

təkliflər hazırlanarkən ölkənin makroiqtisadi sabitliyinin 

qorunması, inflyasiya təzyiqlərinin idarə edilməsi, – in-

flyasiyanın yüksək olması barədə hörmətli deputatlar çox 

qeydlər etmişdilər, – Dövlət Neft Fondunun aktivlərinin 

müvafiq səviyyədə saxlanılması, yəni həm orta və uzun 

müddətli perspektivlər, büdcə qaydasının tələbləri üzrə 

müəyyən edilmiş nisbətlərin gözlənilməsi və icmal büd-

cənin xərclərinin yuxarı həddini şərtlərindən vacib amillər 

nəzərə alınmışdır. Bu amillər də nəzərə alınmaqla, gös-

tərilən iki əsas prioritet vəzifənin maliyyələşdirilməsi üçün 

məcmu olaraq 3 milyard 365 milyon manat vəsaitin ayrıl-

ması məqsədəuyğun hesab edilmişdir. Burada məndən 

əvvəl çıxış edən natiqlərin də qeyd etdiyi kimi, həmin və-

saitin 2 milyard 260 milyon manatlıq hissəsi azad edilmiş 

ərazilərdə bərpa və yenidənqurma işlərinin aparılmasına, 1 

milyard 105 milyon manatlıq hissəsi isə müdafiə qabiliy-

yətinin möhkəmləndirilməsi tədbirlərinə nəzərdə tutulub.  

Dövlət büdcəsinin əlavə gəlirləri büdcə təşkilatlarının 

büdcədənkənar gəlirləri nəzərə alınmadan, tələb olunan 

vəsaitin qarşılanması üçün cəmi 93,3 faiz təşkil edir. Yəni 

qeyd etməliyəm ki, dövlət büdcəsinin əlavə gəlirlərinin ar-

tımı büdcədənkənar gəlirlər istisna olmaqla, 2 milyard 931 

milyon manat məbləğində nəzərdə tutulur. Həmin məb-

ləğə Dövlət Neft Fondunun dövlət büdcəsinə transfertinin 

əlavə 457,7 milyon manat artırılması nəzərdə tutulur. Bu-

nunla yanaşı, dövlət büdcəsi kəsirinin böyüdülməsi hesa-

bına da daxili borc cəlb etmək yolu ilə  210 milyon manat 

vəsaitin də bu məqsədlərə yönəldilməsi nəzərdə tutulub. 

Beləliklə, bu gəlir və maliyyələşmə mənbələri nəzərə 

alınmaqla, tələb olunan vəsaitin 244 milyon manatlıq 

hissəsi təmin olunmur. Həmin təminatı yaratmaqdan ötəri, 

yenə də qeyd etmək istərdim, mövcud büdcə parametrləri, 

büdcə qaydaları çərçivəsində təsdiq olunmuş 2023-cü il 

üçün dövlət büdcəsinin xərclərində müəyyən dəyişiklik-

lərin edilməsi qərara alınmışdır. Həmin dəyişikliklər, o 

cümlədən, müdafiə bölməsi üzrə ayrılan vəsaitlər hesabına 

224 milyon manat o çatışmayan vəsaitin təmin edilməsi 

məsələsi həllini tapmışdır. Göründüyü kimi, büdcənin 

əlavə gəlirləri, o cümlədən, Dövlət Neft Fondu, vergi və 

gömrük orqanları xətti ilə yığılan və büdcə kəsirinin 

maliyyələşdirilməsi üzrə əlavə cəlb olunan vəsaitlər tam 

həcmdə ölkə üçün olduqca vacib iki mühüm sahənin 

maliyyələşdirilməsinə yönəldilir.  

Bununla yanaşı, burada qeyd olunduğu kimi, bir sıra 

vacib dövlət xərclərinin, o cümlədən, götürülmüş beynəl-

xalq öhdəliklərin yerinə yetirilməsi, beynəlxalq fəaliyyət 

ilə bağlı bəzi xərclərin tənzimlənməsi, yeni peykin orbitə 

çıxarılması və bir sıra vacib layihələrin davam etdirilməsi 

üçün vəsaitin ayrılması, eyni zamanda, sahibkarlıq fəaliy-

yəti ilə məşğul olan şəxslərə güzəştli kreditlərin verilməsi, 

kredit faizlərinin subsidiyalaşdırılması və bəzi büdcə 

təşkilatlarının zəruri xərclərinin qarşılanması üçün əlavə 

maliyyə təminatına ehtiyac yaranmışdır. Bu ehtiyac da sırf 

dövlət büdcəsi, yəni təsdiq olunmuş dövlət büdcəsi xərc-

ləri çərçivəsində təmin olunmuşdur. O cümlədən, qeyd 

etməliyəm ki, Azərbaycan Respublikası Prezidentinin 

ehtiyat fondundan da bu məqsədlərə 200 milyon manat 

vəsait yönəldilmişdir.  

Beləliklə, 2023-cü il dövlət büdcəsinə yenidən baxıl-

ması zamanı onun gəlirləri, kəsirin maliyyələşdirilməsi və 

xərcləri üzrə mövcud ehtiyatlar maksimum səviyyədə 

səfərbər edilmişdir. Hesab edirik ki, bu hesabla əvvəldə 

səsləndirdiyim prioritet və digər zəruri xərclərin maliy-

yələşdirilməsi təmin edildikdən sonra digər məsələlər üzrə 

maliyyə təminatının yaradılması imkanlarımız məhdud-

dur. Demək olar ki, əlavə dövlət büdcəsinin xərclərini 

dəstəkləmir.  

Büdcə müzakirələri zamanı hörmətli millət vəkilləri 

tərəfindən bir sıra təkliflər irəli sürülmüş, bir sıra suallar 

verilmiş, məsələlər qaldırılmışdır. İlk növbədə hörmətli 

deputatlarımızın təmsil etdikləri regionların sosial-iqtisadi 

inkişafı istiqamətində problemlərlə bağlı təklif və müra-

ciətlər səsləndirilmişdir. Bununla bağlı qeyd etmək istə-

yərdim ki, həmin təklif və müraciətlər hökumət üzvləri, 

yəni müzakirələrdə iştirak edən hökumət üzvləri tərəfin-

dən bir qayda olaraq toplanılır və həmin təkliflər və mü-

raciətlər barədə məlumatlar Azərbaycan Respublikası 

Nazirlər Kabinetinə təqdim edilir. 2 aydan bir qədər artıq 

müddət əvvəl, burada, Milli Məclisdə hökumətin hesabatı, 

yəni 2023-cü il üzrə Azərbaycan hökumətinin hesabatı 

dinlənilmişdir və hörmətli Baş nazirimiz tərəfindən də bir 

çox məsələlərə aydınlıq gətirilmişdir. Bununla belə, qeyd 

olunmuşdur ki, deputatların qaldırdığı məsələlər öyrənilib 

və bunların təhlili əsasında bəzi müvafiq təkliflərə baxılıb, 

qəbul edilir. Bəziləri, yəqin ki, məqsədəuyğun hesab 

edilməyən məsələlər isə kənara qoyulub.  

Qeyd etmək istərdim ki, hökumətlə parlament arasında 

olan faydalı əməkdaşlığın və qarşılıqlı anlaşmanın son 

illərdəki müsbət təcrübəsinə istinadən hökumət tərəfindən 

millət vəkillərinin səsləndirdikləri təkliflərin hamısı nəzər-

dən keçiriləcək, – yəni hər zaman bu proses var, bundan 

sonra da davam edəcək, – bunların real maliyyə tutumu bir 

daha öyrənildikdən sonra mərhələli qaydada bəzilərinin  

müsbət həlli, həmçinin 2023-cü il və sonrakı 3 il üçün 

dövlət və icmal büdcələrinin layihələrində büdcə imkan-

ları çərçivəsində baxılması təmin olunacaqdır. Mövcud 

qaydalar və səsləndirilən təkliflər nəzərə alınmaqla, mün-

təzəm şəkildə deputatlara cavablar verilir və bundan sonra 

da veriləcəkdir.  

Hörmətli millət vəkillərinin əvvəlki iclaslarda qaldır-

dığı bir sıra məsələlərə konkret olaraq aydınlıq gətirmək 

istərdim. İlk növbədə qeyd etməliyəm ki, bugünkü iclasda 

da çıxış edən İqtisadi siyasət, sənaye və sahibkarlıq ko-

mitəsinin üzvləri olan bəzi deputatlarımız bir sıra məsə-

lələri qaldırmışdılar, bu məsələlərlə bağlı komitə iclas-

larında ətraflı fikir mübadiləsi aparılmışdır və yəqin 

yenidən bu məsələlərə qayıtmaq məqsədəuyğun olmazdı. 

Bir sıra digər məsələlərə toxunmaq istərdim. Bizim hör-

mətli deputatlarımız, əsasən, qaz təchizatı, su və kanaliza-

siya problemlərinin olması və digər problemlərə toxun-

muşdular. Orta məktəblərin əsaslı təmiri və tikintisi məsə-

ləsi qaldırılmışdır. Qeyd etməliyəm ki, Elm və Təhsil 

Nazirliyi tərəfindən təqdim olunmuş məlumatlara əsasən, 

2022-ci ilin əvvəlinə nazirliyin tabeliyində olan məktəb-

lərdən 962-nin əsaslı təmirə və yenidən qurulmasına 

ehtiyacı vardır. 2022-ci ildə dövlət büdcəsinin əsaslı vəsait 

qoyuluşu xərcləri hesabına məktəblərin tikintisinə və 

əsaslı təmirinə dövlət büdcəsindən 195 milyon manat və-

sait ayrılmış və bu vəsait hesabına 57 məktəb tikilmiş və 

əsaslı təmir olunmuşdur. Son 5 ildə isə modul tipli 

məktəblər də nəzərə alınmaqla, ümumilikdə, 415 məktəb 

tikilmiş və əsaslı təmir olunaraq istifadəyə verilmişdir. 

Qeyd etmək istərdim ki, 2023-cü ildə artıq əsaslı təmirə və 

yenidən qurulmasına ehtiyac olan məktəblərin sayı 832-yə 

enmişdir. Bu tendensiyanı nəzərə alaraq, qarşıdakı illərdə 

də dövlət büdcəsinin vəsaiti hesabına hər il təxminən 100-

130 məktəbin tikintisi və əsaslı təmirinin həyata keçiril-

məsi, şübhəsiz ki, arzuolunandır və bunun üçün müvafiq 

tədbirlər görüləcəkdir.  

“Azərbaycan Milli Ensiklopediyası” Elmi Mərkəzi 

tərəfindən çap olunan Milli Ensiklopediyanın kitabxana 

variantının nə olduğu və onun satış variantından fərqi, 

habelə onun satışından gəlirlərin əldə edilib-edilməməsi 

barədə sual verilmişdir. Qeyd etməliyəm ki, çap olunmuş 

Milli Ensiklopediyanın kitabxana variantı ilə satış variantı 

arasında heç bir fərq yoxdur. Eyni kitablardır, sadəcə, 

həmin kitabların bir qismi kitabxanalar üçün, bir qismi isə 

satış üçün nəzərdə tutulmuşdur. Satış da ölkəmizin kitab 

mağazaları şəbəkəsi vasitəsi ilə həyata keçirilib. Satışdan 

əldə olunan gəlirlər “Azərbaycan Milli Ensiklopediyası” 

Elmi Mərkəzinin büdcədənkənar gəlirlərinə aid edilir. 

Qeyd etmək istərdim ki, bu günədək həmin mərkəz tərə-

findən 192 min nüsxə kitab Mədəniyyət, Elm və Təhsil 

nazirliklərinin tabeliyindəki kitabxanalara, 26500 ədəd isə 

digər kitabxanalara verilmişdir. Bununla yanaşı, 67 min 

manat məbləğində digər satışlar həyata keçirilmişdir.  

Elmin İnkişafı Fonduna ayrılan 4,2 milyon manata qarşı 

faktiki 2,2 milyon manatın istifadə olunması, habelə hə-

min vəsaitlə bağlı auditin təşkil olunması sualı qaldırıl-

mışdır. Qeyd etmək istəyərdim ki, 2022-ci ilin dövlət 

büdcəsində, – yəni bəzi məsələlər dövlət büdcəsinin icrası 

ilə bağlı məsələlərdir, mən bunları da qeyd etmək is-

tərdim, – Elmin İnkişafı Fondu üzrə nəzərdə tutulmuş 4,2 

milyon vəsaitin 700 min manatlıq hissəsi fondun sax-

lanılması xərclərinə, 3,5 milyon manatlıq hissəsi isə qrant 

layihələrinin maliyyələşdirilməsi üçün nəzərdə tutulub. 

2022-ci ildə fondun hüquqi statusu dəyişdirilmişdir və 

bunun nəticəsində onun fəaliyyətində müəyyən dəyişik-

liklər baş vermişdir. Nəticə etibarı ilə fond ayrılmış bütün 

vəsaitin istifadəsini təmin edə bilməmişdir və qrant layihə-

lərinə cəmi 1,4 milyon manat vəsait ayrılmışdır. Həmin 

vəsait hesabına 50 qrant verilmişdir. Həmin vəsaitin 566 

min manatı gənc alim və tədqiqatçıların qrant layihələrinə, 

179 min manatı müştərək qrant layihələrinə, 454 min 

manatı elm, təhsil, sənaye və məqsədli qrant layihələrinə, 

283 min manatlıq hissəsi isə “Qarabağ Azərbaycandır!” 

qrant müsabiqəsinin müəyyən edilmiş qalib layihələrin 

maliyyələşdirilməsinə yönəldilmişdir. Onu da qeyd etmək 

istərdim ki, Hesablama Palatası tərəfindən 2021-ci ildə 

həmin təşkilatın yoxlanılması həyata keçirilmişdir.  

Səhiyyə sahəsində aparılan islahatlara və keyfiyyətli 

tibbi xidmətin göstərilməsinə dair hörmətli deputatlarımız 

tərəfindən bir sıra məsələlər qaldırılmışdır. Səhiyyə 

sisteminin yeni maliyyələşdirmə modelinin tətbiqi ilə 

əlaqədar ölkədə icbari tibbi sığorta sistemi yaradılmış, 

bununla bağlı bir sıra islahatlar keçirilmişdir. O cümlədən 

qeyd etməliyəm ki, artıq 2023-cü ildən başlayaraq İcbari 

tibbi sığorta fondunun gəlir və xərcləri icmal büdcəyə 

daxil edilmişdir. Bununla bağlı fondun büdcəsinin həm 

qəbuluna, həm də icrasına Azərbaycan Respublikasının 

Milli Məclisi tərəfindən nəzarətin həyata keçirilməsinin 

daha da səmərəli olması nəzərdə tutulur. Səhiyyə sahə-

sində göstərilən tibbi xidmətlərin keyfiyyətinin artırılması 

məqsədi ilə İcbari tibbi sığorta fondunun maliyyələşdirdiyi 

bir sıra tibbi xidmətlərin özəl sektor tərəfindən icra 

olunması da dəstəklənir. Sözsüz ki, qarşıda bu sahə üzrə 

görüləcək işlərin sayı az deyil və aparılan islahatlar davam 

etdiriləcəkdir. Bu baxımdan səsləndirilən təklifləri nəzərə 

alaraq, hesab edirik ki, bu qəbildən olan müraciətlər və 

təkliflərlə bağlı aidiyyəti profil qurumlar, yəni Səhiyyə 

Nazirliyi, İcbari Tibbi Sığorta üzrə Dövlət Agentliyi və 

TƏBİB-lə parlamentin profil komitələri arasında birgə 

müzakirələrin keçirilməsi faydalı olardı.  

Valideynlərini itirmiş və valideyn himayəsindən məh-

rum olmuş uşaqların sosial müdafiəsi ilə bağlı məsələ qal-

dırılmışdır. Bildiyiniz kimi, Azərbaycan Respublikasının 

Birinci vitse-prezidenti çox hörmətli Mehriban xanım 

Əliyeva tərəfindən valideynlərini itirmiş və valideyn 

himayəsindən məhrum olmuş kimsəsiz uşaqların problem-

ləri, onların postinternat dövründə işlə və mənzillə təmin 

olunması üçün aidiyyəti dövlət orqanlarına, ilk növbədə 

Əmək və Əhalinin Sosial Müdafiəsi Nazirliyi,  Ailə, Qa-

dın və Uşaq Problemləri üzrə Dövlət Komitəsi  və Elm və 

Təhsil Nazirliyinə müvafiq tapşırıqlar verilmişdir. Məhz 

onun xüsusi himayəsi və qayğısı sayəsində “Məzun evi” 

sosial xidmət müəssisəsi yaradılmışdır və bu istiqamətdə 

adıçəkilən dövlət orqanları tərəfindən müvafiq işlərin 

davam etdirilməsi təmin ediləcəkdir.  

Hörmətli deputatlar tərəfindən büdcə xərclərinə qənaət 

etmək məqsədi ilə olimpiya idman komplekslərinin və 

gənclər evlərinin özəlləşdirilməsi və bundan əldə olunan 

vəsaitlərin digər vacib sosial xərclərin maliyyələşdiril-

məsinə yönəldilməsi ilə bağlı təklif səsləndirilmişdir. 

Mövcud təyinatını dəyişdirməməsi şərti ilə bu kimi sosial 

infrastruktur obyektlərinin özəlləşdirilməsinə özəl sekto-

run marağının olacağını, şəxsən, real hesab etmirəm. Bu-

nunla belə, həmin obyektlərin idarə edilməsinə özəl sek-

torun cəlb edilməsi variantına aidiyyəti dövlət orqanları 

tərəfindən baxılması da istisna olunmur.  

Hörmətli xanım sədr, hörmətli millət vəkilləri, çıxışı-

mın sonunda sizləri bir daha 2023-cü il dövlət büdcəsinə 



 301 

dəyişikliklərin edilməsi haqqında təqdim olunmuş, artıq 

ikinci oxunuşda dəstəklənmiş qanun layihəsinə səs ver-

məyə çağırıram. Eyni zamanda, fürsətdən istifadə edərək, 

qarşıdan gələn, dövlətçilik tariximizin şanlı səhifələrindən 

olan 15 iyun Milli Qurtuluş Günü münasibəti ilə sizləri, 

hörmətli millət vəkillərini ürəkdən təbrik edirəm. Diq-

qətinizə görə təşəkkür edirəm.  

Sədrlik edən. Sağ olun, Samir müəllim.  

Mənə dedilər ki, Anar müəllim də söz almaq istəyir. 

Anar Əliyev, Azərbaycan Respublikası əmək və əhalinin 

sosial müdafiəsi nazirinin müavini. Buyurun.  

A.Əliyev, Azərbaycan Respublikası əmək və əhalinin 

sosial müdafiəsi nazirinin müavini. 

Hörmətli Sahibə xanım, hörmətli deputatlar. Mən də ilk 

növbədə Əmək və Əhalinin Sosial Müdafiəsi Nazirliyi 

adından hamını salamlayıram və həm İşsizlikdən sığorta 

fondunun, həm də Dövlət Sosial Müdafiə Fondunun 

dürüstləşmiş büdcələrinin qəbulu, ona səs verilməsi ilə 

əlaqədar olaraq öz təşəkkürümü bildirmək istəyirəm.  

Qaldırılan məsələlərlə əlaqədar daha çox mən Etibar 

müəllim Əliyevin suallarını cavablandırmaq istəyərdim. 

Qeyd etmək istərdim ki, İşsizlikdən sığorta fondu 2018-ci 

ildən fəaliyyətə başlamışdır və ölkədə işsizlikdən sığorta 

sisteminin tətbiqinə də elə 2018-ci ildən başlanmışdır. 

Ötən müddət ərzində fondun həm gəlirləri, həm də xərc-

lərində ciddi artımlar olmuşdur. Biz harada isə 2,4 dəfə bu 

artımları müşahidə edirik. Bilirsiniz ki, fondun yaradıl-

masının məqsədi işsizliklə bağlı məsələlərin həlli, işsiz və 

iş axtaran şəxslərin sosial müdafiəsi ilə bağlı tədbirlərin 

həyata keçirilməsidir. Həm “Büdcə sistemi haqqında”, 

həm də “İşsizlikdən sığorta haqqında” qanunlara əsasən 

İşsizlikdən sığorta fondunun büdcəsi hər il Milli Məclis 

tərəfindən təsdiq olunur və bununla əlaqədar olaraq da hər 

il büdcə zərfi çərçivəsində fondun büdcəsi ilə bağlı məlu-

matlar da Milli Məclisə təqdim olunur.  

Eyni zamanda, qeyd etmək istərdim ki, hazırda İşsizlik-

dən sığorta fondunun və Dövlət Sosial Müdafiə Fondunun 

büdcələrinin Milli Məclis tərəfindən təsdiq edilməsi ilə 

bağlı “İşsizlikdən sığorta haqqında” Qanunda və “Sosial 

sığorta haqqında” Qanunda müddəalar nəzərdə tutulmur. 

Bu, ayrıca bir məsələdir, əgər belə bir məsələ qaldırılırsa, 

bunun hökmən müzakirəsi tələb olunur. Amma öz tə-

rəfimdən qeyd etmək istərdim ki, 2018-ci ildən başlayaraq 

biz çox ciddi şəkildə hər iki fondun fəaliyyətinin şəffaf-

lığının təmin olunması istiqamətində iş aparırıq. Hesabla-

ma Palatası ilə bu istiqamətdə ardıcıl tədbirlərimiz davam 

etdirilir. Hər iki fondun maliyyə, icra nəticələrinin beynəl-

xalq mühasibat uçotu standartları əsasında auditor hesabat-

larının hazırlanması təmin olunur. Bu məlumatları biz istə-

nilən ictimaiyyət nümayəndələri ilə, deputatlarla da bölüş-

məyə hazırıq. Burada bizim belə ciddi bir sualımız yoxdur.  

Eyni zamanda, işsizlikdən sığorta ilə bağlı da bir mə-

sələ qaldırıldı. Qeyd etmək istərdim ki, “İşsizlikdən sı-

ğorta haqqında” Qanuna əsasən fondun vəsaitlərinin bir 

hissəsi işsizlikdən sığortanın maliyyələşməsinə yönəlir. 

Mən bir rəqəmi qeyd etmək istərdim ki, 2019-cu ildə 

bizdə işsizlikdən sığortanın maliyyələşməsinə yönələn və-

saitin məbləği 2,2 milyon manatdırsa, hazırda, yəni bu gün 

səsverməyə çıxarılmış dürüstləşmiş büdcədə bu məbləğ 

13,5 milyon manata bərabərdir. Bu da təxminən 5 dəfədən 

çox bir artımdır.  

Eyni zamanda, hörmətli deputatlarımızın diqqətinə çat-

dırım ki, işsizlikdən sığorta ödənişinin əhatə dairəsinin ar-

tırılması məqsədi ilə Əmək və Əhalinin Sosial Müdafiəsi 

Nazirliyi tərəfindən ardıcıl islahatlar həyata keçirilir. 

2019-cu, 2020-ci, 2021-ci illərdə, eyni zamanda, Milli 

Məclisin, parlamentin də böyük dəstəyi ilə “İşsizlikdən 

sığorta haqqında” Qanunda dəyişikliklər edildi. Sığorta 

ödənişinin elektronlaşması, tələb olunan sənədlərin 

dairəsinin kəskin şəkildə azaldılması, ümumilikdə, sığorta 

sisteminin əhatə dairəsinin genişləndirilməsi, müddətli 

müqavilələr əsasında işləyən şəxslərin də sığorta ilə əhatə 

olunması və sığorta stajının, yəni sığorta ödənişinin təyin 

olunmasına tələb olunan sığorta stajının da azaldılması ilə 

bağlı da bizim islahatlarımız olmuşdur. Məhz bu islahat-

ların nəticəsidir ki, biz hazırda, yəni bu gün dürüstləşmiş 

büdcədə bu məqsədlərə 2,5 milyon manat vəsaitin əlavə 

edilməsini təklif edirik.  

Eyni zamanda, qeyd edim ki, ölkədə 2030-cu ilə qədər 

məşğulluq strategiyası həyata keçirilir və bu strategiya 

çərçivəsində əsas hədəf aktiv məşğulluq tədbirlərinin 

dəstəklənməsi, maliyyələşdirilməsidir. Bu istiqamətdə də 

bizim çox ciddi alətlərimiz var. İşsiz şəxslərin özünüməş-

ğulluğunun təşkili proqramını xüsusi ilə qeyd etmək istər-

dim. Artıq biz 2018-ci ildən bu yana 60 minə yaxın şəxsin 

bu tədbirlərə cəlb olunmasını təmin etmişik. Eyni za-

manda, ixtisassız şəxslərin də iş yerləri ilə təmin olunması 

məqsədi ilə bu prosesə dövlət büdcəsindən də böyük 

həcmdə dəstək verilir. 56 minlik ictimai iş yerləri yaradıl-

mışdır və bu proqramlar da uğurla icra olunur. Mənim de-

mək istədiyim bu qədər. Diqqətinizə görə təşəkkür edirəm.  

Sədrlik edən. Sağ olun, Anar müəllim. Hörmətli həm-

karlar, biz indi gündəliyin 4-cü məsələsinə keçirik. Azər-

baycan Respublikasının 2022-ci il dövlət büdcəsinin icrası 

haqqında qanun layihəsi üçüncü oxunuşa təqdim edilir. 

Məsələyə dair, Tahir müəllim, xahiş edirəm, Siz məlumat 

verin. Sizin komitənizdə baxılıb. Buyurun.  

T.Mirkişili. Çox sağ olun. Hörmətli xanım sədr, hör-

mətli həmkarlar, hörmətli hökumət üzvləri. Xanım sədr, 

Sizin də qeyd etdiyiniz kimi, Azərbaycan Respub-

likasının 2022-ci il dövlət büdcəsinin icrası haqqında 

qanun layihəsi üçüncü oxunuşda müzakirə olunur. Biz 

birinci və ikinci oxunuşlar zamanı layihə haqqında 

kifayət qədər ətraflı təqdimatlar etmişik. Eyni zamanda, 

hörmətli həmkarlarımızın çıxışlarında səsləndirilən sual 

və təkliflərə qanun layihəsinin ikinci oxunuşda mü-

zakirəsi zamanı hörmətli maliyyə naziri tərəfindən geniş 

şərh də verilmişdir.  

Xatırlatmaq istəyirəm ki, 2022-ci ilin dövlət büdcəsinin 

gəlirləri 29 milyard 197,8 milyon manat proqnoza qarşı 30 

milyard 679,6 milyon manat təşkil etmişdir. Dövlət 

büdcəsinin xərclərinin icrası isə təsdiq olunmuş 32 

milyard 303,8 milyon manat vəsaitin 99,3 faizi 

səviyyəsində olmuşdur. İşğaldan azad olunmuş ərazilərin 

yenidən qurulması və bərpası üçün 2022-ci ilin dövlət 

büdcəsindən cəm olaraq 4 milyard 311 milyon manat 

vəsait xərclənmişdir.  

Hesabat ilində “Azərbaycan Respublikasının 2022–

2026-cı illərdə sosial-iqtisadi inkişaf Strategiyası” üçün də 

2 milyard 418,7 milyon manat vəsait yönəldilmişdir. 

2022-ci ilin dövlət büdcəsi kəsirinin yuxarı həddi 3 

milyard 106 milyon manat təsdiq olunsa da, faktiki icra 1 

milyard 385 milyon manat təşkil etmişdir. Beləliklə, hesab 

edirik ki, 2022-ci il üçün dövlət büdcəsinin icrası Azər-

baycan Respublikasının Prezidenti möhtərəm cənab İlham 

Əliyevin müəyyən etdiyi inkişaf və dəstək kursunun 

ardıcıl surətdə həyata keçirilməsi, strateji dövlət vəzifə-

lərinin yerinə yetirilməsi, əhalinin sosial müdafiəsinin 

yaxşılaşdırılması, ölkədə makroiqtisadi sabitliyin qorun-

ması, müdafiə və təhlükəsizlik məsələlərinin həlli, işğal-

dan azad edilmiş ərazilərdə bərpa və quruculuq işlərinin 

aparılması və iqtisadiyyatın stimullaşması üçün qarşıya 

qoyulan hədəflərə çatmaqda lazımi maliyyə təminatı 

yaratmışdır. Bütün bunları nəzərə alaraq, Azərbaycan 

Respublikasının Prezidenti tərəfindən təqdim olunmuş 

Azərbaycan Respublikasının 2022-ci il dövlət büdcəsinin 

icrası haqqında qanun layihəsini üçüncü oxunuşda da 

dəstəkləmələrini həmkarlarımdan xahiş edirəm. 

Diqqətinizə görə minnətdaram.  

Sədrlik edən. Çox sağ olun. Hörmətli həmkarlar, sual 

vermək, çıxış etmək istəyən yoxdur. Mən qanun layihəsini 

səsə qoyuram. Buyurun.  

 
Səsvermənin nəticələri (saat 12.54 dəq.) 

Lehinə 92 

Əleyhinə                              1 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

İclasımızda iştirak etdiklərinə görə mən hökumət üzv-

lərinə öz minnətdarlığımı bildirirəm. Sağ olun.  

Hörmətli həmkarlar, bizim fasiləyə qədər 5 dəqiqəmiz 

var. Fasiləsiz işləyə bilərik?  

Yerdən. (Eşidilmir.) 

Sədrlik edən. Onda işimizə davam edirik. Gündəliyin 

5-ci məsələsi “Qara Dəniz Ticarət və İnkişaf Bankının 

kapitalının artımı ilə bağlı paylara abunəlik üçün Öhdəlik 

Məktubu”nun təsdiq edilməsi haqqında qanun layihəsidir. 

Qeyd edim ki, beynəlxalq sənədin təsdiq edilməsi ilə bağlı 

olduğuna görə qanun layihəsi müvafiq Konstitusiya Qa-

nununun tələbinə əsasən bir oxunuşda baxılıb qəbul edi-

ləcək. Qanun layihəsinə İqtisadi siyasət, sənaye və sahib-

karlıq komitəsində baxılıb. Tahir müəllim, yenə də Sizdən 

xahiş edirəm, bu məsələ ilə bağlı məlumat verin. Buyurun.  

T.Mirkişili. Çox sağ olun, hörmətli xanım sədr. Hör-

mətli həmkarlar, “Qara Dəniz Ticarət və İnkişaf Bankının 

kapitalının artımı ilə bağlı paylara abunəlik üçün Öhdəlik 

Məktubu” 2022-ci ilin 22 aprel tarixində imzalanmışdır. 

Bu bank Azərbaycan Respublikasının da iştirakı ilə 1999-cu 

ildə təsis edilmişdir. Bankın Nizamnamə kapitalı ilkin 

mərhələdə artırılaraq 2,3 milyard avro ekvivalentinə 

qaldırılmışdır. Sonradan 2021-ci ilin oktyabrında artırıl-

mış 816,537 milyon avro dəyərində 710 min 32 ədəd səh-

min abunə kapitalında artımı 2-ci mərhələ qismində təklif 

olunmuşdur. Üzv ölkələr artırılmış kapitaldan abunə 

olmaq üçün istədikləri səhmlərin sayı barədə öhdəlik 

məktublarını banka təqdim etməyə dəvət olunmuşlar.  

Hazırkı sənədə əsasən, Azərbaycan tərəfi hər birinin 

nominal alış qiymətinin dəyəri 1150 avro olan Qara Dəniz 

Ticarət və İnkişaf Bankının 35 min 680 ədəd səhminə abu-

nə olur və 41 min 32 avro məcmuda alış qiymətinin ödə-

nilməsinə razılıq verir. Beləliklə, Azərbaycan Respubli-

kası Qara Dəniz Ticarət və İnkişaf Bankının kapitalının 

artımına son, qeyd-şərtsiz və qaytarılmayan abunəsinə 

qoşulmuş hesab ediləcəkdir. Həmkarlarımdan bu sazişə 

səs vermələrini xahiş edirəm. Çox sağ olun.  

Sədrlik edən. Çox sağ olun, Tahir müəllim. Hörmətli 

həmkarlar, qanun layihəsinə Beynəlxalq münasibətlər və 

parlamentlərarası əlaqələr komitəsində də baxılıb. Sevinc 

xanım, mən Sizə söz verirəm. Buyurun, komitənin rəyini 

bildirin.  

S.Fətəliyeva, Milli Məclisin Beynəlxalq münasibətlər 

və parlamentlərarası əlaqələr komitəsi sədrinin müavini.  

Çox sağ olun, Sahibə xanım. Tahir müəllim kifayət 

qədər ətraflı məlumat verdi. Sadəcə, onu əlavə etmək olar 

ki, təqdim olunan qanun layihəsi Azərbaycanın Qara dəniz 

regionunda nüfuzunun artmasına imkan verəcək və ko-

mitəmiz yekdilliklə bu qanun layihəsini dəstəkləyib. Çox 

sağ olun.  

Sədrlik edən. Çox sağ olun, Sevinc xanım. Çıxış etmək 

istəyən yoxdur. Mən qanun layihəsini səsə qoyuram. Bu-

yurun, münasibət bildirin.  

 
Səsvermənin nəticələri (saat 12.57 dəq.) 

Lehinə 91 

Əleyhinə                              0 

Bitərəf                              0 

Səs vermədi                              0 

İştirak edir                            91 

Nəticə: Qəbul edildi 

 

Çox sağ olun,  qanun layihəsi qəbul edildi. 

Hörmətli həmkarlar, gündəliyin növbəti 3 məsələsi 

üçüncü oxunuşda olan qanun layihələridir. Onu da qeyd 

edim ki, növbəti 2 məsələ möhtərəm cənab Prezidentin bir 

məktubu ilə Milli Məclisə daxil olub. Məzmun və mahiy-

yətcə də bir-birinə yaxındır. 6-cı məsələ “Kəşfiyyat və 

əks-kəşfiyyat fəaliyyəti haqqında”  Qanunda, gündəliyin 

7-ci məsələsi isə “Hərbi vəzifə və hərbi xidmət haqqında”  

Qanunda dəyişiklik edilməsi barədə qanun layihələridir. 

Qanun layihələrinə dair məlumat vermək üçün mən 

Müdafiə, təhlükəsizlik və korrupsiya ilə mübarizə ko-

mitəsinin sədri hörmətli Ziyafət Əsgərova söz verirəm. 

Ziyafət müəllim, buyurun.    

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri.  

Çox sağ olun. Hörmətli xanım sədr, hörmətli deputatlar. 

Hər iki qanun layihəsi üçüncü oxunuşun tələblərinə cavab 

verir, hazırdır və səsə qoyulmasını xahiş edirəm. 

Sədrlik edən. Çox sağ olun, Ziyafət müəllim. Hörmətli 

həmkarlar, mən məsələləri bir-bir səsə qoyacağam. 6-cı 

məsələyə, yəni “Kəşfiyyat və əks-kəşfiyyat fəaliyyəti haq-

qında” Qanunda dəyişiklik edilməsi barədə qanun layi-

həsinə, xahiş edirəm, münasibət bildirin. Buyurun.   

 
Səsvermənin nəticələri (saat 12.58 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Çox sağ olun,  qanun layihəsi üçüncü oxunuşda qəbul 

edildi. 

İndi isə 7-ci məsələni səsə qoyuram. “Hərbi vəzifə və 

hərbi xidmət haqqında” Qanunda dəyişiklik edilməsi ba-

rədə qanun layihəsidir. Buyurun.  

 
Səsvermənin nəticələri (saat 12.59 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Növbəti məsələyə keçirik. Bu, 8-ci məsələdir. Bu məsə-

lə də  Mülki Məcəllədə dəyişiklik edilməsi haqqında qa-

nun layihəsidir. Qanun layihəsinə Hüquq siyasəti və döv-

lət quruculuğu komitəsində baxılıb. Bu məsələ ilə bağlı 

mən hörmətli Nurlan Həsənova söz verirəm. Nurlan müəl-

lim, buyurun.  

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli Sahibə xanım, iki oxunuş zamanı layihə barə-

də geniş məlumat verilmişdir. Hər hansı bir təklif yoxdur. 

Olduğu kimi səsə qoyulmasını xahiş edirəm. 

Sədrlik edən. Çox sağ olun, Nurlan müəllim. Hörmətli 

həmkarlar, mən qanun layihəsini səsə qoyuram. Buyurun.  

 
Səsvermənin nəticələri (saat 13.00 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Çox sağ olun,  qanun layihəsi üçüncü oxunuşda qəbul 

edildi. 

Hörmətli həmkarlar, bizim 6 məsələmiz qalır və bu mə-

sələlərin hamısı da ikinci oxunuşda olan qanun layihə-

ləridir. Mən qeyd edim ki, gündəliyin növbəti 4 məsələsi 

cənab Prezidentin bir məktubu ilə Milli Məclisə daxil 

olub, bilirsiniz ki, məzmun və mahiyyətcə bir-birinə 

yaxındır.  

9-cu məsələ “İstehsalat və məişət tullantıları haqqında” 

Qanunda dəyişiklik edilməsi barədə, gündəliyin 10-cu 

məsələsi İnzibati Xətalar Məcəlləsində dəyişiklik edilməsi 

haqqında, 11-ci məsələ Gömrük Məcəlləsində dəyişiklik 

edilməsi haqqında və gündəliyin 12-ci məsələsi isə “Yol 

hərəkəti haqqında” Qanunda dəyişiklik edilməsi barədə 

qanun layihələridir. Ona görə də təklif edirəm, əvvəlcə biz 

qanun layihələrinin təqdimatlarını dinləyək, sonra isə 

növbəti prosedurlara keçək.  

9-cu məsələyə Təbii ehtiyatlar, energetika və ekologiya 

komitəsində baxılıb. Ona görə  də mən komitənin sədri 

hörmətli Sadiq Qurbanova söz verirəm. Sadiq müəllim, 

buyurun.   

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri.  

Təşəkkür edirəm, dəyərli Sahibə xanım.  “İstehsalat və 

məişət tullantıları haqqında” Azərbaycan Respublikasının 

Qanununda dəyişiklik edilməsi barədə qanun layihəsi ilə 

bağlı birinci oxunuş zamanı kifayət qədər ətraflı məlumat 

verdik. Layihəyə dəstək göstərən deputat həmkarlarıma  

bu gün də təşəkkür edirəm, dəstəklədilər. Bir neçə sual 

ortaya çıxdı və biz işçi qaydada o sualları cavablandırdıq.  

Amma yenə də xatırlatmaq istəyirəm ki, bu, çox 

mütərəqqi bir qanun layihəsidir.  Bu qanun layihəsində bir 

fəsil əlavə olunub. Bu fəslin əlavə olunması insanların  

həyat və sağlamlığının qorunmasına, ətraf mühitin keyfiy-

yətinin yaxşılaşmasına, avtonəqliyyat vasitələrindən at-

mosferə atılan zərərli maddələrin miqdarının azaldılma-

sına, ekoloji vəziyyətin yaxşılaşdırılmasına, yararsız avto-

mobillərin dövriyyədən çıxarılmasına, avtomobil parkımı-

zın yenilənməsinə,  köhnə və texniki  tələblərə cavab ver-

məyən nəqliyyat vasitələrinin dövriyyədən çıxması nəti-

cəsində yol-nəqliyyat hadisələrinin sayının azalmasına, 

istismara yararsız nəqliyyat vasitələri və onların ehtiyat 

hissələrinin tərkibindəki təhlükəli və digər tullantıların 

ətraf mühitə mənfi təsirinin azaldılmasına və o cümlədən 

ölkəmizdə avtomobil istehsalının stimullaşdırılmasına sə-

bəb olacaq. Bu mütərəqqi qanunu ikinci oxunuşda yenidən 

dəstəkləmələrini deputat həmkarlarımdan xahiş edirəm. 

Çox sağ olun.  

Sədrlik edən. Sağ olun, Sadiq müəllim. 10-cu və 12-ci 

məsələlərə Hüquq siyasəti və dövlət quruculuğu komitə-

sində baxılıb. Keçən dəfə də, Kamal müəllim, Siz məlu-

mat verdiniz. Kamal Cəfərov. Kamal müəllim, buyurun.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun. Hörmətli xanım sədr, hər hansı bir də-

yişiklik olmadığından səsə qoyulmasını xahiş edirəm.  

Sədrlik edən. Çox sağ olun. 11-ci məsələyə İqtisadi 

siyasət, sənaye və sahibkarlıq komitəsində baxılıb. Tahir 

müəllim, buyurun, məlumat verin. 

T.Mirkişili. Çox sağ olun, xanım sədr. Gömrük Mə-

cəlləsində təklif edilən dəyişikliklər ölkənin gömrük əra-

zisinə gətirilən və istehsal, buraxılış vaxtından 4 il keçən 

minik avtomobillərinin  gömrük rəsmiləşməsi zamanı 

utilizasiya haqqının tutulması üçün qanuni əsas yaradır. 

Komitənin rəyi müsbətdir. Həmkarlarımdan dəstəkləmə-

lərini xahiş edirəm. Çox sağ olun.  

Sədrlik edən. Sağ olun, Tahir müəllim. Sadiq müəllim, 

10-cu, 11-ci və 12-ci məsələlərə sizin komitənizdə də baxılıb. 

Xahiş edirəm, bu məsələlər barədə komitənin rəyini bildirin.   

S.Qurbanov. Çox sağ olun, dəyərli Sahibə xanım. 

Komitədə baxılmışdır, rəy müsbətdir. Olduğu kimi səsə 

qoyulmasını xahiş edirəm. 

Sədrlik edən. Çox sağ olun. Hörmətli həmkarlar, ikinci 

oxunuşdur və mən qanun layihələrini əvvəlcə əsas kimi 

səsə qoyacağam. İndi isə xahiş edirəm, 9-cu məsələdə olan 

qanun layihəsinə əsas kimi münasibət bildirin. Buyurun.  

 
Səsvermənin nəticələri (saat 13.04 dəq.) 

Lehinə 84 

Əleyhinə 1 

Bitərəf 0 

Səs vermədi 0 

İştirak edir 85 

Nəticə: Qəbul edildi 

 

Çox sağ olun, əsas kimi qəbul edildi. 

10-cu məsələdə olan qanun layihəsinin, xahiş edirəm, 

əsas kimi qəbul edilməsinə səs verin.  
 

Səsvermənin nəticələri (saat 13.04 dəq.) 

Lehinə 87 

Əleyhinə 1 

Bitərəf 0 

Səs vermədi 2 

İştirak edir 90 

Nəticə: Qəbul edildi 
 

Çox sağ olun, əsas kimi qəbul edildi. 

11-ci məsələni əsas kimi səsə qoyuram. Buyurun.  
 

Səsvermənin nəticələri (saat 13.04 dəq.) 

Lehinə 89 

Əleyhinə 1 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Çox sağ olun,  qəbul edildi. 

12-ci məsələni əsas kimi səsə qoyuram. Buyurun.  

 
Səsvermənin nəticələri (saat 13.05 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, qəbul edildi.  

Çıxış etmək istəyən var. Vüqar Bayramov. Vüqar 

müəllim, buyurun.  

V.Bayramov. Çox təşəkkür edirəm, xanım sədr. Oxu-

nuşun tələblərinə uyğun olaraq, təqdim olunan qanun layi-

həsi ilə bağlı  bir sıra fikirlərimi təqdim etmək istəyirdim. 

Əvvəla, qanun layihəsi kifayət qədər vacibdir və kifayət 

qədər aktual bir məsələyə həsr olunub. Bununla belə, 

düşünürəm ki, qanunun təkmilləşdirilməsi istiqamətində 

müzakirənin aparılması məqsədəuyğun olardı. Əvvəla, 

qanun layihəsində qeyd olunduğu kimi, yeni bir fəsil əlavə 

olunub, amma təbii ki, yeni bir fəsil əlavə olunmaqla ya-

naşı, eyni zamanda, yeni anlayışlar daxil olunub. O cüm-

lədən “utilizasiya”, “utilizasiya fondu”, “utilizasiya üzrə 

operator”. Amma bu anlayışların heç biri “Əsas anla-

yışlar”da öz əksini tapmayıb. Əgər qanun layihəsində yeni 

anlayışlar təqdim olunursa, verilirsə, təbii ki, həmin 

anlayışların “Əsas anlayışlar”da verilməsi və izah olun-

ması olduqca vacibdir. O baxımdan təklif edərdim, xüsusi 

ilə nəzərə alsaq ki, təklif olunan dəyişiklik birbaşa utili-

zasiya ilə bağlıdır, utilizasiyanın özü belə “Əsas anla-

yışlar”da anlayış olaraq təqdim olunmayıb. Ona görə 1-ci 

maddəyə baxılması və “Əsas anlayışlar”da təqdim olun-

ması məqsədəuyğun olardı. 

Qanun layihəsinin 14.1-ci maddəsində istehsal vaxtın-

dan 4 il və 4 ildən çox keçən avtomobillər üçün utilizasiya 

haqqının ödənilməsi nəzərdə tutulur. Amma daha məq-

sədəuyğun olardı ki, əgər avtomobil gömrük rəsmiləşdiril-

məsi zamanı utilizasiya haqqına cəlb olunursa, təbii ki, 

həmin avtomobil ən azı növbəti 2 il ərzində texniki baxış 

zamanı oxşar  haqqın ödənilməsindən azad olunsun. 

14.2-ci maddə, “Nəqliyyat vasitələrinin utilizasiyası 

üzrə operator”la bağlı maddədir. Bu maddədə həmin 

operatorun dövlət və ya özəl sektoru əhatə etməsi qeyd 

olunur. Nəzərə alsaq ki, bir sıra qonşu ölkələrdə, o 

cümlədən MDB ölkələrində, Rusiya və Qazaxıstanda həm 

də özəl sektor bu prosesə cəlb olunur. O baxımdan burada 

özəl sektorun ayrıca olacaq fərqləndirilməsi daha məqsə-

dəuyğundur.  Həmin  maddədə fondun vəsaitinin idarə 

edilməsi qeyd olunur. Amma fondun vəsaitinin formalaş-

dırılması və idarə edilməsinin birlikdə və ayrıca olaraq 

qeyd olunması olduqca vacibdir. Həmin maddədə qeyd 

olunur ki, “operator nəqliyyat vasitələrinin utilizasiyası 

fəaliyyəti ilə məşğul ola bilməz”. Amma qanunun fəlsəfəsi 

operatorun utilizasiya fəaliyyəti ilə məşğul olmasıdır. 

Düşünürəm, buna da baxılması və dəqiqləşdirilməsinə 

ehtiyac var. Burada söhbət birbaşa texniki utilizasiya 

prosesi ilə məşğul ola bilməməkdən gedir. Məncə, onun 

dəqiqləşdirilməsi çox vacibdir. 

Eyni zamanda, həmin maddədə məlumatların təqdim 

edilməsi müddəti hər il fevralın 20-si müəyyənləşdirilib. 

Burada məlumatların təqdim edilməsi ilə yanaşı, məsələn, 

Qazaxıstanda olduğu kimi, məlumatların internet səhifə-

sində yerləşdirilməsi ayrıca olaraq qeyd olunmalıdır. Eyni 

zamanda, fevral deyil, hər ilin birinci ayının sonunda bu 

məlumatların yerləşdirilməsi daha məqsədəuyğun olardı.  

Maddə 14.3-də fondun maliyyə müstəqilliyinin geniş-

ləndirilməsi üçün burada sifarişlərin, yəni fond tərəfindən 

sifarişlərin verilməsi və vəsaitin cəlb edilməsinin ayrıca 

olaraq qeyd olunması məqsədəuyğundur. 

14.4-cü maddədə reyestrdə qeydiyyata alınması üçün 

tələb olunan sənədlər, vergi, sosial haqlar qeyd olunur. 

Amma bu zaman digər dövlət maliyyə  öhdəliklərinin də 

ayrıca qeyd olunmasına ehtiyac var. Tərəflərdə “malik ol-

maq” deyil, “sərəncamında olmaq” sözlərinin  qeyd olun-

ması daha məqsədəuyğundur. Çünki bu zaman, əslində, 

yalnız həmin əmlaka və əraziyə sahib olmaq deyil, həm də  

icarəyə götürərək sərəncamında olması mümkündür.  

Reyestrin aparılması zamanı şəffaflığın gücləndirilməsi 

üçün internet səhifəsi və internet ünvanının olmasının ay-

rıca qeyd olunması məqsədəuyğundur. Bu oxşar praktika 

Avropa İttifaqının direktivində də var. Nəzərə alsaq ki, biz 

açıq hökumətlə bağlı qanunvericilikdə xeyli sayda  də-

yişikliklər etdik. O baxımdan  sənədlərin sayının çoxlu-

ğunu nəzərə alsaq, burada həm də inteqrasiya olunmuş 

sənədlərin elektron əldə olunmasının qeyd edilməsi daha 

məqsədəuyğun olardı. Utilizatorun qeydiyyatının ləğv 

olunması həm də utilizatorun öz öhdəliklərini yerinə yetirə 

bilmədiyi halda da baş verməlidir. Ona görə də daha 

məqsədəuyğun olardı ki, həmin maddədə utilizatorların 

qeydiyyatının ləğv olunması həm də öhdəliklərini yerinə 

yetirə bilməməsi halı kimi nəzərdə tutulsun.   

Əgər məqsədəuyğun olarsa, mən digər təkliflərimi ya-

zılı şəkildə təqdim edərəm. Çünki daha bir neçə təklifim 

var. Təşəkkür edirəm.  

Sədrlik edən. Çox sağ olun, Vüqar müəllim. Sadiq 

müəllim, lazım olsa, Vüqar müəllim bununla bağlı iclası-

nıza da dəvət oluna bilər. Çünki kifayət qədər təkliflər var.  

Daha çıxış etmək istəyən yoxdur. Mən sizdən qanun 

layihələrinə maddələr üzrə və sonra bütövlükdə münasibət 

bildirməyinizi xahiş edəcəyəm. İndi isə 9-cu məsələnin 

səsvermə proseduruna keçirik. “İstehsalat və məişət tul-

lantıları haqqında” Qanunda dəyişiklik edilməsi barədə 

qanun layihəsində 6 maddə var. Hörmətli həmkarlar, mən 

onları üç-üç səsə qoyacağam. İndi isə xahiş edirəm, 1-ci, 

2-ci və 3-cü maddələrə münasibət bildirəsiniz. Buyurun.   

 
Səsvermənin nəticələri (saat 13.11 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, bu maddələr qəbul edildi. 

İndi 4-cü, 5-ci və 6-cı maddələri səsə qoyuram. Bu-

yurun.  

 
Səsvermənin nəticələri (saat 13.11 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Bu maddələr də qəbul edildi, çox sağ olun.  

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 13.11 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, indi isə İnzibati Xətalar Məcəllə-

sində dəyişiklik edilməsi haqqında qanun layihəsinin səs-

verməsinə keçirik. Bu qanun layihəsində 2 maddə var. 

Mən 1-ci maddəni səsə qoyuram. Buyurun.  

 
Səsvermənin nəticələri (saat 13.12 dəq.) 

Lehinə 91 

Əleyhinə 1 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Qəbul edildi. 

2-ci maddəni səsə qoyuram. Buyurun.   

Səsvermənin nəticələri (saat 13.12 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

        

Çox sağ olun, bu maddə də qəbul edildi. 

İndi isə qanun layihəsini mən bütövlükdə səsə qo-

yuram. Buyurun.  

 
Səsvermənin nəticələri (saat 13.13 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Növbəti məsələyə keçirik. Gömrük Məcəlləsində də-

yişiklik edilməsi haqqında qanun layihəsində 2 maddə var. 

Xahiş edirəm, 1-ci maddəyə münasibət bildirin. Buyurun.   

 
Səsvermənin nəticələri (saat 13.13 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

Çox sağ olun, qəbul edildi. 

2-ci maddəni səsə qoyuram. Buyurun.  

 
Səsvermənin nəticələri (saat 13.13 dəq.) 

Lehinə 88 

Əleyhinə 1 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Çox sağ olun, bu maddə də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 13.14 dəq.) 

Lehinə 89 

Əleyhinə 1 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

12-ci məsələnin səsverməsinə keçirik. “Yol hərəkəti 

haqqında” Qanunda dəyişiklik edilməsi barədə qanun layi-

həsində 2 maddə var. 1-ci maddəyə münasibət bildirin.  

 
Səsvermənin nəticələri (saat 13.14 dəq.) 

Lehinə 90 

Əleyhinə 1 

Bitərəf 1 

Səs vermədi 0 

İştirak edir 92 

Nəticə: Qəbul edildi 

 

Çox sağ olun, qəbul edildi. 

2-ci maddəni səsə qoyuram.  

 
Səsvermənin nəticələri (saat 13.14 dəq.) 

Lehinə 84 

Əleyhinə 2 

Bitərəf 1 

Səs vermədi 0 

İştirak edir 87 

Nəticə: Qəbul edildi 

 

Qəbul edildi.  

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 13.15 dəq.) 

Lehinə 86 

Əleyhinə 2 

Bitərəf 1 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, növbəti məsələyə keçirik. Bu, 13-cü 

məsələdir. Əmək Məcəlləsində dəyişiklik edilməsi haq-

qında qanun layihəsidir.  Qanun layihəsinə Əmək və sosial 

siyasət komitəsində baxılıb. Məsələyə dair məlumat ver-

mək üçün, Musa müəllim, mən Sizə söz verirəm. Buyu-

run.  

M.Quliyev.  Çox sağ olun. Hörmətli xanım sədr, 

hörmətli millət vəkilləri. Dəyişiklik Əmək Məcəlləsinin 

64-cü maddəsində əlavə edilməsi ilə əlaqədardır. Belə ki, 

həmin maddəyə görə işəgötürən iş yerlərinin attestasiya-

sını keçirməlidir. Əlavə isə ondan ibarətdir ki, işəgötürən 

iş yerlərinin attestasiyasını keçirdikdən sonra 10 gün müd-

dətində attestasiyanın nəticələrini, attestasiyanın keçiril-

məsi və bu barədə sənədləri müvafiq icra hakimiyyəti or-

qanının nəzdindəki quruma təqdim  etməlidir. Bu qurum 

isə cənab Prezidentin bu il 23 may tarixli fərmanı ilə 

Əmək və Əhalinin Sosial Müdafiəsi Nazirliyi yanında 

Dövlət Əmək Müfəttişliyi Xidmətinin tabeliyində yaradıl-

mış Əməyin Mühafizəsi Mərkəzi publik hüquqi şəxs ola-

caqdır. Attestasiya ilə bağlı bütün nəticələrin, məlumat-

ların 10 gün müddətinə Əməyin Mühafizəsi Mərkəzi 

publik hüquqi şəxsə verilməsi təklif olunur ki, bu da 

həmin mərkəzin iş fəaliyyətinin genişləndirilməsi üçün 

hüquqi bazanın möhkəmlənməsinə xidmət edən dəyişik-

likdir. 

Birinci oxunuşdan sonra komitəyə əlavə, dəyişiklik və 

sair  rəy daxil olmayıbdır. Layihənin mətnində dəyişiklik 

yoxdur. Xahiş edirəm, ikinci oxunuşda da layihəni dəs-

təkləyəsiniz. Sağ olun.  

Sədrlik edən. Çox sağ olun, Musa müəllim. Hörmətli 

həmkarlar, ikinci oxunuşdur, qanun layihəsini əsas kimi qə-

bul etməliyik. Əsas kimi səsə qoyuram. Buyurun, səs verin.  

 
Səsvermənin nəticələri (saat 13.17 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Mən qanun layihəsini mad-

dələr üzrə səsə qoyacağam. Bildiyiniz kimi, 1 maddədən 

ibarətdir. Xahiş edirəm, bu maddəyə münasibət bildirin.   

 
Səsvermənin nəticələri (saat 13.17 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Çox sağ olun, qəbul edildi. 

İndi isə qanun layihəsini mən bütövlükdə səsə qoyu-

ram. Buyurun.  

 
Səsvermənin nəticələri (saat 13.18 dəq.) 

Lehinə 88 

Əleyhinə 1 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, biz sonuncu məsələyə gəldik. 14-cü 

məsələdir. İnzibati Xətalar Məcəlləsində dəyişiklik edil-

məsi barədə qanun layihəsidir. Qanun layihəsinə Hüquq 

siyasəti və dövlət quruculuğu komitəsində baxılmışdır. 

Məsələyə dair məlumat vermək üçün mən Kamal Cəfəro-

va söz verirəm. Kamal müəllim, buyurun.  

K.Cəfərov. Hörmətli xanım sədr, hər hansı təklif ol-

madığından səsə qoyulmasını xahiş edirəm. 

Sədrlik edən. Çox sağ olun, Kamal müəllim. Hörmətli 

həmkarlar, ikinci oxunuşdur, qanun layihəsinə əsas kimi 

gəlin münasibət bildirək.  
 

Səsvermənin nəticələri (saat 13.18 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi. 

Çıxış etmək istəyən yoxdur. Mən qanun layihəsinin 

maddələr üzrə səsvermə proseduruna keçirəm. Hörmətli 

həmkarlar, bu qanun layihəsi 15 maddədən ibarətdir. Mən 

onları beş-beş səsə qoyacağam. Xahiş edirəm, ilk 5 

maddəyə münasibət bildirin. Buyurun.   
 

Səsvermənin nəticələri (saat 13.19 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

Çox sağ olun, bu maddələr qəbul edildi. 

İndi isə növbəti 5 maddəni mən səsə qoyuram. Buyurun.  
 

Səsvermənin nəticələri (saat 13.19 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 
 

Çox sağ olun, qəbul edildi. 

İndi isə son 5 maddəyə, 11–15-ci maddələrə münasibət 

bildirin. Buyurun.   
 

Səsvermənin nəticələri (saat 13.20 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 
 

Çox sağ olun, bu maddələr də qəbul edildi. 

İndi isə mən qanun layihəsini bütövlükdə səsə qoyu-

ram. Buyurun.  
 

Səsvermənin nəticələri (saat 13.20 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, bununla da bizim iclasımız başa 

çatdı. Mən hamıya təşəkkür edirəm.  

Sabah xalqımızın Ümummilli Lideri, dünya miqyaslı 

siyasi və dövlət xadimi Heydər Əliyevin 100 illik yubile-

yinə həsr edilən xüsusi iclasımız olacaq. Sağ olun.   

EDİLMƏMİŞ ÇIXIŞLARIN MƏTNLƏRİ 
 

6 iyun 2023-cü il 

 

Aydın Hüseynov. Ölkə Prezidenti cənab İlham Əliyevin 

rəhbərliyi ilə həyata keçirilən islahatların nəticəsi olaraq 

2022-ci ildə önəmli nailiyyətlərə imza atılmış, ölkə üzrə 

133 milyard manat həcmində ÜDM əldə edilmişdir. 

Səmərəli islahatlar və biznes mühitinin təkmilləşdirilməsi, 

vergi, gömrük yığımlarının əhəmiyyətli artımı təmin 

edilmişdir. 

2022-ci ilin dövlət büdcəsinin gəlirləri 29 milyard 

197,8 milyon manat proqnoza qarşı 30 milyard 679,6 

milyon manat olub ki, bu da proqnozdan 1 milyard 481 

milyon manat çoxdur. Büdcənin xərcləri isə 32 milyard 

64,6 milyon manat həcmində icra edilib. 

2022-ci ildə büdcə xərclərində əsas prioritetlər kimi 

Qarabağ və Şərqi Zəngəzurda başlanmış böyük miqyaslı 

quruculuq işlərinin genişlənməsi, Böyük Qayıdışın təmin 

edilməsi, Ermənistanla dövlət sərhədində yeni sərhəd 

infrastrukturlarının və Zəngəzur dəhlizinin yaradılması 

istiqamətində işlərin miqyasının artırılması, ölkəmizin 

müdafiə qabiliyyətinin daha da gücləndirilməsi diqqətdə 

saxlanılmışdır. 

Möhtərəm Prezidentimiz cənab İlham Əliyevin müəy-

yən etdiyi hədəflərə əsasən dövlət büdcəsinin xərclərinin 

sosialyönlüyünün təmin edilməsi də əsas çağırışlardan biri 

kimi diqqətdə saxlanılmış, əhalinin sosial müdafiəsinin 

gücləndirilməsi, sosial ödənişlərin, əmək haqlarının artırıl-

ması istiqamətində ardıcıl addımlar atılmış, əmək haqları-

nın, əmək pensiyalarının, sosial müavinətlərin, təqaüdlərin 

və digər sosial ödənişlərin məbləğlərinin artırılmasının tə-

min edilməsi ilə bağlı 2022-ci il dövlət büdcəsi layihə-

sində müvafiq maliyyə təminatı yaradılmışdır. Burada əl-

əlxüsus da, sosial xərclərin artımını qeyd etmək lazımdır. 

Bu əhatəli tədbirlərin həyata keçirilməsi nəticəsində 700 

mindən çox şəxsin əmək haqları artırılmışdır. 

Dövlət büdcəsinin xərclərinin ön sırada dayanan təhsil 

xərclərinə də xüsusi önəm verilmiş, ötən il dövlət büdcəsi-

nin vəsaiti hesabına həyata keçirilən dövlət proqramlarının 

maliyyələşdirilməsi, əhalinin sağlamlığının qorunması 

məqsədi ilə səhiyyə sahəsində müvafiq tədbirlərin maliy-

yələşdirilməsi, şəhid ailələrinin, müharibə əlillərinin sosial 

müdafiəsinin daha da gücləndirilməsi üçün maliyyə tə-

minatının yaradılması, ərzaq və su təhlükəsizliyinin təmin 

olunması, əhalinin mənzilə olan tələbatının təmin edilməsi 

məqsədi ilə güzəştli ipoteka kreditlərinin verilməsi və 

sosial mənzillərin inşası üçün vəsaitin ayrılması təmin 

edilmişdir. 

2022-ci ildə qeyri-neft sektorunun inkişafı və sahib-

karlıq fəaliyyətinin dəstəklənməsi, kənd təsərrüfatına döv-

lət dəstəyi tədbirlərinin artırılmasına da xüsusi diqqət ye-

tirilmişdir. 

2022-ci ilin dövlət büdcəsi yüksək inkişafı və tərəqqini 

özündə əks etdirən maliyyə sənədi kimi qiymətləndirilə 

bilər. 2022-ci ilin büdcəsinin icrasına dair layihəni müsbət 

qiymətləndirir və lehinə səs verirəm. 

Azərbaycan Respublikasının maliyyə naziri cənab 

Samir Şərifovun Milli Məclisin iclasında iştirak etməsin-

dən istifadə edərək, təmsil olunduğum Qaradağ rayonunun 

bəzi problemlərini qeyd edir, 2024-cü ilin dövlət büdcə-

sində bu problemlərin həll edilməsi üçün maliyyə vəsai-

tinin ayrılmasına köməklik göstərilməsini xahiş edirəm.  

Qaradağ rayonunun Ələt, Qobustan, Səngəçal, Sahil, 

Müşfiqabad qəsəbələrində 1950–1960-cı illərdə istismara 

verilmiş və hazırda, demək olar ki, yararsız vəziyyətdə 

olan su-kanalizasiya xətlərinin əsaslı şəkildə yenilənməsi. 

1.  Ələt qəsəbəsinin yeni yaşayış massivlərinə qaz 

xətlərinin çəkilməsi. 

Fürsətdən istifadə edərək, anadan olduğum kəndin də 

eyni problemini Milli Məclisin tribunasından səsləndir-

məyi özümə borc bilirəm. Tovuz rayonu Çatax bələdiy-

yəsinə daxil olan Hacılar, Kazımlı və Qandallar kəndlərinə 

qaz çəkilişi. 

2.  Qaradağ rayonu Ələt, Qobustan, Səngəçal, Sahil, 

Müşfiqabad qəsəbələrində yolların və işıqlandırma siste-

minin, həmçinin qəzalı vəziyyətdə olan yaşayış binalarının 

əsaslı təmiri və yenilənməsi. 

3.  Qaradağ rayonu Müşfiqabad qəsəbəsində 1984-cü 

ildə inşa olunmuş, 531 nəfər sakinin yaşadığı 1 və 2 saylı 

yataqxana qəzalı vəziyyətdədir. Yataqxana sakinlərinin 

üzləşdiyi bu ciddi problem illərdir ki öz həllini gözləyir. 

4.  Qaradağ rayonu Qızıldaş qəsəbəsi Şonqar yaşayış 

massivində və Səngəçal qəsəbəsi Yol evi adlanan sahədə 

yeni məktəb binalarının, həmçinin Ələt və Səngəçal qə-

səbələrində fəaliyyət göstərən məktəblərdə yeni tədris kor-

puslarının tikilməsi. 

5. Qaradağ rayonu Çeyildağ və Qızıldaş qəsəbələrində 

uşaq baxçalarna ciddi ehtiyac var. 

6. Qaradağ rayonu Ələt qəsəbəsində Təcili Tibbi 

Yardım Stansiyasının əlavə təcili yardım avtomobili ilə 

təmin edilməsi. 

7.  Ələt və Qobustan qəsəbələrində futbol meydança-

sının tikintisi. 

8.  Ələt qəsəbəsində mədəniyyət evinin təmiri və N. Nə-

rimanov adına parkın abadlaşdırılması. 

 Seçicilərim adından bir daha Maliyyə Nazirliyindən 

xahiş edirəm ki, yuxarıda sadalanan problemlərin həlli 

üçün maliyyə vəsaitinin ayrılmasına köməklik göstərilsin. 

Azay Quliyev. “Azərbaycan Respublikasının 2023-cü 

il dövlət büdcəsi haqqında” Qanunda dəyişikliyin edilməsi 

layihəsi hörmətli Prezidentimiz cənab İlham Əliyevin 

birbaşa tapşırığı və təşəbbüsü ilə hazırlanıbdır və əsas 

məqsəd ölkəmizin qarşısında duran iki mühüm vəzifənin 

icrasını təmin etmək və bu sahələri maliyyəşdirməkdən 

ibarətdir. 

Təqdirəlayiq haldır ki, xərclərin əsas istiqamətlərindən 

biri Qarabağda və Şərqi Zəngəzurda yenidənqurma işləri-

nin sürətlənməsinə yönələcək. Bu gün hamımız yaxşı başa 

düşürük ki, işğaldan azad edilən ərazilərimizin bərpası və 

yenidən qurulması xalqımızın və dövlətimizin qarşısında 

duran ən çətin və eyni zamanda, ən şərəfli və tarixi bir 

missiyadır. 

Azərbaycan heç kimdən maddi yardım almadan Ermə-

nistan tərəfindən vəhşicəsinə dağıdılmış və viran qoyul-

muş ərazilərini ilk növbədə qarış-qarış minalardan təmiz-

ləyir, yeni yollar və tunellər çəkir, yerlə-yeksan edilmiş 

şəhər və kəndləri sıfırdan tikir, keçmiş məcburi köçkünləri 

təhlükəsiz və ləyaqətli şəkildə doğma torpaqlarına, yüksək 

səviyyədə inşa edilən modern evlərə köçürür və bir sözlə, 

bu yerləri yenidən dirçəldir. 

Büdcə xərclərinin ikinci istiqaməti isə ordumuzun və 

müdafiə qabiliyyətimizin daha da gücləndirilməsinə istifa-

də olunacaq. Buna da böyük ehtiyac var. Çünki Ermənis-

tanda revanşist qüvvələr yenə baş qaldırır, bəzi qonşu öl-

kələr Azərbaycana qarşı düşmən mövqeyindən əl çəkmək 

istəmirlər. 

Ermənistan ölkəmizin ərazi bütövlüyünü ümumi söz-

lərlə yox, real əməldə qəbul etməyə, tərəfimizdən irəli sü-

rülən və beynəlxalq hüquqla müdafiə olunan şərtlərlə sülh 

sazişi imzalamağa tələsmir. Əksinə, Fransa kimi ikiüzlü 

və riyakar dövlətlər Ermənistana hərbi dəstək vermək 

barədə bəyanatlar səsləndirir və bu istiqamətdə müəyyən 

addımlar atır. 

Laçında sərhəd-nəzarət buraxılış məntəqəsi qurmaqla 

ərazi bütövlüyümüzü de-fakto təmin etdik. Bu, çox tarixi 

bir nailiyyətdir. Lakin Qarabağda hələ də qanunsuz silahlı 

dəstələr mövcuddur və onların tərk-silah olunaraq ölkə-

mizdən çıxarılması dövlətimizin qaşısında duran ən aktual 

və ən vacib vəzifələrdən biridir. Bütün bunlar bir daha onu 

göstərir ki, mövcud təhdidlər fonunda hərbi potensialımızı 

və müdafiə qabiliyyətimizi hər il artırmalıyıq. 

Ona görə də bu il proqnozdan əlavə yaranmış 3 milyard 

manat büdcə gəlirlərinin əsas hissəsinin həm Qarabağda 

və Şərqi Zəngəzurda quruculuq işlərinə, həm də hərbi 

potensialımızın artırılmasına yönəldilməsini alqışlayır və 

buna görə cənab Prezidentə təşəkkür edirəm. 

Gələn ilin dövlət büdcəsi layihəsinin hazırlanmasına 

başlanılıdığını nəzərə alaraq, seçicilərimin bir xahişini 

diqqətinizə çatdırmaq istərdim. 

Məlum olduğu kimi, bu ilin yanvar ayının 2-də 9-cu 

mikrorayon, Cavadxan küçəsi, 4a saylı ünvanda yerləşən 

çoxmənzilli yaşayış binasında təbii qazın sızması ilə əla-

qədar baş verən güclü partlayış nəticəsində 6 mənzil ta-

mamilə dağılmış, vətəndaşların ev avadanlıqları və əşya-

ları yararsız vəziyyətə düşmüşdür. Hadisədən yarım il keç-

məsinə və müvafiq dövlət qurumlarına dəfələrlə olunan 

müraciətlərə baxmayaraq, indiyə kimi nə vətəndaşların 

evləri təmir olunub, nə də onlara dəymiş maddi ziyan ödə-

nilib. Bu ailələrin düşdüyü vəziyyət çox acınacaqlıdır və 

onlar kirayədə yaşadıqları evlərin kirayə pulunu ödəmək 

qabiliyyətində deyillər. Dövlət qurumlarından verilən 

cavab isə budur ki, vaxtında mənzillərinizi sığortalamalıy-

dınız. Bu yanaşmanın məntiqi başa düşülən olsa da, 

vətəndaşların hazırda düşdüyü vəziyyətə adekvat deyil. 

Belə ki, sığortalanan mənzillərdən birinin sahibinə cəmi 

7079 manat sığorta pulu təklif olunub. Gəlin razılaşaq ki, 

bu vəsaitlə tamamilə dağılmış mənzili təmir etmək və 

avadanlıqla təchiz etmək mümkün deyil. 

Maliyyə naziri hörmətli Samir müəllimdən xahiş edi-

rəm ki, çıxılmaz vəziyyətdə olan bu 6 ailənin probleminin 

həllinə köməklik etsin. 

Sığorta şirkətlərindən söz düşmüşkən, burada başqa bir 

vacib məsələyə də toxunmaq istərdim. Son günlər 

daşınmaz əmlakın icbari sığortası məsələsi aktuallaşıb. 

Sığorta şirkətləri ev-ev gəzərək vətəndaşlardan tələb 

edirlər ki, icbari sığorta müqaviləsi bağlasınlar, əks 

təqdirdə məsuliyyət daşıyacaqlar. 

Əlbəttə, daşınmaz əmlakın icbari sığortası mahiyyət 

etibarı ilə faydalıdır və zəruridir. Lakin sığorta bazarında 

mövcud problemləri həll etmədən insanları bu formada 

nəyəsə məcbur eləmək doğru deyildir. 

İlk növbədə sığorta sisteminə insanlar tam etimad edib 

güvənməlidirlər. Bu gün sığorta hadisəsinin qeydə alınma-

sından, sığorta ödənişinin alınmasınadək ciddi bürokrati-

ya, problemlər, süründürməçilik var. Buraya həmçinin sı-

ğorta hadisəsi zamanı vurulan ziyanın düzgün hesablan-

maması və ədalətli ödənişin həyata keçirilməməsi də 

daxildir. 

İkincisi, axı sığorta şirkətləri inzibati orqanlar deyillər. 

Onlar olsa-olsa bu işi təşviq edə, vətəndaşların sığorta 

müqaviləsi bağlaması üçün çağırış edə bilərlər. Lakin bəzi 

şirkətlər sanki bir cərimə tətbiq edən qurum kimi davranır, 

vətəndaşlara SMS-lər göndərərək onları cərimələməklə və 

ya cəzalandırmaqla hədələyirlər. 

Digər tərəfdən, sığorta təşkilatlarının bu cür tələb irəli 

sürməsi haqsız monopoliya imkanları yaradır və vətən-

daşın sərbəst şəkildə sığortaçı seçmək hüququnu məhdud-

laşdırır. Müvafiq qurumlardan xahiş edirəm ki, icbari 

sığorta ilə bağlı vətəndaşları narahat edən bu kimi suallara 

aydınlıq gətirilsin və əsassız tələblər irəli sürən sığorta 

şirkətlərinə qarşı qanun çərçivəsində tədbirlər görülsün. 

Azər Badamov. Dövlət başçısının rəhbərliyi ilə apa-

rılan geniş islahatlar iqtisadiyyatın şəffaflaşmasına töhfə 

verir. Məhz bunun göstəricisidir ki, cari ildə vergi və 

gömrük sahəsindən büdcəyə daxilolmalar proqnozlardan 

çox olmuşdur. Büdcə gəlirlərində baş verən artımlar əsas 

prioritet sahələr olan ölkənin müdafiə qabiliyyətinin və 

təhlükəsizliyinin gücləndirilməsi və Böyük Qayıdışa dair 

dövlət proqramının icrasının daha da genişləndirilməsinə 

imkan verir. Güclü ordu sülh və təhlükəsizliyin qarantıdır. 

Ermənistanın mütəmadi təxribatlara əl atması və sülh 

müqaviləsinin imzalanmasında konstruktiv mövqe nüma-

yiş etdirməməsi ordumuzun gücünün daha da artırılmasını 

tələb edir. Bu gün ordu quruculuğunda yeni çağırışlar 

meydana gəlir. Ona görə də büdcə imkanları çərçivəsində 

ordunun daha müasir silahlarla təchiz edilməklə güclən-

dirilməsi siyasətini çox düzgün hesab edirəm. 

Qarşımızda duran əsas vacib məsələlərdən biri keçmiş 

məcburi köçkünlərin öz doğma yurdlarına qaytarılmasıdır. 

Müharibənin başa çatdığı 2 il yarımda işğaldan azad 

olunmuş ərazilərdə həyata keçirilmiş layihələrin uğurla 

icrası yenidən qurulmuş müasir yaşayış məntəqələrinin 

ərsəyə gəlməsinə yol açır. 10 min kvadrat kilometrdən çox 

olan işğaldan azad olunmuş ərazilərin yenidən qurulması 

və bərpasının başa çatdırılmasına 100 milyardlarla manat 

vəsait tələb olunacaqdır. Büdcə vəsaitlərində gəlirlərin 

artması Böyük Qayıdışa dair dövlət proqramının icrasını 

sürətləndirəcək. Ona görə də işğaldan azad olunmuş 

ərazilərin yenidən qurulması və bərpasına maliyyə imkan-

larımız genişləndikcə daha çox vəsaitlərin ayrılmasının 

düzgün olduğunu hesab edirəm. 

Dövlət büdcəsinə yenidən baxılması ilə bağlı təqdim 

olunmuş qanun layihəsini dəstəkləyirəm. Bununla yanaşı, 

seçildiyim rayonla bağlı vacib bir məsələni diqqətinizə 

çatdırmaq istəyirəm. 

6 ildir ki, hökumətin hesabatlarında və büdcə mü-

zakirələrində Qusar rayonunda qaz xətti tikintisinin 

aparılması ilə bağlı məsələ qaldırıram. Bizə təqdim olunan 

hökumətin hesabatlarında hər il növbəti ilin sosial-iqtisadi 

inkişafı proqramına uyğun, rayonun qaz xətti tikintisi ilə 

bağlı işlərə başlanacağı qeyd olunur. Təəssüf ki, məsələ 

hələ də həll olunmamış qalır. Qeyd etmək istəyirəm ki, 

2023-cü ildə rayonun 6 kəndinin qazlaşdırılması nəzərdə 

tutulmuşdur. Amma cari ilin 6-cı ayı olmasına baxma-

yaraq, rayonda hələ də qaz xətti tikintisi işlərinə başlan-

mayıb. Hörmətli maliyyə nazirimizə sual vermək istəyi-

rəm. Bu il Qusarda qaz xətti tikintisinin başlanması üçün 

maliyyə nəzərdə tutulmuşdurmu? 

Demək olar ki, keçirdiyimiz bütün görüşlərdə seçicilə-

rim eyni sualı məndən soruşurlar. Hər dəfə gələn ilin 

sosial-iqtisadi planına uyğun tikinti işlərinə başlanacağını 

deyirik. Amma məsələ öz həllini tapmır. Bu, tikintisi 

rentabelsiz sayılacaq ucqar dağ kəndləri olsaydı başa 

düşülən idi. Hətta Qusar şəhərinə bitişik Avaran və Xürəl 

kəndlərində qaz yoxdur. Hesab edirəm ki, yanından ma-

gistral kəmər keçən kəndləri qazlaşdırmaq böyük problem 

olmamalıdır. Qeyd edim ki, Qusar rayonu abonentlərinin 

cəmi 52 faizi, yaşayış məntəqələrinin isə 48 faizi qazla 

təmin olunub. Hökumətdən seçicilərimi narahat edən bu 

vacib məsələni nəzərə almağı xahiş edirəm. 

Ceyhun Məmmədov. Bu gün dünyamız olduqca gər-

gin və mürəkkəb bir dövrə daxil olub. Dünyamızı ağuşuna 

alan koronavirus pandemiyası, ardınca yaranan iqtisadi 

böhran və müharibə bu gün dünyanın ən güclü dövlət-

lərinin belə iqtisadiyyatını sarsıtmaqdadır. Proseslərin ge-

dişi vəziyyətin getdikcə daha da ağırlaşacağını göstərir.  

Azərbaycanda isə Prezident İlham Əliyevin uğurlu 

daxili və xarici siyasəti nəticəsində ölkəmizin iqtisadi və 

hərbi gücü davamlı olaraq artmaqdadır. Bu gün ölkəmizdə 

həyata keçirilən iri enerji və infrastruktur layihələri, böyük 

quruculuq işləri həm də dövlətimizin gücünün artmasının 

göstəricisidir. Məhz ölkəmizdə həyata keçirilən uğurlu 

iqtisadi siyasət və enerji layihələri nəticəsində bu gün 

Azərbaycan Qərbin enerji təhlükəsizliyində mühüm rol 

oynayan dövlətə çevrilib.  

Eyni zamanda, bölgəmizdə və dünyada baş verən sü-

rətli dəyişikliklər və qlobal hadisələr ölkəmizin hərbi gü-

cünün artırılmasını, təhlükəsizliklə bağlı əlavə tədbirlərin 

həyata keçirilməsini zəruri edir.  

Bütün bu işlərlə yanaşı, bu gün Qarabağda da böyük 

abadlıq və quruculuq işləri həyata keçirilir. Hazırda qar-

şıda duran ən mühüm vəzifələrdən biri Böyük Qayıdışın 

sürətli formada həyata keçirilməsidir. Azərbaycan da bu 

gün məhz bunu edir.  

Artıq hər birimizə məlum olduğu kimi, işğaldan azad 

olunmuş ərazilərdə həyat öz axarına qayıdır. Zəngilanda, 

Laçında, Suqovuşanda və digər bölgələrdə əhalinin məs-

kunlaşması üçün şəraitin yaradılması Azərbaycanın bütün 

bu işləri planlaşdırıldığından daha tez bir zamanda həyata 

keçirdiyini göstərir. Onu da qeyd edək ki, bu gün Azər-

baycan bütün bu işləri öz imkanları hesabına həyata ke-

çirir. Büdcəyə dəyişikliklərin edilməsi bu baxımdan da 

xüsusi əhəmiyyət daşıyır.  

Bu gün Qarabağda həyata keçirilən böyük abadlıq və 

quruculuq işləri ilə yanaşı, ölkə əhalisinin sosial vəziy-

yətinin yaxşılaşdırılması istiqamətində də hökumət davamlı 

tədbirlər həyata keçirir. Son illər davamlı olaraq pensiya 

və müavinətlərin artırılması, əhalinin sosial durumunun 

yaxşılaşdırlması bu fikri bir daha təsdiq edir.  

Bu gün, eyni zamanda, həyata keçirilən uğurlu xarici si-

yasət nəticəsində ölkəmizin dünyada nüfuzu, ona olan 

etimad günü-gündən daha da artmaqdadır. Bu gün Azər-

baycan bir sıra beynəlxalq təşkilatlara uğurla rəhbərlik 

edir və ya həmin qurumlarda uğurla təmsil olunur. Dün-

yanın müxtəlif ölkələrində Azərbaycanın yeni səfirlik və 

nümayəndəlikləri açılır. Bu da öz növbəsində bu sahəyə 

ayrılan vəsaitlərin artırılmasını zəruri edir. Bütün qeyd 

olunanlar nəzərə alınaraq, büdcəyə əlavə və dəyişikliklərin 

edilməsini önəmli hesab edirəm.   

Etibar Əliyev. (çıxışının davamı) Niyə bu Ensiklope-

diya satışdan gəlir gətirmir? 

Digər bir məsələ. Qeyd edilir ki, Elmin İnkişafı Fon-

duna dövlət büdcəsindən 4,2 milyon manat vəsaitə qarşı 

icra 2,2 milyon manat təşkil edib. Fond üzrə vəsaitin az 

icra olunması fondun Himayədarlar Şurasının səlahiyyət 

müddətinin başa çatması, yeni müsabiqənin elan olun-

maması, eləcə də fondun hüquqi statusunun dəyişdirilməsi 

ilə əlaqələndirilib. Onda sual yaranır, xərclənən vəsait nə-

yə sərf olunub. Bunun izahatı verilməli idi. Bu fond elmin 

inkişafına heç bir töhfə verə bilmir və xərclənən vəsaitlə-

rin auditi vacibdir. 

Əliabbas Salahzadə. Bu gün “Azərbaycan Respubli-

kasının 2023-cü il dövlət büdcəsi haqqında” Azərbaycan 

Respublikasının Qanununda dəyişikliklər edilməsi barədə 

layihənin müzakirəmizə təqdim olunması olduqca mühüm 

tarixi əhəmiyyətə malikdir. Ölkəmizin son illər ərzində 

əldə etdiyi sıçrayışlı iqtisadi inkişaf dövlətimizin qüdrətini 

daha da artırmış, mühüm beynəlxalq iqtisadi layihələrə 

qoşulmaq imkanlarımızı artırmışdır. Təbiidir ki, bütün sa-

hələrdə inkişafın əsas zəmini ölkəmizdə sabitliyin qorunub 

saxlanılması ilə bağlıdır. Bu sabitliyin əsas memarı və qo-

ruyucusu möhtərəm cənab Prezidentimizdir.  

Layihə ilə tanış olan zaman aydın olur ki, bu ilin birinci 

rübü üzrə dövlət büdcəsi gəlirlərinin proqnozdan artıq icra 

olunması 2023-cü ilin dövlət büdcəsinə yenidən baxıl-

masına imkan yaradır. Belə ki, 2023-cü ilin ilk dörd ayın-

da ölkədə 40 milyard manatlıq, o cümlədən qeyri-neft-qaz 

sektorunda 22,7 milyard manatlıq ÜDM istehsal olun-

muşdur. Bu, əvvəlki ilin eyni dövrü ilə müqayisədə ÜDM-

in real ifadədə 0,1 faiz, qeyri-neft sektoru üzrə isə 3,1 faiz 

artması deməkdir. 2023-cü ilin yanvar–aprel aylarında 

“Azeri Light” markalı xam neftin bir barelinin orta ixrac 

qiyməti 85,8 ABŞ dollarına bərabər olmuşdur ki, bu da 

2023-cü ilin təsdiq edilmiş büdcə parametrlərinin hesab-

lanması zamanı götürülmüş qiymətdən 35,8 ABŞ dolları 

çoxdur. Göründüyü kimi, cari büdcə ilinin ötən dövrü 

ərzində dövlət büdcəsinin gəlirlərinin proqnozlara qarşı 

əhəmiyyətli dərəcədə çox olması, ölkə iqtisadiyyatının 

sosial-iqtisadi inkişafına dair ötən ilin payızında verilmiş 

proqnozun yenilənməsi və ümumi daxili məhsulun əvvəlki 

proqnozla müqayisədə 5,6 milyard manat artırılması bu 

ilin dövlət büdcəsində əlavə maliyyə resurslarının yaran-

masını və onların bölünməsini zəruri etmişdir.  

Təqdim edilmiş layihəyə əsasən 2023-cü il dövlət büd-

cəsinin gəlirləri 33779,5 milyon manat proqnozlaşdırılır 

ki, bu da təsdiq olunmuş göstəriciyə nisbətən 3005,5 mil-

yon manat və ya 9,8 faiz çoxdur. Dövlət büdcəsi gəlirləri-

nin tərkibində qeyri-neft gəlirlərinin xüsusi çəkisinin 

təsdiq olunmuş göstəriciyə nisbətən 0,5 faiz-bənd artaraq 

47,5 faiz təşkil etməsi gözlənilir. Bu gün dürüstləşdir-

diyimiz 2023-cü il dövlət büdcəsinin xərcləri 36568,8 mil-

yon manat məbləğində proqnozlaşdırılır ki, bu da təsdiq 

olunmuş göstəriciyə nisbətən 3215,5 milyon manat və ya 

9,6 faiz, 2022-ci ilin faktiki icra göstəricisi ilə müqayisədə 

isə 4504,2 milyon manat və ya 14 faiz çoxdur. 2023-cü 

ilin 4 ayı ərzində büdcəmizdə 3 milyard 235,3 milyon ma-

nat profisit meydana çıxmışdır. Bununla da təqdim olun-

muş layihəni təsdiqləyəcəyimiz halda, göründüyü kimi, 

dövlət büdcəmiz tariximizdə ən irihəcmli bir büdcə ola-

caqdır. Yenilənmiş büdcənin əsas xərc istiqamətləri işğal-

dan azad olunmuş Qarabağ və Şərqi Zəngəzurda yenidən-

qurma işlərinin sürətləndirilməsi və ölkənin müdafiə 

gücünün artırılmasına yönəldilir ki, sonuncu bənd üzrə 

əlavə olaraq büdcədən 1 milyard 105 milyon manat və-

saitin artırılması nəzərdə tutulur. Bu da dövlətimizin 

qarşıdakı dövr üzrə əsas hədəflərinin müəyyənləşdirilməsi 

baxımından əsas göstərici hesab oluna bilər. Bu gün mü-

zakirəmizə təqdim olunan qanun ölkəmizin iqtisadi tərəq-

qisinin təcəssümüdür. Mən bu layihənin qəbulunun lehinə 

səs verəcəyəm. 

Fatma Yıldırım. Müzakirəmizə təqdim olunan qanun 

layihəsini mən də dəstəkləyirəm və bu sənədə səs ve-

rəcəyimi bildirirəm. 

Həqiqətən də, məişət tullantıları problemi bu gün çox 

aktualdır. Ekologiyanın və ətraf mühitin qorunması əhali-

nin sağlamlığının təmin edilməsi baxımından mühüm 

amillərdən biridir. Bu məsələdə məişət tullantılarının idarə 

olunması da vacib rol oynayır. Ona görə də tullantıların 

utilizasiyası çox önəmlidir. Azərbaycan hökuməti bu isti-

qamətdə müsbət addımlar atmaqdadır. Balaxanıda tullantı-

ların idarə edilməsi zavodunun istifadəyə verilməsi, “Tə-

miz şəhər” modelinin yaradılması bu baxımdan çox təq-

dirəlayiqdir.   

Bu sahədə paytaxtımızda xeyli işlər görülsə də, təəssüf 

ki, millət vəkili kimi təmsil etdiyim Bərdə rayonunda 

məişət tullantıları problemi hər il, xüsusi ilə də yay ayla-

rında daha çox qabarmaqdadır. Məsələ ilə bağlı narahat-

lığımı parlamentdə səsləndirmişəm, eyni zamanda, Bərdə 

Rayon İcra Hakimiyyətinə, müvafiq aidiyyəti qurumlara 

dəfələrlə müraciətlər etmişəm. Təəssüf ki, bu müraciət-

lərin heç bir nəticəsi yoxdur. Qurumlar problemi bir-

birinin üstünə ataraq həllindən qaçırlar. Konteynerlərin çatış-

mazlığını bildirirdilər və hökumətimiz tərəfindən 2022-ci 

ildə 200 ədəd konteyner verilib. Lakin təəssüflər olsun ki, 

bu da problemin həllinə müsbət təsir etməyib. Seçiciləri-

mizin çoxsaylı müraciətləri və araşdırmalarımız problemin 

ən böyük səbəbinin məişət tullantılarının vaxtında daşın-

maması olduğunu göstərir. 

Ən acınacaqlısı isə 200 minə yaxın əhalisi olan Bərdə 

şəhərinin bütün məişət tullantıları şəhərin bir addımlığında 

yaradılmış poliqonda yandırılır ki, bu da utilizasiya qay-

dalarına ziddir. Bu, Bərdə şəhərində yaşayan insanların 

sağlamlığına ciddi ziyan vurur və şəhər sakinləri bundan 

haqlı olaraq narahatlıqlarını bildirirlər. Təbii ki, bu vəziy-

yət məni rayonun deputatı, həm də parlamentin Təbii ehti-

yatlar, energetika və ekologiya komitəsinin üzvü kimi na-

rahat edir.    

Ona görə belə böyük bir rayonda bu problemin həlli 

çox aktualdır. Hesab edirəm ki, Bakıdakı uğurlu təcrü-

bədən istifadə edərək Bərdədə də tullantıların emalı və 

idarə edilməsi üçün bir müəssisənin yaradılması məqsə-

dəuyğundur. Həmin müəssisənin imkanlarından qonşu 

rayonlar da istifadə edə bilər.  Bir daha aidiyyəti qurum-

lardan xahiş edirəm, bu problemə diqqət yetirsinlər və 

həlli istiqamətində ciddi addımlar atsınlar. Əgər müvafiq 

icra qurumları bu problemi həll edə bilmirsə, bu məsələ-

lərin həlli özəl təşkilatlara, sahibkarlara verilsin. Çünki 

illərdir ki, bu problem həllini tapmadığı üçün belə bir 

addımın atılmasına ciddi zərurət yaranıb.  

Malik Həsənov. Bu gün müzakirəmizə təqdim olunan 

“Azərbaycan Respublikasının 2023-cü il dövlət büdcəsi 

haqqında” Azərbaycan Respublikasının Qanununda də-

yişikliklər edilməsi barədə layihə dövlətimizin son illər 

ərzində  əldə etdiyi sıçrayışlı iqtisadi inkişafın təzahürü-

dür. Təbiidir ki, bütün digər sahələrdə olduğu kimi, ölkə-

mizdə sabitliyin, dinamik iqtisadi inkişafın əsas müəllifi 

möhtərəm cənab Prezidentimizdir. Təqdim olunmuş 

layihədən göründüyü kimi, dövlət büdcəmiz yenidən artım 

rekorduna imza atacaqdır. Yenidən baxdığımız  2023-cü 

ilin dövlət büdcəsinin xərcləri 36 milyard 568,8 milyon 

manat məbləğində proqnozlaşdırılır ki, bu da təsdiq olun-

muş göstəriciyə nisbətən 3 milyard 215,5 milyon manat və 

ya 9,6 faiz çoxdur. Bu isə öz növbəsində 2022-ci ilin 

faktiki icra göstəricisi ilə müqayisədə 4 milyard 504,2 

milyon manat və ya 14 faiz çoxdur.  

Əldə olunmuş yeni maliyyə imkanları əsas xərc isti-

qamətlərinin işğaldan azad olunmuş Qarabağ və Şərqi 

Zəngəzurda yenidənqurma işlərinin sürətləndirilməsi ilə 

bağlı xərclərin qarşılanmasına əlavə olaraq 226 milyon 

manat vəsait ayrılır və bununla da cari il üçün işğaldan 

azad olunmuş torpaqlarda quruculuq işlərinə xərclənəcək 

vəsaitin ümumi məbləği 5 milyard 260 milyon manata 

çatdırılır.  

Yenilənmiş büdcədə xərclərin əsas istiqaməti, yəni 1 

milyard 105 milyon manatı ölkənin müdafiə gücünün ar-

tırılmasına yönəldilir ki, qeyd edilmiş hər iki istiqamət öl-

kəmizin strateji hədəflərini aydın şəkildə nümayiş etdirir.  

Aparılmış düzgün, uğurlu siyasətin və ciddi şəkildə icra 

mexanizmlərinə riayət edilməsinin nəticəsidir ki, 2023-cü 

ilin 4 ayı ərzində büdcəmizdə 3 milyard 235,3  milyon 

manat  profisit meydana çıxmışdır.  

Fürsətdən istifadə edərək, çıxışımın bir hissəsini təmsil 

etdiyim Cəlilabad rayonunun bir sıra problemlərinə həsr 

edərdim. Möhtərəm Prezidentimizin regionlara xüsusi 

qayğısı nəticəsində ölkənin bütün bölgələrində, o cüm-

lədən Cəlilabad rayonunda bir sıra böyük layihələr həyata 

keçirilmişdir. Onların müsbət nəticələri artıq hiss olun-

maqdadır. Bununla belə, bir sıra həlli vacib məsələlər də 

mövcuddur. Onlar içərisində aşağıdakıları diqqətinizə çat-

dırmaq istərdim: 

1.  Cəlilabad və Göytəpə şəhərlərində 69 çoxmənzilli 

yaşayış binasının dam örtüyünün dəyişdirilməsinə və 

fasadının təmirinə ciddi ehtiyac vardır;  

2.  Cəlilabad şəhərində su-kanalizasiya sistemi çəkilən 

zaman dağılmış 133 küçənin (83,2 kilometr) və Göytəpə 

şəhərində 59 küçənin (39 kilometr) yenidən asfaltlanma-

sına ehtiyac vardır; 

3.  Cəlilabad rayonu üzrə ümumi uzunluğu 279,5 

kilometr olan kəndlərarası yolların asfaltlanmasına ehtiyac 

vardır; 

4.  5423 abonenti olan 63 kənd yaşayış məntəqəsinin, 

Cəlilabad və Göytəpə şəhərlərində 218 abonentin  yaşa-

dığı yeni yaşayış massivlərinin qazlaşdırılmasına ehtiyac 

vardır; 

5.  127 ümumtəhsil məktəbindən 48-i qəzalı və istismara 

yararsız vəziyyətdədir;   

6.  20 məktəbəqədər təhsil müəssisəsindən 2-nin əsaslı 

təmirə və 15-nin isə yeni bina tikintisinə ehtiyac vardır. 

Eyni zamanda, rayon ərazisində məktəbəqədər təhsil 

müəssisələrinin say azlığını nəzərə alaraq, əlavə 20 mək-

təbəqədər təhsil müəssisəsinin tikintisinə ehtiyac vardır. 

Ümidvaram ki, hörmətli hökumət üzvləri sadaladığım 

problemlərin həllinə öz köməkliklərini göstərəcəkdir.  

Bu gün müzakirəmizə təqdim olunan qanun layihəsi 

çıxışımın əvvəlində də qeyd etdiyim kimi, ölkəmizin 

iqtisadi qüdrətinin real göstəricisi olmaqla, tarixi bir sənəd 

hesab oluna bilər və artıq son bir neçə ildir ki, hər il iyun 

ayında biz büdcə azalmalarını yox, onu artırmağı mü-

zakirə edirik. Bu da olduqca diqqətəlayiq haldır.  Mən bu 

layihənin qəbulunun lehinə səs verəcəyəm. Hər birinizə 

işgüzar fəaliyyətinizdə uğurlar arzulayıram.  

Müşfiq Məmmədli. Dünya iqtisadiyyatındakı meyillər 

və qlobal kataklizmlər fonunda Azərbaycanın iqtisadiy-

yatındakı müsbət meyillər ölkə Prezidentinin nə qədər 

uğurlu iqtisadi siyasət yürütdüyünün parlaq sübutudur. 

Çox diqqətəlayiq bir haldır ki, ölkə iqtisadiyyatındakı 

artım və bunun büdcəyə yönələn vəsaitlərin artımı şəklin-

də yansıması tamamilə qeyri-neft sektorunun hesabına tə-

min edilmişdir. 

Səhiyyə xərclərinin 1.803,9 milyon (büdcə xərclərinin 

4,7 faizi) olması, səhiyyə xərclərinin son 5 ildə 2 dəfə art-

ması dövlətimizin bu sahəyə necə qayğı ilə yanaşmasının 

göstəricisidir. 

İcbari tibbi sığortanın tətbiqi ilə ölkə səhiyyəsinin 

maliyyələşməsində müasir yanaşmaların tətbiqi səhiyyə 

sahəsinin inkişafına əhəmiyyətli dərəcədə təsir etmişdir. 

Səhiyyə xərclərinin 75 faizinin İTSDA-ya (1.263,8 mil-

yon) yönəlməsi bu sahənin prioritet olmasının sübutudur. 

Beləliklə, 1 milyarddan artıq vəsait dövlət büdcəsi hesa-

bına əhalinin sığortalanmasına, digər vəsait (130 milyon) 

isə dövlət proqramlarına ayrılmışdır. 

Ancaq 2022-ci il dövlət büdcəsinin icrası haqqında He-

sablama Palatasının rəyindən göründüyü kimi, burada da 

bəzi korrektələrə, daha fərqli idarəetmə həllərinə və ölkə 

qanunvericiliyinə uyğun şəkildə müasir korporativ 

idarəetmə modellərinin tətbiqinə ehtiyac vardır. 

Digər sahələrdə olduğu kimi, səhiyyədə TƏBİB-in ta-

beliyində yaradılmış publik hüquqi şəxslərin hələ də 

büdcə təşkilatları kimi fəaliyyət göstərdiyinin şahidi olu-

ruq. Regionlarda PHŞ-lər şəklində fəaliyyət göstərən tibb 

mərkəzləri çevik, korporativ idarəetmə modellərini tətbiq 

etmədiklərinə görə hələ də dotasiya ilə fəaliyyət gös-

tərirlər. Bu PHŞ-lərdə ən gəlirli sahələr (laborator və diaq-

nostika fəaliyyəti) autsorsinqə verilir. Bəzi hallarda tibb 

müəssisələrində kifayət qədər inzibati binaların olmasına 

baxmayaraq, inzibati fəaliyyət məqsədi ilə böyük vəsait 

xərclənərək icarəyə binalar götürülür. PHŞ-lər şəklində 

fəaliyyət göstərən tibb mərkəzlərində idarəetmə və qeyri-

tibb mütəxəssislərinin həm sayının artması, həm yüksək 

maaşların verilməsi, həm də həkimlərə verilən bonusların 

gecikdirilməsi bu müəssisələrdə rentabelliyin aşağı düş-

məsinə və müəssisələr üçün əsas gəlir gətirən tibb per-

sonalının özəl sektora yönəlməsinə gətirib çıxarır. Dü-

şünürəm ki, tibb müəssisələrində ştat vahidlərinin for-

malaşmasında vahid elmi əsaslara söykənən yanaşma bu 

cür neqativ tendensiyaların qarşısının alınmasında mühüm 

rol oynayardı. Hətta bəzən çox sadə və çevik qərarların 

verilməsinin də TƏBİB-də təmərküzləşməsi meyilləri qə-

rarların qəbulunu gecikdirir və gələcəkdə korrupsiya ya-

radan risk amili kimi qiymətləndirilməlidir. Bu standart-

ların hazırlanmasında Səhiyyə Nazirliyi mühüm rol oyna-

malıdır. Səhiyyə Nazirliyinin ölkə paytaxtında fəaliyyət 

göstərən PHŞ olmuş müəssisələri ilə yanaşı, regionlarda 

fəaliyyət göstərən müəssisələrinin PHŞ-lərə çevrilməsi 

mühüm əhəmiyyət kəsb edir. Beləliklə, İTSF-da toplanan 

kifayət qədər böyük vəsaitə TƏBİB-in, Səhiyyə Nazirli-

yinin və özəl tibb qurumlarının eyni dərəcədə əlçatanlı-

ğının təmin edilməsi bir rəqabət mühitinin formalaşmasına 

gətirib çıxarar, bu da əhaliyə keyfiyyətli tibb xidmətinin 

göstərilməsi ilə nəticələnərdi. Nəzərə almaq lazımdır ki, 

İTSF büdcəsində bu məqsədlər üçün cənab Prezidentin 

2022-ci il 30 dekabr tarixli Fərmanı ilə 150 milyon vəsait 

nəzərdə tutulmuşdur. 

Bütün bunlarla yanaşı, ilin birinci yarısında tibb müəs-

sisələrinin maddi-texniki bazasının yaxşılaşdırılması və 

ilkin səhiyyə xidmətinin modernləşdirilməsi istiqamətində 

atılan addımlar səhiyyə islahatlarının daha da uğur qa-

zanmasına ümidləri artırır. 

Ölkə iqtisadiyyatındakı müşahidə olunan tendensiyalar-

dan və Hesablama Palatasının rəyindən göründüyü kimi, 

Azərbaycan Respublikasının 2023-cü il dövlət büdcəsinin 

hazırlanması və icrası istiqamətində atılan addımlar höku-

mətimiz tərəfindən uğurla həyata keçirilməkdədir. Bu işdə 

və gələcək fəaliyyətlərində hörmətli hökumət üzvlərinə, 

agentlik rəhbərlərinə uğurlar arzulayıram! 

Səbinə Xasayeva. Müzakirələrdə çıxış edən digər de-

putat həmkarlarım kimi mən də Azərbaycan Respubli-

kasının 2023-cü il dövlət büdcəsində dəyişiklikləri nəzər-

də tutan qanun layihəsini müsbət qiymətləndirirəm. Döv-

lət büdcəsinin gəlir və xərclərinin məbləğinin dəyiş-

dirilməsi və onlar arasında tarazlığın təmin edilməsi üçün 

2023-cü ilin dövlət büdcəsində dəyişiklik edilməsi zərurəti 

yaranmışdır.  

Sevindirici hal ondan ibarətdir ki, 2023-cü il üçün yeni-

dən baxılan büdcə bir daha ölkəmizin qüdrətini özündə 

əks etdirir. Yenidən baxılan büdcənin gəlirlərinin təsdiq 

olunmuş büdcədən 9,8 faiz çox proqnozlaşdırılması 

dövlətimizin müntəzəm və sabit inkişafının göstəricilərin-

dən biridir. 

Təsdiq edilmiş dövlət büdcəsinin cari ilin ilk 4 ayında 

icrası yenidən baxılan büdcədə dövlət büdcəsinin gəlirlə-

rində olduğu kimi, xərclərində də artımın proqnozlaşdırıl-

masına əsas verir. 9,6 faiz artım, proqnozlaşdırılan xərclər, 

əsasən, dövlətin prioritet sahələrinə yönəldiləcək. Bu 

xərclərin, əsasən, işğaldan azad edilmiş ərazilərin bərpa və 

quruculuq işlərinə, ölkənin müdafiə qabiliyyətinin və 

təhlükəsizliyinin möhkəmləndirilməsinə və əhalinin sosial 

müdafiəsinin daha da gücləndirilməsinə yönəldilməsi 

cənab Prezidentimiz tərəfindən həyata keçirilən siyasətə 

uyğundur. 

Qanun layihəsində Azərbaycanın 2030-cu ilədək beş 

milli prioritetindən biri kimi müəyyən olunmuş işğaldan 

azad edilmiş ərazilərə Böyük Qayıdışın icrasının sürətlən-

dirilməsini təmin etmək məqsədi ilə  bu sahəyə ayrılan 

maliyyə vəsaitinin artırılması nəzərdə tutulur. Bu da işğal-

dan azad edilmiş torpaqlarımızın sürətlə dirçəldilməsinin, 



 345 

əhalinin dayanıqlı məskunlaşmasının və davamlı iqtisadi 

aktivliyinin təmin olunmasının dövlətimiz tərəfindən 

yaxın gələcəkdə həyata keçirilməli olan ən vacib vəzifələr 

arasında olduğunu bir daha sübut edir. Yeni yaradılan 

Qarabağ və Şərqi Zəngəzur iqtisadi rayonlarında  mövcud 

olan iqtisadi imkanların reallaşdırılması, vətəndaşlarımızın 

işğaldan azad edilmiş bütün bölgələrdə yaşayışının və 

işgüzar fəaliyyətinin təmin edilməsi üçün, əlbəttə ki, bu 

ərazilərdə bərpa və quruculuq işləri ən qısa zamanda və ən 

mükəmməl şəkildə başa çatdırılmalıdır. Cənab Prezidenti-

mizin işğaldan azad edilmiş torpaqlarımıza müntəzəm 

səfərləri, xüsusi ilə 28 May Müstəqillik Günündə Laçına 

səfəri və Laçın sakinlərinin bir hissəsinin öz doğma yurd-

yuvasına qayıdışının təmin edilməsi görülən işlərin 

həcmini əks etdirir və Böyük Qayıdışın tam təmin edil-

məsini başa çatdırmaq məqsədi ilə dövlətimizin bütün 

potensialını səfərbər etdiyini bir daha sübut edir. 

Günümüzdə dünyada və eyni zamanda, regionumuzda 

baş verən proseslər ölkəmizin müdafiə qabiliyyətinin və 

təhlükəsizliyinin gücləndirilməsi üçün tələb olunan xərc-

lərin daha da artırılması zərurətini yaradır. Bu məqsədlə 

yenidən baxılan büdcədə bu istiqamətdə 1 milyard 105 

milyon manat vəsaitin artırılması proqnozlaşdırılır. 

Bu gün respublikamızın bütün regionlarında əhalinin 

məşğulluğunun və maddi rifahının yüksəldilməsi məqsədi 

ilə Azərbaycan Respublikası Prezidentinin 2019-cu il 29 

yanvar tarixli Fərmanı ilə təsdiq edilmiş “Azərbaycan 

Respublikası regionlarının 2019–2023-cü illərdə sosial-

iqtisadi inkişafı Dövlət Proqramı”na uyğun olaraq, müx-

təlif tədbirlər həyata keçirilir. Əlbəttə ki, maddi imkan-

ların artımı, sosial təminat, rifah və məşğulluq problemləri 

hər zaman dövlətimizin diqqət mərkəzindədir. Bu da yeni-

dən baxılan büdcədə bir daha öz əksini tapır. 

9 iyun 2023-cü il 

 

Ceyhun Məmmədov. Məlum olduğu kimi, Almani-

yada təhsil alan azərbaycanlı tələbə Fərid Səfərli İrana 

səfəri zamanı bu ölkənin təhlükəsizlik orqanları tərəfindən 

casusluqda ittiham olunaraq həbs olunub. Onu da qeyd 

edək ki, bu, ilk hadisə deyil. 2008-ci ilin oktyabrında 

azərbaycanlı alim Rəşid Əliyev İranda qondarma bəhanə 

ilə həbs edilmişdi. Birmənalı olaraq İrana səfər edən 

azərbaycanlılar İran xüsusi xidmət orqanları tərəfindən 

hədəfə götürülür, onların əməkdaşlığa cəlb edilməsinə 

çalışılır, bu, alınmadıqda isə qondarma səbəblərlə həbs 

edilir və ciddi problemlərlə üzləşməyə məcbur olurlar. 

Qeyd etmək lazımdır ki, Azərbaycanda İranın casus şə-

bəkəsi ifşa olunduqca qarşı tərəfin öz mahiyyətinə uyğun 

əməllərə əl atdığı aydın görünür. Hazırda sərhədlərimiz 

bağlı olsa da, bəzi vətəndaşlarımız ora üçüncü ölkələr 

vasitəsilə səfər edirlər. Son dövrlər baş verən hadisələr 

əsas götürülərək vətəndaşlarımıza İrana səfər etməmək 

tövsiyə olunur. Vətəndaşlarımız nəzərə almalıdır ki, İran 

təhlükəli ölkədir, ora səfər etmək vətəndaşlarımız üçün 

ciddi problemlərə səbəb ola bilər. 

Onu da təəssüflə qeyd etmək lazımdır ki, İran Azərbay-

cana qarşı ənənəvi düşmənçilik siyasətini, Ermənistanın 

yanında olmasını həm 44 günlük müharibə zamanı, həm 

də sonrakı dövrdə davam etdirir. Ermənistana silah verir, 

diversiya qrupları göndərir.  

Görünən odur ki, Ermənistanla sülh müqaviləsi istiqa-

mətində görülən işlərin intensivliyi artdıqca, sülh mü-

qaviləsinin imzalanması yaxınlaşdıqca, İranın narahatlığı 

və aqressivliyi daha da artır. “Müsəlman” İran ölkəsi bu 

məsələdə hamıdan çox narahatdır.    

Onu da qeyd edim ki, dünya təcrübəsində adətən belə 

düşmən münasibəti ilə seçilən ölkələrə vətəndaşların sə-

fərləri qadağan olunur və bununla bağlı cəza tədbirləri 

görülür. Məsələn, ABŞ və Yaponiya öz vətəndaşlarının 

Şimali Koreyaya səfərini qadağan ediblər. Gələcəkdə 

Azərbaycan da İranla bağlı bu məsələyə baxa bilər. 

Düşünürəm ki, artıq belə bir qərarın verilməsinin zamanı 

çoxdan çatıb. Biz vətəndaşlarımızın İranın xüsusi xidmət 

orqanları tərəfindən həbs olunmasına və casusluğa cəlb 

edilməsi cəhdinə biganə qala bilmərik.  

Sahib Alıyev. Ermənistan baş nazirinin açıq şəkildə 

Qarabağın Azərbaycanın tərkib hissəsi olduğunu bildir-

məsindən sonra Rusiyanın müvəqqəti hərbi kontingentinin 

diqtəsi ilə Xankəndidə uydurma parlament gecə saat 11-də 

toplantı edərək buna qarşı çıxdı. Qərbdəkilər susdular. 

Cənab İlham Əliyevin Qarabağdakı separatçı ünsürlərin 

amnistiyası məsələsinə də baxıla biləcəyi haqda Birləşmiş 

Ştatların da alqışladığı açıqlaması qarşılığında özünü 

“prezident” adlandıran Araik Harutyunyanın diktatorlara 

xas hərəkətini görüb də başda “Freedom house” olmaqla 

demokratiya carçısı, insan haqları təəssübkeşləri sayılan-

ların hikkədən partlayacaqlarını düşünürdük. Ancaq o da 

olmadı.  

Təsəvvür edirsinizmi, amnistiya haqda açıqlama səs-

lənər-səslənməz separatçıların dəstəbaşçısı Qarabağdakı 

haydillilərin mitinq keçirməsinə, sosial şəbəkədə nəsə 

paylaşılmasına qadağa qoyan, hələ bunlar azmış kimi 

internetdə rejim əleyhinə hər hansı bir material axtarışına 

görə həbs nəzərdə tutan dırnaqarası sərəncam verir. Özgə 

vaxtı toplaşma və söz azadlığından dəm vuranların isə heç 

tükləri də tərpənmir. Əksinə, yenə Azərbaycana təzyiqlər 

edilir. ABŞ və Avropa Birliyinin ATƏT-dəki təmsilçiləri 

Laçın yoluyla yüklərin azad şəkildə daşınmasının təmin 

olunmasından, Qarabağdakı haydillilərin hüquq və təhlü-

kəsizliklərinin təminindən dəm vururlar. Kimdir onları 

təhlükəyə sürükləyən, Qarabağda qanunsuz silahlı birləş-

mə saxlayanlar, yoxsa Azərbaycan? Kimdir onların hü-

quqlarını pozan, separatçı rejim haqda internetdə hansısa 

mənfi materialın axtarışına görə həbs tətbiq edənlər, yoxsa 

Azərbaycan? Ümumiyyətlə, yeritdikləri siyasət üzündən 

cəhənnəmə çevrilən ölkələrindən qaçanların hər yolla 

qarşısını kəsənlər, onları dənizlərdə batıranlar, gəlib çıxan-

ları qəfəsdə saxlayanlar Laçın yoluyla azad gediş-gəliş 

deyiləndə nəyi nəzərdə tuturlar? Həmin yolla yenə minala-

rın daşınmasınımı, İranın və digərlərinin göndərdikləri 

terror təlimçilərinin Qarabağa sərbəst gediş-gəlişlərinimi? 

Qərbdəkilərin bütün bu normal məntiqə sığmayan dav-

ranışlarının nədən irəli gəldiyi sirr deyil. Onlar Ermənis-

tanın və Qarabağdakı separatçı ünsürlərin yeni savaş ha-

zırlığı gördüklərini bilirlər. Hayları revanşizmə sürükləyən 

və artıq onları silahlandıran Fransa kimi dövlətlərin də 

istəyi elə bu deyilmi? 

Maraqlıdır, necə olur ki, Paşinyan Qarabağı Azərbay-

canın tərkib hissəsi olaraq tanıyır, özünü və ölkəsini 

vasitəçi kimi sırımağa çalışan Makron isə bizim torpaq-

larımızı “mübahisəli ərazi” adlandırır? Yəqin ki, o, Al-

maniyaya cəmisi 42 günə təslim olan ölkəsinin təcrübə-

sindən çıxış edərək Ermənistanın da uduzduğu savaşın 

benefisiarına çevrilmək istəyir. Amma unudur ki, indi 

ikinci dünya savaşı dönəmi deyil, bəlli səbəblərdən Fran-

sanı da öz cərgələrinə qoşanlar hazırda Ukraynada əks 

cəbhədədirlər. Ən əsası o zaman “böyük bacı” işğal olun-

muşdu və onun Hitler Almaniyası sayaq nasizm xəstəli-

yinə yoluxmuş “kiçik bacısı” isə başqasının torpağına 

soxulmuşdu, oradan vurulub çıxarıldı. Amma təəssüf ki, 

hələ tam yox. Onun ordusunun tör-töküntüləri hələ də Qa-

rabağdadır. Azərbaycanın bu vəziyyətlə barışacağını, 

ordusunun mövqelərinin davamlı atəşə tutulacağını gör-

məzdən gələcəyini düşünənlər, Ermənistanı yeni savaşa 

sürükləyənlər yanılırlar.  

 Unutmasınlar ki, sonuncu yenidən qarşıdurmaya baş 

vursa, bu dəfə “böyük bacı”nın İkinci Dünya savaşındakı 

rüsvayçı məğlubiyyət rekordunu təzələyəcək, yəni ordusu 

2020-ci ildəki kimi 44 günə deyil, uzağı bir aya darma-

dağın ediləcək. Mən əminəm ki, başında cənab Əliyevlə 

sayın Ərdoğan kimi əsl liderlərin durduğu Azərbaycanla 

Türkiyə Ermənistanın necə Suriyaya çevrildiyinə seyrçi 

qalmayacaq, təhlükəsizliyimizin təmini üçün gərək olan 

nə lazımdırsa edəcəklər.  

Malik Həsənov. Bu gün müzakirəmizə təqdim olun-

muş “Azərbaycan Respublikasının Mərkəzi Bankı haq-

qında” Qanuna təklif olunan dəyişikliklər mütərəqqi 

xarakterli olub, zamanın tələbinə və yeni çağırışlara uyğun 

şəkildə işlənmişdir. 

Bildiyimiz kimi, 1992-ci ildən etibarən bu günə dövləti-

mizin atributlarından biri olan Azərbaycan manatının idarə 

olunması, paralel olaraq, maliyyə bank sektorunun güvənli 

əsaslarla var olması üçün Mərkəzi Bank idarəedici, yön-

ləndirici, nəzarətedici mexanizmləri uğurla həyata ke-

çirmişdir. Məhz bu fəaliyyətin nəticəsidir ki, dövlətimizin  

monetar siyasəti uğurla icra edilir, vətəndaş–dövlət mü-

nasibətlərinə güvən və qarşılıqlı etimad artır. 

Bununla belə, qeyd etmək lazımdır ki, bu gün həm 

iqtisadiyyatın real sektorunun, həm də əhalinin daha çox 

hissəsinin, xüsusən də sosial baxımdan xüsusi yanaşmaya 

ehtiyac duyulan sosial  qrupların ehtiyac duyduğu və isti-

fadə etdiyi istehlak kreditlərinin faiz dərəcəsinin azaldıl-

masına ciddi ehtiyac vardır. Hesab edirəm ki, ölkəmizdə 

mövcud olan problemli kreditlərin ortadan qaldırılması 

üçün tələb olunan faiz dərəcələrinin ağlabatan və icraolu-

nabilmə  səviyyədə verilməsi məqsədəuyğun ola bilərdi.  

Bu gün ölkəmizdə ən böyük problemlər sırasında bo-

şanmaların sayının artması qabarıq şəkildə özünü göstərir. 

Apardığımız tədqiqat nəticəsində aydın olmuşdur ki, 

burada əsas problemlərdən biri də  kreditlərlə bağlıdır. 

Yəni vətəndaş yüksək faizlə əldə etdiyi krediti gələcəkdə 

ödəyə biləcəyinə ümid edir, lakin reallıqda ödəyə bilmir. 

Bu, ailənin maddi durumuna mənfi təsir etməklə ailədaxili 

problemin əsasına çevrilir və nəticədə boşanma və bundan 

qaynaqlanan digər problemlər meydana çıxır. Bu da 

vətəndaş üçün ağır faciə, dövlətimiz üçün əlavə yükdir. 

Ona görə də təklif edərdim ki, kreditlərin faiz dərəcəsi 

məsələsini Mərkəzi Bank daim diqqətdə saxlasın.  

İqtisadiyyatın real sektoruna ayrılmış kreditlər bir-

rəqəmli olmaqla real gəlir mənzərəsinə uyğun şəkildə 

müəyyənləşdirilsin. Burada diqqət yetiriləcək əsas məqam 

aqrar sektora kredit qoyuluşu ilə bağlıdır ki, burada mini-

mum, hətta deyərdim ki, qazanc güdmədən qoyuluşların 

artırılması gərəksizdir. Çünki yekunda verilmiş kreditlər 

aqrar sektorun inkişafına, ölkənin davamlı ərzaq təhlü-

kəsizliyinin təmininə, sadaladığımız hər iki amil isə zən-

cirvari formada ümumölkə iqtisadiyyatının inkişafına cid-

di şəkildə dəstək və stimul vermiş olar.  

 

13 iyun 2023-cü il 
 

Emin Hacıyev. Cari ilin büdcəsinə yenidən baxmağı-

mız olduqca diqqətəlayiq hadisədir. Bu düzəlişlərin əhə-

miyyəti onunla bağlıdır ki, 2023-cü ilin təsdiqlənmiş 

büdcəsinin gəlir və xərcləri çox ciddi şəkildə, təqribən 10 

faizədək miqdarda artırılır.  

Bu artımın ilk müjdəsini cənab Prezident hələ aprel 

ayının 18-də Salyan şəhərində olarkən bildirmişdir.  Artıq 

üç ayın yekunları, bütövlükdə, makroiqtisadi göstəriciləri-

miz imkan verirdi ki, büdcəyə yenidən baxılsın.   

Biz təqdim edilmiş sənədlərə diqqət yetirdikdə görürük 

ki, büdcə xərclərimiz 3,2 milyard manat artırılır, halbuki 

qarşıda dayanan vəzifələrin icrası üçün tələbat ondan xeyli 

çox, 4 milyard 338 milyon manatdır. Bu baxımdan büd-

cədə dürüstləşmə yolu ilə digər xərclərin optimallaşdırıl-

ması, xərclər arasında yerdəyişmə yolu ilə 1,1 milyard ma-

natdan çox vəsaitin həmin vəzifələrin icrasına yönəldil-

məsi təmin edilir. Bununla da büdcənin səmərəliliyi yük-

səlir və dəyişən reallığa uyğunluğu təmin edilir.  

Bildiyimiz kimi, son illər sahibkarlığın, xüsusi ilə 

mikro, orta və kiçik sahibkarlığın dəstəklənməsi ilə bağlı 

xeyli işlər görülmüşdür. Hətta parlament tərəfindən mü-

vafiq qanun da qəbul edilmişdir. Bu tədbirlər bir sıra vergi 

güzəştlərinin tətbiqi, sahibkarların kreditlərə əlçatanlığının 

artırılması və verilən kreditlərə dövlət zəmanətinin veril-

məsi, şəffaflığın yüksəldilməsi, KOB evlərinin yaradıl-

ması, yoxlamaların dayandırılması kimi müxtəlif sahələri 

əhatə edir. Lakin buna baxmayaraq, hesab edirəm ki, biz 

hələ də bu sahədə tam hədəflərə çata bilmirik. Çünki 

sahibkarlıq sektoru iqtisadiyyatın inkişafının, ÜDM-in 

yüksəlməsinin və məşğulluğun təmin edilməsinin əvəz-

olunmaz istiqamətidir. Çox müsbət haldır ki, təqdim olu-

nan sənədlərdə Sahibkarlığın İnkişafı Fondu tərəfindən 

verilən güzəştli kreditlər üzrə yaranan əlavə öhdəliklərin 

qarşılanması üçün vəsaitlər də nəzərdə tutulur. Lakin 

hesab edirəm ki, indiki zamanda sahibkarlarla yanaşı, 

onların işçilərinin də dəstəklənməsinə ciddi ehtiyac ya-

ranıbdır. Bu gün əmək bazarında işçi qüvvəsi tələbdən 

qat-qat çoxdur. Sumqayıt şəhərində seçicilərimizin mü-

raciətlərinin böyük payı məhz işsizliklə bağlı olduğundan 

bunu səsləndirirəm. Bu da öz növbəsində əməyin dəyə-

rində, əmək haqqında özünü göstərir. Xüsusi ilə ticarət, 

xidmət, iaşə sektorlarında çalışan şəxslərə kütləvi şəkildə 

minimum əmək haqqı ilə maaşlar verilir. Mən təklif 

edərdim ki, müvafiq maliyyə dəstəyi göstərməklə sahib-

karlıq subyektlərində çalışan işçilərin, xüsusi ilə yeni 

açılmış iş yerlərinə cəlb olunanların əmək haqqına əlavə 

dəstək verilsin. Başqa sözlə, hazırkı şəraitdə sahibkarlıq 

subyekti ilə yanaşı, onun işçilərinin də dəstəklənməsinə 

zərurət vardır. Doğrudur, demək olar ki, biz artıq 2019-cu 

ildən etibarən özəl sektorda işləyən şəxslərin əmək haq-

qından gəlir vergisi tutmuruq. Amma bu tədbirlərin da-

vamlı olmasına ehtiyac vardır.  

Digər məsələ dövlət müəssisələrində olan əmək haqqı 

sisteminə oxşar bir sistemin özəl sektorda qurulması ilə 

bağlıdır. Belə ki, bəzən biz görürük, hər hansı bir özəl 

sektorda ən kiçik işçidən tutmuş yüksək vəzifəliyədək, 

işçilərə eyni və ya ona yaxın əmək haqqı ödənilir. Amma 

belə bir sistem olarsa, onda vəzifənin yüksəlməsi, stajın və 

peşəkarlığın artması ilə onların da əmək haqqında artım 

baş verə bilər. Lakin hazırda dövlətin əlində olan yeganə 

vasitə minimum əmək haqqından az əmək haqqı verilmə-

məsinə nəzarətdir. Əlbəttə, bu problem bütün sahibkarlıq 

subyektlərinə aid deyil, maliyyə-bank, neft-qaz, logistika 

sahələrində işçini dəstəkləyən, onun karyera inkişafına 

yönəlik əmək haqqı sistemi tətbiq edən kifayət qədər 

sahibkarlıq subyektləri vardır.  

Hesab edirəm ki, qeyd etdiyim vəsaitlərin mənbələrini 

büdcədə tapmaq olar. Büdcədən daha səmərəli istifadə 

etməklə biz buna nail ola bilərik. Bu mənbələrdən biri 

satınalmalara nəzarətin artırılması ilə təmin edilə bilər. 

Məsələn, görürük ki, bəzən dövlət qurumları yüksək qiy-

mətlərlə özəl sektordan daşınmaz əmlakı icarəyə götü-

rürlər. Halbuki dövlətin özünün kifayət qədər daşınmaz 

əmlakı vardır ki, bu qurumlar orada yerləşə bilər. Ola bilər 

ki, bu, bir nazirlik çərçivəsində tənzimlənməsə də, höku-

mət bunu koordinasiyalı şəkildə həll edə bilər. Yeri gəl-

mişkən, qeyd edim ki, bu il dövlət əmlakının özünün 

icarəsindən büdcəmizə 25 milyon manat daxil olacaqdır. 

Təkcə bu fakt göstərir ki, biz dövlət qurumlarını da dövlət 

əmlaklarında yerləşdirə bilərik.  

İltizam Yusifov. “İstehsalat və məişət tullantıları haq-

qında” Azərbaycan Respublikasının Qanununda dəyişiklik 

edilməsi barədə qanun layihəsinə ikinci oxunuşun tələb-

lərinə uyğun qısa fikrimi bildirəcəm. 

Birinci oxunuşda çıxışım zamanı qeyd etmişdim ki, 

qanunda minik avtomobilləri ilə yanaşı, avtobuslar və yük 

avtomobilləri də əlavə edilsin. Qanun layihəsindən belə 

görünürdü ki, bu qanun ekologiyanın, ətraf mühitin və 

insan sağlamlığının qorunması məqsədini daşıdığı kimi, 

burada həm də təhlükəsizlik məsələsi də əsas faktordur. 

Müasir dövrdə şəxşi minik avtomobili ilə yola çıxan hər 

bir kəs öz təhlükəsizliyi barədə özü düşünməlidir. Belə ki, 

artıq bir çox inkişaf etmiş ölkələrdə minik avtomobil-

lərinin texniki baxışdan keçməsinə ehtiyac da duymurlar, 

yalnız operativ nəqliyyat vasitələrinin texniki sazlığı tələb 

olunur. Lakin ictimai nəqliyyatda, avtobuslarla müntəzəm 

sərnişin daşımada təhlükəsizlik məsələsi əsas məsələ 

hesab olunur. Birinci oxunuşda məsələyə ekoloji baxım-

dan yanaşmışdım, bu dəfə isə təhlükəsizlik aspektindən 

yanaşaraq bu təklifi qüvvədə saxlayıram. Bir daha təklif 

edirəm ki, qanunda minik avtomobilləri ilə yanaşı, avto-

buslar və yük avtomobilləri də əlavə edilsin. 

Biz avtomobillərin çox olduğu ölkələrin sırasında de-

yilik, yəni söhbət hər 1000 nəfərə düşən avtomobil sayın-

dan gedir. Amma tıxaclardan əziyyət çəkirik, qəzalarımız 

çoxdur. Avtomobil almağımız daha çox ictimai nəqliy-

yatın yaxşı vəziyyətdə olmamasından irəli gəlir. Rəsmi 

statistikaya görə 2021-ci ildə ölkə əhalisi 2013-cü ilə 

nisbətən 763000 nəfər artdığı halda, bu dövrdə avtobus 

sayı isə cəmi 481 ədəd artıb. Bu, çox kiçik rəqəmdir. Bəs 

sərnişindaşıma necə həyata keçirilib? Düzdür, minik 

avtomobillərinin sayı da bu dövrdə 300.000 artıb. Bu isə 

artıq təhlükəsizlik məsələsidir. Belə ki, hər gün ölkəmizdə 

avtoqəzalarda orta hesabla 2 nəfər həyatını itirir, 4 nəfər 

ağır, yaralı vəziyyətdə xəstəxanaya düşür. 

Dünyada avtobusların istismar ili ilə bağlı sərt tələblər 

var, onların istismar ilinə hədd qoyulur. İstismar müddəti 

10 ildən artıq olan avtobusla uşaqların daşınması qadağan 

olunur. Bu gün ölkədə olan avtobusların 50 faizi Bakının 

payına düşür. Rəsmi statistikaya görə son 10 ildə avtobus-

ların sayı, demək olar ki, dəyişməsə də, Bakıda onların 

sayı 3000-dən çox azalıb. Bu, ola bilsin ki, Bakıya yeni 

iritutumlu avtobusların gətirilməsi ilə bağlı olsun. Amma 

avtobusların sayının dəyişməməsi həm də onu göstərir ki, 

köhnə avtobuslar regionlarda istismar olunur. Məsələn, 

mənim təmsil olunduğum Şirvan şəhərində ictimai 

nəqliyyatda işləyən avtobusların 90 faizi 1970-ci ildə 

“Mercedes” zavodunun istismardan çıxararaq İrana sat-

dığı, İranda isə istehsalı 1995-ci ildə dayandırılan “Mer-

cedes”in 207, 208, 308 modelləridir. Yəni ən cavanının 

yaşı, əgər varsa, 28–30 ildir. 

Dünyada inkişaf səviyyəsindən asılı olaraq hər bir ölkə 

özü üçün utilizasiya ili müəyyən edir. Bəzi ölkələrdə hətta 

4 il müəyyən olunub, bəzilərində 12–13 il. Orta hesabla 15 

il götürülür, yəni avtomobil parkının 6–7 faizi qədər. Yük 

avtomobilləri üçün isə 7–10 faiz götürülür. Ölkəmizdə isə 

nəzərdə tutulan minik avtomobillərinin utilizasiyası, bu 

proqramın artıq çoxdan işlədiyi ölkələrdən fərqli olaraq 

könüllü olmasına baxmayaraq, təklif edirəm ki, avtobus-

ların utilizasiyasının qanunda daxil edildikdən sonra 

onların utilizasiyası üçün fərqli vaxt qoyulmalıdır. Çünki 

bu, insan həyatıdır və təhlükəsizlik məsələsidir. Qanun 

layihəsinin lehinə səs verəcəyəm. 

Sahib Alıyev. 2023-cü ilin büdcə dürüstləşməsində ən 

çox nəzərə çarpan dəyişikliyi, yəni işğaldan azad olunan 

torpaqlardakı quruculuq işlərinə, ölkənin müdafiə və təh-

lükəsizlik potensialının gücləndirilməsinə ayrılan vəsaitin 

daha da artırılmasını mən də alqışlayıram. Hesab edirəm 

ki, bu, təkcə soydaşlarımızın öz yurdlarına dönmələrini 

tezləşdirmək deyil, həm də obrazlı desək, artıq tabutda 

olan “miatsum” və “Böyük Ermənistan” xülyasının müm-

kün qədər daha dərin qəbirdə basdırılması üçündür. 

Dürüstləşmiş büdcədə digər diqqətçəkici faktlar da var 

ki, onlara toxunmaq istərdim. Baxın, 2023-cü ilin büdcəsi 

təsdiqlənərkən burada bir neçə həmkarımız, o sıradan mən 

də bildirdim ki, inflyasiyanın 6,9 faiz göstərilməsi aşırı 

nikbinlik təsiri bağışlayır. Elə də oldu. Yeni variantda 10,4 

faizlik bir inflyasiya göstərilir. Mən iqtisadçı deyiləm, 

amma bir çox faktları, o sıradan da cari ilin 4 ayında 13,5 

faizlik inflyasiyanı, istehlak səbətinin hər 3 alt qrupu üzrə 

qiymət artımını nəzərə alıb da soruşuram, bəs bu 10,4 faiz 

nə dərəcədə realdır? Bəli, iki əsas ticarət tərəfdaşımız –

Avropa Birliyi və Rusiyada bu il inflyasiyanın birrəqəmli 

olacağı proqnozlaşdırılır. Amma digərində, Türkiyədə 

ötən ay inflyasiyanın səviyyəsi 39–59 faiz, əvvəlki aylarda 

isə daha yüksək idi. Ən nikbin proqnozlara görə orada ilin 

axırına bu rəqəm 22–35 faizə düşəcək ki, o da elə də 

inandırıcı deyil. Demək, bu cür yüksək inflyasiyanın 

mənfi təsirini biz də öz üzərimizdə hiss edəcəyik. Bu 

təsirin azaldılması üçün hansı addımlar atılacaq? 

 Yeri gəlmişkən, bizdə idxal inflyasiyası ilə yanaşı, 

dərmanların qiymətinin elə həmin Türkiyədəkindən bir 

neçə dəfə baha olmasından da göründüyü kimi, mono-

poliya və belə demək mümkünsə, “girəvə, yaxud da fürsət 

inflyasiyası”nın da olduğu unudulmamalıdır. Yəni bəzi 

işbazlar bir sahədəki bahalaşmanı özlərinin də hərəkətə 

keçmələri üçün fürsət kimi dəyərləndirirlər ki, bu da 

gündəlik tələbat mallarının qiymətinə və xidmət sektoruna 

təsirsiz ötüşmür. Ümid etmək istərdim ki, bunun qarşısını 

almaq üçün, nəhayət, təsirli mexanizm tapılacaq. 

Büdcənin dürüstləşməsi, adından da göründüyü kimi, 

təkcə onun həcminin artırılıb-azaldılması anlamı daşımır. 

Bu, həm də onun səmərəli təşkili, xərclərin məhz nəzərdə 

tutulan məsələlərin həllinə yönəldilməsi, maliyyə intiza-

mının və bütövlükdə, büdcə mədəniyyətinin yüksəldilməsi 

deməkdir. Dürüstləşmədən sonra bölüşdürülməmiş xərclə-

rin 600 milyon manatının konkret qurum və tədbirlər üzrə 

ayrılmasını mən bu baxımdan müsbət hal kimi dəyərlən-

dirirəm. Ancaq bölüşdürülməmiş xərclərin həcmi daha da 

azaldılmalı, ümumiyyətlə, ayırmaların düzgün və dürüst 

xərclənib-xərclənməyəcəyi ilə bağlı narahatçılıqlara tam 

son qoymaq lazımdır ki, bunun da yolu cənab Prezidentin 

də tələb etdiyi kimi, büdcənin tamamilə proqramlar 

əsasında tərtibindən keçir.   

Onu da deyim ki, artıq 20 ilə yaxındır, büdcəni proq-

ramlar üzrə tərtib edən aparıcı ölkələrdə də hələlik 100 

faizlik səmərəlilikdən danışmaq mümkün olmasa da, 

nəticəyönümlülük baxımından böyük irəliləyişlərə varılıb. 

Burada bir məsələni də diqqətə çatdırım. Güney Kore-

yanın təcrübəsi göstərir ki, büdcənin proqramlar üzrə tərti-

binin onun səmərəliliyinə daha səmərəli təsiri üçün Dövlət 

maliyyəsinin idarə edilməsi haqqında qanunun qəbuluna 

ehtiyac var. 

Bir neçə kəlmə də sosial sahə haqqında. Yazılır ki, 

aparılacaq struktur islahatları və rəqəmsallaşmayla bağlı 

Dövlət Məşğulluq Agentliyi Aparatının və onun yerli 

orqanlarının xərcləri 4,2 milyon manat, yəni 9,2 faiz 

artırılacaq. Bu xərclərin yuxarı həddinin qanunvericilikdə 

təsbit edilmədiyini də xatırladaraq, “olsun” deyirik. Amma 

heç olmasa, növbəti ilin büdcəsində müharibə veteran-

larına verilən müavinətin artırılmasına da baxılmalıdır.  

Ölkəmizdə İkinci Qarabağ savaşı zamanı yaralanan, 

ancaq əlillik dərəcəsi verilməyən 8 mindən çox gənc var. 

Onların bəlli bir hissəsində isə, məsələn, əmək qabiliyyəti 

31 faiz deyil, 28-30 faiz itirilib. Yəni əlil sayılmırlar, 

amma sağlam da deyillər. Bu cür, əlilliyi olmayan 

yüzlərcə müharibə veteranı bu gün də dava-dərmansız 

keçinə bilmirlər. Ona görə də burada diferensial yanaş-

maya da böyük ehtiyac duyulur. Bu qəbildən olanların ən 

azından dərman xərcləri qarşılanmalı və ümumiyyətlə, 

inflyasiyanı da nəzərə alaraq, müharibə veteranlarına 

verilən müavinət artırılmalı, onlardan bir nəfəri belə işsiz 

qalmamalıdır.  

Cənab Prezidentin, hörmətli Mehriban xanım Əliyevanın 

şəhid doğmalarına, qazilərimizə, müharibə veteranlarına 

yanaşmada sərgilədikləri həssaslıq hamımız, ilk növbədə 

də uyğun qurumların rəhbərləri üçün örnək olmalıdır.  

Sədaqət Vəliyeva. Birinci, işsizliklə bağlı bir məsələyə 

toxunmaq istərdim. Əlbəttə, sosial dövlət olaraq özünü 

təsdiq edən Azərbaycanda əhalinin sosial rifahının yüksəl-

dilməsi, işsizliyin aradan qaldırılması kimi məsələlər hər 

zaman dövlətimizin diqqət mərkəzində olmuşdur. Düşü-

nürəm, əlil vətəndaşların əmək prosesinə cəlb olunması və 

onların fiziki qabiliyyətləri nəzərə alınaraq, uyğun iş 

şəraiti ilə təmin olunması məsələsinə diqqəti artırmaq 

lazımdır. Hazırda müvafiq qanunvericiliyə əsasən 100 

nəfər üzərində işçisi olan müəssisələrdə işçilərin 5 faizini 

əlil işçilər təşkil etməlidirlər. Lakin bir çox özəl müəs-

sisələrdə bu qanuna riayət olunmur. Yaxşı olardı ki, 

müvafiq qanunun icrasına nəzarət gücləndirilsin.  

İkinci, təklif edərdim ki, yaşayış minimumu və yaxud 

minimum istehlak səbəti müəyyən olunan zaman əlillik 

dərəcələri nəzərə alınsın. 

Üçüncü, yaxşı olardı ki, hərbçilər üçün mülki vətən-
daşlardan ayrıca Tibbi-Sosial Ekspert Komissiyası yara-
dılsın. Belə olduğu təqdirdə, müvafiq sahədə yaranmış 

bütün narazılıqlar öz həllini tapacaqdır. 

Dördüncü, yaxşı olardı ki,  psixoloji durumu yerində 

olmayan qazilərə müvəqqəti müavinətlər təyin olunsun. 

Bəzi Vətən müharibəsi iştirakçıları vardır ki, onlar mü-

haribə zamanı yaralanmasalar da, böyük psixoloji travma 

alıblar. Bu səbəbdən də işləyə bilmirlər. Eyni zamanda, 

həmin şəxslərə pensiya da verilmir. Bu səbəbdən də həmin 

şəxslərə psixoloji durumları düzələnə qədər müvəqqəti 

müavinətlərin verilməsi çox yaxşı olardı. 

Beşinci, dövlət məşğulluq mərkəzlərinin fəaliyyətinin 

təkmilləşdirilməsinə çox ciddi ehtiyac vardır. Ümumiy-

yətlə, məşğulluq mərkəzləri vasitəsi ilə uyğun işin tapıl-

ması olduqca çətindir. Bir çox hallarda məşğulluq mərkəz-

ləri tərəfindən vətəndaşlara təklif edilən vakansiyalar 

ya  mövcud olmur və ya vətəndaşa uyğun olmur. 

Altıncı, təklif edirəm ki, iş axtaran şəxslər üçün  ixti-

sasartırma və peşə hazırlıqları kursları təşkil edilsin. 

Yeddinci, bir çox hallarda işsizliyin yaranmasında əsas 

rol oynayan amillərdən biri də yeniyetmələrin vaxtında 

düzgün istiqamətləndirilməməsidir.  Təklif edirəm ki, mək-

təbdə oxumağa həvəsi olmayan və ya zəif oxuyan şagirdlər 

peşə məktəblərinə yönəldilsin.  Bu tip şagirdlərin təhsilini 

davam etməsi heç bir əhəmiyyət və fayda daşımır. Məktəbi 

sürünərək bitirən bu şagirdlər iş tapmaqda çətinlik çəkirlər. 

Həmin şagirdlərin vaxtında  peşə təhsilinə yönəldilməsi 

onların gələcəkdə işlə təmin olunmasına və ixtisaslı kadr 

olaraq yetişməsinə gətirib çıxaracaq. 

Səkkizinci, peşə təhsili ilə bağlı qeyd edəcəyim so-

nuncu məsələ ondan ibarətdir ki, yaxşı olardı, məktəblərdə 

peşə təhsili ilə bağlı təbliğat gücləndirilsin, bu istiqamətdə 

şagirdlər və valideyinlərlə görüşlər keçirilsin. Bu, məktəb 

şagirdlərinin vaxtında düzgün istiqamətləndirilməsinə 

köməklik etmiş olacaqdır. 

Tahir Rzayev. “Azərbaycan Respublikasının 2023-cü 

il dövlət büdcəsi haqqında” Azərbaycan Respublikasının 

Qanununda edilmiş dəyişikliklər bir daha göstərir ki, iq-

tisadiyyatımız davamlı və inkişafdadır. Əlbəttə, bu, döv-

lətimizin rəhbəri cənab İlham Əliyevin düşünülmüş iq-

tisadi siyasətinin nəticəsi olmaqla, hökumətin, müvafiq 

orqanların büdcə sisteminin formalaşdırılması sahəsində 

həyata keçirdikləri birgə səmərəli tədbirlərin göstəricisidir. 

Dünyada baş verən iqtisadi çətinliklər, geosiyasi gər-

ginliklər, inflyasiyanın yüksəlişi zəminində ölkədə iqtisadi 

artımın əldə edilməsi müsbət dəyərləndirilməlidir və bu, 

bilavasitə gələcək uğurlara imkan yaradacaqdır.  

2023-cü ilin üç ayı ərzində əvvəlki ilin eyni dövrü ilə 

müqayisədə ümumi daxili məhsulun, dövlət büdcəsi gəliri-

nin artımı müsbət haldır. Xüsusi ilə qeyri-neft sektorunda 

büdcə gəlirləri payının artması nikbinlik yaradır. 

Burada bir çox rəqəmlər səsləndirildi və mən yenidən 

həmin göstəriciləri təkrar etmək istəmirəm. Ancaq möv-

cud reallıqlar – böyük dövlətlər arasında iqtisadi əlaqə-

lərin zəiflədiyi, müharibələrin baş alıb getdiyi, ixracın, 

idxalın çətinləşdiyi, bir çox ölkələrin iqtisadi, siyasi böh-

ran şəraitində yaşadığı bir dövrdə Azərbaycan iqtisadiy-

yatının dayanaqlı inkişafı və rəqabətə davamlı olması, 

valyuta ehtiyatlarımızın 66 milyard dollara çatdırılması, 

xarici borcların həcminin azalması təqdirəlayiqdir. Ümu-

milikdə, bu il dövlət büdcəsinə 3 milyard manatdan artıq 

əlavə vəsaitin daxil olacağı ilə bağlı proqnozlar reallığa 

əsaslanır. Bu gün ölkənin müdafiə qabiliyyətinin möh-

kəmləndirilməsi və təhlükəsizliyin  gücləndirilməsi qar-

şıda duran birinci dərəcəli vəzifədir. Vəzifənin aktuallığı 

və bu sahədə dövlətimizin rəhbərinin gördüyü tədbirlər 44 

günlük müharibədə özünü göstərdi və sözünü dedi. Hər bir 

vətəndaş öz ordusunu daha güclü, sərhədlərini daha 

təhlükəsiz, özünü və torpağını azad görmək arzusundadır. 

Ölkənin müdafiə qabiliyyətinin və milli təhlükəsizliyinin 

gücləndirilməsinə 1,105 milyon manat əlavə vəsait ayrıl-

ması hər bir kəsin ürəyindəndir. İndi işğaldan azad olun-

muş ərazilərdə Böyük Qayıdış dövlət proqramının uğurla 

yerinə yetirilməsi, görülən möhtəşəm işlər, Qarabağın və 

Şərqi Zəngəzurun yenidən qurulması və sakinlərin öz ata-

baba yurdlarına daha tez qayıdışı hər bir azərbaycanlını 

ciddi düşündürür. Mənə görə, bu məqsədlə nə qədər çox 

vəsait ayrılsa da yenə də azdır. Çünki tikinti, abadlıq və 

bərpa işlərinin həcmi çox böyükdür. Bütün quruculuq, ye-

nidənqurma işlərinin hamısını Azərbaycan hansısa beynəl-

xalq təşkilatdan, dövlətdən maliyyə yardımı almadan öz 

vəsaiti hesabına həyata keçirir. Ərazilərin bərpası məqsədi 

ilə 2 milyard 260 milyon manat əlavə vəsait ayrılması və 

imkan olarsa, yenidən əlavə vəsaitin cəlb ediləcəyini təq-

dirəlayiq hal hesab edirəm. Bildirmək istəyirəm, işğaldan 

azad olunmuş ərazilərdə görülən quruculuq, abadlıq, bərpa 

işləri, yeni məktəblərin, xəstəxanaların, uşaq bağçalarının, 

sosial obyektlərin tikilməsi, yeni yolların salınması, enerji 

stansiyalarının, su, qaz xətlərinin quraşdırılması, iş yerləri-

nin yaradılması sosial məsələlərdir, insanların sosial rifah 

halının yaxşılaşdırılması üçündür. Büdcə gəlirləri artımı-

nın bu istiqamətlərə yönəldilməsi sosial yönümlülük prinsi-

pinə əməl olunması, insanlara qayğı və diqqətin ifadəsidir.  

Digər sahələrə ayrılan vəsaitlər də gələcək inkişafımıza, 

xarici əlaqələrimizin, əməkdaşlığın möhkəmləndirilməsinə 

xidmət edir ki, bu da beynəlxalq aləmdə dövlətimizin nü-

fuzunun yüksəldilməsi üçün vacibdir. Sahibkarlığın in-

kişafı üçün ayrılan əlavə vəsait dövlət proqramında nə-

zərdə tutulan tapşırıqların yerinə yetirilməsinə əsaslanır və 

əhəmiyyətlidir. 

Mən 2023-cü il dəqiqləşdirilmiş dövlət büdcəsi zərfini 

mükəmməl hesab edirəm və onun qəbuluna səs verəcə-

yəm. 

